
ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᓄᕕᐱᕆ 20, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑕᐃᕕᑎ ᐃᒃᑲᕐᕆᐊᓗᒃ, 
ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ 
ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ 
ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᒥᔅ ᐅᐃᓕᐊᒻᔅ ᒪᑐᐃᖅᓯᖁᔭᕋᓗᐊᕋ ᑐᒃᓯᐊᕐᓂᒃᑯᑦ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᒪᓕᒐᓕᐅᖅᑏᑦ ᑲᔪᓯᓚᐅᓐᖏᓂᑦᑎᓐᓂ ᑲᑎᒪᔾᔪᑎᒃᓴᓂᑦ ᐊᑐᐊᑲᐃᓐᓇᕈᒪᔪᖓ 
ᑎᑎᖅᑲᐅᓯᐊᕆᓚᐅᖅᑕᕐᓂᒃ ᓄᓇᕘᑦ ᑲᒥᓴᓇᖓᓐᓂᒃ. "ᑐᓴᖅᑎᑦᑎᔪᒪᕗᖓ ᐊᑐᖁᒐᒃᑎᑦ ᓄᓇᕘᑦ ᒪᓕᒐᓕᐅᕐᕕᖓᑦ 
ᑲᔪᓯᑎᑦᑎᓗᑎᑦ ᐅᑯᓂᓐᖓ ᒪᓕᒐᒃᓴᓂᑦ 6ᒋᔭᖓᓂ ᓯᕗᓪᓕᖅᐹᑦ ᒪᓕᒐᓕᐅᕐᕕᒃ, ᒪᓕᒐᒃᓴᖅ 17ᒥᒃ ᐊᒻᒪ ᒪᓕᒐᒃᓴᖅ 
18ᒥᒃ." ᐊᑎᓕᐅᖅᑐᖅ ᐲᑕ ᐃᕐᓂᖅ, ᑲᒥᓴᓇ ᓄᓇᕘᒧᑦ. 
 
ᓈᓴᐅᑖ 2, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 074-1(6): ᒥᓂᔅᑕ ᕿᓚᕝᕙᖅ ᒪᓕᒐᓕᐅᕐᕕᒻᒦᓐᖏᓐᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑐᓴᖅᑎᑦᑎᔪᒪᕗᖓ ᒪᓕᒐᓕᐅᖅᑎᓂᑦ ᒥᓂᔅᑕ 
ᕿᓚᕝᕙᖅ ᑕᒫᓃᒍᓐᓇᓐᖏᒻᒪᑦ ᐅᓪᓗᒥ ᖃᓂᒪᒐᒥ, ᐅᓪᓗᒥ ᑕᕝᕙᓃᒍᓐᓇᔾᔮᓐᖏᑦᑐᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓈᓴᐅᑖ 2, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᖕ. 
 
ᒥᓂᔅᑕᐃᑦ ᐅᖃᐅᓯᖏᑦ 075-1(6): 2002ᒧᑦ ᐅᓂᒃᑳᑦ: ᑮᓇᐅᔭᓄᑦ ᑐᓴᒐᒃᓴᐃᑦ ᐊᒻᒪ ᓴᖅᑭᑎᑦᑎᓂᖅ 
2003/20ᔾ4ᒧᑦ ᐊᑭᑐᔪᖅᓯᐅᑎᒃᓴᐃᑦ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᑐᓴᒪᓕᖅᑎᓐᓂᐊᕋᒃᑭᑦ ᐅᓪᓗᒥᓕᓴᒧᖓᔪᓂᒃ 
ᐃᓚᒋᔭᐅᔪᑦ ᐊᒻᒪᓗ ᓄᓇᕗᒻᒥᐅᓕᒪᑦ ᒫᓐᓇᒧᑦ ᑮᓇᐅᔭᓕᕆᓐᓇᐅᑉ ᐊᕐᕋᖑᖓᓄᑦ ᐊᕿᒃᓯᒪᓂᐅᔪᒥ ᓄᓇᕗᑦ 
ᒐᕙᒪᖓᓂ ᐊᒻᒪᓗ ᑐᓱᖅᑕᐅᑎᓐᓂᐊᕐᒥᔭᒃᑲ ᐊᑭᑐᔫᑎᓄᑦ ᑮᓇᐅᔭᐃᑦ ᐊᑐᖅᑐᓴᐃᑦ ᐅᑯᓄᖓ ᑮᓇᐅᔭᓕᕆᓐᓇᐅᑉ 
ᐊᕐᕋᖑᖓᓄᑦ 2003-04-ᒥ. 
 
ᑕᐃᒪᓐᓇ ᐅᖃᐅᑎᒋᓚᐅᖅᓯᒪᒐᒃᑭᑦ ᑐᑭᓯᔭᐅᖁᓪᓗᒋᑦ ᐃᓗᓐᓇᖏᓐᓂ ᑮᓇᐅᔭᕆᔭᐅᓂᐊᖅᑐᓂᑦ 
ᐅᖃᓪᓚᐅᑎᖃᒃᑎᓪᓗᖓ, ᒐᕙᒪᒃᑯᖏᑦ ᓄᓇᕗᑦ ᐱᓕᕆᓂᐊᓪᓚᕆᒃᓯᒪᓕᕐᒪᑕ ᐊᕿᐅᒪᖁᓪᓗᒋᑦ ᐊᓯᔨᖅᑕᖏᑦᑐᒥᑦ 
ᑮᓇᐅᔭᓕᕆᓐᓇᐅᑉ ᐊᕐᕋᒍᖓᓂ ᐊᕿᒃᓯᒪᓂᕆᒍᔭᖅᑕᖏᑦ ᐊᖏᓂᖅᐹᖑᑎᓐᓇᓱᐊᕐᓗᒋᑦ ᐱᕙᓪᓕᕈᑎᒃᓴᖏᑦ ᑕᒪᒃᑯᐊ 
ᖃᑦᓯᓐᓇᓂᖏᑦ ᑮᓇᐅᔭᑦ ᐱᓕᕆᔪᑕᐅᔪᓐᓇᖅᑐᑦ. 

ᓄᓇᕗᒥ ᐊᑯᓂᐅᓗᓂ-ᐊᑐᕐᓂᐊᖅᑐᒥ ᐱᓕᕆᐊᕆᓇᓱᒋᐊᓕᑦ ᐊᖏᔪᐊᓗᖏᓐᓇᕐᒪᑕ ᐊᒻᒪᓗ ᑕᐅᑐᒋᐊᖃᕋᑦᑕ 
ᐊᑭᓕᖅᓱᕆᐊᓕᑦᑎᓐᓂᑦ ᐱᓕᕆᓇᓱᐊᖅᑎᓪᓗᑕ ᓯᕗᓪᓕᐅᑎᔭᕆᐊᓕᖕᓂᑦ ᐃᓂᖃᒃᑐᓂᒃ ᐱᐅᓂᖅᐹᒃᑯᑦ ᐱᔭᐅᔪᓐᓇᖅᑐᓂᒃ 
ᐱᔭᐅᔭᕆᐊᖃᓪᓚᕆᒃᑐᓂᒃ ᓄᓇᕗᒥᐅᓄᑦ ᐊᒻᒪᓗ ᐊᑯᓂᐅᓗᓂ-ᐊᑐᕐᓂᐊᖅᑐᒥ ᑐᕋᒃᑕᐅᔪᒪᔪᒥ ᒐᕙᒪᒃᑯᓐᓄᑦ ᑕᐃᒪᓐᓇ 
ᐅᖃᐅᑕᐅᓚᐅᖅᓯᒪᖕᒪᑦ ᑭᙵᐅᑦ ᐱᓕᕆᐊᕆᔪᒪᔭᖏᓐᓂ. 
 
ᑕᒪᒃᑯᐊ ᑲᔪᓯᑎᓐᓇᓱᐊᕐᓂᐊᕈᑦᑎᒍ, ᓂᕈᐊᖅᓯᒋᐊᖃᕋᑦᑕ ᐱᔪᓐᓇᖅᑕᑦᑎᓐᓂᑦ ᒪᑯᓇᓂᑦᑐᓂᒃ ᐃᓕᑕᕆᔪᓐᓇᕐᓗᒋᑦ 
ᖃᓄᐃᑦᑐᑐᐃᓐᓇᐃᑦ ᐃᑲᔪᖅᑕᐅᔪᑎᒋᓂᐊᕈᑦᑎᒍ ᐊᓯᑦᑎᓐᓃᖓᖅᑐᑦ ᐱᓕᕆᔨᐅᔪᓂᑦ. ᑲᒪᒋᔭᕆᔭᕗᑦ 
ᐊᑐᕈᒪᕐᓂᐊᖅᑐᒃᓴᓂᐅᕐᓗᑕ ᐊᑐᐃᓐᓇᐅᔪᓂ ᐱᓕᕆᔪᑎᒃᓴᓂ ᓯᓚᑐᓂᒃᑰᖅᑐᓂᒃ ᐱᒋᒐᑦᑎᒍ ᐊᒻᒪᓗ ᐅᕙᒍᑐᐊᖅ 
ᐱᒋᓪᓗᑎᒍ. 
 
ᑮᓇᐅᔭᓕᕆᓂᐅᑉ ᐊᕐᕋᒍᖓᓂ ᐱᓕᕆᓂᕆᔭᕗᑦ ᐊᒻᒪᓗ ᑕᑯᔪᒪᔭᕗᑦ 
 
ᑕᐃᒪᖓᓂᑦ ᐅᖃᓪᓚᐅᑕᐅᖁᓕᓚᐅᖅᓯᒪᒐᒃᑭᑦ ᑮᓇᐅᔭᕆᔭᐅᓂᐊᖅᑐᑦ ᐊᐃᕆᓕᒥ, ᓄᓇᕗᐅᑉ ᕿᓚᒻᒥᐅᔪᒥ-ᐊᑐᕐᓂᐊᖅᑐᒥ 
ᑮᓇᐅᔭᓕᕆᓐᓇᐅᑉ ᐊᕿᒃᓯᒪᓂᖓ ᓴᙱᓪᓕᕚᓪᓕᖅᓯᒪᓕᕐᒪᑦ.  ᑕᐃᒪᓇᐃᓕᖓᓂᖓ ᑕᒪᑐᒪ ᓴᕿᔪᑎᖃᒃᓯᒪᖕᒪᑦ ᒪᕐᕈᖕᓂᒃ 
ᐊᕿᒃᓯᒪᓂᐅᔪᖕᓂᒃ.  ᓯᕗᓪᓕᖅ, ᑮᓇᐅᔭᓕᐅᕈᑎᑦ ᒐᕙᒪᑐᖃᒃᑯᓐᓂᑦ ᑕᒃᑯᑎᒍᓇ ᐊᐅᓪᓚᖅᓯᔪᑎᑦᑕ ᐊᖏᖃᑎᒋᒍᑎᖏᑎᒍ 
ᖃᑦᓯᓐᓇᐅᓂᖅᓴᐅᖕᒪᑕ ᓂᕆᐅᒋᓚᐅᖅᑕᑦᑎᓐᓂᑦ ᐊᒻᒪᓗ ᐊᐃᑉᐹᓂ, ᐊᑭᓕᖅᓱᕆᐊᓕᒃᕗᑦ ᐊᒥᓲᓂᖅᓴᐅᓕᕐᒪᑕ. 
 
ᑕᐃᓱᒪᓂ ᑮᓇᐅᔭᕆᔭᐅᓂᐊᑐᓕᕆᑎᓪᓗᑕ ᒥᑭᔪᑦ ᐊᒥᐊᒃᑯᓯᒪᓗᐊᕋᑦᑕ ᑕᒫᓂᐸᓗᒃᑐᓂᒃ $2-ᒥᓕᐊᓂᒃ 
ᐊᑐᖅᑕᐅᓂᐊᖅᑐᕆᒃᓯᔪᒐᑦᑕ ᑕᒪᑐᒧᖓ ᑮᓇᐅᔭᓕᕆᓂᐅᑉ ᐊᕐᕋᒍᖓᓄᑦ. ᑕᒪᓐᓇ ᑐᙵᕕᓕᖅᑕᐅᔪᖕᒪᑦ ᑮᓇᐅᔭᓕᐅᕈᑎᓂ 
ᐃᒪᓐᓇᓗᐊᑲᓴᓂ $746-ᒥᓕᐊᖏᓐᓂ ᐊᒻᒪᓗ ᐊᑭᓕᖅᓱᐃᔪᑎᑦ ᐃᒪᓐᓇᐸᓘᓗᑎᒃ $744-ᒥᓕᐊᑦ. 
 
ᐅᖃᖅᑏ, ᒫᓐᓇ, ᐱᔪᑎᒋᓗᐊᖑᐊᕐᓗᒋᑦ ᒪᑯᐊ ᐊᕿᒋᐊᖅᑕᐅᓂᕆᓚᐅᖅᑕᖏᑦ ᐊᖏᔪᐊᓗᖕᒥᑦ ᑮᓇᐅᔭᖅᑖᕆᑎᑕᐅᔪᑦ 
ᐱᓚᐅᖅᑕᕗᑦ ᑕᒃᑯᓇᖓᑦ ᒐᕙᒪᒃᑯᖏᓐᓂᑦ ᑲᓇᑕᐅᑉ, ᐋᕿᒋᐊᖅᑕᐅᓯᒪᔪᖁᑎᒋᓕᖅᑕᕗᑦ ᑮᓇᐅᔭᖅᑖᕗᑦ 
ᐊᑐᕋᔭᙳᐊᖅᑕᕗᑦ ᐃᒪᓐᓇᐅᓂᐊᖅᑐᕆᔭᐅᖕᒪᑕ ᑎᑭᐅᒪᒐᓚᒡᓗᑎᒃ $729-ᒥᓕᐊᓄᑦ. 
 
ᑕᓐᓇ ᑲᑕᖕᓂᖃᕐᒪᑦ $17-ᒥᓕᐊᓐ ᓴᕿᒻᒪᑦ ᑕᕙᖓᓗᐊᖑᐊᖅ ᐊᕿᒋᐊᖅᓯᔪᑕᐅᔪᒥᑦ ᐊᕿᒃᓱᐃᔪᑕᐅᕙᒃᑐᒥᑦ 
ᑮᓇᐅᔭᓕᕆᔪᑎᓂᑦ ᑮᓇᐅᔭᖅᑕᕆᔭᐅᕙᒃᑐᓄᑦ ᐃᓚᖏᑦ ᑕᑯᒃᓴᐅᑎᑦᑎᔪᑦ ᖃᐅᔨᒪᓇᓱᖑᖏᑦᑐᓂᑦ ᐊᓯᕈᕈᑎᕙᒃᑐᓂᑦ 
ᑕᒪᒃᑯᓄᖓ ᑮᓇᐅᔭᖃᕋᓱᐊᕐᓂᕐᒧᑦ ᖃᐅᔨᒪᓇᖅᑎᑦᑎᒍᑎᓄᑦ ᐊᑐᖅᑕᐅᕙᒃᑐᓄᑦ ᐃᓱᒪᓕᐅᕈᑕᐅᓪᓗᑎᒃ 
ᑮᓇᐅᔭᖅᑖᕆᔭᐅᓂᐊᖅᑐᓂᑦ. 
 
ᑮᓇᐅᔭᕆᔭᐅᓂᐊᖅᑐᑦ ᐊᑭᓕᖅᓱᐃᔪᑕᐅᓗᑎᒃ ᑕᒪᑐᒧᖓ ᐊᑐᖅᑐᒧᑦ ᑮᓇᐅᔭᓕᕆᓐᓇᐅᑉ ᐊᕐᕋᒍᖓᓄᑦ ᐃᒪᓐᓇᐅᓕᕐᒪᑕ 
$803-ᒥᓕᐊᓐ. ᑕᓐᓇ ᖄᐅᔨᒪᓇᖅᓯᑎᑦᑎᔪᖅ ᐃᓚᓕᐅᔨᓯᒪᖕᒪᑦ ᐱᖏᐊᕈᑎᒥᑦ ᓈᒪᓕᕈᑎᖓᓄᑦ ᑮᓇᐅᔭᐃᑦ 
ᓴᓂᕐᕙᒃᑕᐅᓂᖏᑕ ᖃᐅᔨᔭᐅᑎᑕᐅᓚᖅᑐᓄᑦ ᐊᒻᒪᓗ ᓇᒪᒋᔭᐅᓪᓗᑎᒃ ᑕᒪᓂ ᐊᕐᕋᖑᒥ. ᑮᓇᐅᔭᐃᑦ ᓴᓂᕐᕙᒃᑕᐅᓂᖏᑦ 
ᐱᔭᐅᑎᑕᐅᕗᑦ ᒪᑯᓄᖓ: 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ ᑮᓇᐅᔭᓕᐅᕈᑎᒃᓴᓕᐅᕐᓗᑎᒃ ᑕᒪᒃᑯᓇᓂ ᐱᔭᐅᔭᕆᐊᖃᒻᒪᕆᒃᑐᓂ 
ᐃᖃᓇᐃᔭᖅᑎᓄᑦ ᐃᒡᓗᒃᓴᓂᒃ ᐃᓗᓐᓇᓕᒪᖓᓂ ᓄᓇᕗᑦ, 
ᐋᓐᓂᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᔭᐅᑎᑦᑎᓗᑎᒃ ᑮᓇᐅᔭᕆᔭᐅᓂᐊᖅᑐᓂᒃ ᐱᖓᓱᓄᑦ  
ᓄᓇᓕᖕᓂ ᒐᕙᒪᓕᕆᔨᒃᑯᑦ ᐃᖏᕋᔪᓕᕆᔨᓪᓗ ᐱᕙᕆᖅᓯᖁᓪᓗᒋᑦ ᐊᔾᔨᒌᖏᑦᑐᓂ ᐃᒪᖃᕈᑎᓂᒃ ᑮᓈᓗᖕᓄᓪᓗ 
ᓴᓗᒻᒪᖅᓴᐃᔪᑎᓂᒃ ᐱᓕᕆᐊᒃᓴᓂᑦ ᒪᑯᓇᓂ ᓄᓇᓕᖕᓂ ᐊᒻᒪᓗ ᐱᔭᕆᖅᑕᐅᓗᑎᒃ ᐊᑭᑐᔫᑎᓂ 
ᐱᐅᓯᒋᐊᖅᓯᔪᑎᑦ ᑕᐃᒃᑯᓄᖓ ᖃᑦᓯᑲᓪᓚᖕᓄᑦ ᖃᖓᑕᓱᒥ ᐅᑕᕿᕕᖕᓄᑦ ᐃᓗᓐᓇᓕᒪᖓᓂ 
ᓄᓇᕗᓕᖃᕐᕕᐅᔪᓕᒪᓂ, ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓇᖏᖅᑕᐅᑎᑦᑎᓗᑎᒃ ᖃᒪᓂᑦᑐᐊᒥ ᓄᓇᓕᖕᓄᑦ ᐃᓕᓐᓂᐊᕐᕕᖕᓂᑦ, 
ᐱᔭᕇᒃᑕᐅᖃᓯᐅᑎᖕᒥᓗᑎᒡᓗ ᖃᑦᓯᑲᓪᓚᐃᑦ ᐃᓕᓐᓂᐊᕐᕖᑦ ᐃᓚᒋᐊᕈᑎᖏᑦ ᐊᒻᒪᓗ ᓄᑖᖑᖅᑎᑕᐅᒋᐊᕈᑎᖏᑦ. 

 
ᑕᒃᑯᐊᑦᑕᐅᖅ ᐱᖃᓯᐅᔨᓯᒪᖕᒥᔪᑦ ᓈᒪᓕᕈᑎᖏᓐᓂᑦ ᑮᓇᐅᔭᐃᑦ ᓴᓂᕐᕙᒃᑕᐅᓂᖏᓐᓂᑦ ᐃᓱᒪᒃᓴᖅᓯᐅᕈᑕᐅᓂᐊᕐᓗᑎᒃ 
ᒪᓕᒐᓕᐅᕐᕕᖕᒥ ᑲᑎᒪᑎᓪᓗᒋᑦ ᐱᓕᕆᐊᖃᑎᓪᓗᒋᑦ ᑕᐃᒃᑯᓂᖓᓪᓗᐊᖅ ᐃᓚᒋᐊᕈᑎᓂᒃ ᐃᖃᓇᐃᔭᕐᕖᑦ ᐊᐅᓚᔪᑎᖏᑕ 
ᐊᒻᒪᓗ ᐊᕿᐅᒪᔪᑎᖏᑕ ᑮᓇᐅᔭᕆᓂᐊᑕᖏᓐᓄᑦ ᐱᕕᖃᒃᑎᑦᑎᔪᑕᐅᓗᑎᒃ ᐃᓚᓕᐅᑎᒃᑲᓐᓂᕋᔭᖅᑐᓄᑦ 
ᐊᑭᓕᖅᓱᕆᐊᓕᖕᓄᑦ ᐱᓕᕆᐊᖑᔭᕆᐊᖃᓕᕋᔭᖅᑐᓄᑦ ᓯᕗᓂᖓᒍᑦ ᐃᓱᓕᓐᓂᖓᑕ ᑕᒪᑐᒪ ᑮᓇᐅᔭᓕᕆᓐᓇᐅᑉ 
ᐊᕐᕋᖑᖓᓂ, ᐅᐸᓗᖓᐃᕈᑎᖃᕈᒪᕗᖓ ᐃᓗᓐᓇᓕᒪᖓᓂᑦ ᐊᑐᖅᐸᓪᓕᐊᔪᓂᒃ ᐊᑭᓕᒃᓴᓕᐅᕐᓂᕐᓂᑦ ᐃᒪᓐᓇᓂᒃ $74  

ᒥᓕᐊᖏᓐᓂ ᑕᐃᒪᓐᓇ ᐊᔾᔨᐅᖏᑎᒋᓂᖏᓐᓄᑦ ᖃᑦᓯᓐᓇᑯᓗᐃᑦ ᐊᒥᐊᒃᑯᒋᔪᒥᓃᑦ ᑮᓇᐅᔭᓂ ᓂᕆᐅᒋᔭᐅᓚᐅᖅᓯᒪᔪᓂ 
ᐱᖏᐊᓕᖅᑎᓪᓗᒍ ᑕᒪᓐᓇ ᑮᓇᐅᔭᓕᕆᓐᓇᐅᑉ ᐊᕐᕋᒍᖓ. 
 
ᐊᖏᓗᐊᖏᑦᑐᒐᓗᐊᑦ ᓇᓗᓇᖏᑦᑎᐊᖅᑐᓄᑦ ᐊᒥᐊᒃᑯᒥᓃᑦ ᑮᓇᐅᔭᐃᑦ ᓄᐊᑉᐸᓪᓕᐊᓚᐅᖅᑐᑦ ᑕᐃᑦᓱᒪᓂᓂᑦ ᓯᕗᓪᓕᕐᒥ 
ᐊᕐᕋᖑᒥᑦ ᐊᐅᓚᔪᑎᖏᑎᒍᑦ ᑕᒃᑯᐊ ᒐᕙᒪᒃᑯᑦ ᐱᔪᓐᓇᖅᓯᑎᑦᑎᓯᒪᖕᒪᑕ ᐅᕙᑦᑎᓐᓂᑦ ᐱᕕᒃᓴᖃᓕᖅᑎᑦᑎᓪᓗᑎᒃ 
ᐱᔭᒃᓴᐅᓕᖅᑎᑦᑎᓂᑦᑎᓐᓂᑦ ᐱᔭᐅᔭᕆᐊᖃᒪᕆᒃᑐᓂᑦ ᑮᓇᐅᔭᕆᔭᐅᓂᐊᖅᑐᓂᑦ ᐱᓕᕆᐊᖃᕋᓐᓇᕈᑎᒋᓂᐊᖅᑕᑦᑎᓐᓂᑦ 
ᐃᓚᖏᓐᓂᑦ ᐱᓗᐊᑕᒪᕆᐅᔪᓂᑦ ᐊᑭᑐᔫᑎᓄᑦ ᐱᔭᐅᔭᕆᐊᓕᖕᓄᑦ ᑕᐃᒃᑯᓐᓇᖓᑦ ᐊᑐᖅᑕᐅᕙᓪᓕᐊᔪᓄᑦ ᐊᒥᐊᒃᑯᒋᔪᓄᑦ 
ᑮᓇᐅᔭᓂᑦ. 
 
ᐃᓕᓴᖅᓯᔭᕆᐊᖃᓕᖅᑐᒍᑦ ᒪᓐᓇ ᐊᑐᕐᓂᐊᑐᐃᓐᓇᖅᑐᓂ ᐊᕐᕋᖑᓂ ᐊᑭᓕᖅᓱᕆᐊᓕᕗᑦ ᐱᔭᕆᐊᖃᕋᔭᖅᑕᕗᑦ 
ᐅᖓᑖᓄᓗᐊᓕᕋᔭᕐᒪᑕ ᑲᑎᓪᓗᒋᑦ ᑮᓇᐅᔭᖅᑕᕆᕙᒃᑕᕗᑦ ᑕᐃᒃᑯᓇᖓᓕᒪᖅ ᐱᕕᒋᔪᓐᓇᖅᑕᑦᑎᓐᓂᑦ, ᑕᒪᒃᑭᖏᓐᓂᑦ 
ᒐᕙᒪᑦᑎᓐᓂᓕᒪᖅ ᑕᐅᕗᖓ ᓄᓇᓕᖃᕕᐅᔪᓕᒪᒥᑦ ᐊᒻᒪᓗ ᑕᐃᒃᑯᓇᖓᑦ ᒐᕙᒪᑐᖃᒃᑯᓐᓂᑦ. ᓯᕗᓂᒃᓴᓂ ᐊᕐᕋᒍᓂᐊᖅᑐᓂ 
ᐊᔪᓕᕐᓂᐊᖅᑐᒍᑦ ᑐᕚᖃᕆᐊᒃᓴᖅ ᐊᒥᓱᕈᒃᐸᓪᓕᐊᔪᒃᓴᓂᒃ ᓴᓂᕐᕙᒃᓯᒪᔪᓂᑦ ᐊᑭᓖᔪᑎᒃᓴᐅᒐᔭᖅᑐᓂᒃ  
ᐊᒥᓲᓂᖅᓴᐅᓕᖅᑐᓄᑦ ᐊᑭᓕᖅᓱᕆᐊᓕᖕᓄᑦ ᐱᔭᐅᔭᕆᐊᓖᑦ ᐅᖓᑖᓄᑦ ᐊᒻᒪᓗ ᖃᖐᐅᑎᓯᒪᓕᕐᓗᑎᒃ ᐊᑐᖅᐸᒃᑕᑦᑎᓐᓄᑦ 
ᑮᓇᐅᔭᓕᐅᕈᑎᑦᑎᓐᓄᑦ ᐱᕙᓪᓕᐊᕙᒃᑕᕋᓗᐊᑦᑎᓐᓄᑦ. 
 
ᐅᖃᖅᑏ, ᐊᕿᒍᑎᓯᒪᑦᑎᐊᖏᓐᓇᕐᓗᒋᑦ ᐊᓯᕈᒃᐸᓪᓕᐊᖏᑦᑐᓂᒃ ᐊᑯᓂᐅᔪᒧᑦ-ᐊᑐᕐᓂᖃᓂᐊᖅᑐᑦ ᑮᓇᐅᔭᓕᕆᓂᕐᒧᑦ 
ᐊᕿᒃᓯᒪᓂᐅᔪᖅ ᐊᑐᖅᑕᐅᓪᓚᕆᒃᑎᑦᑎᓇᓱᐊᕐᓗᓂᓗ ᐱᑕᖃᕆᐊᖃᓪᓚᕆᒃᑐᓂᒃ ᐱᓕᕆᐊᒃᓴᖁᑎᓂᒃ ᐊᒻᒪᓗ ᐱᔨᑦᓯᕈᑎᓂᒃ 
ᓇᒪᓇᖅᓯᒪᔪᓂᒃ ᑮᓇᐅᔭᖃᒃᑎᑕᐅᑦᑎᐊᕐᓗᑎᒃ ᑕᐃᒪᖓᓕᒪᖅ ᐱᓕᕆᐊᖑᑦᑎᐊᕆᐊᖃᖃᑦᑕᕐᓂᐊᖅᑐᑦ ᒐᕙᒪᖁᑎᑦᑎᓐᓂᑦ. 
 
ᐊᒃᓱᕉᑎᖃᕐᓗᑕ ᐱᓕᕆᖃᑎᒌᒋᐊᖃᕐᓂᐊᓕᖅᑐᒍᑦ ᕿᓂᕋᓱᐊᕐᓗᑕ ᓈᒻᒪᒃᑐᓂᒃ ᑲᓱᖅᓯᓯᒪᓂᖃᖁᓪᓗᒋᑦ ᐊᑭᓕᕆᐊᓕᒃᐳᑦ 
ᑮᓇᐅᔭᖁᑎᕗᓪᓗ ᑲᒪᒋᒋᐊᓕᒃᐳᑦ ᐃᓱᒪᒋᓪᓗᒋᑦ ᐊᔪᖏᑕᕗᓪᓗ. 
 
2003-04 ᐊᑭᑐᔫᑎᓄᑦ ᐊᑐᖅᑐᒃᓴᑦ 
 
ᐅᖃᖅᑏ, ᑕᐃᒪᓐᓇ ᐅᖃᐅᓯᖃᖅᑲᐅᒐᒪ ᐱᒋᐊᓕᕋᑕᖅᑎᓪᓗᖓ, ᐅᖃᓪᓚᐅᑕᐅᖁᔨᖃᓯᐅᔨᓕᕐᒥᔪᖓ ᐅᑯᓂᖓ 2003-04-
ᒥ ᐊᑭᑐᔫᑎᓄᑦ ᐊᑐᖅᑐᒃᓴᓂᒃ. ᐃᓚᒋᔭᐅᔪᑦ ᐃᖃᐃᓂᐊᕐᒪᑕ, ᐊᐃᑉᐸᕆᓕᕐᒪᒍ ᐊᕐᕋᒍᖓᑕ ᓇᒪᒃᓴᓚᐅᖅᓯᒪᓂᑦᑎᓐᓂᑦ 
ᐊᑭᑐᔫᑎᓄᑦ ᐊᑐᖅᑐᒃᓴᓂᑦ ᐅᑭᐊᒃᓵᖓᓂᑦ. ᑕᒪᓐᓇ ᐃᑲᔪᕐᓂᖃᕐᒪᑦ ᑲᔪᓯᔪᓐᓇᕈᑎᒋᓂᐊᖅᑕᖓᓂᑦ ᐱᓕᕆᐊᒃᓴᐃᑦ 
ᐸᕐᓇᒃᑕᐅᓂᖏᓐᓄᑦ ᐱᔭᕆᒃᑕᐅᔪᑎᒋᓂᐊᕐᓗᓂᒋᑦ ᐊᒻᒪᓗ ᐱᓕᕆᐊᒃᓴᖁᑎᑕᖑᓂᐊᖅᑐᑦ ᓴᓇᔭᐅᔪᓐᓇᕐᓂᐊᕐᒪᑕ 
ᓇᒪᓇᑦᑎᐊᕐᓗᑎᒃ ᑭᖑᕙᖏᓪᓗᑎᒃ ᐱᔭᕆᒃᑕᐅᔪᓐᓇᖁᓪᓗᒋᑦ ᑕᒪᒃᑯᐊ ᐱᓕᕆᐊᒃᓴᐃᑦ ᓴᓇᔭᒃᓴᐅᓂᐊᖅᑐᑦ ᐊᐅᔭᒥ 
ᐃᒡᓗᓕᐅᕕᒃᓴᐅᓂᖓᓂ. 
 
ᑕᒪᑐᒧᖓ ᑮᓇᐅᔭᓕᕆᓐᓇᐅᓂᖓᓄᑦ 2003-04-ᒥ ᒐᕙᒪᑎᒃᑯᑦ ᐸᕐᓇᖕᒪᑕ ᓴᓂᕐᕙᐃᔪᒪᓪᓗᑎᒃ 
ᐅᖓᑖᓂᓗᐊᑐᐃᓐᓇᖅᑐᓂᒃ $143 ᒥᓕᐊᓂᒃ ᑕᒪᒃᑯᓄᖓ ᐊᑭᑐᔫᑎᓄᑦ ᐱᓕᕆᐊᒃᓴᓄᑦ ᐃᓗᓐᓇᓕᒪᖓᓂ ᓄᓇᕗᑦ. 
ᐊᒃᓱᑲᓪᓚᒃ ᑖᓐᓇ ᐊᑭᑦᑐᕆᐊᖅᑐᖅ $70.3 ᒥᓕᐊᓐᓂᑦ  ᐃᓚᓕᐅᑎᔭᐅᔪᒥᓂᖅ ᑕᒃᑯᓇᓂ 2002-03-ᒥ ᐊᑭᑐᔫᑎᓄᑦ 
ᐊᑐᖅᑐᒃᓴᓂ. ᑕᓐᓇ ᐃᓚᒋᐊᕈᑎ ᐃᓚᓕᐅᑎᔪᓐᓇᖅᑐᖅ ᐱᖓᓱᓄᑦ ᐊᑐᖅᑕᐅᔪᓐᓇᖅᑐᓄᑦ: 
 

ᐃᓚᒋᐊᖅᑕᕗᑦ ᑐᙵᕕᓪᓗᐊᑕᖅ ᑐᕋᒐᕆᔭᐅᔪᖅ ᐊᑭᑐᔫᑎᓄᑦ ᐊᑭᓕᖅᓱᕆᐊᓕᖕᓄᑦ ᐅᕙᙵᑦ $70-ᒥᓕᐊᓂᑦ ᑎᑭᓪᓗᒋᑦ 
$75-ᒥᓕᐊᐃᑦ; ᓴᓂᕐᕙᐃᖕᒥᔪᒍᑦ ᐃᓚᓕᐅᑎᒃᑲᓐᓂᖅᑐᓂᒃ $22 ᒥᓕᐊᓂᑦ ᑕᐃᑲᙵᑦ ᓄᐊᓯᒪᔪᓂᑦ ᐊᒥᐊᒃᑯᒥᓂᕐᓂᑦ 
ᑕᐃᑯᓄᖓ ᓯᕗᓪᓕᐊᑎᔭᕆᐊᖃᕐᓂᖅᓴᓄᑦ ᐊᑭᓕᖅᓱᕆᐊᓕᖕᓄᑦ ᒪᑯᓄᖓ ᐃᖃᓇᐃᔭᕐᕕᖕᓄᑦ ᐊᑭᓕᖅᑕᐅᔪᓐᓇᐃᓕᔪᓄᑦ 
ᐱᓪᓗᐊᑕᕆᓱᕋᓗᐊᖏᓄᑦ ᑐᕋᒐᕆᓪᓗᓂᒋᑦ; ᐊᒻᒪᓗ ᐃᓚᓕᐅᔨᓯᒪᖕᒥᔪᒍᑦ $46 ᒥᓕᐊᓂᑦ ᑕᐃᒃᑯᓄᖓ ᐱᐊᓱᓄᑦ 
ᐊᖏᔪᑎᐊᓗᖕᓄᑦ ᐋᓐᓂᐊᕕᓕᐅᕆᔭᐅᔪᓄᑦ ᑲᖏᖅᖠᓂᕐᒥ, ᐃᑲᓗᒃᑑᑦᑎᐊᒥ ᐊᒻᒪᓗ ᐃᖃᓗᖕᓂ. 
 

ᐅᖃᐅᑎᒋᓂᐊᓕᕐᒥᔭᒃᑲ ᐱᓗᐊᖑᐊᕐᓂᖏᑦ ᐃᖃᓇᐃᔭᕐᕕᖕᓄᑦ ᐊᑭᑐᔫᑎᓄᑦ ᑮᓇᐅᔭᕆᔭᐅᓂᐊᖅᑐᑦ ᐊᑐᕐᓂᐊᖅᑐᓄᑦ 
ᐊᕐᕋᖑᓄᑦ. 
 

ᐅᑯᓄᖓ 2003-04-ᒥ ᐋᓐᓂᖃᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓯᒪᓂᐊᕐᒪᑕ ᐃᓄᑑᔨᓗᑎᒃ ᐊᖏᓛᒥᑦ ᐊᑭᑐᔫᑎᓄᒃ 
ᑮᓇᐅᔭᕆᔭᐅᓂᖃᖅᑐᓂᒃ ᑕᒪᑐᒪᖓ ᑮᓇᐅᔭᓕᕆᓐᓇᐅᑉ ᐊᕐᕋᖑᖓᓂ ᐅᖓᑖᓐᓂᓪᓗᑎᒃ $56 ᒥᓕᐊᓐ. 
 
ᐅᖃᐅᑎᒋᔭᕆᖃᐅᖕᒥᔭᓐᓂ, ᑕᓐᓇ ᐱᖃᓯᐅᔨᖕᒪᑦ $17-ᒥᓕᐊᓂ ᐱᒋᐊᕈᑎᒋᓂᐊᕐᓗᒍ ᓄᑖᒥᒃ ᕿᑭᖅᑕᓂᒃᑯᑦ 
ᐊᓐᓂᐊᕕᖁᑎᒃᓴᖓᓐᓂ ᐃᖃᓗᖕᓂ, $13 ᒥᓕᐊᓐ ᐊᕕᒃᑐᖅᓯᒪᐅᒪᔪᓂ ᐊᓐᓂᐊᕕᒃᓴᓄᑦ ᑲᖏᖅᖠᓂᕐᒥ, ᐊᒻᒪᓗ $16-
ᒥᓕᐊᓐ ᐊᕕᒃᑐᖅᓯᒪᐅᔪᓂ ᐊᓐᓂᐊᕕᒃᓴᓄᑦ ᐃᖃᓗᒃᑑᑦᑎᕐᐊᒥ. 

ᐃᓚᒋᔭᐅᒃᑲᓐᓂᕐᓗᓂ, ᐊᑭᑐᔫᑎᓂᒃ ᐊᑐᖅᑐᒃᓴᓂ ᐱᖃᓯᐅᔨᓯᒪᔪᓂ $4-ᒥᓕᐊᓂᒃ ᐱᒋᐊᕈᑕᐅᓂᐊᖅᑐᓂᒃ ᐃᒡᓗᓕᐅᕐᓂᕐᒥᑦ 
ᓄᑖᒥᑦ ᐋᓐᓂᐊᕕᒃᓴᒥᑦ ᐃᒡᓗᓕᖕᒥ, $4.4 ᒥᓕᐊᓂᒃ ᐱᔭᕆᒃᓯᔪᑕᐅᓂᐊᕐᓗᑎᒃ ᐊᓐᓂᐊᕕᖕᒥᑦ ᒥᑦᑎᒪᑕᓕᖕᒥ, ᐊᒻᒪᓗ 
$75,000-ᓂᒃ ᐱᓕᕆᒋᐊᕈᑕᐅᓂᐊᕐᓗᑎᒃ ᐸᕐᓇᖕᓂᕐᒥᑦ ᐊᒻᒪᓗ ᓴᓇᓯᒪᓂᒃᓴᓕᐅᕐᕈᑕᐅᓗᓂ ᓄᑖᒧᑦ ᐊᓐᓂᐊᕕᒃᓴᒧᑦ 
ᐸᖕᓂᖅᑐᒥ. ᑕᒪᒃᑯᐊ ᐊᖏᔫᑎᓂ ᐱᓕᕆᐊᖑᓂᐊᖅᑐᑦ ᒐᕙᒪᑦᑎᓐᓄᑦ ᐱᐅᓯᕚᓪᓕᖅᑎᑦᑎᔪᑕᐅᒋᐊᕐᓗᑎᒃ 
ᐱᓕᕆᑦᑎᐊᕈᓐᓇᕐᓂᖏᓂᑦ ᐊᓐᓂᐊᖃᒃᑕᐃᓕᒪᑎᑦᑎᓂᕐᒧᑦ ᓄᓇᕗᒻᒥᐅᓂ ᖃᓂᒃᓴᕐᓗᑎᒃ ᐊᖏᕋᒥᖕᓂᑦ, ᐊᒻᒪᓗ 
ᒥᑭᒡᓕᒋᐊᕈᑕᐅᓗᓂ ᑕᑎᖃᕐᓂᑦᑎᓐᓂᑦ ᐊᓐᓂᐊᕕᖕᓂᑦ ᑕᐅᓇᓂᑦᑐᓂᑦ ᖃᓪᓗᓇᑦ ᓄᓇᖓᓐᓂ. 
 
ᐅᖃᖅᑏ, ᑕᐃᒪᓐᓇ ᐃᓚᒋᔭᐅᔪᑦ ᖃᐅᔨᒪᖕᒪᑕ, ᓄᓇᓕᕗᑦ ᐱᒃᓴᑐᐊᖃᓕᖏᓐᓂᑦ ᑕᒪᒃᑯᓂᖓ ᐊᑭᑐᔫᑎᓂ ᐱᓕᕆᐊᒃᓴᓂᑦ 
ᓄᓇᓕᖕᓂ ᒐᕙᒪᓕᕆᔨᒃᑯᓂᑦ ᐃᖏᕋᔪᓕᕆᔨᒃᑯᓐᓂᓪᓗ ᐱᓕᕆᐊᖑᖁᔨᓗᑎᒃ ᐊᒥᓱᓂᑦ ᓯᕗᓪᓕᐅᑎᔭᕆᐊᓕᖁᑎᖏᓐᓂᑦ 
ᐱᔭᕆᐊᖃᒃᑐᖁᖏᓐᓂᑦ ᐱᖃᓯᐅᑎᓪᓗᒋᑦ ᐊᓂᑦᑎᕖᑦ ᐊᒻᒪᓗ ᐃᒥᕐᒥᑦ ᓴᓗᒻᒪᖅᓴᐃᔪᑎᓄᑦ. ᑲᑎᓪᓗᒋᑦ 
ᑮᓇᐅᔭᖃᒃᑎᑦᑎᔪᑎᑦ ᑮᓇᐅᔭᕆᔭᐅᓂᖅᑐᓄᑦ ᐱᔭᐅᑎᑕᐅᑎᓪᓗᒋᑦ ᓯᕗᓪᓕᐅᑎᔭᕆᐊᓕᑦ ᓄᓇᓕᐅᔪᑎᖏᑕ ᓄᓇᓕᖕᓂ 
ᐃᓗᓐᓇᓕᒪᖏᓐᓂ ᓄᓇᕗᑦ ᐃᒪᓐᓇᐅᖕᒪᑕ $22 ᒥᓕᐊᓐ. ᓱᓕᒃᑲᓐᓂᖅ $5.2 ᒥᓕᐊᓐ ᓴᓂᕐᕙᒃᑕᐅᕗᑦ ᐃᖏᕋᔪᑎᓄᑦ 
ᐱᓕᕆᐊᒃᓴᓄᑦ ᐱᖃᓯᐅᑎᓪᓗᒋᑦ ᓇᒧᖓᕐᕕᒃᓴᐃᑦ ᐊᑐᕆᐊᑦ ᐊᒻᒪᓗ ᒥᑦᑕᕐᕕᖕᒥ ᐊᕿᒃᓱᖅᓯᒪᓂᕆᔭᐅᔪᑦ. 
 
ᐅᖃᖅᑏ, ᐱᐅᓂᖅᓴᓂᒃ ᐃᓕᓐᓂᐊᕐᕕᒃᑕᖃᓕᕐᓗᓂ ᐊᒻᒪᓗ ᐱᒋᐊᖅᕕᒃᓴᖅᑖᖑᔪᓐᓇᕐᓗᓂ ᐊᑐᕈᒪᕐᓂᐊᖅᑐᒃᓴᓕᐅᕈᑕᐅᓗᓂ 
ᐱᑖᕈᑕᐅᔪᓐᓇᖅᓯᒐᔭᕐᒪᑦ ᐅᖓᑎᓗᐊᖓᓄᑦ ᑎᑭᐅᒪᔪᓂᒃ ᐅᑎᖅᑎᑕᐅᓗᑎᒃ ᓄᓇᕗᒻᒥᐅᓄᑦ, ᐊᒻᒪᓗ ᑕᒪᑐᒧᖓ 
ᐃᓱᓕᓐᓂᐅᔪᒧᑦ, ᐃᓕᓐᓂᐊᖅᑐᓕᕆᔨᒃᑯᑦ ᐱᓯᒪᓕᕐᓂᐊᕐᒪᑕ ᐱᖓᔪᖓᓐᓂᑦ ᐊᖏᓛᖑᔪᒥᑦ ᐃᖃᓇᐃᔭᕐᕕᖁᑎᖃᕐᓗᑎᒃ 
ᐊᑭᑐᔫᑎᓂ ᑮᓇᐅᔭᖃᒃᑎᑕᐅᔪᑎᓂᒃ. 
 
ᑕᐃᑲᙵᑦ ᑲᑎᓪᓗᒋᑦ ᑮᓇᐅᔭᕆᔭᐅᐊᓂᐊᖅᑐᑦ ᐃᓐᓇᐅᔪᑦ $24-ᒥᓕᐊᓐ ᑕᒪᑐᒧᖓ ᑮᓇᐅᔭᓕᕆᓐᓇᐅᑉ ᐊᕐᕋᒍᖓᓂ 
2003-04-ᒥ, ᐃᖃᓇᐃᔭᕐᕕᒃ ᐱᒋᐊᕐᓂᐊᕐᒪᑦ ᓄᑖᓂᑦ ᐱᓕᕆᐊᒃᓴᓂᑦ ᑭᙵᕐᓂ, ᐊᕐᕕᐊᓂ, ᑎᑭᕋᕐᔪᐊᒥ, ᖃᒪᓂᑦᑐᐊᕐᒥ 
ᐊᒻᒪᓗ ᐃᖃᓗᒃᑑᑦᑎᐊᕐᒥ, ᐊᒻᒪᓗ ᐱᔭᕆᒃᓯᓂᐊᖅᖢᑎᒃ ᐱᓕᕆᐊᖑᐃᓐᓇᖅᑐᓂᒃ ᓴᓂᕋᔭᒃᒥ, ᑰᒑᕐᔪᖕᒥ, ᖃᒪᓂᑦᑐᐊᒥ 
ᐊᒻᒪᓗ ᖃᐅᓱᐃᑦᑐᒥ. ᑖᒃᑯᐊ ᐱᓕᕆᐊᒃᓴᐃᑦ ᐱᖃᓯᐅᔨᖕᒪᑕ ᐃᓕᓐᓂᐊᕐᕕᖕᓂᑦ, ᐃᓕᓴᕐᕕᖕᓂᑦ, ᐊᒻᒪᓗ 
ᐃᓚᓕᐅᑎᒃᑲᓐᓂᖅᑐᓄᑦ ᐃᓕᓂᐊᖅᑎᓄᑦ ᐃᒡᓗᒃᓴᓂᒃ ᐅᑭᖅᑕᖅᑐᒥ ᓯᓚᑦᑐᒃᓴᕐᕕᒧᑦ. 
 
ᐅᖃᖅᑏ, ᐃᒡᓗᑭᒃᓴᕐᓂᖅ ᓱᓕ ᐱᐅᓯᕚᓪᓕᖅᓯᒪᖏᒻᒪᑦ ᑕᒪᓂ ᓄᓇᕗᒥ. ᑕᒫᓂ 2003-04-ᒥ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᖏᑦ ᐱᓯᒪᓕᕐᓂᐊᕐᒪᑕ ᐊᑭᑐᔫᑎᓄᑦ ᑮᓇᐅᔭᕆᔭᐅᓂᐊᖅᑐᓂᒃ $20.3 ᒥᓕᐊᓂᑦ. ᑖᒪᓐᓇ 15%-ᒥᒃ 
ᐃᓚᒋᐊᕈᑎᒋᔪᖅ ᐊᑐᖅᑐᓂ 2002-03-ᒥ ᐊᑭᑐᔫᑎᓄᑦ ᐊᑐᖅᑐᒃᓴᓂ, ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᐱᔭᐅᑎᑦᑎᓂᐊᖅᑐᑦ 
ᐃᓚᓕᐅᑎᒃᑲᓐᓂᖅᑐᓂᒃ ᑕᖃᒃᑯᓄᖓ ᐃᒡᓗᖃᒃᑎᑦᑎᔪᑎᒃᓴᓄᑦ ᐃᓗᓐᓇᑲᓴᖏᓐᓂ ᓄᓇᓕᖕᓂ. 
 
ᓴᓇᔪᓕᕆᔨᒃᑯᑦ ᐱᓯᒪᓕᕐᓂᐊᕐᒪᑕ ᐊᑭᑐᔫᑎᓄᑦ ᑮᓇᐅᔭᕆᔭᐅᓂᐊᖅᑐᓂᒃ ᐃᒪᓐᓇᓂᑦ $10.7-ᒥᓕᐊᓐᓂᒃ. ᖃᓂᒋᔮᓂᓪᓗᑎᒃ 
$9.7 ᒥᓕᐊᓐ ᑕᐃᒪᓐᓇ ᐊᒥᓲᑎᒋᔪᑦ ᑮᓇᐅᔭᕆᔭᐅᓂᐊᓕᓗᑎ ᐊᕿᒃᑕᐅᓯᒪᔪᑦ ᒪᑯᓄᖓ ᐊᕿᐅᒪᑎᑦᑎᔪᑕᐅᓂᐊᖅᑐᓄᑦ 
ᐊᒻᒪᓗ ᐱᐅᓂᖅᓴᐅᓕᖅᑎᑦᑎᒋᐊᕈᑎᓄᑦ ᐅᕐᓱᖃᐅᑎᐊᓗᖕᓄᑦ ᐃᓗᓐᓇᓕᒪᖓᓂ ᓄᓇᕗᑦ. ᐊᖏᔫᑏᑦ ᐱᓕᕆᐊᒃᓴᐃᑦ 
ᑮᓇᐅᔭᖅᑕᖅᑎᑕᐅᓂᐊᖅᑐᑦ ᐱᖃᓯᐅᔨᕗᑦ ᐅᖅᓱᖃᐅᑎᐊᓗᖕᓄᑦ ᐃᒃᐱᐊᕐᔪᖕᓂ, ᖃᐅᓱᐃᑐᒥ ᐊᒻᒪᓗ ᑰᒑᕐᔪᖕᒥ. 
 
2003-04-ᒧᑦ ᐃᑯᐱᒡᕕᓕᕆᔨᒃᑯᑦ ᐊᐅᓚᑦᑎᔨᐅᓂᐊᕐᒥᔪᑦ ᐊᑭᑐᔫᑎᓄᑦ ᑮᓇᐅᔭᕆᔭᐅᓂᐊᖅᑐᓂᒃ ᐅᖓᑖᓂᑦᑐᓂᒃ $2.5-
ᒥᓕᐊᓐ. ᑕᒪᒃᑯᐊ ᐱᖃᓯᐅᔨᓂᖃᖅᑐᑦ ᐳᓚᕋᑦᑐᓄᑦ ᐅᐸᒐᒃᓴᓂᑦ, ᒥᙳᐃᖅᓯᕕᖕᓄᑦ ᐱᕙᓪᓕᐊᑎᑦᑎᔪᑎᒃᓴᓄᑦ, ᐊᒻᒪᓗ 
ᐱᐅᓂᖅᓴᐅᓕᖅᑎᑦᑎᔪᑕᐅᓗᓂ ᐃᒡᓗᖁᑎᓂᒃ ᐅᒪᔪᓕᕆᔨᒃᑯᓐᓄᑦ ᐊᐅᓚᑦᑎᔪᑕᐅᕙᒃᑐᓄᑦ. 
 
ᒪᓕᒐᓕᕆᔨᒃᑯᑦ ᐱᑎᑕᐅᓂᐊᕐᒥᔪᑦ $1.6-ᒥᓕᐊᓐᓂᒃ ᑕᒪᒃᑯᓄᖓ ᐊᑭᑐᔫᑎᓄᑦ ᐱᓕᕆᐊᒃᓴᓄᑦ ᐊᑐᕐᓂᐊᑐᐃᓐᓇᖅᑐᓂ 
ᐊᕐᕋᒎᓂᐊᖅᑐᓂ. ᑕᒪᓐᓇ ᐱᖃᓯᐅᔨᖕᒪᑦ ᑮᓇᐅᔭᖃᒃᑎᑦᑎᒍᑕᐅᔪᓂᒃ ᐊᕿᒋᐊᖅᓯᔪᑕᐅᓂᐊᖅᑐᓂᒃ ᐊᓄᓪᓚᓰᕕᖕᒧᑦ, ᐊᒻᒪᓗ 
ᐱᓕᕆᐊᖑᐃᓐᓇᖅᑐᒧᑦ ᐱᕙᓪᓕᐊᑎᑕᐅᓪᓗᓂ ᓄᑖᒧᑦ ᒪᓕᒐᓕᕆᔨᒃᑯᓐᓂᑦ ᐊᓄᓪᓚᒃᓯᕕᖁᑎᒃᓴᒧᑦ ᓄᓇᕗᒥ. 
 
ᐃᓕᖅᑯᓯᓕᕆᔨᒃᑯᑦ ᐱᓯᒪᓂᐊᕐᒥᔪᑦ ᐊᑭᑐᔪᑎᓄᑦ ᑮᓇᐅᔭᕆᔭᐅᓂᐊᖅᑐᓂᒃ ᐃᒪᓐᓇᓂᑦ $1-ᒥᓕᐊᓐᓂᒃ. ᑖᓐᓇ ᐊᒥᓲᓂᖓ 
ᐊᑐᖅᑕᐅᓂᐊᖅᑐᖅ ᒪᖁᑐᒧᖓ ᐃᑲᔪᕈᑕᐅᔪᓄᑦ ᓄᓇᓕᖕᓂ ᐃᑦᑕᓐᓂᑕᒃᑯᕕᖕᓄᑦ, ᒪᒃᑯᒃᑐᓄᑦ ᐊᒻᒪᓗ ᐃᓐᓇᕐᓄᑦ 
ᐃᒡᓗᖁᑕᐅᓂᐊᖅᑐᓄᑦ ᓄᓇᕗᓕᒪᒥ. 
 
ᐅᖃᖅᑏ, ᐅᖃᐅᓯᖃᑦᑎᐊᕆᐊᒃᑲᓐᓂᕈᒪᔪᖓ ᐱᓕᕆᐊᖃᕐᓂᐊᖅᓯᒪᓂᑦᑎᓐᓂᑦ ᐊᐅᓚᑦᑎᓂᐊᕐᓂᕐᓂᑦᑎᓐᓄᑦ 
ᐱᓕᕆᔪᑎᒃᓴᑦᑎᓂᑦ ᓯᓚᑐᓂᒃᑰᕐᓗᑕ ᐊᒻᒪᓗ ᑲᔪᓯᓗᑕ ᐊᑐᕈᒫᕐᓂᐊᖅᑐᒃᓴᓕᐅᕐᓗᑕ ᓯᕗᓪᓕᐅᑎᔭᕆᐊᓕᒃᑯᑦ  

ᐱᐅᓂᖅᐸᒃᑯᕐᓗᒋᑦ ᐱᔭᐅᔪᓐᓇᖅᑐᒃᑯᑦ ᐱᔭᐅᔭᕆᐊᓕᖕᓂ ᓄᓇᕗᒻᒧᑦ ᐱᔪᓐᓇᓯᓯᒪᓕᓚᐅᕋᑦᑕ ᐊᕿᒃᓱᐃᔭᕆᐊᒃᓴᖅ 
ᑕᒪᒃᑯᓂᖓ ᑮᓇᐅᔭᖅᑕᕈᑎᒃᓴᓂᒃ ᑕᒪᒃᑯᓇᖓᑦᖤᐅᑎᒋᓪᓗᑎᒃ ᐱᓕᕆᐊᕆᓂᐊᖅᓯᒪᔭᑦᑎᓐᓂᑦ ᐱᐅᓇᖅᑐᒃᑯᑦ 
ᑮᓇᐅᔭᓕᕆᓐᓇᒃᑯᑦ ᐊᐅᓚᑦᑎᓂᑦᑎᓐᓂᑦ ᐊᑐᖅᑎᓪᓗᒋᑦ ᓯᕗᓪᓗᖅᐹᑦ ᐊᕐᕋᒍᐃᑦ ᐊᐅᓚᔪᑎᖏᓐᓂ. 
 
ᑲᔪᓯᑎᒋᐊᖃᕋᑦᑎᒍ ᖃᐅᔨᓴᑦᑎᐊᕐᓗᒋᑦ ᐱᕕᓴᖃᕐᕕᒋᒍᓐᓇᑕᑦᑎᓐᓂ ᐊᖅᑭᔅᓯᒪᑦᑎᐊᖅᑐᓂᒃ ᐱᕈᖅᓴᐃᖁᓪᓗᑕ. 
ᑲᔪᓯᔪᒥᒃ ᐸᕐᓇᒍᑎᖃᕆᐊᖃᕋᑦᑕ ᐅᔨᓱᑦᑎᐊᕐᓗᑕ ᐊᑐᑦᑎᐊᕐᓗᒋᑦ ᒫᓇ ᐊᒥᓲᖏᑦᑐᑦ ᑎᒍᒥᐊᖅᑕᕗᑦ.  ᓄᓇᕗᑦ 
ᑭᓇᐅᔭᖏᑦ ᑲᔪᓯᔪᒥᒃ ᐊᐅᓚᑕᐅᑦᑎᐊᕋᓗᐊᕐᒪᖔᑕ ᐅᔨᓱᑦᑎᐊᕐᓗᑕ ᑲᒪᑦᑎᐊᓂᒃᑯᑦ ᓯᕗᓂᔅᓴᑎᓐᓄᑦ. ᖁᔭᓐᓇᒥᒃ, 
ᐅᖃᒃᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓚᖓ 3, ᑲᑎᒪᔩᑦ ᐅᖃᐅᓯᒃᓴᖏᑦ. ᐅᐃᓕᐊᒻᔅ 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 242-1(6): ᐆᒪᔪᕆᐊᖅᑎᑕᐅᓂᖅ ᐊᒻᒪ ᓇᓐᓄᑦᑕᐅᔪᓐᓇᖅᑐᓂᑦ ᖃᐅᔨᓴᕐᓃᑦ 
 
ᐅᐃᓕᐊᒻᔅ (ᑐᓴᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑏ, ᐅᓪᓗᒥ ᒪᑭᑉᐳᖓ ᐃᑲᔪᖅᓱᐃᓂᓐᓄᑦ 
ᓯᐊᒻᒪᒃᑎᕆᕝᕕᐅᓯᒪᖏᑦᑐᑦ ᓄᓇᓕᐅᔪᓂ ᐱᕙᓪᓕᐊᔪᓕᕆᓂᕐᒧᑦ ᐱᕕᖃᕐᕕᒃᓴᐅᒐᔭᕐᓂᖓᓂ ᑖᒃᑯᓇᓂ ᓄᓇᓕᐅᔪᓂ. 
 
(ᑐᓵᔨᑎᒎᕈᓐᓃᕐᑐᖅ) ᐱᔾᔪᑎᖃᕈᒪᕗᖓ ᐳᓚᕋᖅᑐᓕᕆᓂᕐᒥᒃ ᐊᒻᒪᓗ ᐃᑲᔪᖅᓱᐃᓪᓗᒍ ᓇᓐᓂᐊᖃᑦᑕᕐᓂᖅ 
ᐱᓗᐊᖅᑐᒥ ᖃᐅᓱᐃᑦᑐᕐᒥ, ᐊᐅᓱᐃᑦᑐᕐᒥ ᐊᒻᒪᓗ ᐃᒃᐱᐊᕐᔪᓐᓂ. ᑲᑎᒪᔨᐅᔪᑦ ᖃᐅᔨᒪᖕᒪᑕ ᑖᒃᑯᐊ ᐱᖓᓱᑦ 
ᓄᓇᓕᐅᔪᑦ 30-ᖏᓐᓃᑦᑐᓂᒃ ᓇᓐᓂᐊᕈᔾᔨᖃᑦᑕᕐᒪᑕ ᑮᓇᐅᔭᓕᕐᔪᐊᓂᒃ ᐊᕐᕌᒍᑕᒫᑦ. 
 
ᑕᒪᓐᓇᓗ ᓄᓇᓕᓐᓄᐊᕈᔾᔨᖃᑦᑕᕐᒪᑦ ᑮᓇᐅᔭᓂᒃ ᓄᓇᖃᖅᑎᐅᔪᓄᑦ ᐊᒻᒪᓗ ᐃᓚᒋᔭᖏᓐᓄᑦ ᐊᕐᕌᒍᑕᒫᑦ. 
 
(ᑐᓵᔨᑎᒍᑦ) ᐅᖃᖅᑏ, ᐱᕙᓪᓕᐊᔪᕆᔭᐅᕋᑖᓚᐅᖅᑐᑎᒍᑦ ᐅᖃᖅᑐᖃᓚᐅᕐᒪᑦ ᓇᓄᐃᑦ ᐱᔭᐅᔪᓐᓇᕐᓂᖏᑕ 
ᓄᖅᑲᖅᑕᖃᕐᕕᖓ ᐊᑦᑎᒃᓯᒋᐊᖅᑕᐅᕙᓪᓕᐊᓕᕐᒪᑦ ᐊᒻᒪᓗ ᖃᐅᔨᓴᖅᑕᐅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ 
ᐱᓕᕆᐊᖑᒻᒪᑕ ᓇᓄᐃᑦ ᓇᓗᓇᐃᖅᓯᔾᔪᑕᐅᑦᑎᐊᖁᓪᓗᒋᑦ. 
 
ᐅᖃᖅᑏ, ᓇᓐᓄᒐᓱᓐᓂᐅᔪᑦ ᐱᒻᒪᕆᐅᒻᒪᑦ ᓄᓇᕘᓕᒫᒥ, ᑭᓯᐊᓂ ᐱᒻᒪᕆᐅᓂᕐᓴᐅᒋᕗᖅ ᓂᕈᐊᖅᑕᐅᕝᕕᒋᓯᒪᔭᓐᓂ 
ᑭᒡᒐᖅᑐᖅᑕᒃᑲ ᐊᒃᓱᕈᓐᓇᕈᑎᐅᓯᒪᖕᒪᑦ ᓇᓂᓯᕕᒃ ᐊᒻᒪᓗ ᒪᕐᕈᓕᑭᒥ ᒪᑐᔭᐅᓂᖏᓐᓄᑦ. 
 
ᐃᓱᒫᓗᒍᑎᖃᕋᒪ ᐊᖏᖃᑎᒌᒍᑦ ᑐᑭᓯᐅᒪᖃᑦᑕᐅᑎᓂᕐᒧᑦ ᑖᒃᑯᓇᓂ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᒻᒪᓗ 
ᓄᓇᕗᑦ ᒐᕙᒪᒃᑯᖏᑦ ᐱᔾᔪᑎᓕᒃ ᓇᓄᐃᑦ ᐱᔭᐅᖃᑦᑕᕐᓂᖏᑕ ᑭᒡᓕᖃᕐᕕᖓ ᓄᑖᕈᕆᐊᖅᑎᑕᐅᓚᐅᖅᓯᒪᔪᓐᓃᕐᒪᑦ 
ᐊᑯᓂᐅᓕᖅᑐᒧᑦ. 
 
ᑐᑭᓯᔪᖓ ᓄᑖᖑᔪᖅ ᐊᖏᖃᑎᒌᒍᑎ ᑐᑭᓯᐅᒪᖃᑦᑕᐅᑎᓂᕐᒧᑦ ᐅᓪᓗᓕᖅᓯᒪᖕᒪᑕ 1996-ᒥᑦ ᐊᒻᒪᓗ 
ᐱᓕᕆᖃᑎᖃᕐᓂᕐᕗᑦ ᐊᖑᓇᓱᒃᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ ᓄᓇᑦᓯᐊᖅ ᒐᕙᒪᒃᑯᖏᓐᓂᑦ. ᐅᖃᖅᑏ 
ᓂᕈᐊᖅᑕᐅᓯᒪᕝᕕᒋᔭᓐᓂ ᐊᑐᕈᓐᓇᖅᓯᔾᔪᑎᐅᖃᑦᑕᕐᒪᑦ ᕿᒧᒃᓯᓄᑦ ᐃᓕᖅᑯᓯᑐᖃᕐᒥᒃ ᐊᑐᕐᓗᑎᒃ, ᐊᒻᒪᓗ 
ᑮᓇᐅᔭᓕᐅᕈᑕᐅᕚᓪᓕᓕᖃᑦᑕᕆᓪᓗᓂ. 

ᑕᐃᒪᐃᒻᒪᑦ ᑭᐅᔭᐅᓯᒪᔪᑎᒍᑦ ᐱᔾᔪᑎᓕᒃ ᓇᓄᐃᑦ ᐱᔭᐅᔪᓐᓇᕐᓂᖏᑕ ᑭᒡᓕᖃᕐᕕᖓ ᐊᓚᓐᖑᐊᖅᑕᐅᔭᕆᐊᖃᖅᐳᖅ. 
ᐊᔾᔨᒌᒃᑐᒥᒃ ᐊᖏᖅᑕᐅᔪᒪᕗᖓ ᐅᖃᐅᓯᒃᓴᕋ ᐃᓱᓕᑦᑐᒪᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᐱᔭᐅᔪᓐᓇᕐᓂᖏᑕ ᓄᖅᑲᖅᑕᖃᕐᕕᖓᓄᑦ ᐅᖃᐅᓯᒃᓴᐃᑦ, ᐋᒃᑳᖅᑕᐅᕚ. ᐋᒃᑳᖅᑐᖃᖏᒻᒪᑦ. 
ᑲᔪᓯᒋᐊᕈᓐᓇᖅᓯᕗᑎᑦ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, ᒐᕙᒪᒃᑯᑦ ᐅᖃᖃᑎᖃᐃᓐᓇᕈᓐᓇᕐᓗᑎᒃ 
ᓄᓇᓕᐅᔪᓂᒃ ᐊᒻᒪᓗ ᐱᒻᒪᕆᐅᕈᓱᓪᓗᑎᒃ ᐊᖑᓇᓱᒍᔾᔨᖃᑦᑕᕐᓂᐅᑉ ᐱᒻᒪᕆᐅᓂᖓ 
ᑮᓇᐅᔭᖃᓕᖅᑎᑦᑎᖃᑦᑕᕐᓂᖓᓄᑦ ᓯᐊᒻᒪᒃᑎᕆᕝᕕᐅᓯᒪᖏᑦᑐᓂ ᓄᓇᓕᐅᔪᓂ ᒪᓕᒐᓕᐅᖅᑕᐅᑎᓪᓗᒋᑦ 
ᐱᔾᔪᑎᖃᕐᑐᖅ ᓇᓄᐃᑦ ᐱᔭᐅᔪᓐᓇᕐᓂᖏᑕ ᕿᒡᓕᖃᕐᕕᖓᓄᑦ. 
 
ᐊᐱᕆᓂᐊᕋᒪ ᒥᓂᔅᑕ ᐃᑯᐱᒡᕕᓕᕆᔨᒃᑯᓐᓄᑦ ᓈᒻᒪᒃᓯᑉᐸᑦ ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐅᐃᓕᐊᒻᔅ. ᑲᑎᒪᔩᑦ ᐅᖃᐅᓯᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 243-1(6): ᐱᕈᖅᐸᓪᓕᐊᔪᓕᕆᓂᖅ ᓄᓇᕗᒥ 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ. ᓂᑯᕕᒍᑎᒐ ᐅᓪᓗᒥ ᓄᓇᕗᑦ ᒐᕙᒪᖓ ᐅᐱᒋᔪᒪᓪᓗᒍ, 
ᖃᖓᓕᒫᒃᑯᑦ ᐊᑐᓚᐅᕐᓯᒪᓐᖏᑕᕋ. ᐅᐱᒋᕙᕋ ᓄᓇᕗᑦ ᒐᕙᒪᖓᑦ ᑭᒡᒐᑐᐃᑦᓯᐊᕋᓱᐊᕐᒪᑦ  ᓄᓇᕗᑦᒥᐅᓂᒃ 
ᐱᔭᕆᐊᓕᖏᓐᓂᒃ ᓂᕆᐅᒋᔭᖏᓐᓂᓪᓗ, ᐊᒻᒪᓗ ᐱᕙᓪᓕᐊᑎᑦᓯᓇᓱᐊᕐᓂᖓᓂᒃ ᑮᓇᐅᔭᑎᒍᑦ. 
 
ᑕᒪᓐᓇ ᐱᔪᓐᓇᑦᓯᐊᓕᕋᓗᐊᕋᑦᑎᒍ ᐊᑲᐅᓐᖏᓪᓕᐅᕈᑎᑕᖃᖃᑦᑕᕋᓗᐊᖅᑎᓪᓗᒍ ᓄᓇᕗᑦᒥᐅᑦ ᐱᔭᕆᐊᓕᖏᓐᓂᒃ 
ᓂᕆᐅᒋᔭᖏᓐᓂᓪᓗ. ᑲᑎᒪᔨᑐᐃᓐᓇᐅᔪᖅᑎᒍᑦ ᐃᒃᐸᑦᓴᖅ ᐅᖃᐅᔾᔭᐅᓚᐅᕋᑦᑕ ᓄᓇᕗᑦ ᒐᕙᒪᖓ ᑭᒃᑯᑐᐃᓐᓇᕐᓄᑦ 
ᒐᕙᒪᐅᒋᐊᖓ. 
 
ᑲᑎᒪᔨᑐᐃᓐᓇᐅᔪᖅᑎᒍᑦ, ᐊᑭᕋᖅᑐᕋᓱᐊᓕᕋᐃᒐᓗᐊᕋᑦᑕ ᐅᖃᐅᓯᐅᔪᓂᒃ ᒐᕙᒪᓄᑦ, ᓈᒻᒪᒋᓐᖏᑕᕗᑦ 
ᓂᓪᓕᐅᑎᒋᖃᑦᑕᕆᐊᖃᕋᑦᑎᒍ. ᐃᖅᑲᓇᐃᔭᖃᑎᒋᑦᓯᐊᕈᒪᒐᑦᑎᒍ ᒐᕙᒪᕗᑦ ᐊᒻᒪᓗ ᐊᖏᕈᑎᒋᓐᖏᑕᕗᑦ 
ᓂᓪᓕᐅᑎᒋᒐᐃᒐᓗᐊᕋᑦᑎᒍ, ᑐᓵᓐᖏᑦᑐᓄᑦ ᐅᖃᖅᑑᔮᑐᐃᓐᓇᖃᑦᑕᕋᑦᑕ. 
 
ᓄᓇᕗᑦ ᒐᕙᒪᖓ ᑭᒡᒐᑐᐃᑦᓯᐊᓚᖓᑉᐸᑦ ᐱᔭᕆᐊᓕᖏᓐᓂᒃ ᓂᕆᐅᒋᔭᖏᓐᓂᓪᓗ ᓄᓇᕗᑦᒥᐅᑦ, ᑕᐃᒪᐃᑦᓯᐊᖅᑐᑦ, 
ᑕᐃᒪᐃᒻᒪᑦ ᓄᓇᕗᑦᒥᐅᑦ ᑮᓇᐅᔭᒃᑯᑦ ᐱᕈᕐᐸᓪᓕᐊᑎᑕᐅᒋᐊᖃᕐᐳᑦ ᐊᓯᖏᑎᒍᓪᓗ ᐱᕈᕐᐸᓪᓕᐊᒋᐊᖃᕐᐳᑦ. 
 
ᓂᕈᐊᖅᑕᐅᓚᐅᕋᑦᑕ ᓄᓇᕗᑦᒥ ᒐᕙᒪᒋᔭᐅᖁᔭᐅᓪᓗᑕ ᐃᓕᖅᑯᓯᕗᑦ ᐅᖃᐅᓯᕗᓪᓗ ᑕᑯᑦᓴᐅᓂᕐᓴᐅᓂᐊᕐᒪᑦ 
ᐊᑐᖅᑕᐅᖃᑦᑕᓂᕐᓴᐅᓕᕐᓗᓂᓗ. ᑳᓐᑐᕌᒃᓂᒃ ᑐᓂᓯᖃᑦᑕᕐᓂᐊᕈᑦᑕ ᓄᓇᕗᑦ ᓯᓚᑖᓄᑦ, ᑕᐃᒪᐃᑎᓪᓗᒍ ᑮᓇᐅᔭᒃᑯᑦ 
ᐱᕈᕐᐸᓪᓕᐊᔾᔮᖏᑦᑐᒍᑦ. ᑕᐃᒪᐃᓕᖓᑐᐃᓐᓇᓂᐊᖅᑐᒍᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 244-1(6): ᐃᓄᒃᑎᑐᐃᓐᓇᖅ ᐃᓕᓐᓂᐊᕐᕕᖃᕆᐊᖃᕐᓂᖅ 
 
ᐊᓚᑲᓐᓄᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᐅᓯᕆᔪᒪᔭᒃᑲ ᒪᒃᑯᒃᑐᖁᑎᕗᑦ ᐅᓪᓗᒥ ᓄᓇᓕᓐᓂ 
ᐃᓕᓐᓂᐊᕕᒻᒥᒃ ᓄᖅᑲᐃᓇᕐᓂᑰᔪᑦ. ᐃᓕᓐᓂᐊᖏᓐᓇᕈᒪᔫᒐᓗᐊᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ,  

ᑕᐃᒪᐃᒍᓐᓇᖃᑦᑕᖏᒻᒪᑕ ᐃᓕᓐᓂᐊᕐᕖᑦ ᑕᑖᖏᓐᓇᑎᓪᓗᒋᑦ ᐃᓂᖃᕈᓐᓃᖃᑦᑕᑎᓪᓗᒋᑦ. ᐃᖅᑲᓇᐃᔮᑦᓴᖃᓐᖏᑦᑐᑦ 
ᐃᓄᑦᑎᑐᓪᓗ ᐅᖃᕈᓐᓇᑦᓯᐊᕋᑎᒃ. ᓇᒧᓐᖓᕆᐊᖅ ᓇᓗᓕᕐᒪᑕ. ᐊᓯᕙᕈᒪᒐᓗᐊᖅᑐᑎᒃ, ᓅᔾᔪᑎᑦᓴᖃᓐᖏᑦᑐᑦ. 
 
ᑕᒪᒃᑯᐊ ᑕᒪᔾᔭ ᐃᓚᖏᑦ ᑲᒪᒋᒋᐊᓕᕗᑦ. ᐃᓄᒃᑎᑐᑦ ᐃᓕᓐᓂᐊᕐᕕᑦᑕᖃᓪᓚᕆᒋᐊᖃᕐᒪᑦ ᓄᓇᕗᑦᒥ. ᐃᓐᓇᕐᓂᒃ 
ᐃᓕᓐᓂᐊᑎᑦᓯᖃᑦᑕᕈᒪᔪᖅᑕᓕᐅᒐᓗᐊᖅ ᑭᓯᐊᓂ ᐃᓂᑦᓴᖃᑦᓯᐊᖏᑦᑐᑦ. ᐃᓄᒃᑎᑐᑦ ᐃᓕᓐᓂᐊᕕᑦᑕᖃᕆᐊᓕᒃ 
ᐃᓕᓐᓂᐊᑏᓐᓇᕐᓂᐊᖅᑕᕋᓗᐊᕗᑦ ᖃᓪᓗᓈᑎᑐᑦ ᖃᖓᓕᒫᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 245-1(6): ᓯᐊᒻᒪᑎᕐᕕᐅᓯᒪᔪᓂ ᓄᓇᓕᓐᓂ ᐱᐅᓯᒋᐊᖅᑕᐅᔪᖃᕆᐊᖃᕐᓂᖅ 
 
ᓄᑕᕋᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᐅᓯᖃᕈᒪᔪᖓ ᓄᓇᓕᓐᓄᑦ ᓄᑦᑎᕆᓂᐅᖃᑦᑕᖅᑐᑦ ᐱᓕᕆᕕᐅᔪᓂᒃ 
ᓄᓇᓖᑦ ᓄᑦᑎᕆᕕᐅᖃᑦᑕᖅᑐᑦ ᐱᓕᕆᕕᐅᔪᓂᒃ. 
 
ᐃᓱᒫᓘᑎᖃᖅᑐᖓᓕ ᐃᓚᖏᑦ ᐃᖅᑲᓇᐃᔮᒃᓴᐅᔪᑦ ᓲᕐᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐊᓯᖏᑦ 
ᐃᖅᑲᓇᐃᔮᒃᓴᐅᔪᑦ ᐃᓂᖃᓕᖅᑎᑕᐅᓯᒪᔪᑦ ᕼᐊᒻᓚᒃᑯᓐᓂ ᐊᒻᒪᓗ ᕿᒥᕐᕈᔭᐅᔭᕆᐊᖃᖅᑰᕐᒪᑦ ᑲᑎᓕᒫᕐᓗᒍ 
ᐱᐅᓯᐅᔪᖅ ᐊᐅᓚᓂᖃᕋᓗᐊᕐᒪᖔᑦ ᐊᒻᒪᓗ ᐱᐅᓯᕚᓪᓕᖅᑎᑦᑎᓂᖃᕆᐊᖃᕐᒪᖔᑦ. 
 
ᐱᔾᔪᑎᒃᓴᐅᔪᖅ ᑐᓴᐅᒪᓇᕐᓂᕐᓴᐅᕙᓪᓕᐊᓕᕐᑐᖅ ᐊᒻᒪᓗ ᐃᓚᖏᑦ ᓄᓇᓕᐅᔪᑦ ᑲᒪᒋᔭᒃᓴᕆᔭᖏᓐᓂᒃ ᒥᑦᑕᕐᕕᓐᓂᒃ 
ᐅᑎᖅᑎᑦᑎᓇᓱᐊᖅᑯᐃᔨᓕᕐᒪᑕ ᒐᕙᒪᒃᑯᓐᓄᑦ. 
 
ᓈᒻᒪᒃᓯᑉᐸᑦ ᐊᐱᖅᑯᑎᖃᓛᕋᒪ ᒥᓂᔅᑕᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᕐᕚᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 246-1(6): ᓄᑖᖅ ᐅᖅᓱᐊᓗᒻᒧᑦ ᑳᓐᑐᕌᑉ ᐊᑦᑐᐃᓂᖓ ᑭᕙᓪᓕᕐᒥ 
ᐊᑐᕆᐊᖃᕆᐊᖃᕐᓂᖓᓂᒃ 
 
ᐊᕐᕚᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᒃᓴᖅ, ᐅᖃᐅᓯᖃᓚᐅᕋᑦᑕ ᓄᑖᒥᒃ ᐃᖏᕐᕋᔾᔪᑎᐅᒐᔭᕐᑐᖅ 
ᐅᖅᓱᐊᓗᒻᒧᑦ ᑭᕙᓪᓕᕐᒥ ᐊᒻᒪᓗ ᕿᑭᖅᑖᓗᒻᒥ. ᑖᓐᓇ ᐃᓱᒫᓗᒍᔭᐅᓚᐅᕐᒪᑦ ᑲᑎᒪᔨᐅᔪᓄᑦ ᐊᒻᒪᓗ ᐅᓯᑲᖅᑕᐃᔨᓂᒃ 
ᑲᒻᐸᓂᑕᖃᐅᕐᒪᑦ ᐅᓯᖃᑦᑕᖅᑐᑦ ᐊᑐᓂ ᐅᖅᓱᐊᓗᒻᒥᒃ ᐊᒻᒪᓗ ᐱᖁᑎᓂᒃ. 
 
ᑕᒪᓐᓇ ᐃᓱᒫᓗᒋᓪᓗᒍ, ᑖᒃᑯᐊ ᒪᕐᕉᒃ ᐊᕕᒃᑕᐅᓐᓂᖅᐸᑎᒃ ᑲᒻᐸᓂᐅᔪᑦ, ᓄᓇᕗᒻᒥᐅᑕᐅᖏᑦᑐᖅ ᑲᒻᐸᓂᒃᑯᑦ, 
ᑳᓐᑐᕌᒃᑕᐅᓯᒪᖃᑦᑕᕐᓗᑎᒃ ᐅᖅᓱᐊᓗᒻᒧᑦ ᐅᓯᔨᐅᓂᕐᒧᑦ ᐊᓯᖏᑦ ᑲᒻᐸᓂᐅᔪᑦ ᑮᓇᐅᔭᐃᕈᑎᒐᔭᖅᑐᕕᓂᐅᑎᓪᓗᒋᑦ. 
 
ᑭᕙᓪᓕᕐᒥ, ᐊᑐᕆᐊᓕᐅᕈᓐᓇᕋᓗᐊᕋᑦᑕ ᐊᒻᒪᓗ ᓄᓇᓕᐅᔪᑦ ᐊᒃᑐᐊᖓᓕᖅᑎᓪᓗᒋᑦ ᐊᒻᒪᓗ ᓈᒻᒪᒃᓯᖅᑰᕐᒪᑦ ᓄᓇᕗᑦ 
ᒐᕙᒪᒃᑯᖏᑦ ᐃᓱᒪᓕᐅᕆᓗᑎᒃ ᑐᓚᒃᑕᕐᕕᒻᒥᒃ ᓴᓇᔭᕆᐊᖃᕋᔭᕐᒪᖔᑕ, ᑕᐃᒪᐃᒃᑲᓗᐊᖅᑎᓪᓗᒍ ᑲᖏᖅᖠᓂᕐᒥ  

ᐊᒻᒪᓗ ᐊᑐᕆᐊᓕᐅᕐᓗᑎᒃ ᓄᓇᓕᐅᔪᑦ ᐅᖓᓯᒃᑐᑦ. ᐃᖏᕐᕋᔾᔪᑎᓕᕆᓂᕐᒧᑦ ᐊᒃᑐᐊᖓᓕᖅᑐᖃᕋᔭᕐᒪᑦ ᐊᒻᒪᓗ 
ᐅᖅᓱᐊᓗᒻᒥᒃ ᐱᖁᑎᓪᓗ ᑖᒃᑯᓄᖓ ᓄᓇᓕᐅᔪᓄᑦ ᐅᓯᔭᐅᔪᓐᓇᕐᓯᒐᔭᕐᒪᑕ. 
 
ᑖᒃᑯᐊ ᐅᒥᐊᕐᔪᐊᑦ ᐊᑕᐅᓯᖅ ᑭᕙᓪᓕᕐᒥ ᓄᓇᓕᐅᔪᒧᑦ ᑐᓚᒍᓐᓇᖅᐸᑦ ᐊᓯᖏᓐᓄᑦ ᑭᕙᓪᓕᕐᒥᐅᑕᐅᔪᓄᑦ 
ᐊᑭᑐᓗᐊᖏᔾᔪᑎᐅᓕᕈᓐᓇᕋᔭᕐᒪᑦ. ᑖᓐᓇ ᐱᔾᔪᑎᒃᓴᐅᔪᖅ ᐊᐱᖅᑯᑎᒋᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᕐᓴᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 247-1(6): ᑕᒻᒫᑎᕐᕕᒃ ᑐᔪᕐᒥᕕᒃ ᓈᒻᒪᓐᖏᓗᐊᕐᓂᖓ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᒃᓴᖅ, ᐊᐱᖅᑯᑎᒃᓴᖃᓚᐅᕋᒪ ᐱᔾᔪᑎᓕᒃ ᑕᒻᒫᑎᕐᕕᒃ 
ᐋᓐᓂᐊᕕᓕᐊᖅᐸᒃᑐᓄᑦ ᑐᔪᕐᒥᕕᒃ ᕿᑭᖅᑖᓗᒻᒥ ᐅᖃᐅᓯᒃᓴᖃᒃᑲᓐᓂᕈᒪᓪᓗᖓ ᐋᓐᓂᐊᕕᓕᐊᖅᐸᒃᑐᓂᒃ ᑖᒃᑯᐊ 
ᑐᔪᕐᒥᕕᒻᒧᐊᖅᑕᐅᓲᑦ. 
 
ᐅᖃᖅᑏ, ᐋᓐᓂᐊᕕᓕᐊᖅᐸᒃᑐᑦ ᐃᓂᖃᑦᑎᐊᕆᐊᖃᓲᖑᒻᒪᑕ ᐊᒻᒪᓗ ᑐᐊᕕᕐᓇᖅᑐᖅᑕᖃᓯᑳᓪᓚᓲᖑᒻᒪᑦ. 
ᐊᔾᔨᒌᓐᖏᕈᓗᐃᔭᖅᑐᑦ ᐋᓐᓂᐊᕕᓕᐊᖅᐸᒃᑐᑦ ᑕᐃᑲᓂ ᑐᔪᕐᒥᑎᑕᐅᓲᖑᔪᑦ. ᐊᔾᔨᒌᖏᑦᑐᓂᒃ ᖃᓂᒻᒪᓯᖃᐅᕐᑐᑦ, 
ᐃᓛᓐᓂᒃᑯᓪᓗ ᐃᓱᒪᓕᕆᔭᐅᔭᖅᑐᖅᑐᓂᒃ ᐱᑕᖃᓲᖑᓪᓗᓂ ᑖᒃᑯᐊᓗ ᐃᒡᓗᖃᖅᑎᑕᐅᑦᑎᐊᕆᐊᖃᖅᑰᕐᑐᑦ, 
ᑭᒃᑯᓕᒫᓄᑦ ᑐᔪᕐᒥᕕᐅᖏᑦᑐᒥᒃ. 
 
ᑕᒪᓐᓇ ᐊᐱᖅᑯᑎᒋᓂᐊᕐᒥᔭᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐳᕿᖅᓇᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 248-1(6): ᐊᖏᔫᑎᑦ ᓄᓇᓕᓐᓂ ᓈᒻᒪᓐᖏᓗᐊᕐᓂᖏᑦ ᐱᑐᖃᐅᓗᐊᕐᓂᖏᓪᓗ 
 
ᐳᕿᖅᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᓂᐊᕋᒃᑭᑦ ᐅᓪᓗᒥ ᐅᖃᐅᓯᖃᕈᒪᓪᓗᖓ 
ᒥᑭᓐᓂᕐᓴᐅᔪᓂᒃ ᓄᓇᓕᐅᔪᓂᒃ ᓄᓇᕗᒻᒥ. ᓲᕐᓗ, ᐃᓚᖓᑦ ᓄᓇᓕᐅᔪᖅ ᑖᓐᓇ ᑭᒡᒐᖅᑐᖅᑕᕋ ᐊᒻᒪᓗ 
ᒥᕝᕕᒃᑕᖃᕐᒪᑦ, ᐱᓐᖑᐊᕐᕕᒃ ᐊᒻᒪᓗ ᓄᓇᓖᑦ ᐱᓐᖑᐊᕐᕕᖏᑦ ᐊᒻᒪᓗ ᐅᐸᑲᖅᑕᖅᑕᐅᒐᔪᖃᑦᑕᖅᑐᑦ ᐊᒥᓱᓄᑦ 
ᐊᕐᕌᒍᓄᑦ ᐊᑐᖅᑕᐅᓯᒪᓕᕐᒪᑕ. 
 
ᐃᓄᖏᑦ ᐊᒥᓱᓐᖑᐸᓪᓕᐊᒐᓗᐊᕐᒪᑕ, ᐃᓄᓐᓄᑦ ᐅᐸᒐᐃᑦ ᐊᓪᓛᑦ ᑐᑦᓯᐊᕐᕖᑦ ᐊᖏᓪᓕᕙᓪᓕᐊᖃᑕᐅᓯᒪᓐᖏᑦᑐᑦ 
ᓄᓇᓕᒻᒧᑦ. 
 
ᐅᖃᐅᓯᖃᖅᑐᒍᑦ ᐱᓐᖑᐊᕐᕖᑦ, ᖃᖓᑕᔫᒃᑯᕖᑦ, ᑐᑦᓯᐊᕖᑦ, ᐊᒻᒪᓗ ᐊᓯᖏᑦ ᐃᓄᓐᓄᑦ ᐅᐸᑦᑕᐅᓲᑦ. ᐅᖃᖅᑏ, 
ᐅᖃᐅᓯᖃᕈᒪᒻᒥᔪᖓ ᑮᓇᐅᔭᓂᒃ ᑐᓂᕐᕈᑏᑦ ᐊᒻᒪᓗ ᐃᑲᔪᕐᓯᒍᑏᑦ ᑮᓇᐅᔭᑎᒍᑦ ᐊᑐᐃᓐᓇᐅᑎᑕᐅᕙᑦᑐᑦ 
ᒐᕙᒪᒃᑯᓐᓄᑦ. 
 
ᐊᑲᐅᓐᖏᓪᓕᐅᕈᑎᖃᐅᖅᑐᖅ, ᑮᓇᐅᔭᐃᑦ ᐊᑐᐃᓐᓇᐅᑎᑕᐅᒐᓗᐊᖅᑎᓪᓗᒋᑦ ᐊᖏᓪᓕᒋᐊᕈᑎᑦᓴᓄᑦ ᐊᓯᖏᓐᓄᓪᓗ 
ᓄᓇᓕᓐᓄᑦ ᖃᓄᐃᓕᐅᕐᓂᐅᖃᑦᑕᖅᑐᓄᑦ. ᐃᓪᓗᑦᓴᖃᓐᖏᒐᔪᒻᒪᑦ ᑕᒪᒃᑯᓄᖓ ᐱᓕᕆᐊᖑᕙᑦᑐᓄᑦ 
ᐃᖅᑲᓇᐃᔭᕐᕕᓐᓄᑦ ᑮᓇᐅᔭᖃᖅᑎᑕᐅᕙᑦᑐᓄᑦ. ᒪᓕᒐᓕᐅᕐᕕᒻᒥ ᓂᕈᐊᖅᑕᐅᓯᒪᔫᓪᓗᑕ ᖃᐅᔨᒪᔪᒍᑦ ᐊᕐᕌᒍᓄᑦ 
ᑕᓪᓕᒪᓄᑦ ᐸᕐᓇᐅᑎᖃᖅᑐᒍᑦ ᑖᒃᑯᓄᖓ ᓴᓇᒍᑎᑦᓴᓂᒃ ᓄᓇᓖᑦ ᐱᒋᐊᓕᖏᑦ ᒪᓕᑦᑐᒋᑦ, ᑭᓯᐊᓂ ᐊᒥᓲᓂᕐᓴᐃᑦ 
ᓄᓇᓖᑦ ᐅᐸᒐᕆᕙᑦᑕᖏᑦ ᒥᑭᓗᐊᖅᑐᑯᓘᓕᕐᒪᑕ ᓄᓇᓕᐅᑉ ᐃᓄᖏᓐᓄᑦ. 

ᐊᐱᕆᒃᑲᓂᕐᓂᐊᖅᑐᖓ ᐊᓯᐊᒍᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 249-1(6): ᔮᓐ ᑕᐃᕕᑦᓴᓐ ᑐᓂᔭᐅᓂᖓ ᓇᓗᓇᐃᒃᑯᑕᕐᒥᒃ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᐅᓯᖃᕈᒪᔪᖓ ᖃᓄᐃᑦᑐᖃᓚᐅᕐᓂᖓᓂ 
ᐱᓇᓱᐊᕈᓯᐅᓚᐅᖅᑐᒥ ᓴᓂᑭᓗᐊᒥ. 
 
ᐊᑐᕚᓕᐊᖅᑐᖃᓚᐅᕐᒪᑦ ᐃᓄᒻᒥᒃ ᑐᓂᔭᐅᔪᑦᓴᒫᖑᓪᓗᓂ ᓇᓗᓇᐃᒃᑯᑕᕐᒥᒃ. ᐅᐱᒋᔪᒪᕙᕋ ᔮᓐ ᑕᐃᕕᑦᓴᓐ 
ᓴᓂᑭᓗᐊᒥᐅᖅ ᐃᓕᓐᓂᐊᕐᕕᐅᑉ ᐊᖏᔪᖅᑳᖓ. ᔮᓐ ᐊᑯᓂᐊᓗᒃ ᓴᓂᑭᓗᐊᒥᐅᖑᓯᒪᓕᖅᑐᖅ. ᑕᐃᑲᓂᒥᐅᕈᕋᑖᖅᑐᓂ 
ᓄᓇᒥ ᐃᓅᓇᓱᓐᓂᕐᒥᒃ ᐃᓕᓐᓂᐊᓚᐅᖅᑐᖅ. ᑭᖑᓂᐊᒍᑦ, ᓄᐊᑦᓯᖃᑦᑕᓕᓚᐅᖅᑐᖅ ᑕᑯᑦᓴᐅᑎᑦᓯᖃᑦᑕᖅᑐᓂᓗ 
ᐃᓄᐃᑦ ᐱᖁᑎᕕᓂᖏᓐᓂᒃ ᓴᓇᕐᕈᑎᒥᓂᖏᓐᓂᓪᓗ ᖃᔭᕐᓂᓪᓗ. 
 
ᐅᐱᒋᔪᒪᕙᕋ ᔮᓐ ᑐᓂᔭᐅᓂᕆᓚᐅᖅᑕᖓᓄᑦ ᓇᓗᓇᐃᒃᑯᑕᕐᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᒥᓂᔅᑕ ᐱᑯ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 250-1(6): ᓄᓇᓕᕐᔪᐊᒥ ᐃᖃᓗᓐᓂ ᓂᕆᖃᑎᒌᓐᓂᖅ 
 
ᒥᓂᔅᑕ ᐃᑦ ᐱᑯ: ᖁᔭᓐᓇᒦᒃ ᐅᖃᖅᑏ: ᐅᖃᖅᑏ, ᐅᓐᓅᓚᐅᖅᑐᖅ ᑲᑎᒪᔩᑦ ᑲᑎᖃᑎᖃᕈᓐᓇᓚᐅᕐᒪᑕ ᒪᐃᔭᒥᒃ, 
ᑲᑎᒪᔨᓂᒃ ᐊᒻᒪᓗ ᐃᖅᑲᓇᐃᔭᖅᑎᒻᒪᕆᖏᓐᓂᒃ ᓄᓇᕗᑦ ᐊᖏᔪᖅᑳᖃᕐᕕᖓᓂ, ᓄᓇᓕᕐᔪᐊᒥ ᐃᖃᓗᓐᓂ. 
 
ᐅᖃᖅᑏ, ᐅᖃᕆᐊᓚᐅᓐᖏᓂᕐᒥᓂ ᑲᑎᒪᔨᓄᑦ ᒪᐃᔭᐅᔪᖅ ᓇᓗᓇᐃᕆᓚᐅᖅᑐᖅ ᐃᖅᑲᓇᐃᔭᖅᑏ, ᑮᓇᐅᔭᓕᕆᓂᖅ, 
ᐊᒻᒪᓗ ᐊᐅᓚᑦᓯᔨᓂᒃ ᐱᑕᖃᕆᐊᖃᕐᓂᕐᒥᓂᒃ ᐊᖏᔪᖅᑳᖃᕐᕕᐅᔪᒥ. 
 
ᐅᖃᖅᑏ, ᖁᔭᒋᔪᒪᕙᒃᑲ ᑲᑎᒪᔩᑦ ᐅᐸᒍᑎᒍᓐᓇᓚᐅᕐᓂᖏᓐᓂᒃ ᐊᒻᒪᓗ ᖁᔭᓐᓇᒦᒃ ᒪᐃᔭ ᑲᑎᒪᔨᖁᑎᖏᓪᓗ 
ᐃᖃᓗᓐᓂ ᖃᐃᖅᑯᔨᒍᓐᓇᓚᐅᕐᒪᑕ ᑐᓴᕈᑎᑦᓯᐊᕙᐅᓚᐅᖅᑐᓂ ᑲᑎᒪᓂᕗᑦ ᐅᓐᓅᓚᐅᖅᑐᖅ ᑲᑎᒪᔨᓄᑦ ᐊᒻᒪᓗ 
ᑲᑎᒪᔨᓄᑦ ᒪᐃᔭᒧᓪᓗ ᐃᖃᓗᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐱᑯ. ᑲᑎᒪᔩᒃ ᐅᖃᐅᓯᑦᓴᖏᑦ. ᑲᑎᒪᔨᓂᒃ ᐅᖃᐅᓯᑦᓴᖃᒃᑲᓂᖅᑐᖃᕐᐹ? ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 251-1(6): ᑲᒻᐳᓚᓐ ᐅᔭᕋᕐᓂᐊᕐᕕᐅᑉ ᓈᒻᒪᓐᓂᐊᕋᓗᐊᕐᒪᖔᖅ 
ᖃᐅᔨᓴᖅᑕᐅᓂᖓ 
 
ᒪᒃᓖᓐ: ᒪᑦᓇ ᐅᖃᖅᑏ. ᐅᖃᓕᒫᕈᒪᔪᖓ ᑎᑎᕋᖅᑕᐅᓯᒪᔪᒥᒃ ᑐᓴᕈᑎᓃᓐᖔᖅᑐᒥᒃ ᓅᔅᐸᐃᐸᒥᒃ ᐋᕼᐃᓪᓛᒃ, 
ᓱᓕᔪᕆᖃᑦᑕᕆᐊᖃᕋᑦᑎᒍ ᑎᑎᕋᖅᑕᐅᓯᒪᔪᑦ ᑐᓴᕈᑎᓃᑦᑐᑦ. 
 
ᐅᔭᕋᕐᓂᐊᕐᕕᐅᓂᐊᕐᓂᖓ ᖃᒪᓂᖅᑐᐊᒥ ᒎᓗᒥᒃ. ᖃᖏᕐᖠᓂᖅ, ᓄᓇᕗᑦ. ᒎᓗᓂᒃ ᐅᔭᕋᕐᓂᐊᖅᑏᑦ 70 ᑮᓛᒪᑕᓂᒃ 
ᐅᖓᓯᓐᓂᓕᒻᒥ ᐅᐊᓐᓇᖓᓂ ᖃᒪᓂᖅᑐᐊᑉ ᖃᐅᔨᓴᕐᓂᖓ ᐊᓪᓗᕆᐊᒃᑲᓂᖅᑐᖅ. ᐊᑦᑐᐃᓯᒪᓪᓚᕆᑦᑐᖅ 
ᓄᓇᓕᖓᓐᓂ ᖃᒪᓂᑦᑐᐊᑉ ᓗᐃ ᒫᓐᔪ. 

ᕚᓐᑰᕙᒦᑦᑐᑦ ᑲᒻᕗᓚᓐ ᕆᓱᐊᓴᔅ ᖃᐅᔨᓴᕐᓂᖃᕐᓯᒪᒻᒪᑕ ᐃᓱᒪᑦᓴᖅᓯᐅᕈᑎᖃᕐᓱᑎᒃ ᒪᑐ ᕚᓐᒃ ᒎᓗᓐᓂᐊᕐᕕᒻᒥᒃ. 
ᑲᒻᐸᓂᐅᔪᖅ ᐅᖃᖅᓯᒪᔪᖅ ᒪᑐ ᕚᓐᒃ ᐊᐅᓚᓂᕆᔭᖓ ᑲᓇᑕᒥ ᐱᖓᔪᒋᔭᐅᓪᓗᓂ ᐊᖏᓂᖅᐸᐅᖃᑕᐅᔪᖅ 
ᐱᔭᕇᖅᓯᒪᒐᓂ ᒎᓗᓐᓂᐊᕐᕕᒃ.  
 
ᑭᐅᕆ ᑰᑎᔅ ᐊᖓᔪᖅᑳᖑᑲᐃᓐᓇᖅᑐᖅ ᐊᒻᒪᓗ ᐊᐅᓚᑦᓯᔨᒻᒪᕆᐅᑦᓱᓂ ᑲᒻᐸᓂᐅᔪᒥᒃ, ᐋᖅᑮᓚᐅᖅᑐᖅ 
ᐅᑦᑑᐱᕆᐅᑎᓪᓗᒍ. 3-ᒥᓕᐊᓂᒃ ᐅᖁᒪᐃᓐᓂᕋᓛᓂᒃ ᐊᐅᓐᓯᓂᒃ ᓇᐃᐱᑦᓯᓯᒪᔪᖃᕐᑐᖅ ᖃᐅᔨᓴᕐᓂᖃᕐᓱᑎᒃ 
ᕿᒥᕐᕈᒍᑕᐅᓂᐊᖅᓱᓂᓗ ᖃᓄᐃᓪᓗᐊᖅᑎᒋᔪᑦ ᐊᐅᓐᓰᑦ ᐅᔭᕋᓐᓂᐊᕋᑦᓴᐅᒻᒪᖔᑕ. ᐱᖃᓯᐅᑎᒐᔭᖅᑐᖅ 
ᐅᔭᕋᓐᓂᐊᕐᕕᐅᑉ ᑎᑎᖅᑑᔭᖅᑕᐅᓂᖓ, ᐃᖏᕐᕋᔾᔪᑎᓄᑦ ᖃᐅᔨᓴᕈᑕᐅᔪᑦ, ᐊᐅᓚᓂᕐᒧᑦ ᐊᑭᒋᔭᐅᔪᑦ, 
ᓇᓗᓇᐃᔭᖅᓯᒪᔪᑦ ᑎᑎᖅᑑᔭᖅᓯᒪᔪᑦ, ᐊᒻᒪᓗ ᐅᔭᕋᓐᓂᐊᕐᕕᒃ ᐃᓪᓗ. 
 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᖁᕕᐊᓱᖃᑎᖃᕐᐳᑦ ᑲᒻᐸᓂᐅᔫᑉ ᑲᑦᓱᖓᐃᓐᓂᖓᓂᒃ 
ᐅᔭᕋᓐᓂᐊᕐᕕᖃᑐᐃᓐᓇᕆᐊᖃᕐᓂᕐᒧᑦ. ᓗᐃ ᒫᓐᔪ, ᐃᖅᑲᓇᐃᔭᖅᑐᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ 
ᓄᓇᓕᕆᔨᖏᓐᓂ, ᐅᖃᕐᓯᒪᔪᖅ ᑎᒥᖁᑎᖓ ᑲᑦᓱᖓᐃᑦᑑᒋᐊᖓ ᐅᔭᕋᓐᓂᐊᕐᕕᖃᑐᐃᓐᓇᕆᐊᖃᕐᓂᕐᒧᑦ.  
 
ᐊᑐᕐᓂᖃᓪᓚᕆᑦᑐᖅ ᖃᒪᓂᖅᑐᐊᕐᒥᐅᓄᑦ ᐊᒻᒪᓗ ᐊᓯᖏᓐᓄᑦ ᓄᓇᓕᓐᓄᑦ ᑭᕙᓪᓕᕐᒥ. ᑲᒻᐳᓚᓐ ᕆᓱᐊᓯᔅᑯᑦ 
ᖃᐅᔨᓴᕐᓂᕆᓯᒪᔭᖓᑦ ᑕᑯᓐᓇᕆᐊᖏᑦ $122-ᒥᓕᐊᓂᒃ ᑮᓇᐅᔭᓕᐅᕈᑎᑦᓴᓂᒃ ᑭᕙᓪᓕᕐᒧᑦ. 
 
ᐅᖃᐅᓯᖃᕐᑐᒍᑦ ᐃᖅᑲᓇᐃᔮᓂᒃ, ᓱᓇᒃᑯᑎᓂᒃ ᐊᒻᒪᓗ ᐱᔨᑦᓯᕋᐅᑎᓂᒃ, ᐊᒻᒪᓗ ᐋᖅᑭᑦᓯᒪᓂᖓᓄᑦ ᐃᓘᓐᓇᖓᓄᑦ 
ᑭᕙᓪᓕᕐᒧᑦ. ᑲᒻᐳᓚᓐ ᕆᓱᐊᓯᔅᑯᑦ ᐅᖃᖅᓯᒪᔪᑦ ᖃᐅᔨᓴᕐᓂᐅᔪᖅ ᐊᑭᓕᒃ $4.5 ᒥᓕᐊᓂᒃ ᐱᔭᕇᕋᔭᕆᐊᖓ 
ᐊᕐᕌᒍᓕᒫᖅ ᐊᕝᕙᖓᓗ ᐊᓂᒍᖅᐸᑦ. 
 
ᓈᓴᐅᑏᑦ ᑲᑎᑦᓯᐊᖅᐸᑕ, ᐅᖃᕐᓯᒪᔪᑦ ᐅᔭᕋᓐᓂᐊᕐᕕᒃ ᐊᐅᓚᓂᖃᓕᕈᓐᓇᕆᐊᖓ 2006 ᐊᑖᓂᐅᓂᖅᓴᖅ. 
ᐅᖃᕆᐊᒃᑲᓐᓂᕈᒪᔪᖓ, ᒥᔅᑕ ᐅᖃᖅᑏ, ᓂᑯᕕᖓᓯᒪᓕᕋᒪ ᐊᕐᕌᒍᓂᒃ ᐱᖓᓲᕙᓪᓚᐃᔪᓂᒃ ᑭᖑᓕᕇᓂᒃ 
ᐅᖃᐅᓯᖃᕐᓱᖓ ᑖᑦᓱᒪᓐᖓᓴᐃᓐᓇᖅ ᒪᓕᒐᓕᐅᕐᑎᐅᖃᑎᒐᑎᑐᑦ ᖁᕐᓗᖅᑐᒥᐅᖅ, ᐅᔭᕋᓐᓂᐊᕐᓂᕐᒧᑦ ᐸᕐᓇᓐᓂᐅᑉ 
ᒥᓵᓄᑦ ᐊᒻᒪᓗ ᐃᓕᓐᓂᐊᕐᓂᐅᑉ. ᓱᓕ ᑎᒃᑯᐊᖅᑐᕈᒪᔭᒃᑲ ᒐᕙᒪᒃᑯᑦ, ᐅᖃᕐᓱᖓ ᐅᓪᓗᒥ, ᐅᓪᓗᒥᐅᑎᓪᓗᒍ 
ᐊᑕᐅᓯᕐᒥᓪᓘᓐᓃᑦ ᐅᔭᕋᓐᓂᐊᕐᓂᕐᒧᑦ ᐃᓕᓐᓂᐊᕐᓯᒪᔪᖃᓐᖏᑦᑐᖅ.  
 
ᐅᖃᐅᓯᖃᖅᑐᒍᑦ ᓯᓚᑖᓅᖅᑲᖅᑐᓂᒃ ᑮᓇᐅᔭᓂᒃ ᐊᓯᖏᓐᓄᑦ ᑲᒻᐸᓂᐅᔪᓅᑐᐃᓐᓇᖃᑦᑕᕐᑐᓂᒃ ᐊᑭᑦᑐᕋᐅᑎᔪᓄᑦ 
ᐅᖅᓱᐊᓗᓕᕆᓂᕐᒧᑦ ᑳᑦᑐᓛᓄᑦ. ᑕᒪᓐᓇᓕᑭᐊᖅ. ᐃᖅᑲᓇᐃᔭᖅᑎᑦᓯᓂᐊᕈᑦᑕ ᖃᑦᓯ-ᖃᓐᓇᓚᓂᒃᑭᐊᖅ ᐃᓄᓐᓂᒃ 
ᖃᒪᓂᑦᑐᐊᕐᒥ ᒪᑐ ᕚᓐᒃᒧᑦ ᐊᐅᓚᓂᐅᔪᒥ, ᑖᒃᑯᐊ ᐃᓄᐃᑦ ᖃᓪᓗᓈᓃᓐᖔᓚᖓᕙᑦ. ᓇᒧᓄᑯᐊ ᑖᒃᓰᔭᖃᑦᑕᖅᑐᑦ, 
ᖃᓪᓗᓈᓂ. 
 
ᑕᐃᒪᐃᒻᒪᑦ ᐊᑕᖏᖅᓱᑎᒃ ᐃᑖᔪᑦ ᓄᓇᕗᒻᒧᑦ, ᑐᐊᕕᓐᖏᑐᐊᕈᑦᑕ ᐃᓕᓐᓂᐊᑎᑦᓯᓗᑕ ᒪᒃᑯᑦᑐᓂᒃ ᓄᓇᕗᒻᒥ 
ᖃᓪᓗᓈᓅᒃᑲᓐᓂᑐᐃᓐᓇᓛᕐᒥᔪᑦ. ᖁᕕᐊᓇᓐᖏᑦᑐᓪᓚᕆᒃ ᑕᒪᓐᓇ ᐅᖃᐅᓯᖅ ᐊᒻᒪᓗ ᖁᐊᕐᓵᕐᓇᖅᓱᓂ ᓄᓇᕗᒻᒧᑦ. 
ᖁᔭᓐᓇᒦᒃ, ᒥᔅᑕ ᐅᖃᖅᑏ. 
 
>>ᐸᑦᑕᑐᖅᑕᖅ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᒃᓖᓐ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᓱᓕ ᒪᓕᒐᓕᐅᖅᑎᓂᒃ ᐅᖃᐅᓯᑦᓴᖃᖅᑲ? 
ᓈᓴᐅᑎᓕᒃ 4-ᒥᒃ ᐅᑎᖅᑐᖅ ᐅᖃᐅᓯᒃᑯᑦ ᐊᐱᖅᑯᑎᑦᓴᓄᑦ. ᐅᑎᖅᑐᖅ ᐅᖃᐅᓯᒃᑯᑦ ᐊᐱᖅᑯᑎᑦᓴᓄᑦ. ᓈᓴᐅᑎᓕᒃ 
5-ᒥᒃ, ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. ᒥᓂᔅᑕ ᐊᑭᓱᒃ. 

ᑲᑎᒪᔾᔪᑎᔅᓴᖅ 5:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᒥᓂᔅᑕ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᒍᒪᒐᒪ ᑭᓐᖓᕐᒥᐅᑕᐅᓚᐅᖅᓯᒪᔪᓂᒃ ᐃᓕᓐᓂᐊᑎᑦᓯᔨᓂᒃ 
ᐊᒻᒪᓗ ᐃᓕᓐᓂᐊᕐᕕᐊᓗᒻᒥ ᐊᖓᔪᖅᑳᖓᓐᓂᒃ. ᑐᓂᓯᒪᓂᖃᓪᓚᕆᒻᒪᑕ ᓄᓇᓕᓐᓄᑦ ᐊᖓᔪᖅᑳᕆᔭᐅᓪᓗᓂ 
ᐃᓕᓐᓂᐊᑎᑦᓯᔨᐅᓯᒪᓪᓗᓂᓗ, ᓯᓕᓐᑕ ᕚᓐ ᕼᐅᐊᓐ ᐊᒻᒪᓗ ᑕᐃᕕᑦ ᓯᒫᓪ. ᑕᐃᕕᑦ ᓯᒫᓪ ᐃᑲᔪᕐᓂᖃᓪᓚᕆᒪᐅᖅᑐᖅ 
ᕼᐋᑭᖅᑎᓂᒃ ᑭᓐᖓᕐᓂ ᐊᒻᒪᓗ ᓵᓚᖃᖅᐸᓪᓚᐃᔪᔪᓂᒃᑯᐊ ᐱᖓᓱᓂᒃ ᑐᖏᓕᕇᓂᒃ ᒎᓗᓂᒃ ᕼᐋᑭᖅᑎᕋᓛᖑᓪᓗᑎᒃ 
ᕿᑭᖅᑖᓗᒻᒥ. ᖁᔭᓐᓇᒦᒃ.  
 
>>ᐸᑦᑕᑐᖅᑕᖅ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᓈᓴᐅᑎᓕᒃ 5-ᒥᒃ ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. 
ᓈᓴᐅᑎᓕᒃ 5. ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᔭᑦᓴᖃᓐᖏᒃᑲᓗᐊᖅᑐᖓ ᒪᓕᒐᓕᐅᕐᕕᐅᑉ ᐃᓗᐊᓂ ᑭᓯᐊᓂ 
ᐃᓕᑕᖅᓯᒍᒪᒐᒪ ᐃᓄᖁᑎᓐᓂᒃ, ᐅᖅᓱᖅᑑᒥ ᐊᒻᒪᓗ ᑕᓗᕐᔪᐊᕐᒥ. ᐅᖃᐅᑎᒍᒪᑐᐃᓐᓇᖅᑕᒃᑲ ᐃᑲᔪᕈᒪᒐᒃᑭᑦ ᖃᐅᑕᒫᑦ 
ᐊᐅᓚᓂᕆᔭᖏᓐᓄᑦ ᒫᓃᓪᓗᖓ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᓈᓴᐅᑎᓕᒃ 5-ᒥᒃ ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. ᓈᓴᐅᑎᓕᒃ ᐅᖃᐅᓯᒃᑯᑦ ᐊᐱᖅᑯᑏᑦ. 
ᐊᕐᕚᓪᓗᒃ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 250–1(6): ᐊᑐᕆᐊᓕᐅᕐᓂᖅ - ᑲᖏᖅᖠᓂᕐᒥᒃ ᐃᒡᓗᓕᒑᖅᔪᒻᒧᑦ ᖃᒪᓂᖅᑐᐊᕐᒧᓪᓗ 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᒍᒪᔭᕋ ᒥᓂᔅᑕᖓᑦ ᐃᖏᕐᕋᔪᓕᕆᔨᒃᑯᑦ. ᐳᐃᒍᓐᓂᕋᒪ 
ᐅᖃᕆᐊᑦᓴᖅ ᐊᐱᖅᑯᑎᒋᓚᖓᖅᑲᐅᔭᓐᓂᒃ ᐊᑐᕆᐊᓕᐅᓂᐅᑉ ᒥᑦᓵᓄᑦ. ᓇᓗᓇᓐᖏᑦᑐᖅ ᒪᓕᒐᓕᐅᖅᑎᐅᖃᑎᒐ, 
ᒪᒃᓖᓐ ᐅᖃᐅᓯᖃᖅᑲᐅᒻᒪᑦ ᐅᔭᕋᕐᓂᐊᖅᑏᑦ ᑲᒻᐸᓂᖏᓐᓂᒃ. ᐊᐱᕆᔪᒪᔭᕋ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓ 
ᐅᖃᐅᓯᐅᒐᓚᓚᐅᕐᓯᒪᒻᒪᖔᖅ ᐊᖅᑯᑎᓕᐅᕐᓂᖅ ᑐᐊᐸᖃᓐᖏᒻᒪᑦ ᐃᓪᓗᓕᒑᕐᔪᒃ ᒫᓐᓇᐅᔪᖅ, 
ᐊᖅᑯᑎᑯᑖᓕᐅᖅᑕᐅᒍᓐᓇᕐᒪᖔᖅ ᑲᖏᕐᖠᓂᕐᒥᒃ ᐃᓪᓗᓕᒑᕐᔪᒻᒧᑦ ᖃᒪᓂᖅᑐᐊᒧᓪᓗ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐃᓪᓗᓕᒑᕐᔪᒻᒧᑦ ᑭᒡᒐᖅᑐᐃᔪᖅ 
ᐅᖃᐅᓯᖃᕐᓯᒪᒻᒪᑦ ᐊᒥᓱᐊᖅᑎᖅᑐᓂ ᑐᑭᓯᐊᑦᓯᐊᓕᖅᑕᕋ ᐅᖃᐅᓯᕆᔭᖓ. 
 
ᐅᖃᖅᑏ, ᔭᓐᓄᐊᓕᐅᓚᖓᔪᒥ ᖃᐅᔨᓴᕐᓂᖃᕐᓂᐊᖅᑐᒍᑦ  ᐊᖅᑯᑎᑯᑖᓕᐊᖑᒍᒪᔪᒥᒃ ᒫᓂᑑᕙᒥᒃ ᑭᕙᓪᓕᐅᑉ 
ᓄᓇᓕᖏᓐᓄᑦ ᓲᕐᓗ ᐃᓪᓗᓕᒑᕐᔪᒻᒧᑦ, ᑎᑭᕋᕐᔪᐊᒧᑦ ᐊᒻᒪᓗ ᖃᒪᓂᖅᑐᐊᒧᑦ ᓈᒻᒪᒐᔭᕋᓗᐊᕐᒪᖔᖅ 
ᖃᐅᔨᓴᖅᑕᐅᓗᓂ ᑕᒪᓐᓇᓗ ᐸᕐᓇᐅᑎᓃᖏᓐᓇᖅᑐᓂ ᐱᓕᕆᕕᓐᓂ ᐊᒻᒪᓗ ᐱᓗᐊᖅᑐᒥ ᑐᐊᐸᖃᓐᖏᒻᒪᑦ 
ᐃᓪᓗᓕᒑᕐᔪᒻᒥ. 

ᒫᓐᓇᕋᑖᖑᓚᐅᖅᑐᖅ, ᐅᖃᖅᑏ, ᐅᖃᐅᓯᕆᓚᐅᕋᑦᑎᒍ ᑐᐊᐸᖃᓐᖏᓐᓂᖓ ᑲᒪᒋᔭᕆᐊᖃᕋᔭᖅᑕᖓ ᐱᔪᓐᓇᖅᑐᒍᓗ 
ᐃᓪᓗᓕᒑᕐᔪᒻᒥᐅᑦ ᐃᓄᖏᑕ. ᑕᒪᒃᑯᐊ ᑕᒡᕙ ᐅᖃᐅᓯᕆᓚᐅᓪᓚᖃᑦᑕᕐᓯᒪᔭᕗᑦ ᐊᒻᒪᓗ ᓱᓕ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᖏᑕ ᐅᖃᐅᓯᕆᓚᐅᕐᒥᔭᖓ ᑲᑎᒪᖃᑎᖃᖅᑐᑎᒃ ᐃᖏᕐᕋᔪᓕᕆᔨᒃᑯᑦ ᐊᖏᔪᖅᑲᐅᑎᖏᑕ 
ᒪᓂᑑᕙᒦᓐᖔᕐᓯᒪᔪᑦ ᖃᐅᔨᓇᓱᒃᑐᑎᒃ ᑭᓱᓂᒃ ᐸᕐᓇᐅᑎᖃᕈᓐᓇᕋᔭᕐᒪᖔᕐᒥᒃ, ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐸᕐᓇᐅᑕᐅᔪᑦ ᒥᓂᔅᑕᐅᑉ ᐅᖃᐅᓯᕆᔭᖏᑦ  ᔭᓐᓄᐊᓕᒥ 
ᑲᔪᓯᒋᐊᕐᓂᐊᖅᑐᑦ ᐊᖅᑯᑎᑯᑖᓕᐅᕐᓂᕐᒧᑦ ᒫᓂᑑᕙᒥᒃ ᑭᕙᓕᐅᑉ ᓄᓇᓕᖁᑎᖏᓐᓄᑦ ᐊᑯᓂᒐᓛᖃᐃ 
ᐸᕐᓇᑕᐅᒐᓱᐊᕐᓂᐊᖅᑐᑦ. 
 
ᐊᐱᖅᑯᑎᒐ ᐅᖃᖅᑏ, ᐃᖅᑲᓇᐃᔭᖃᑎᖃᕐᓂᐊᕐᒪᖔᕐᐱᑦ ᐃᖅᑲᓇᐃᔭᖃᑎᖃᔾᔮᖏᒻᒪᖔᕐᐱᓪᓗ ᒐᕙᒪᑐᖃᒃᑯᓐᓂᒃ 
ᓈᒻᒪᓐᓂᐊᕋᓗᐊᕐᒪᖔᖅ ᖃᐅᔨᓴᕐᓂᖅ ᐊᖅᑯᑎ ᒫᓂᑑᕙᒧᑦ, ᒫᓂᑑᕙᒥᒃ ᑭᕙᓪᓕᐅᑉ ᓄᓇᓕᖏᓐᓄᑦ, ᒐᕙᒪᑐᖃᒃᑰᑦ 
ᐊᐱᕆᓂᐊᕐᐱᒋᑦ ᑮᓇᐅᔭᖃᖅᑎᑦᓯᔪᓐᓇᓂᐊᕐᒪᖔᑕ ᐃᓚᖓᓂᒃ ᐊᖅᑯᑎᐅᑉ ᓴᓇᔭᐅᓂᖓᓄᑦ ᑕᐃᒃᑯᓄᖓ 
ᓄᓇᓕᓐᓄᑦ. 
 
ᐅᖓᕝᕙᕆᐊᖃᑦᑕᓂᐊᕐᓂᖓ ᖃᖓᐅᓕᕋᐃᑉᐸᑦ ᓴᓇᔭᐅᓕᕐᐸᑦ ᐊᖅᑯᑎ, ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᓇᓱᐊᕐᓂᐊᕐᐸᕗᑦ ᑲᑎᒪᔨᐅᑉ ᐊᐱᖅᑯᑎᒋᔭᖓ 
ᐊᒻᒪᓗ ᒥᓂᔅᑕᐅᓪᓗᖓ ᐃᖏᕐᕋᔫᓕᕆᔨᒃᑯᓐᓄᑦ, ᓱᓕᔪᕆᒐᒃᑯ ᓄᓇᓕᒻᒥ ᓇᓕᐊᓐᓂᑐᐃᓐᓇᖅ ᐃᓄᐃᑦ ᐱᔪᒪᔭᖏᑦ 
ᑲᔪᓯᑎᑕᐅᖃᑦᑕᕆᐊᖃᕋᓱᒋᒐᒃᑭᑦ ᐱᓗᐊᖅᑐᒥ ᐊᖅᑯᑏᑦ, ᐊᖅᑯᑎᓕᐅᖅᑐᖃᖁᒐᔭᖅᑕᕋᓕ ᓄᓇᓕᓐᓂ 
ᑭᕙᓪᓕᕐᒥᑐᐃᓐᓇᐅᖏᑦᑐᖅ ᓄᓇᓕᓐᓂᓕ ᕿᑭᖅᑖᓗᒻᒥ ᕿᑎᕐᒥᐅᓂᓗ. 
 
ᐊᓪᓛᑦ ᓴᓇᒐᔭᓐᖏᒃᑲᓗᐊᕈᑦᑕ ᐊᖅᑯᑎᒥᒃ ᐃᓱᒪᖃᕆᐊᖃᕐᓂᐊᖅᑐᒍᑦ ᐃᓚᒋᐊᕆᐊᖏᑦ ᑖᒃᑯᐊ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᒪᔪᐃᓐᓇᐅᖂᖅᑐᑦ ᑲᑎᒪᔩᑦ ᐅᒥᐊᕐᔪᐊᖃᐃᓐᓇᓲᖑᒐᑦᑕ 
ᐅᓯᑲᑦᑕᖅᑎᒥᒃ ᐸᒡᕕᓴᖃᑦᑕᕐᒪᑦ ᐆᒪᔪᓂᒃ, ᐃᓱᒪᑦᓴᕐᓯᐅᕐᓯᒪᓕᖅᑭᓰ, ᓲᕐᓗ, ᑐᓚᑦᑕᕐᕕᑦᑕᖃᓕᕐᓂᕐᐸᑦ, ᓲᕐᓗ, 
ᑲᖏᕐᖠᓂᕐᒥ, ᓂᐅᓯᑐᐃᓐᓇᖃᑦᑕᕐᓗᑎ ᑲᖏᕐᖠᓂᕐᒥ ᐊᒻᒪ ᐊᑐᕆᐊᒃᑰᓕᕐᓗᑎ, ᐅᓯᔭᐅᔪᑦ ᓂᐅᔭᐅᓗᑎ ᐊᓯᖏᓐᓄ 
ᓄᓇᓕᐅᔪᓄ ᑭᕙᓪᓕᕐᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ)ᖁᔭᓐᓇᒦᒃ ᐅᖃᖅᑏ. ᓄᓇᑦᓯᐊᕐᒥ ᒐᕙᒪᒃᑰᑎᓪᓗᒋ, ᑕᐃᑲᓂ 
ᐅᖃᐅᓯᐅᓚᐅᖅᓯᒪᔪᒻᒥᒻᒪᑦ; ᐊᑕᐅᓯᕐᒥ ᑐᓚᑦᑕᕐᕕᖃᓂᐊᕈᑎ ᑭᕙᓪᓕᕐᒥ ᐊᒻᒪ ᑕᐃᑲᓂ ᓂᐅᔭᐅᓗᑎ ᐊᒻᒪ 
ᓅᑦᑕᐅᓗᑎ ᐊᓯᖏᓐᓄ ᓄᓇᓕᐅᔪᓄ. 

ᑕᐃᒪᐃᓐᓂᖓᓄ, ᑲᑎᒪᖃᑎᖃᖅᑐᑎ ᒫᓂᑑᐸᐅᑉ ᒐᕙᒪᖏᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᓴᐃᑦ. ᑭᖑᓪᓕᖅᐹᒥ ᐅᖃᐅᓯᒃᓴᐃᑦ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᐊᒻᒪ ᖁᔭᓐᓇᒦᕈᒪᔭᕋ ᒥᓂᔅᑕ ᐊᒻᒪ ᑭᖑᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ, 
ᐅᖃᖅᑏ, ᑕᒪᓐᓇ ᖃᖓ ᑕᐃᒪᐃᓕᓂᐊᖅᐸ ᐊᒻᒪ ᖃᖓ ᑲᒪᒋᔭᐅᓂᐊᖅᐸ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᑮᓇᐅᔭᐃᑦ ᖃᐅᔨᓴᕈᑎᐅᔪᑦ, ᐱᔪᒪᔭᐅᓯᒪᔪᑦ ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᖏᓐᓂ ᐃᓄᓕᕆᔨᑐᖃᒃᑯᓐᓂ, ᐊᒻᒪ ᓱᓕ ᑭᐅᓚᐅᖅᐸᓚᐃᖏᑦᑐᑦ. 
 
ᐊᒻᒪ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏ ᑮᓴᐅᔭᓂ ᐱᓇᓱᐊᖅᓯᒪᒃᑲᓂᖅᑐᑦ ᖃᐅᔨᓴᒃᑲᓂᕐᓂᐊᕐᓗᑎ ᑭᕙᓪᓕᕐᒥ ᐊᒻᒪ 
ᒐᕙᒪᒋᔭᖓ ᓄᓇᕗᑦ. ᓴᓂᖅᕙᐃᓯᒪᔪᒍᑦ ᑮᓇᐅᔭᓂ ᖃᐅᔨᓴᕈᑎᐅᓂᐊᖅᑐᓂ. ᐊᒻᒪᓗᑦᑕᐅᖅ ᒫᓂᑑᐸᐅᑉ ᒐᕙᒪᖏ 
ᑮᓇᐅᔭᖃᖅᑎᑎᓯᒪᒻᒥᔪᑦ ᐊᑐᕆᐊᒧ ᖃᐅᔨᓴᕈᑎᐅᓂᐊᖅᑐᓂ ᑭᕙᓪᓕᕐᒧ ᒫᓂᑑᐸᒥ ᐊᒻᒪᓗᑦᑕᐅᖅ 
ᐃᓄᓕᕆᔨᑐᖃᒃᑯᑦ. 
 
ᖃᐅᔨᒪᓪᓚᕆᖏᑦᑐᖓ ᒫᓐᓇ, ᐅᖃᖅᑏ, ᖃᓄᑎᒋ ᐱᔭᕇᖅᓴᕋᐃᓐᓂᐊᕐᒪᖔᖅ, ᑭᓯᐊᓂᓕ ᑎᑎᖅᑲᐅᓯᐊᖅᓯᒪᔪᑦ 
ᖃᓄᐃᑦ(ᑐᓵᔨᑎᒍᑦ):ᐃᓐᓇᕐᓂ ᑎᒥᐅᔪᓂ ᐊᒻᒪ ᒐᕙᒪᑐᖃᒃᑯ ᐊᒻᒪ ᓄᓇᕗᑦ ᒐᕙᒪᖏᑦ ᐱᔾᔪᑎᖃᖅᑐᑦ ᐊᑐᕆᐊᒥ 
ᒫᓂᑑᐸᒥ ᑭᕙᓪᓕᕐᒧᑦ. 
 
ᐃᒻᒪᖃᖃᐃ ᔮᓐᓄᐊᕆᒥ, ᖃᑎᖃᑎᒋᒋ2ᐊᖓᕈᑦᑎᒍ, ᑕᐃᑲᓂ ᖃᐅᔨᓛᖅᐳᒍᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ. 
 
ᐊᐱᖅᑯᑦ 251-1(6): ᖃᐅᔨᒋᐊᕐᓂᖅ ᓇᓄᕐᓂ ᖃᐅᔨᓴᕐᓂᐅᔪᒥ 
 
ᐅᐃᓕᐊᒻᔅ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒋᔭᕋ, ᐅᖃᖅᑏ, ᑐᕌᖓᔪᖅ ᒥᓂᔅᑕᒧᑦ ᐃᑯᐱᒡᕕᓕᕆᔨᒃᑯᓐᓄ 
ᐱᔾᔪᑎᖃᖅᑐᖅ ᑐᑭᓯᖃᑎᒌᓐᓂᕐᒥ ᐊᑎᓕᐅᖅᑕᐅᓚᐅᖅᑐᖅ 1996ᒥ. 
 
ᖃᐅᔨᔪᒪᑐᐃᓐᓇᖅᑐᖓ ᖃᓄᐃᓕᖓᓕᕐᒪᖔᖅ ᒫᓐᓇᐅᔪᖅ ᐅᐱᓐᓇᕋᓂ ᑐᓴᖃᑦᑕᕋᒪ 
ᖃᐅᔨᓴᒃᑲᓂᕐᓂᐊᕐᓂᕋᐃᓪᓗᑎ, ᖃᐅᔨᔪᒪᔪᖓ ᖃᓄᐃᓘᖅᑕᐅᓕᕐᒪᖔᖅ ᐊᑎᓕᐅᖅᑕᐅᓚᐅᖅᑐᒥ 
ᑐᑭᓯᖃᑎᒌᓐᓂᕐᒥ.ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᐄ, ᖁᔭᓐᓇᒦᖅᐸᕋ ᐃᓚᒋᔭᐅᔪᖅ ᐊᐱᖅᑯᑎᖓᓄ. 

ᓯᕗᓪᓕᖅᐹᒥ, ᖃᓄᐃᓘᕐᓂᕆᔭᖏ ᒫᓐᓇᐅᔪᖅ ᐊᖏᖃᑎᒌᒃᐸᓪᓕᐊᔪᑦ, ᑭᒥᐊᓂᓕ ᑭᖑᕙᕆᐊᖅᑕᐅᓯᒪᔪᖅ 
ᓄᓇᓕᐅᔪᓂ ᖃᐅᔨᒋᐊᖅᑳᕆᐊᖃᕐᒪᑕ ᐊᑦᑐᕐᓂᖃᖅᑐᓄ ᓄᓇᓕᐅᔪᓄ ᐃᓄᐃᑦ ᐱᖃᓯᐅᑎᔪᓐᓇᓂᐊᕐᒪᑕ ᓇᓄᕐᓂ 
ᖃᐅᔨᓴᕐᓂᐅᔪᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᓴᐃᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᐄ, ᖁᕕᐊᒋᔭᕋ ᑭᐅᔪᓐᓇᕐᓂᖓᓄ ᒥᓂᔅᑕ ᐃᓄᐃᑦ ᑕᑉᐹᓃᑦᑐᑦ 
ᑐᐊᕕᐅᔨᔪᒪᓕᕐᒪᑕ. ᐊᒻᒪ ᖃᐅᔨᔪᒪᒻᒥᔪᖓ ᖃᑦᑏᓐᓇᐅᓂᖅᓴᐅᓂᐊᕐᒪᖔᑕ ᑰᑕᖏ ᓇᓄᕐᓄᑦ ᐅᕙᖓ 
ᓄᓇᖁᑎᒋᔭᖓᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓄᓇᓕᐅᔪᓂ ᐳᓚᕋᖃᑦᑕᓂᐊᖅᑐᑦ ᐊᒻᒪ ᐃᓄᐃᑦ 
ᐊᐱᕆᔭᐅᓂᐊᕆᓪᓗᑎ ᖃᓄᖅ ᐃᓱᓴᒻᓴᖔᑕ ᓇᓄᐃᑦ ᑰᑕᒋᓂᐊᖅᑕᖏᓐᓂ. ᐃᒻᒪᖃᖃᐃ ᖁᕙᐹᓪᓕᓂᐊᖅᑐᖅ 
ᓇᓄᐃᑦ ᑰᑕᖏ. ᐱᓕᕆᖃᑎᖃᑦᑎᐊᓂᐊᖅᑐᒍ ᓄᓇᓕᐅᔪᓂ ᖃᐅᔨᒋᕕᓗᒋ ᖃᓄᖅ ᐱᔪᒪᒻᒪᖔᑕ. ᓇᓗᓇᔮᖏᑦᑐᖅ 
ᖃᓄᖅᑑᕈᑎᒃᓴᑦᑕᖃᓂᐊᕐᑐᖅ ᓄᓇᓕᓐᓂ ᐳᓚᕋᓕᕈᑦᑕ.  ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᓴᐃᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᑕᒪᑐᒥᖓ ᑐᓴᕆᐊᒃᓴᖅ ᖁᕕᐊᒻᒪᕆᑦᑐᖓ ᓄᓇᓕᐅᔪᑦ 
ᐳᓚᕋᑕᐅᓂᐊᕐᓂᖏᓐᓄ, ᖃᓄᖅ ᑰᑕᖃᓂᐊᕐᓂᖏᓐᓄ. ᖃᐅᔨᓴᖅᑐᖃᓚᐅᖅᑳ ᓇᓄᐃᑦ ᒥᒃᓵᓄᑦ? 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᓪᓚᕆᒍᓐᓇᖏᑦᑐᖓ ᖃᖓᐅᓚᐅᕐᒪᖔᖅ ᐊᕐᕌᒍᖓ 
ᑭᓯᐊᓂᓕ ᖃᐅᔨᓴᖅᑐᖃᓚᐅᖅᑐᖅ ᐃᓚᖓᓐᓂ ᓄᓇᓕᐅᔪᒥ ᖃᓪᓗᓈᓄᑦ ᐊᓯᕙᕆᐊᖅᐸᑦᑐᓄ. ᑕᐃᒪᐃᓐᓂᖓᓄ 
ᖃᓪᓗᓈᑦ ᐊᓯᕙᕆᐊᖅᕋᑉᐳᑦ ᐱᔾᔪᑎᒋᓪᓗᒍ ᖃᐅᔨᓴᕐᓂᐅᓚᐅᖅᑐᒧ. 
 
ᖃᐅᔨᓴᒃᑲᓂᕐᓂᐊᕐᒥᔪᑦ ᓇᓄᐃᑦ ᖃᓄᐃᓕᖓᓕᕐᓂᖏᓐᓂ ᓈᓴᐃᔭᕇᖅᐸᑕ 15 ᐅᕝᕙᓘᓐᓃᑦ 20ᓂ 
ᐊᒥᓲᓂᕆᔭᖏᓐᓂ ᓇᓄᐃᑦ. ᑖᓐᓇ ᐱᒻᒪᕆᐅᕗᖅ. ᐃᑲᔪᖅᑕᐅᑎᐊᕐᐸᑦᑐᒍ ᓇᓄᓕᕆᔨᐅᔪᓂ. ᓯᓚᕐᒧᐊᒥ 
ᓇᓐᓄᑦᑐᑑᕙᖏᓐᓇᑦᑕ, ᐅᑭᐅᖅᑕᖅᑐᒥᐅᖑᖃᑎᕗᑦ ᐱᓕᕆᖃᑎᒋᕙᒻᒥᔭᕗ ᐊᒻᒪ ᖃᐅᔨᓴᖅᐸᑦᑐᑕ ᓇᓄᐃᑦ 
ᖃᑦᑎᐅᓕᕐᒪᖔᑕ ᓯᓚᕐᔪᐊᒥ. ᖃᐅᔨᒪᒋᐊᑦᑎᐊᕆᐊᖃᕋᑦᑎᒍ ᓇᓄᐃᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᖅᐹᒥ ᐅᖃᐅᓯᒃᓴᐃᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ:  ᖁᔭᓐᓇᒦᒃ ᐅᖃᖅᑏ. ᑭᖑᓪᓕᖅᐹᒥ ᐅᖃᐅᓯᒃᓴᕆᔭᕋ ᐅᓪᓗᒥ ᑭᓯᐊᓂᓕ ᑭᖑᓪᓕᖅᐹᖑᖏᑦᑐᖅ 
ᐊᐱᖅᑯᑎᓐᓂ. ᖃᓄᑎᒋ ᐊᑦᑐᕐᓂᖃᖅᐸᑉᐸᑦ ᓇᓄᓕᕆᓂᕐᒧ ᑲᑎᒪᔨᕋᓛᑦ, ᓯᓚᕐᒧᐊᕐᒥ ᑲᑎᒪᔨᕋᓛᑦ ᓇᓄᐃᑦ 
ᑰᑕᒋᔭᖏᓐᓂ. ᖁᔭᓐᓇᒦᒃ. 

ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑰᑕᒋᔭᖏᑦ ᓇᓄᐃᑦ ᓄᓇᕗᒻᒥ ᑲᒪᒋᔭᐅᕙᑦᑐᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑯᓐᓂ ᐊᒻᒪ ᐃᑯᐱᒡᕕᓕᕆᔨᒃᑯᓐᓂ. ᑰᑕᒋᔭᖏ ᐋᖅᑭᒃᑕᐅᕙᑦᑐᑦ ᑖᒃᑯᓄᖓ ᒪᕐᕉᓐᓄ ᑎᒥᐅᔫᓐᓄ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᖅ. 
 
ᐊᐱᖅᑯᑦ 252-1(6): ᖃᖓᑕᓲᒃᑯᕕᒻᒥ ᐃᖅᑲᓇᐃᔭᖅᑏᑦ ᐊᐅᓪᓛᖅᑕᐅᓂᖏ ᓄᓇᕗᑦ ᒐᕙᒪᒃᑯᖏᓐᓄ 
Hᐊᒻᒪᓚᒃᑯᓐᓂ 
 
ᓄᑕᕋᖅ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᑐᕌᖅᑎᓂᐊᖅᑕᕋ ᐊᐱᖅᑯᑎᒋᔭᕋ ᒥᓂᔅᑕᒧ ᐃᖏᕋᔪᓕᕆᓂᕐᒧ. 
ᕼᐊᒻᒪᓚᒃᑯᑦ ᐃᖅᑲᓇᐃᔮᓴᒃᓴᓂᑦᑎᑦᑎᓱᖑᒻᒪᑕ ᓴᓇᔪᓕᕆᔨᒃᑯᓐᓂ, ᐅᕝᕙᓘᓐᓃᑦ ᐋᓐᓂᐊᖅᑐᓕᕆᔨᒃᑯᓐᓄ. 
ᑐᓴᖅᓯᒪᒐᒪ ᖃᖓᑕᓲᒃᑯᕕᒻᒥ ᐊᐅᓚᓂᕆᔭᖏ ᐊᐅᓪᓛᖅᑎᑕᐅᕙᓪᓕᐊᓂᐊᕐᒪᑕ ᒐᕙᒪᒃᑯᓐᓄ. 
 
ᐃᖅᑲᓇᐃᔭᓚᐅᖅᓯᒪᓪᓗᖓ ᕼᐊᒻᒪᓚᒃᑯᓐᓄ ᐊᒻᒪ ᐃᖅᑲᓇᐃᔭᓚᐅᖅᓯᒪᓪᓗᖓ ᖃᖓᑕᓲᒃᑯᕕᒻᒥ, 
ᐊᑭᓕᖅᓱᑕᐅᓪᓗᖓ. ᕼᐊᒻᓚᑦᑯᓐᓂ ᐃᖅᑲᓇᐃᔭᓚᐅᕐᓯᒪᒐᒪ ᒥᕝᕕᒻᒥ ᐃᖅᑲᓇᐃᔭᖅᑐᖓ ᐊᑭᓕᖅᓱᖅᑕᐅᓪᓗᖓᓕ 
ᕼᐊᒻᓚᑦᑯᓐᓂᒃ. ᑭᓯᐊᓂ ᑐᓴᐅᓯᒃᑯᑦ ᖃᖓᑕᔫᒃᑯᕖᑦ ᐊᐅᓚᓂᖏᑦ ᑐᓂᔭᐅᓂᐊᓕᕆᐊᖏᑦ ᒐᕙᒪᒃᑯᓐᓄᑦ. 
 
ᖃᐅᔨᒍᒪᔪᖓ ᖃᓄᐃᓕᖓᓕᕐᒪᖔᖅ, ᓱᓕᒻᒪᖔᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᕼᐊᒻᓚᑦᑯᑦ ᑐᓂᔭᐅᓯᒪᒻᒪᑕ ᑮᓇᐅᔭᖅᑑᑎᑦᓴᓂᒃ 
ᐊᐅᓚᑦᓯᖁᓪᓗᒋᑦ ᖃᖓᑕᔫᒃᑯᕕᓐᓂᒃ ᐊᒻᒪᓗ ᐃᒻᒪᖃ ᓴᓂᕋᔭᒻᒥ ᐊᒻᒪᓗ ᖃᐅᓱᐃᑦᑐᒥ, ᑲᒪᒋᔭᐅᔪᓪᓕ ᓇᒻᒥᓂᓕᒻᒧᑦ 
ᑳᓐᑐᕌᒃᑕᐅᓯᒪᓪᓗᑎᒃ. ᑭᓯᐊᓂ ᐃᓚᖏᑦ ᓄᓇᓖᑦ ᐊᐅᓚᑦᓯᒍᒪᒻᒪᑕ ᖃᖓᑕᔫᒃᑯᕕᒻᒥᓐᓂᒃ ᑕᒪᓐᓇ ᐱᔾᔪᑎᒋᓪᓗᒍ 
ᕼᐊᒻᓚᑦᑯᓐᓂᒃ ᑲᒪᒋᔭᐅᔪᖅ. 
 
ᐅᖃᓐᖏᑦᑐᒍᑦ ᐊᐅᓚᒃᑲᓂᕐᓂᐊᕐᓂᕋᒃᑐᒋᑦ ᖃᖓᑕᔫᒃᑯᕕᐅᔪᑦ, ᑭᓯᐊᓂᓕ ᓇᒻᒥᓂᖅ ᕼᐊᒻᓚᑦᑯᑦ ᑲᒪᔪᒪᒍᓐᓃᕐᐸᑕ 
ᑭᖑᕝᕕᑎᑦᓴᒫᑐᐃᓐᓇᐅᔪᒍᑦ. ᐃᓇᖏᕋᓱᐊᓐᖏᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᒃᑯᑦ): ᕼᐊᒻᓚᑦᑯᓪᓕ ᑲᒪᒍᒪᐃᓐᓂᕐᐸᑕ ᐃᖅᑲᓇᐃᔮᕆᔭᒥᓂᒃ, ᐃᓪᓗᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓘᓐᓃᑦ, ᖃᓄᕐᓕ ᑮᓇᐅᔭᖅᑑᑎᑦᓴᖏᑦ ᐊᒃᑐᖅᑕᐅᓂᖃᕋᔭᕐᐸᑦ? ᑐᕌᖅᑕᐅᓂᐊᕐᐹᑦ, ᓲᕐᓗ 
ᑮᓇᐅᔭᖅᑑᑎᑦᓴᐃᑦ ᑑᕌᖅᑎᑕᐅᓂᐊᕐᐸᑦ ᐃᓪᓗᓕᕆᔨᓄᑦ ᐃᓄᓕᕆᔨᒃᑯᓄᓪᓘᓐᓃᑦ? 
 
ᖁᔭᓈᕆᒍᒪᓕᕐᓂᕐᐸᑕ ᑲᒪᒋᔭᕆᐊᓕᒻᒥᓂᒃ, ᓄᑦᑎᖅᑕᐅᔪᓐᓇᕐᐹᑦ ᑮᓇᐅᔭᖅᑑᑎᑦᓴᐃᑦ ᓄᑦᑎᖅᑕᐅᒌᕋᓱᐊᕐᓂᖏᓐᓂ? 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᕼᐊᒻᓚᑦᑯᑦ ᑲᑎᒪᔨᖏᑦ ᑲᒪᔨᐅᒻᒪᑕ ᐊᔾᔨᒌᓐᖏᑦᑐᓂᒃ 
ᐃᖅᑲᓇᐃᔮᕆᔭᐅᔭᕆᐊᓕᓐᓂᒃ ᑲᒪᔪᒪᔪᓐᓃᓂᕐᐸᑕ ᐱᓕᕆᐊᒥ ᐃᓚᖓᓐᓂᒃ ᑕᒪᓐᓇᓗ ᐃᓱᒪᓕᐅᕈᑎᒋᓐᓂᕐᓗᓂᐅᒃ,  

 



ᐱᖓᔪᐊᑦ, ᓄᕕᐱᕆ 20, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1615 

ᓄᓇᓕᓐᓂ ᒐᕙᒪᓕᕆᔨᐅᔪᒍᑦ ᐃᖏᕐᕋᔫᓕᕆᔩᓪᓗ ᐋᔨᕋᖃᑎᒋᒋᐊᖅᑐᕋᔭᖅᑕᕗᑦ ᐅᖃᖃᑎᒋᓗᒋᓪᓗ ᑭᓱᒥᒃ 
ᐱᔾᔪᑎᖃᖅᑐᑎᒃ ᓄᖅᑲᐅᔾᔨᓇᓱᐊᕐᒪᖔᑕ. 
 
ᑖᒃᑯᓂᖓ ᑲᒪᒋᔭᖃᕈᒪᓐᖏᑉᐸᑕ ᐃᖅᑲᓇᐃᔮᕆᓯᒐᔭᖅᑕᕗᑦ ᑮᓇᐅᔭᓕᕆᓂᖓ ᑭᓯᐊᓂ 
ᐋᔨᕋᐅᑎᒋᑦᓯᐊᕆᐊᖃᕋᔭᖅᑕᕗᑦ ᐅᖃᖃᑎᒌᒍᑎᒋᓗᒍᓗ ᖃᓄᓪᓚᕆᒃ ᑲᒪᒋᔪᓐᓇᕋᔭᕐᒪᖔᑦᑎᒍ ᐱᔾᔪᑎᒋᓪᓗᒍ 
ᕼᐊᒻᓚᑦᑯᑦ ᑲᑎᒪᔨᖏᑦ, ᐱᓯᒪᐃᓐᓇᕈᒪᒻᒪᖔᒍ ᑲᒪᒋᔭᑦᓴᖓ ᐋᒡᒐᓘᓐᓃᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᒃᑯᑦ): ᐱᖓᔪᒋᓕᖅᑕᖓ ᐃᓚᒋᐊᕈᑎᒪ. ᖁᔭᓐᓇᒦᒃ ᐅᖃᖅᑏ, ᐱᖓᔪᐊᓐᓂ 
ᐃᓚᒋᐊᕈᑎᖃᖅᑎᒍᓐᓇᕋᕕᓐᖓ. ᐅᑭᐅᖅᑕᖅᑐᒥ ᖃᖓᑕᔫᒃᑯᕖᑦ ᐱᔾᔪᑎᒋᓪᓗᒋᑦ, ᑲᒪᒋᔭᐅᒻᒪᑕ ᕼᐊᒻᓚᑦᓄᑦ. 
ᐋᔨᕋᕈᑕᐅᓚᐅᕐᓯᒪᕚᑦ ᓇᓕᐊᒃ ᓄᓇᓕᒃ ᑲᒪᒋᔭᒥᓂᒃ ᐅᑎᖅᑎᑦᓯᓂᐊᕐᒪᖔᖅ ᒐᕙᒪᒃᑯᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓄᑕᕋᒃ. ᖃᐅᔨᒪᖁᑐᐃᓐᓇᖅᑐᒋᑦ ᓱᓕ ᐊᑕᐅᓯᕐᒥᒃ ᐃᓚᒋᐊᕈᒻᒥᒃ ᐅᖃᕈᓐᓇᕆᐊᑦᓴᕕᑦ. 
ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᐊᑐᕇᕐᓯᒪᔭᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᕐᐹᒥ ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑭᖑᓪᓕᕐᐹᒥ ᐅᖃᐅᓯᕆᔪᒪᔭᕋ. ᖃᑦᓯᓂᒃ ᓇᒻᒥᓂᓕᓐᓄᑦ ᑳᓐᑐᕌᒃᓯᓯᒪᕕᓯ 
ᖃᐅᔨᒪᒐᑦᓴᑕ ᑕᒪᓐᓇ ᐊᑐᖅᑕᐅᒻᒪᑦ ᑲᖏᕐᖠᓂᕐᒥ ᖃᐅᓱᐃᑦᑐᒥᓗ, ᐊᒥᓲᓂᕐᓴᐃᑦ ᐅᑭᐅᖅᑕᖅᑐᒥ ᖃᖓᑕᔫᒃᑯᕖᑦ 
ᐊᐅᓚᑕᐅᒻᒪᑕ ᕼᐊᒻᓚᑯᑦ ᑲᑎᒪᔨᖏᓐᓄᑦ ᓄᓇᓕᓐᓂ. 
 
ᖃᑦᓯᐅᒻᒪᖔᑕ ᓄᓇᓖᑦ ᐋᔩᖃᑎᒋᓯᒪᔭᕗᑦ ᐃᖏᕋᔫᓕᕆᔨᒃᑯᓐᓄᑦ ᑲᒪᒋᔭᐅᖔᕐᓂᐊᕐᒪᖔᑕ ᑲᖓᑕᔫᒃᑯᕖᑦ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑲᖏᕐᖠᓃᓚᖅᑲᐅᖏᑦᑐᖓ, ᓴᓂᕋᔮᓚᖅᑲᐅᔪᖓ ᐊᒻᒪᓗ 
ᖃᐅᓱᐃᑦᑐᖅ ᑲᒪᒋᔭᐅᔪᑦ ᓇᒻᒥᓂᓕᒻᒧᑦ ᑳᓐᑐᕌᒃᓯᒪᔭᑦᑎᓐᓄᑦ. ᑳ-ᖑᓂᕋᖃᑦᑕᖅᑕᕗᑦ, ᓄᓇᓕᓐᓂ ᑎᖕᒥᓲᓕᕆᔨᓄᑦ 
ᓯᓚᓕᕆᔩᑦ ᐊᐅᓚᑕᐅᔪᑦ ᐃᓚᖏᑦ ᕼᐊᒻᓚᑦᓄᑦ. 
 
ᐱᔾᔪᑕᐅᔫᑉ ᐃᓚᖓᑦ, ᐱᔾᔪᑕᐅᓪᓗᓂ ᓯᑉᑎᒻᕙ 11-ᖑᓚᐅᖅᑎᓪᓗᒍ ᐱᕐᕈᓗᐊᕿᓂᐅᓚᐅᖅᑐᖅ 
ᖃᐅᔨᓴᖅᑕᐅᓂᕐᓴᐅᖃᑦᑕᓕᓚᐅᕐᓯᒪᒻᒪᑕ ᖃᖓᑕᓲᑦ ᑕᐃᒪᐃᒻᒪᑦ ᒐᕙᒪᑐᖃᒃᑯᑦ ᐊᐱᕆᓯᒪᕙᕗᑦ 
ᑮᓇᐅᔭᖃᖅᑎᑕᐅᒋᐊᒃᑲᓐᓂᕈᒪᓪᓗᑕ ᑭᓯᐊᓂᓕ ᑮᓇᐅᔭᖃᖅᑎᑕᐅᓐᖏᓂᕐᓴᐅᔪᔪᒍᑦ ᐱᔾᔪᑎᒋᓪᓗᒍ ᐃᓚᖏᑦ 
ᕼᐊᒻᓚᑦᑯᑦ ᑲᑎᒪᔨᖏᑦ ᐃᖅᑲᓇᐃᔮᖃᕈᒪᐃᔪᒻᒪᑕ ᒥᕝᕖᑦ ᐊᐅᓚᓂᖏᓐᓂᒃ. 
 
ᐅᖃᖅᑏ, ᕼᐊᒻᓚᐅᔪᑦ ᑲᒪᒋᔭᖃᖅᑐᑦ ᒥᕝᕖᑦ ᐊᐅᓚᓂᖏᓐᓂᒃ, ᓇᒻᒥᓂᖅ ᕼᐊᒻᓚᑦᖑᔪᑦ ᐱᔪᒪᓯᒪᒋᐊᓖᑦ 
ᐱᓕᕆᐊᖃᕈᒪᒍᑎᒃ, ᑕᒪᓐᓇ ᐃᓱᒫᓘᑕᐅᖃᑦᑕᕐᓯᒪᔪᖅ ᐊᒻᒪᓗ ᐃᓱᒫᓘᑕᐅᓪᓗᓂ 
ᑮᓇᐅᔭᖃᖅᑎᑕᐅᒋᐊᒃᑲᓐᓂᕈᒪᓪᓗᑎᒃ ᒥᕝᕖᑦ ᐊᐅᓚᑕᐅᒍᑎᑦᓴᖏᓐᓂᒃ ᑲᓇᑕᐅᑉ ᑎᖕᒥᓲᓕᕆᔨᖏᓐᓂᒃ. 

ᑕᐃᒪᐃᒻᒪᑦ ᑮᓇᐅᔭᖃᖅᑎᑕᐅᒍᑕᐅᔪᖅ ᕼᐊᒻᓚᑦᑯᓐᓄᑦ ᐊᐅᓚᓂᖏᓐᓄᑦ ᒥᕝᕖᑦ ᐊᒻᒪᓗ ᑐᑦᓯᕋᐅᑕᐅᔪᖅ 
ᐅᓄᕐᓯᒋᐊᖅᑕᐅᖁᓪᓗᒋᑦ ᐊᐅᓚᓂᖓᓄᑦ ᓯᑉᑎᒻᕙ 11 ᑭᖑᓂᖓᒍᑦ ᐱᕐᕈᓗᐊᕿᔪᖃᓚᐅᖅᑎᓪᓗᒍ 
ᖃᐅᔨᓴᖅᑎᖃᑦᓯᐊᑲᓐᓂᖁᓪᓗᒍ ᐊᐅᓚᓂᖏᓐᓄᑦ. ᐅᖃᖅᑏ, ᐃᖅᑲᐅᒪᔭᑐᐊᕋ ᓄᓇᓕᒃ ᐊᑕᐅᓯᖅ 
ᐅᑎᖅᑎᑦᓯᔪᒪᑎᓪᓗᒍ ᒐᕙᒪᒃᑯᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 253-1(6) ᐅᑭᐅᖅᑕᖅᑐᒥ ᓯᓚᑦᑐᓴᕐᕕᐅᑉ ᐃᓂᑭᓗᐊᕐᓂᖓ 
 
ᐊᓚᑲᓐᓄᐊᖅ (ᑐᓵᔨᒃᑯᑦ)ᖢ ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒐ ᒥᓂᔅᑕᒧᑦ ᐅᕙᓃᓐᖏᑦᑐᒧᑦ. ᑭᓇᒧᑦ 
ᑐᕌᖅᑎᒋᐊᖃᕐᒪᖔᒃᑯ ᖃᐅᔨᒪᓐᖏᓐᓇᒪ ᐱᔾᔪᑎᓕᒃ ᐃᓐᓇᐃᑦ ᐃᓕᓐᓂᐊᕐᓂᕆᖃᑦᑕᖅᑕᖓᓂᒃ  ᓄᓇᓕᓐᓂ 
ᒥᑭᓗᐊᖅᑐᑯᓘᒻᒪᑦ. 
 
ᐃᓂᑭᑦᓴᓗᐊᕐᒪᑕ ᖃᑦᓯᐅᓂᖏᓐᓄᑦ ᐃᓕᓐᓂᐊᑲᓐᓂᕈᒪᔫᒐᓗᐊᓄᑦ. ᖃᓄᑭᐊᖅ ᐋᖅᑭᒋᐊᕈᓐᓇᕐᐸᕗᑦ 
ᓯᓚᑦᑐᓴᕐᕕᐅᔪᑦ ᓄᓇᓕᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐹ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒫᓐᓇᐅᔪᖅ ᑭᐅᒍᓐᓇᖏᑦᑕᕋᓗᐊᕋ ᑭᓯᐊᓂ ᑕᒪᓐᓇ 
ᑲᒪᒋᒋᐊᒃᑲᓐᓂᕈᒫᕐᓂᐊᖅᑕᕗᑦ ᖃᐅᔨᓚᐅᕐᓗᑎᒍ ᑮᓇᐅᔭᑦ ᐊᑐᖅᑐᑦᓴᑦ ᖃᑦᓯᐅᒐᔭᕐᒪᖔᑕ ᐅᕝᕙᓘᓐᓃᑦ 
ᐊᑭᑐᔪᖅᑑᑎᑦᓴᐃᑦ ᑲᑎᒪᔨᕋᓛᑦ ᑲᑎᒪᓕᕐᐸᑕ ᑕᒪᓐᓇ ᖃᐅᔨᓇᕐᓯᑲᓐᓂᕋᔭᖅᑐᖅ, ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐅᖃᖅᑏ. ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᑐᑭᓯᔭᕋ ᑭᐅᔾᔪᑎᖓ ᑭᓯᐊᓂ ᖃᖓᒃᑯᑦ ᑭᐅᔭᐅᓪᓚᕆᓛᖅᑯᖓ, 
ᖃᖓᒃᑯᑦ ᓂᕆᐅᒋᐊᖃᖅᑯᖓ ᑭᐅᔭᐅᓂᑦᓴᓐᓂᒃ ᐊᐱᖅᑯᑎᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᐅᖃᑎᒪ ᐃᓱᒪᖏᓐᓂᒃ, ᐃᒻᒪᖃ ᖃᐅᑉᐸᑦ 
ᑲᒪᒋᔪᓐᓇᕐᓯᓂᐊᖅᑕᕗᑦ. ᑲᒪᒋᓂᐊᖅᑕᕗᑦ ᐋᓐᓂᐊᖃᕐᓇᖏᑦᑐᓕᕆᓂᖅ ᐃᓄᓕᕆᓂᕐᓗ ᓯᕗᓪᓕᕐᐹᒥ ᑭᖑᓪᓕᕐᒥ 
ᐃᓕᓐᓂᐊᖅᑐᓕᕆᓂᖅ ᑲᒪᒋᓯᑦᑕᖅᑲᕗᑦ. ᖃᐅᑉᐸᑦ ᑲᒪᒋᔪᓐᓇᕐᓯᖏᒃᑯᑦᑎᒍ, ᐅᓪᓘᒃ ᒪᕐᕉᒃ ᐊᓂᒍᕐᐸᑎᒃ 
ᑲᒪᒋᔪᓐᓇᕐᓯᓛᖅᑕᕗᑦ ᑭᓯᐊᓂ ᑲᑎᒪᔨᕋᓛᑦ ᑲᑎᒪᓕᕐᐸᑕ ᐅᖃᐅᓯᕆᔪᓐᓇᖃᑦᑕᕋᔭᖅᑕᕗᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑏ. ᐊᐱᖅᑯᑎᒋᖅᑲᐅᔭᕋ, ᐆᑦᑑᑎᒋᓗᒍ, ᐊᒥᓲᑎᓪᓗᒋᑦ ᐃᓄᐃᑦ 
ᐃᓕᓐᓂᐊᕆᐊᒃᑲᓐᓂᕈᒪᔪᑦ ᐊᒻᒪᓗ ᐃᓐᓇᕐᓄᑦ ᐃᓕᓐᓂᐊᕇᖅᓯᒪᓐᖏᑦᑐᓄᑦ, ᓇᓗᖃᑦᑕᕐᒪᑕ ᓇᒧᑦ ᓵᒋᐊᑦᓴᖅ.  
 
ᐃᓱᒪᑦᓴᖅᓯᐅᕈᑕᐅᓚᖓᕚ ᐱᕚᓪᓕᑎᖅᓯᓂᖅ ᓯᓚᑦᑐᓴᕐᕕᓐᓂᒃ ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓐᓂᐊᕐᓂᖅ ᐱᒻᒪᕆᐊᓘᔪᖅ, ᒐᕙᒪᐅᓪᓗᑕ, 
ᐃᓱᒪᒋᔭᕗᑦ ᐱᒻᒪᕆᐊᓘᒋᐊᖓ, ᐊᒻᒪᓗ ᑮᓇᐅᔭᐃᑦ ᐸᕐᓇᓯᒪᖃᑦᑕᕐᑕᕗᑦ ᐊᖏᓪᓕᕙᓪᓕᐊᖏᓐᓇᖅᑐᖅ ᐊᕐᕌᒍᑕᒫᑦ. 
 
ᐊᒻᒪᓗ ᓂᕈᐊᖅᑕᐅᓯᒪᔪᓕᒫᑦ ᖃᐅᔨᒪᔪᑦ ᑕᐃᒪᐃᓕᖓᒋᐊᖓ ᐊᒻᒪᓗ 
ᐅᖃᐅᓯᕆᖃᑦᑕᑲᓐᓂᐸᓪᓕᐊᑐᐃᓐᓇᕐᓂᐊᖅᑕᕗᑦ ᐊᒻᒪᓗ ᐊᑭᑐᔫᑎᓄᑦ ᓇᓚᐅᑦᓵᖅᑕᐅᓯᒪᔪᓄᑦ ᓄᓇᕗᒻᒧᑦ 
ᓯᓚᑦᑐᓴᕐᕕᒻᒧᑦ ᐊᒻᒪᓗ ᐃᒻᒪᖃ ᑲᑎᒪᔨᕋᓛᑦ ᐃᓘᓐᓇᐃᓐᓄᑦ ᐃᓗᓕᖃᕐᓂᖅᓴᐅᓗᒍ ᐅᖃᖃᑎᒌᒍᑎᒋᓛᖅᑕᕗᑦ. 
ᖁᔭᓐᓇᒦᒃ, ᒥᔅᓴ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐅᖃᐅᓯᒃᑯᑦ ᐊᐱᖅᑯᑎᑦᒪᐃᑦᔭ 
ᐃᒃᑲᕐᕆᐊᓗᒃ. 
 
ᐊᐱᖅᑯᑦ 254–1(6): ᑐᑭᓯᓇᖅᑎᑦᑎᓂᖅ ᓄᓇᕗᒥ ᓇᒻᒥᓂᖃᖅᑐᓄᑦ ᐃᑲᔫᑎᒧᑦ ᐊᑐᐊᒐᕐᒥᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᕐᑐᖓ ᓯᕗᓕᑦᑎᒧᑦ. ᐃᑉᐸᒃᓴᖅ, ᐅᖃᐅᓯᖃᓚᐅᕋᑦᑕ 
ᐅᖅᓱᐊᓗᒻᒥᒃ ᐅᖃᐅᓯᕆᖃᓯᐅᑎᑦᓱᒍ NNI ᐊᑐᐊᒐᖅ. 
 
ᑐᑭᓯᓇᖅᑎᑦᓯᑦᓯᐊᖁᔭᕋ ᓱᓇᓪᓚᕆᐅᒻᒪᖔᖅ ᐊᒻᒪᓗ ᖃᓄᖅ ᐊᑐᖅᑕᐅᓲᖑᒻᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. NNI ᐊᑐᐊᒐᖓ ᐊᑐᓕᖅᓯᒪᔪᖅ ᑕᐃᒪᓐᖓᓂᑦ 
ᐊᕐᕌᒍᖓᓂ 2000, ᐊᒻᒪᓗ ᑐᑭᓯᓇᖅᑎᑦᓯᒪᓪᓗᑎᒍ ᓱᓇᐅᒻᒪᖔᖅ. ᐊᑐᖅᑕᐅᖃᑦᑕᓲᖅ ᓄᓇᕗᒻᒧᑦ ᐊᒻᒪᓗ 
ᒐᕙᒪᐅᓪᓗᑕ ᑕᑯᒋᐊᒃᑲᓐᓂᕈᒪᒐᑦᑕ ᐃᓕᓐᓂᐊᕐᓂᕐᒧᑦ ᐊᑐᐃᓐᓇᐅᔪᓂᒃ. 
 
ᑐᓂᓯᖃᑦᑕᓲᖑᔪᒍᑦ ᐊᔾᔨᒌᓐᖏᑦᑐᓂᒃ ᑳᑦᑐᓛᓂᒃ ᐊᒻᒪᓗ ᑕᑯᖃᑦᑕᑲᓐᓂᐸᓪᓕᐊᒍᒪᑦᓱᑕ ᐱᕚᓪᓕᕈᑕᐅᔪᓂᒃ 
ᓄᓇᓕᑦᑎᓐᓅᖅᑲᖅᑐᓂᒃ. ᑕᐃᒪᐃᓕᖓᒐᓗᐊᖅᑎᓪᓗᒍ, ᑎᑎᕋᖅᓯᒪᔪᖃᕐᒥᒻᒪᑦ ᐊᑐᖅᑕᐅᒍᓐᓴᖅᑐᒥᒃ ᐋᖅᑮᓗᑎᒃ 
ᓯᕗᓕᑦᑏᑦ ᐊᒻᒪᓗ ᐊᑐᖅᑕᐅᒍᓐᓇᖅᑐᖅ ᐊᑕᐅᓯᐊᑐᐃᓐᓇᖅᓱᓂ ᐊᑐᖅᑕᐅᓯᒪᔪᖅ. ᑭᓯᐊᓂ ᐊᑐᖅᑕᐅᓯᒪᔪᖅ 
ᑳᑦᑐᓛᓕᒫᓄᑦ ᑐᓂᐅᓯᒪᔪᓄᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓯᑦᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. NNI ᐊᑐᐊᒐᖅ, ᐱᒻᒪᕆᐅᔪᕆᓯᒪᓪᓚᕆᑦᑕᕋ ᓄᓇᕗᒻᒥᐅᓄᑦ 
ᐊᒻᒪᓗ ᐊᖏᖃᑎᒌᒍᑕᐅᓯᒪᑦᓱᓂ ᒐᕙᒪᒃᑯᓐᓄᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓄᑦ, ᑐᑭᓯᓕᕆᓪᓗᖓᓗᖓ 
ᐊᑐᖅᑕᐅᔪᖃᕈᓐᓇᕆᐊᖓ ᓯᕗᓕᖅᑎᓄᑦ. ᓱᒻᒪᑦ ᑕᐃᒪᐃᓕᖓᕙ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᖓᑐᐃᓐᓇᒃᑯᑦ ᐊᑐᖅᑕᐅᓲᖑᓐᖏᑦᑐᖅ, 
ᕿᒥᕐᕈᒋᐊᓕᕗᑦ ᐱᕚᓪᓕᕈᑎᑦᓴᐅᔪᑦ ᐃᓄᓐᓄᑦ ᓄᓇᕗᒻᒥᐅᓄᑦ. ᖃᐅᔨᒪᔪᒍᑦ ᐊᑭᖓ ᐅᓱᖅᓱᐊᓘᑉ  

ᐊᑭᑐᔪᒻᒪᕆᐊᓘᒋᐊᖓ. ᐅᖅᓱᓗᖃᓐᖏᓇᑦᑕ ᒫᓂ. ᐅᖅᓱᐊᓗᒻᒥᒃ ᓂᐅᕕᖅᕕᑦᓴᖅᑕᖃᓐᖏᑦᑐᖅ. ᓂᐅᕕᐊᕆᒋᐊᓕᕗᑦ. 
 
ᑕᒪᓐᓇ ᐱᓪᓗᒍ ᐊᑐᕆᕈᓐᓇᖅᑕᕗᑦ ᐊᑐᖅᑕᕗᑦ ᓄᑖᒥᒃ ᐅᖅᓱᐊᓗᒻᒥᒃ ᐊᓯᔭᐅᑎᑦᓯᓂᕐᒧᑦ ᑳᑦᑐᓛᒧᑦ. 
ᕿᒥᕐᕈᓚᐅᖅᑕᕗᑦ ᐊᑕᖏᖅᓱᒍ ᐊᒻᒪᓗ ᐊᑭᒋᔭᖏᑦ ᐱᕚᓪᓕᕈᑎᑦᓴᐅᔪᓪᓗ. ᐊᐱᖅᑯᑎᖃᓚᐅᖅᑐᒍᑦ ᖃᓄᖅ 
ᐊᑭᑭᔾᔫᒥᑎᒍᓐᓇᖅᑲᕗᑦ? ᖃᓄᑎᒋ ᐱᕙᓪᓕᕈᑕᐅᓚᖓᕙ ᓄᓇᕗᒻᒥᐅᓄᑦ? ᐃᓄᓐᓄᑦ ᑲᒻᐸᓂᒋᔭᐅᓂᕋᖅᑕᐅᔫᒐᓗᐊᑦ 
ᐃᓂᓖᑦ ᓄᓇᕗᑦ ᓯᓚᑖᓐᓂ. 
 
ᑕᒪᒃᑯᐊᓕᒫᑦ ᕿᒥᕐᕈᑦᓱᒋᑦ, ᐊᖏᖃᑎᒌᓚᐅᖅᑐᒍᑦ ᐊᑐᕈᒪᓪᓗᑎᒍᑦ ᑎᑎᕋᖅᓯᒪᔪᖅ ᐊᑐᕈᓐᓇᖅᑕᕗᑦ. 
ᑲᒻᐸᓂᑕᖃᕐᓂᖅᐸᑦ ᒫᓂ, ᐱᓗᐊᖅᑐᒥᒃ ᐃᓄᓐᓄᑦ ᐱᒋᔭᐅᓐᓂᖅᐸᑦ, ᐊᑐᕋᔭᓚᐅᖅᑕᕗᑦ NNI ᐊᑐᐊᒐᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑎᑦᓴᐃᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑏᑦ ᐱᐅᒋᔭᕋ. ᐊᐱᖅᑯᑎᒋᓂᐊᓕᕐᒥᔭᕋ NNI ᐊᑐᐊᒐᐅᑉ 
ᒥᑦᓵᓄᑦ. ᑕᑯᓈᓚᖅᑭᑕ ᑮᓇᐅᔭᑎᒍᑦ ᖃᑭᕙᓪᓕᐊᓂᕐᒥᒃ ᐊᑐᕐᓗᒍ NNI ᐊᑐᐊᒐᖓᕙ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᖃᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᑕᑯᓐᓇᖅᐸᒃᑲᑦᑕ ᐃᑲᔫᑎᓂᑦ 
ᓄᓇᕗᒥᐅᓄᑦ. ᖃᐅᔨᒪᔭᒃᑯᑦ ᐊᓯᓕᒫᖏᓐᓂᑦ ᑳᓐᑐᕌᓂᑦ ᑐᓂᔭᐅᓯᒪᔪᓂᑦ ᒐᕙᒪᒃᑯᓐᓄᑦ ᐃᑲᔫᑎᖃᖅᓯᒪᔪᑦ 
ᓄᓇᕗᒥᐅᓄᑦ, ᐱᓐᖏᑕᑐᐊᕆᓪᓗᒍ ᐅᖅᓱᐊᓗᒻᒧᑦ ᑳᓐᑐᕌᒃ. 
 
ᓄᓇᕗᒥ ᑮᓇᐅᔭᓂᑦ ᐊᑐᖅᐳᒍᑦ, ᐊᒻᒪ ᑲᒪᑦᑎᐊᕋᓱᒃᓯᒪᕗᒍᑦ ᐊᑐᕐᓂᑎᓐᓂᑦ ᑖᒃᑯᓂᓐᖓ. ᑕᑯᓐᓇᕆᐊᖃᕐᒥᔪᒍᑦᑕᐅ 
ᐃᑲᔫᑎᖃᓛᖑᖁᓪᓗᒋᑦ ᓄᓇᕗᒥᐅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑎᑦ, ᐃᒃᑲᕐᕆᐊᓘ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑭᐅᔾᔪᑏᑦ ᐱᐅᒋᕙᕋ. ᐊᐱᖅᑯᑎᖃᒃᑲᓐᓂᕐᓂᐊᖅᑐᖓ ᓄᓇᕗᒥ 
ᓇᒻᒥᓂᖃᖅᑐᓄᑦ ᐃᑲᔫᑎᒥᒃ, ᐱᕈᖅᐸᓪᓕᐊᔾᔪᑕᐅᔪᓂᑦ ᑕᑯᓂᐊᖅᐱᑖ ᓄᓇᕗᒥ ᓇᒻᒥᖃᖅᑐᓄᑦ ᐃᑲᔫᑎᒥᒃ 
ᐊᑐᖃᑦᑕᕐᓂᒃᑯᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᖃᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᒻᒪᑦ ᑖᓐᓇ NNI ᐊᑐᐊᒐᖅ 
ᓴᖅᑭᖅᑕᐅᓂᖅᑯᖅ, ᑕᑯᖃᑦᑕᕈᓐᓇᖁᓪᓗᑕ ᐊᒥᓲᓂᖅᓴᓂᒃ ᐱᕚᓪᓕᕈᑎᑦᓴᓂᒃ ᐃᓄᓐᓄᑦ ᐊᒻᒪᓗ ᑲᒻᐸᓂᖏᓐᓄᑦ 
ᓄᓇᕗᑦ. ᐃᓄᓐᓄᓪᓗ ᑲᒻᐸᓂᒋᔭᐅᓂᕋᖅᑑᒐᓗᐊᓂᒃ ᐱᑕᓕᒃ ᓄᓇᕗᑦ ᓯᓚᑖᓂ ᐊᓪᓚᕕᒻᒪᕆᓕᓐᓂᒃ. 
ᐅᖃᖃᑎᒋᖃᑦᑕᕐᓯᒪᔭᒃᑲ ᐃᓇᑦᓱᒋᓪᓗ ᓄᑦᑎᖁᓪᓗᒋᑦ ᒪᐅᖓ ᐊᓪᓚᕕᒻᒪᕆᖏᑦ ᑕᑯᖃᑦᑕᕈᓐᓴᕐᓂᐊᕋᑦᑎᒍ 
ᑖᒃᓰᔭᐅᑎᖏᑦ ᑮᓇᐅᔭᐃᑦ ᐃᑖᕙᓪᓕᐊᔪᑦ ᐊᒻᒪᓗ ᐊᓯᖏᑦ ᐱᕚᓪᓕᕈᑎᑦᓴᐅᔪᑦ. 
 
ᐊᑉᐸᕆᐊᕐᓯᒪᒻᒥᔭᕗᑦ ᑖᒃᓰᔭᐅᑏᑦ ᒫᓂ ᐊᒥᓲᓂᖅᓴᐃᑦ ᑲᒻᐸᓂᐅᔪᑦ ᒫᓂ ᐊᓪᓚᕕᒻᒪᕆᖃᖁᓪᓗᒋᑦ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ: ᑐᑐ. 
 
ᐊᐱᖅᑯᑦ 255–1(6): ᓱᓪᓗᓕᓕᖅᑕᐅᓂᕐᒧᑦ ᐃᑲᔫᑏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᒥᓂᔅᑕᖓᓐᓄᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ. 
 
ᐅᖃᖅᑏ, ᒪᓕᒐᓕᐅᖅᑎ ᐃᖅᑲᐅᒪᓂᐊᖅᑐᑦᓴᐅᒻᒪᑦ ᑲᑎᒪᓂᖃᖅᑎᓪᓗᑕ ᐸᓐᓂᖅᑑᒥ. ᐊᐱᕆᔪᒐᒃᑯ ᒥᓂᔅᑕ 
ᓱᓪᓗᓕᓕᖅᑕᐅᓂᕐᒧᑦ ᐃᑲᔫᑏᑦ ᒥᑦᓴᐃᓐᓄᑦ ᐃᓚᖏᓐᓄᑦ ᓄᓇᓕᓐᓂ ᐃᖃᓗᓐᓂ ᐅᕕᐅᖅ ᒥᑦᓵᓂᒥᐅᑦ ᐊᒻᒪᓗ 
ᐊᓯᖏᓐᓂᒥᐅᑕᐃᑦ ᓱᓪᓗᓕᓕᖅᑐᖅᑕᐅᓛᖅᑐᑦ ᓯᕗᓂᑦᑎᓐᓂ, ᑖᒃᑯᐊ ᓇᒻᒥᓂᖅ ᐊᖏᕐᕋᓖᑦ 
ᓱᓪᓗᓕᓕᖅᑕᐅᑎᑕᐅᒐᓱᐊᒡᒐᖁᓇᖏᑦ ᐅ�ᕙᓘᓐᓃᑦ ᓱᓪᓗᓕᓕᕆᐊᑐᖁᓇᒋᑦ ᐃᒥᖅᑕᖅᑕᐅᖃᑦᑕᕐᑐᑦ. ᐊᒻᒪᓗ 
ᒥᓂᖦᑕ ᓇᓗᓇᐃᖅᓯᔪᒻᒪᑦ ᑕᐃᑦᓱᒪᓂ ᐊᕕᑦᑐᖅᓯᒪᔪᓂᒃ ᐊᐅᓚᑦᓯᔨᒧᑦ, ᑮᓇᐅᔭᓕᕆᔨᒃᑯᓐᓂ, ᓄᑖᓄᑦ ᓄᓇᓕᕐᔪᐊᓂ 
ᐊᖓᔪᖅᑕᐅᑎᐅᔪᓄᑦ ᐆᑦᑐᖁᓪᓗᒋᑦ ᐊᒻᒪᓗ ᓱᓇᒥᒃᑭᐊᖅ. 
 
ᐅᖃᖅᑏ, ᐅᓐᓄᒃ ᓂᕆᖃᑎᒌᑦᑎᓪᓗᒋᑦ ᐱᑯ ᐅᖃᒪᐅᒪᑦ ᒪᓕᒐᓕᐅᖅᑎᓄᑦ ᐅᖃᐅᓯᒥᓂᕐᓂᒃ ᐅᖃᑎᑎᒌᓐᓂᖏᑕ 
ᐃᓚᖏᓐᓂᒃ ᓄᓇᓕᓐᓂ ᐊᖓᔪᑦᑲᐅᑎᐅᔪᓄᑦ ᐃᒻᒪᖃ ᓇᓗᓇᐃᖅᓯᒍᑎᒋᑦᓱᒋᑦ ᐃᓪᓗᐃᑦ ᓄᑖᖑᔪᑦ ᐅᕕᐅᕐᒥᐅᑦ 
ᐊᒻᒪᓗ ᐊᓯᖏᑦ ᐊᒡᒋᖅᑐᑦ ᓱᓕ ᐅᖃᐅᓯᐅᓚᐅᓐᖏᒋᐊᖏᑦ ᐊᖓᔪᖅᑲᐅᑎᓄᑦ ᐊᒻᒪᓗ ᒥᓂᔅᑕᐅᕕᐅᔪᒧᑦ 
ᐊᖓᔪᖅᑲᐅᑎᓄᑦ. ᐊᐱᕆᒍᒪᔭᒃᑲ ᒥᓂᔅᑕᐃᑦ ᑐᓴᖅᑎᑕᐅᒍᓐᓇᕐᒪᖔᕐᒪ ᐊᒻᒪᓗ ᒪᓕᒐᓕᐅᖅᑏᑦ ᐅᕙᓂ 
ᒪᓕᒐᓕᐅᕐᕕᒻᒥ ᑖᒃᑯᐊ ᒥᑦᓴᐃᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᑐᑐ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒫᓂᑦᑐᖅ ᑖᒻᓴᓐ: ᖁᔭᓐᓇᒦᑦ, ᐅᖃᖅᑏ. ᐃᖅᑲᐅᒪᒻᒥᔪᖓ ᐃᖅᑲᓇᐃᔭᖅᑎᖁᑎᒃᑲ 
ᐅᖃᖃᑎᖃᖅᑐᒥᓂᐅᓂᕋᖅᑎᓪᓗᒋᑦ ᐃᖅᑲᓇᐃᔭᖅᑎᖁᑎᖏᓐᓂᒃ ᓄᓇᓕᕐᔪᐊᑦ ᑐᑭᓯᒋᐊᕈᑎᒋᒃᑲᓐᓂᕈᓐᓇᖅᓱᒍᓗ, 
ᑭᓯᐊᓂ ᑐᓂᒪᓂᖃᕐᓂᐊᖅᑐᖓ ᐃᖅᑲᓇᐃᔭᖅᑎᖁᑎᒃᑲ ᖃᐅᔨᒋᐊᖁᓗᒋᑦ ᓄᓇᓕᕐᔪᐊᓂᒃ ᐊᒻᒪᓗ 
ᐅᖃᖃᑎᖃᖅᐸᓪᓕᐊᓕᕐᓗᑎᒃ ᓄᓇᓕᕐᔪᐊᓂᒃ ᑲᔪᓯᒋᐊᖅᓯᒪᓕᕇᓐᖏᑉᐸᑕ. 
 
ᐃᓛᓐᓂᒃᑯᑦ ᑲᑎᒪᔩᑦ ᐅᕙᒍᑎᑐᑦ ᖃᐅᔨᒪᖃᑦᑕᖏᒻᒪᑕ ᐅᖃᐅᓯᐅᕙᓪᓕᐊᔪᓂᒃ ᐊᖓᔪᖅᑲᐅᑎᓄᑦ ᐊᒻᒪᓗ 
ᑕᐃᒪᐃᓕᖓᑉᐸᑦ, ᐅᖃᖃᑎᒋᒃᑲᓐᓂᕐᓂᐊᖅᑕᒃᑲ ᐃᖅᑲᓇᐃᔭᖅᑎᖁᑎᒃᑲ ᐅᓪᓗᒥ. 
 
ᖃᐅᔨᒋᐊᒃᑲᓐᓂᓚᐅᖅᑕᒃᑲ ᐊᒻᒪᓗ ᐅᑎᕋᒪ ᐸᓐᓂᖅᑑᒥᒃ, ᖃᐅᔨᒋᐊᒃᑲᓐᓂᔪᔪᖓ ᐊᒻᒪᓗ ᐃᖅᑲᐅᒪᔫᔮᖅᑐᖓ 
ᐃᖅᑲᓇᐃᔭᖅᑎᖁᑎᒻᒪ ᐃᓚᖓᑦ ᐅᖃᖅᑎᓪᓗᒍ ᑐᑭᓯᒋᐊᖅᑐᒥᓂᐅᓂᕋᕐᓱᓂ ᓄᓇᓕᕐᔪᐊᓄᑦ ᑕᒪᑦᓱᒪ ᒥᑦᓵᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖃᑎᒌᒍᑎᒋᑦᓱᒍ ᑕᒪᓐᓇ ᓄᓇᓕᕐᔪᐊᓄᑦ ᐊᖓᔪᖅᑲᐅᑎᓄᑦ ᐅᓐᓄᑦ, 
ᓇᓗᓇᐃᖅᓯᓚᐅᕐᒪᑕ ᐅᖃᖃᑎᒌᒍᑕᐅᖃᑦᑕᕐᓯᒪᒋᐊᖓ ᑐᓂᐅᖅᑲᖅᑕᐅᓂᖏᓐᓄᑦ ᑮᓇᐅᔭᐃᑦ ᐊᖏᖅᑕᒥᓂᐅᔪᑦ 
ᐊᑖᓂᒥᐅᑕᕐᓄᑦ ᓱᓪᓗᓕᓕᖅᑕᐅᓂᕐᒧᑦ ᐃᑲᔫᑎᓂᒃ ᐊᕐᕌᒍᐃᑦ ᖃᑦᓯᒃᑭᐊᖅ ᐊᓂᒍᖅᓯᒪᓕᖅᑐᑦ. 
 
ᑖᒃᑯᐊ ᐅᖃᐅᓯᑑᓚᐅᖅᑐᑦ ᑕᐃᑲᓂ, ᐊᒻᒪᓗ ᓇᓗᓇᐃᖅᓯᒍᒪᑐᐃᓐᓇᖅᑐᖓ ᒥᓂᔅᑕᒧᑦ ᖃᐅᔨᓴᑦᓯᐊᕐᓂᐊᕐᒪᑦ 
ᑐᓴᑦᓯᐊᓕᕋᓱᐊᕐᒪᖔᑕ ᒥᓂᔅᑕᐅᕕᐅᔪᑦ. ᖃᐅᔨᒪᔪᓯ, ᕿᓂᖅᑐᖓ ᑐᓂᒪᓂᖓᓂᒃ ᒥᓂᔅᑕᐅᕕᐅᔫᑉ  

ᐱᓕᕆᖃᑎᖃᖁᓪᓗᒍ ᓄᓇᓕᕐᔪᐊᓂᒃ ᓴᖅᑮᓗᑎᒃ ᑮᓇᐅᔭᓂᒃ ᐊᓯᖏᓐᓂᒃ ᑐᓂᐅᖅᑲᖅᑕᒥᓂᐅᔪᑦ ᐊᕐᕌᒍᐃᑦ 
ᖃᑦᓯᒃᑭᐊᖅ ᐊᓂᒍᖅᑎᓪᓗᒋᑦ ᐊᑖᒥᓂᐅᑕᓄᑦ ᐊᒻᒪᓗ ᓄᑖᕐᒥᐅᑕᓄᑦ ᐊᒻᒪᓗ ᓇᒻᒥᓂᖅ ᐊᖏᕐᕋᓕᓐᓄᑦ 
ᐃᓚᐅᑎᑕᐅᓚᐅᖅᓯᒪᓐᖏᑦᑐᓄᑦ ᖃᐅᔨᓴᕐᓂᖃᕆᐊᓐᖓᑎᓪᓗᒋᑦ ᐃᑲᔫᑎᑦᓴᓄᑦ ᑐᓂᐅᖅᑲᐃᓂᕐᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑏ. ᑐᓂᒪᓂᖃᕇᖅᑐᖓ ᐊᖓᔪᖅᑲᐅᑎᖁᑎᒃᑲ ᐱᓕᕆᖃᑎᖃᖁᓪᓗᒋᑦ 
ᓄᓇᓕᕐᔪᐊᓂᒃ. ᑖᒃᑯᐊᖏᓛᒃ ᓄᓇᓕᕐᔪᐊᑦ ᑎᒍᒥᐊᕐᑐᓪᓗᐊᑕᐅᔪᑦ ᓴᓐᖏᓂᖃᕐᒪᑕ ᑎᒍᒥᐊᕐᓂᕐᒥᒃ ᐊᒻᒪᓗ 
ᐃᔨᖅᓯᒪᔪᓂᒃ ᐃᑲᔫᑎᓂᒃ ᐊᐃᑦᑐᖅᑕᐅᖃᑦᑕᕐᑐᒥᓂᐅᑐᐃᓐᓇᕆᐊᓖᑦ ᓇᒻᒥᓂᖅ ᐊᖏᕐᕋᓖᑦ ᑕᐃᑲᓂᒋᐊᖅ. ᑭᓯᐊᓂ 
ᐃᑲᔪᓪᓚᕆᓚᖓᔭᕗᑦ ᓄᓇᓕᕐᒧᐊᑦ ᐊᒻᒪᓗ ᐃᑲᔪᕐᓗᒋᑦ ᐱᕕᒋᒍᓐᓇᖅᑕᑦᑎᒍᑦ ᓱᓪᓗᓕᓕᖅᑐᖅᑕᐅᓂᖏᓐᓄᑦ 
ᓇᒻᒥᓂᖅ ᐊᖏᕐᕋᓖᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᑲᔪᖅᓯᒋᐊᕈᑏᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᒋᓪᓚᕆᑦᑕᕋ ᒥᓂᔅᑕᐅᑉ ᑭᐅᔾᔪᑎᖓ ᕿᒥᕐᕈᒋᐊᖏᑦ ᑭᓯᐊᓂ ᓇᒻᒥᓂᖅ 
ᐊᖏᕐᕋᓖᑦ ᐅᖃᐅᓯᕆᖅᑲᐅᔭᒃᑲ ᐊᒻᒪᓗ ᐅᖃᐅᓯᕆᔪᔭᒃᑲ ᐸᓐᓂᖅᑑᒥ ᐅᖃᖅᓯᒪᔪᒻᒪᑕ ᓄᓇᓕᕐᔪᐊᓅᕐᓯᒪᓂᕐᒥᓂᒃ 
ᐊᒻᒪᓗ ᐊᓯᐊᒎᖅᕕᖃᖅᑎᑕᐅᒐᑎᒃ ᓱᓪᓗᓕᓐᓄᑦ ᑲᑉᐳᔾᔭᐅᑎᑕᐅᖃᑦᑕᕐᒪᑕ ᑕᐃᒪᐃᒍᒪᓚᐅᖅᑎᓐᓇᒋᑦ ᐊᒻᒪᓗ 
ᐃᓘᓐᓈᓂᒃ ᐊᑭᓖᒋᐊᖃᖅᑐᑎᒃ. 
 
ᐃᓚᖏᓐᓂ ᐊᑭᓖᒋᐊᖃᖃᑦᑕᕐᓯᒪᔪᑦ 29 ᑕᐅᓴᓐᑖᓚᓂᒃ ᓱᓪᓗᓕᒻᒨᑦ ᑲᑉᐳᔾᐅᒍᑎᖓᓂᒃ. ᑕᒪᓐᓇ ᐊᑭᓕᕋᑦᓴᐅᖏᒻᒪᑦ 
ᐃᓚᖏᓐᓄᑦ. ᓇᓗᓇᐃᖅᑕᐅᓚᐅᖅᑐᖅ ᐊᑲᐃᓪᓕᐅᕈᑕᐅᓪᓗᓂ ᐃᓪᓗᖃᖅᑑᔪᑦ ᐃᑲᔪᖅᑕᐅᒋᐊᖃᕐᓂᖏᓐᓂᒃ 
ᑭᖑᓂᑦᑎᓐᓂ ᐊᓪᓕᕐᐹᒥᐅᓂ ᑕᒪᓐᓇᓗ, ᐃᓱᒫᓘᑕᐅᔪᖅ ᐅᖃᐅᔾᔭᐅᓯᒪᒻᒪᑕ ᓄᓇᓕᕐᔪᐊᑯᓐᓂᒃ 
ᐃᑲᔪᖅᑕᐅᔾᔪᑎᑕᔾᔮᓐᖏᒋᐊᑦᓴᖏᓐᓂᒃ ᑮᓇᐅᔭᖅᑎᒍᑦ ᐱᔾᔪᑕᐅᓪᓗᓂ ᑮᓇᐅᔭᖅᑎᒍᑦ ᐃᑲᔪᖅᑕᐅᔾᔪᑎᑖᔾᔮᖏᒻᒪᑕ 
ᓄᓇᕗᑦ ᒐᕙᒪᖏᓐᓂᒃ. 
 
ᑕᐃᒪᐃᒪᑦ, ᑕᒪᓐᓇ ᕿᓂᖅᑕᖓᑦ, ᑕᐃᒫᑦᓴᐃᓐᓇᖅ ᐱᔭᐅᖃᑦᑕᕐᒪᑕ ᐃᓪᓗᓖᑦ ᑕᐃᒫᑦᓴᐃᓐᓇᖅᑕᐅᖅ 
ᑲᒪᒋᔭᐅᑦᓯᐊᕈᒪᒻᒥᔪᑦ ᐊᖅᑯᑎᐅᑉ ᐊᑭᐊᓃᑦᑐᑎᑐᑦ ᐃᑲᔪᖅᑕᐅᖃᑦᑕᕐᒪᑕᓕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒥᒃ ᑐᓴᕋᑖᓐᖏᓐᓇᒪ ᐅᖃᐅᓯᑐᐃᓐᓇᕐᒥᒃ 
ᖃᓄᖅᑑᖅᑎᐅᔪᒥᒃ ᓇᒻᒥᓂᓕᓐᓄᑦ ᓄᓇᓕᕐᔪᐊᓄᓪᓗ ᑐᕌᖓᔪᒥᒃ. 
 
ᐊᖏᕈᑎᖃᕐᓯᒪᔭᕇᖅᑐᖓ ᑕᒪᓐᓇ ᐅᖃᐅᓯᕆᔪᒫᕐᓂᐊᕐᓯᒪᓪᓗᒍ ᐋᖅᑭᐅᒪᐅᑎᑦᓴᖓᓂᒃ ᕿᓂᕐᓂᐊᕐᐳᖓ 
ᓇᒻᒥᓂᓕᐅᔪᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 

ᐊᐱᖅᑯᑦ 256-1(6): ᓂᕈᑭᓗᐊᕐᓂᖓ ᑕᒻᒫᑎᕐᕕᐅᑉ ᓘᑦᑕᓕᐊᖅᑐᓄᑦ ᑐᔪᕐᒥᕕᒃ 
 
ᐃᖅᑭᑦᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᐅᓯᖃᖅᑲᐅᒐᒪ ᑲᑎᒪᔩᑦ ᐅᖃᐅᓯᖏᓐᓂ 
ᐊᐱᖅᑯᑎᑦᓴᖃᓚᖓᒋᐊᑦᓴᒪ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ ᒥᓂᔅᑕᖓᓄᑦ. 
 
ᑕᒪᓐᓇ ᑐᐊᕕᕐᓇᖅᑑᓕᕐᒪᑦ ᓘᑦᑕᓕᐊᕐᐸᑦᑐᓄᑦ ᑕᑯᔭᐅᒋᐊᓕᓐᓄᑦ ᑕᒪᐅᓐᖓᖃᑦᑕᖅᑐᓄᑦ ᓘᑦᑕᓕᐊᖅᑐᑎᒃ. 
ᐊᑲᐅᓐᖏᓪᓕᐅᕈᑎᓕᒻᒪᕆᐊᓘᖃᑦᑕᓕᕐᒪᑕ ᑕᒪᓐᓇᓗ ᖃᐅᔨᔪᒪᔭᕋ ᖃᖓᒃᑯᑦ ᐋᖅᑭᒋᐊᖅᑕᐅᒐᔭᕐᒪᖔᖅ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐃᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ,  ᐃᒃᐸᑦᓴᖅ ᐅᖃᓚᐅᕋᒪ ᑲᑎᒪᕕᒻᒥ, ᒫᓐᓇ ᑲᒪᒋᕙᓪᓕᐊᔭᕗᑦ 
ᖃᐅᔨᓴᖅᑐᑎᒍ ᐋᖅᑮᓇᓱᐊᖅᑐᑕ ᓘᑦᑕᓕᐊᖅᑐᓄᑦ ᑐᔪᕐᒥᕕᐅᕙᑦᑐᒧᑦ ᓂᕈᑭᓗᐊᕐᓂᖓᓄᑦ. 
 
ᑕᒪᓐᓇ ᐱᔾᔪᑎᒋᓪᓗᒍ, ᑕᒻᒫᑎᕐᕕᒃ, ᑕᑖᓗᐊᖃᑦᑕᖏᑦᑑᒐᓗᐊᖅ ᐃᓛᓐᓂᒃᑯᑦ ᐊᔾᔨᒌᖃᑦᑕᖏᑦᑐᖅ 
ᐊᔾᔨᒌᓐᖏᓚᕿᒍᑎᒋᕙᑦᑖ ᓘᑦᑕᒻᒪᕆᓐᓂᒃ ᑎᑭᓯᒪᔪᖃᓕᕋᐃᒻᒪᑦ ᖃᖓᐅᓕᕋᐃᒻᒪᑦ. ᐊᔾᔨᐅᑎᓪᓗᒍ, ᐆᒻᒪᑎᓕᕆᔨ  
 
ᑎᑭᓯᒪᑉᐸᑦ ᐃᖃᓗᓐᓄᑦ ᐆᒻᒪᑎᓕᕆᖃᑦᑕᕐᓗᓂᓗ, ᓘᑦᑖᓕᐊᖅᑐᓪᓗ ᑎᑭᕋᕐᓗᑎᒃ ᓄᓇᓕᓕᒫᓂ ᐃᖃᓗᓐᓂᓪᓗ, 
ᑕᒪᓐᓇ ᐊᒥᓱᓐᖑᓚᕿᒍᑎᒋᖃᑦᑕᕐᐹ ᓄᓇᓕᓐᓄᑦ ᑎᑭᑦᑐᑦ ᑐᔪᕐᒥᒋᐊᖃᖅᑐᑎᓪᓗ ᓘᑦᑕᓕᐊᖅᑐᓄᒃ ᑐᔪᕐᒥᕕᒻᒥ. 
 
ᐆᒻᒪᑎᓕᕆᔭᐅᖃᑦᑕᕇᕋᐃᒻᒪᑕ, ᐃᒻᒪᖃ ᐅᓪᓗᐃᑦ ᐱᖓᓱᑦ ᓯᑕᒪᓪᓘᓐᓃᑦ, ᐃᓖᑦ ᐊᕝᕙᐃᓐᓇᖏᑦ 
ᐊᑐᖅᑕᐅᓯᖃᑦᑕᖅᑐᑦ ᐊᕝᕙᖏᑕᓘᓐᓃᑦ ᐊᕝᕙᖏᑦ. ᑕᒪᓐᓇ ᖃᐅᔨᓴᕈᑎᒋᒋᐊᖃᓚᕿᕙᕗᑦ ᖃᓄᐃᓕᖓᒻᒪᖔᖅ. 
ᖃᐅᔨᓇᓱᐊᕆᐊᖃᖅᑐᒍᑦ ᐃᓚᒋᐊᖅᑕᐅᒋᐊᖃᕐᒪᖔᖅ ᐃᓪᓖᓘᓐᓃᑦ ᐊᒥᓱᓐᖑᕆᐊᕆᐊᖃᕐᒪᖔᑕ ᐅᕝᕙᓘᓐᓃᑦ 
ᖃᐅᔨᓇᓱᐊᕆᐊᖃᕐᐳᒍᑦ ᐊᑐᖅᑐᐊᑲᓐᓂᕆᐊᖃᕐᒪᖔᑦᑕ ᓄᑖᒥᒃ ᐃᓪᓗᒥᒃ. 
 
ᐅᖃᖅᑏ, ᑕᒪᓐᓇ ᑲᒪᒋᕙᓪᓕᐊᔭᕗᑦ ᐱᓕᕆᕕᑦᑕ ᐃᓗᐊᒍᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒋᓚᕿᔭᕋ ᐊᐱᖅᑯᑎᒋᓂᐊᖅᑕᕋ, ᒥᓂᔅᑕᐅᔫᖅ, ᖃᓄᖅ 
ᐅᖃᕆᐊᖓ ᓇᓗᒋᔭᕋ, ᑕᐃᒃᑯᐊᓕ ᐃᓱᒪᒥᒍᑦ ᐊᑲᐃᓪᓕᐅᕈᑎᓖᑦ ᑕᒪᐅᓐᖓᖃᑦᑕᖅᑐᑦ. 
 
ᑐᔪᕐᒥᑎᑕᐅᖃᑦᑕᕐᒪᑕ ᑕᕝᕙᓂᑦᓴᐃᓐᓇᖅ ᓘᑦᑕᓕᐊᕐᓯᒪᔪᓄᑦ ᑐᔪᕐᒥᕕᐅᖃᑦᑕᖅᑐᒥ. ᐃᓛᓐᓂᒃᑯᑦ ᑐᓴᖃᑦᑕᕋᑦᑕ 
ᑐᔪᕐᒥᔪᐃᑦ ᕿᒫᖃᑦᑕᕆᐊᖏᑦ ᐃᓱᒪᒥᒍᑦ ᐊᑲᐃᓪᓕᐅᕈᑎᓕᓐᓂᒃ. ᑕᐃᒃᑯᐊ ᐊᓯᐊᓂᒃ ᐃᓂᖃᖅᑎᑕᐅᒍᓐᓇᕐᐸᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᑯ. 
 
ᒥᓂᔅᑕ ᐱᑯ: ᖁᔭᓐᓇᒦᒃ. ᐊᑯᓂᐅᓗᐊᓐᖏᑦᑐᖅ ᐃᖃᓗᒻᒥᐅᑦ ᑐᓐᖓᓇᕐᓂᕐᒥᒍᑦ ᑐᔪᕐᒥᐊᖃᖃᑦᑕᓚᐅᕐᓯᒪᒻᒪᑕ 
ᓘᑦᑕᓕᐊᖅᑐᓕᒫᓂᒃ ᐃᖃᓗᓐᓄᑦ ᓄᓇᓕᓕᒫᓂᒃ ᐃᖃᓗᐃᑦ ᓯᓚᑖᓂᒃ ᕿᑭᖅᑖᓗᒻᒥᒃ. 

ᐊᕐᕋᒍᐃᑦ ᐊᒥᓲᓗᐊᓐᖏᑦᑐᑦ ᑐᔪᕐᒥᕕᖃᕐᓯᒪᓕᕋᑦᑕ ᓘᑦᑕᓕᐊᖅᑐᓄᑦ ᑕᒪᐅᖓ. ᑕᐃᒪᐃᒻᒪᑦ, ᐅᖃᖅᑏ, 
ᐱᕙᓪᓕᕐᓯᒪᓪᓚᕆᑉᐳᒍᑦ. ᐃᓱᒪᓕᐅᕈᑎᒋᔪᒪᔭᕋ ᑲᑎᒪᔨᒧᑦ, ᐃᒃᐸᑦᓴᕐᓗ ᐅᖃᐅᓯᕆᓚᐅᖅᑐᒍ, ᐊᖏᖃᑎᒋᓪᓗᒍᓗ, 
ᑕᒪᓐᓇ ᐱᒻᒪᕆᐹᓘᒻᒪᑦ ᐃᓱᒪᒥᒍᑦ ᐋᓐᓂᐊᔪᑦ ᓘᑦᑕᓕᐊᕐᐸᑦᑐᑦ ᑕᒪᐅᖓ ᐃᖃᓗᓐᓄᑦ ᓄᓇᓕᐅᑉ ᓯᓚᑖᓂᒃ. 
 
ᐅᖃᖅᑏ, ᐅᓪᓗᖃᖅᑎᑦᓯᖃᑦᑕᕈᒪᒐᓗᐊᖅᑐᒍᑦ 24/7, 24-ᓂᒃ ᐃᑲᕐᕋᓂᒃ ᐅᓪᓗᓂᒃ 7-ᓂᒃ ᐱᓇᓱᐊᕈᓯᓕᒫᖅ 
ᐃᓱᒪᓕᕆᕕᒻᒥᒃ, ᒪᑐᐱᕈᒪᒐᔭᖅᑕᑎᓐᓂᒃ ᐅᓪᓗᐃᑦ ᖁᓕᑦ ᐊᕙᑎᓪᓘᓐᓃᑦ ᐃᓗᐊᓂ. ᑕᐃᒪᐃᓕᖓᔪᖅ ᒫᓐᓇ ᑕᐃᑦᓱᒪ 
ᒪᑐᐃᖅᑕᐅᓂᖓ. 
 
ᐅᖃᓚᐅᕋᒪ ᐃᑉᐸᖅᓴᖅ, ᐅᖃᖅᑏ, ᓯᕗᓪᓕᖅᐸᐅᓗᓂ ᐃᓱᒪᓕᕆᕕᐅᓚᖓᔪᖅ ᓄᓇᕗᒻᒥ. ᑖᓐᓇ ᐱᒪᕆᐹᓗᒃ 
ᓇᓗᓇᐃᕆᐊᖓ. ᐃᓚᒋᒻᒪᒍ ᐃᓱᒪᓕᕆᓂᕐᒧᑦ ᐸᕐᓇᐅᑎᐅᑉ ᐊᖏᖅᑕᐅᔪᔫᑉ ᐅᕙᓂ ᒪᓕᒐᓕᐅᕐᕕᒻᒥ ᐅᐱᕐᖔᖅ, 
ᐊᒻᒪᓗ ᑕᒪᓐᓇ ᖃᐅᔨᓴᖅᑕᕗᑦ. 
 
ᑕᒪᓐᓇ ᐅᖁᓪᓕᑎᕆᓚᖓᔪᖅ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓᓂᒃ. ᐊᖏᖃᑎᒋᔭᕋ ᐅᓗᕆᐊᓇᖅᑐᒦᑦᑎᓪᓗᒋᑦ 
ᐃᓚᖏᓐᓂᒃ ᐋᓐᓂᐊᕕᓕᐊᖅᓯᒪᔪᓂᒃ ᑐᓴᐅᒪᔭᐅᒋᐊᓕᒃ ᐃᖅᑕᓇᐃᔭᖅᑎᓄᑦ ᐊᒻᒪᓗ ᐊᔪᕐᓇᓐᖏᒐᐃᑉᐸᑦ 
ᑲᑎᒪᔭᐅᑎᑦᑕᐃᓕᖃᑦᑕᕐᓗᒋᑦ ᐋᓐᓂᐊᕕᓕᐊᕐᓯᒪᔪᓄᑦ ᐃᓘᓐᓈᒍᑦ. 
 
ᑭᓯᐊᓂᓗ, ᐅᖃᖅᑏ, ᐱᒻᒪᕆᐹᓘᒻᒥᔪᖅ ᐋᓐᓂᐊᕕᓕᐊᖅᓯᒪᔪᑦ, ᐃᓱᒪᒥᒍᑦ ᐋᓐᓂᐊᒍᑎᒃ, ᑎᒥᒥᒍᑦ ᐋᓐᓂᐊᒍᑎᒃ, 
ᐊᔾᔨᒌᒥᒃ ᑲᒪᒋᔭᐅᒋᐊᓖᑦ. ᑕᒪᑦᓱᒧᖓ ᑎᑭᐅᑎᒐᓱᐊᕐᑐᒍᑦ ᐃᓱᒪᓕᕆᕕᒻᒧᑦ ᓯᕗᓪᓕᖅᐹᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᓯᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᑲᐃᓐᓇᖏᑦᑕᕋ. ᐊᐱᕆᑲᐃᓐᓴᖅᑐᖓᓕ 
ᐃᓪᓗᑕᖃᕈᓐᓇᖅᑲ ᐃᓱᒪᓕᕆᔭᐅᔭᕆᐊᓕᓐᓄᑦ ᑐᐊᕕᕐᓇᖅᑐᒃᑯᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᑦ, ᐅᖃᖅᑏ. ᐅᖃᖅᑏ, ᐊᑐᐃᓐᓇᖃᖅᑐᒍᑦ ᐃᓪᓗᕈᓯᕐᒥᒃ ᐋᓐᓂᐊᕕᒻᒥ ᐅᓪᓗᒥ 
ᐊᑐᖅᑕᐅᖃᑦᑕᕐᑐᒥᒃ ᐃᓱᒪᓕᕆᔭᐅᔭᖅᑐᖅᓯᒪᔪᓄᑦ. ᑕᐃᓐᓇ ᐃᓪᓗᕈᓯᖅ, ᐅᖃᖅᑏ, ᓂᕈᒥᑦᑐᕈᖅᑎᑕᐅᓯᒪᔪᖅ 
ᓇᒻᒥᓂᖅ ᐋᓐᓂᕐᕕᐅᑎᑕᐅᔾᔭᐃᖅᓯᒪᑦᓱᓂ.  
 
ᐅᖃᖅᑏ, ᐃᓛᓐᓂᒃᑯᑦ ᐃᓄᓐᓂᒃ ᐋᓐᓂᐊᕕᒻᒦᑎᑦᓯᒋᐊᖃᖃᑦᑕᕐᓯᒪᒐᑦᑕ ᓱᓇᑐᐃᓐᓇᐃᑦ ᐱᔾᔪᑎᒋᓪᓗᒋᑦ. ᐊᓐᓂᐊᕕᒻᒥ 
ᑕᐃᑲᓃᓲᑦ ᐃᓪᓗᕈᓯᕐᒥ, ᐃᑲᕐᕋᓂᒃ 24-ᓂᒃ, ᐅᓪᓗᓂᒃ 7-ᓂᒃ ᐱᓇᓱᐊᕈᓯᓕᒫᖅ. ᐊᑯᓂᐅᒐᔪᐃᑦᑐᑦ. ᐃᓪᓗᕈᓯᕐᑕᓕᒃ 
ᑐᐊᕕᕐᓇᖅᑐᓄᑦ ᐋᓐᓂᐊᕕᒻᒥ ᐅᓗᕆᐊᓇᖅᑐᒦᑉᐸᑕ ᐃᒻᒥᓄᑦ ᐃᓄᓐᓄᓘᓐᓃᑦ. 
 
ᑭᓯᐊᓂᓕ ᐅᖃᖅᑲᐅᒐᒪ ᐅᖃᖅᑏ, ᐱᓇᓱᐊᕈᒦᒃ ᒪᕐᕉᒃ ᐃᓗᐊᓐᓂ ᐃᓪᓗᑕᖃᕐᓂᐊᖅᑐᖅ ᐃᓂᒋᔭᐅᒍᓐᓴᖅᑐᒥᒃ 
ᐃᓚᖏᓐᓄᑦ ᑖᒃᑯᐊ ᐋᓐᓂᐊᕕᓕᐊᖅᓯᒪᔪᑦ ᐃᑲᔪᖅᑕᐅᔭᕆᐊᓖᑦ. ᐊᒻᒪᓗ, ᐅᖃᖅᑏ, ᐊᑐᓂᑦ ᐋᓐᓂᐊᕕᓕᐊᖅᑐᑦ 
ᖃᐅᔨᓴᖅᑕᐅᑦᓯᐊᖃᑦᑕᕐᑐᑦᒪ ᓄᓇᓕᒻᒥᓂᒃ ᐊᐅᓪᓚᖅᑎᑕᐅᓕᕋᐃᒐᒥᒃ ᐅᓗᕆᐊᓇᖅᑑᒻᒪᖔᑕ ᐋᓐᓂᐊᕕᒻᒦᖃᑎᒥᓄᑦ, 
ᐃᒻᒥᒃᑰᖓᑎᒐᓱᐊᓯᑦᑕᖅᑲᕗᑦ. ᖃᓄᑐᐃᓐᓇᖅ ᐃᓂᖃᖅᑎᑕᐅᒍᓐᓇᕐᒪᑕ. 

ᑭᓯᐊᓂᓕ ᐃᓛᓐᓂᒃᑯᑦ, ᐅᖃᖅᑏ, ᑕᐃᒪᐃᒍᓐᓇᖃᑦᑕᖏᓐᓇᑦᑕ ᐊᒻᒪᓗ ᐅᐱᕈᓱᑦᑐᖓ ᐅᖃᐅᓯᕆᔭᖓᓂᒃ 
ᒪᓕᒐᓕᐅᖅᑎᐅᑉ, ᐊᒻᒪᓗ ᓱᓕᔪᖅᓴᖅᑐᖓ ᐊᑐᐃᓐᓇᖃᕋᔭᕐᓂᑎᓐᓂᒃ ᐃᑲᕐᕋᐃᑦ 24 ᐃᓗᐊᓐᓂ, ᐅᓪᓗᓄᑦ 7-ᓄᑦ 
ᐃᓪᓗᒥᒃ ᐊᑐᖅᑕᐅᓂᐊᕐᑐᒥᒃ ᓇᔪᒐᐅᓗᓂ ᑖᒃᑯᓄᖓ ᐋᓐᓂᐊᕕᓕᐊᖅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᑦᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐅᖃᖅᑏ, ᖃᐅᔨᒪᔪᖓ ᐋᓐᓂᐊᕕᒃ 
ᐃᓪᓗᕈᓯᖃᕆᐊᖓ ᐃᒻᒥᒃᑰᖅᑐᒥᒃ ᐱᒻᒪᕆᑦᑐᓄᑦ. ᐱᒻᒪᕆᐅᓐᖏᓂᖅᓴᓂᓪᓕ ᐅᖃᐅᓯᖃᖅᑐᖓ 
ᐋᓐᓂᐊᕕᒻᒦᒋᐊᑐᓐᖏᑦᑐᓂᒃ ᐅᕝᕙᓘᓐᓃᑦ ᐊᑐᕆᐊᑐᓐᖏᑦᑐᓂᒃ ᑕᐃᑦᓱᒥᖓ ᐃᓪᓗᕈᓯᕐᒥᒃ. ᑕᒻᒫᑎᕐᕕᒃ 
ᖃᓄᐃᓐᖏᑦᑑᒐᓗᐊᖅ, ᑭᓯᐊᓂ ᐊᑲᐃᓪᓕᐅᕈᑎᖃᓯᖃᑦᑕᕐᒪᑦ ᐃᓱᒪᖓᓐᓂᒃ ᓈᒻᒪᖏᑦᑐᒥᒃ ᑕᐃᑲᓃᑦᑐᖃᖅᑎᓪᓗᒍ. 
ᐃᓗᑕᖃᖅᑎᑦᓯᒍᓐᓇᖅᑭᑕ ᑐᐊᕕᕐᓇᖅᑐᖃᕐᑎᓪᓗᒍ? ᖁᔭᓐᓇᒦᒃ.  
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐋᓐᓂᐊᔪᒥᒃ ᐊᐅᓪᓚᖅᑎᑕᐅᔪᖃᕋᐃᒻᒪᑦ 
ᐃᓱᒪᓕᕆᔭᐅᔭᖅᑐᕐᑐᒥᒃ, ᐃᓘᓐᓇᒐᓚᑎᒃ, 99%-ᖓᓂ, ᐅᖃᖅᑏ, ᐊᐃᑉᐸᖃᖃᑦᑕᕐᑐᑦ. ᐃᓚᖓ ᐊᑲᐃᓪᓕᐅᕈᑕᐅᔫᑉ 
ᒪᓕᑦᓯᒪᔪᒧᑦ ᑎᒍᒥᐊᕐᓂᖅ ᐊᒻᒪᓗ ᐃᑲᔪᕆᐊᕐᓯᒪᒻᒪᑦ ᑕᒫᓃᓐᓂᖓᓄᑦ ᐋᓐᓂᐊᕕᓕᐊᖅᓯᒪᔫᑉ.  
 
ᐃᓛᑎᒍᑦ, ᐅᖃᖅᑏ, ᐋᓐᓂᐊᕕᓕᐊᖅᓯᒪᔪᖅ ᐅᓗᕆᐊᓇᖅᑐᒦᑉᐸᑦ, ᐅᕝᕙᓘᓐᓃᑦ ᐸᕝᕕᓴᓐᓂᐅᓴᑉᐸᑦ 
ᐋᓐᓂᐊᕕᓕᐊᖅᓯᒪᖃᑎᒥᓂᒃ ᐃᒻᒥᒃᑰᖓᑎᒐᓱᐊᖃᑦᑕᕐᑕᕗᑦ ᐃᓄᓐᓂᒃ. ᑕᐃᒫᒃ ᐅᖃᕋᑦᑕ ᐊᓯᐊᓃᑦᑎᑦᓱᒋᑦ. 
 
ᑕᐃᒪᐃᒻᒪᑦ ᐅᖃᖅᑏ, ᒪᓕᒐᓕᐅᖅᑎ ᐅᕙᓐᓂᒃ ᐊᐱᖅᓱᕐᑐᖅ, ᐃᓪᓗᒥᒃ ᐊᑐᐃᓐᓇᖅᑕᖃᕐᒪᖔᖅ, ᒫᓐᓇ 
ᐱᑕᖃᓐᖏᑦᑐᖅ, ᐃᒻᒪᖃ ᐱᓇᓱᐊᕈᒦᒃ ᒪᕐᕉᒃ ᐃᓗᐊᓂ ᐱᑕᖃᓛᓕᖅᑐᖅ ᑕᐃᒪᐃᒻᒪᑦ ᑭᐅᔾᔪᑎᒐ ᐊᔾᔨᑐᐃᓐᓇᖓ 
ᑭᐅᔾᔪᑎᒋᖅᑲᐅᔭᒪ ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦᓴᖅ. ᐅᖃᐅᓯᒃᑯᑦ ᐊᐱᖅᑯᑎᑦᓴᖅ. ᒪᒃᓖᓐ. 
 
ᐊᐱᖅᑯᑦ 257–1(6): ᐅᔭᕋᓐᓂᐊᕐᓂᕐᒧᑦ ᐃᓕᓐᓂᐊᑎᑦᓯᓂᕐᒧᑦ ᐸᕐᓇᐅᑎ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᑉᐸᑦᓴᖅ ᒥᓂᔅᑕᖓᑦ ᐃᑯᐱᕝᕕᓕᕆᔨᒃᑯᑦ ᐅᖃᐅᓯᖃᓚᐅᕐᒪᑕ, 
ᖁᐊᖅᓵᒻᒪᕆᓚᐅᖅᑐᖓ ᐊᒻᒪᓗ ᐊᐱᖅᑯᑎᒐ ᐅᓪᓗᒥ ᒥᓂᔅᑕᖓᓐᓄᑦ ᐃᑯᐱᕝᕕᓕᕆᔨᒃᑯᑦ ᖃᖓᓕ ᓂᕆᐅᒻᒪᑦ 
ᐅᔭᕋᓐᓂᐊᕐᓂᒧᑦ ᐸᕐᓇᐅᑎᒥᒃ ᓄᓇᕗᒻᒧᑦ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑎᒍᒥᐊᖅᑐᖅ ᐃᑯᐱᕝᕕᓕᕆᓂᕐᒧᑦ. ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒪᐃᓕᐅᖅᑐᒍᑦ, ᐱᓕᕆᐊᖃᖅᑐᒍᑦ ᐸᕐᓇᐅᑎᒥᒃ 
ᑖᒃᓱᒧᖓ ᐊᒻᒪᓗ ᐱᓕᕆᖃᑎᖃᕐᑐᒍᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᒫᓐᓇᐅᔪᖅ. 

ᐊᒻᒪᓗ ᐱᓕᕆᖃᑎᒋᒍᒪᔭᒃᑯ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᐃᒻᒪᑦ ᑭᐅᒍᓐᓇᖏᑦᑕᕋ ᒪᓕᒐᓕᐅᖅᑎ ᑭᓯᐊᓂ 
ᐱᒍᓐᓇᕐᓂᓕᒫᒃᑯᑦ ᐱᓇᓱᐊᖅᑐᒍᑦ ᐱᓕᕆᖃᑎᒋᒐᓱᐊᕐᓱᒋᑦ ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ.  ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᓯᒪᔪᖓ ᐅᕙᓂ ᒪᓕᒐᓕᐅᕐᕕᒻᒥ ᐅᑎᕋᓱᐊᕈᒪᓂᕋᕐᓱᖓ ᐊᒻᒪᓗ 
ᓄᓇᑦᓯᐊᕐᒥ ᐱᖁᔭᓕᐅᖅᑎᓕᐊᔪᑦᓱᖓ ᐊᓯᖏᓐᓂᒃ ᐃᓱᒫᓘᑕᐅᔪᓂᒃ ᐱᔾᔪᑎᖃᕐᓱᖓ ᐊᒻᒪᓗ 
ᑕᐃᒪᐃᑦᓴᐃᓐᓇᖅᑑᔮᕐᒥᔪᖅ ᐅᔭᕋᕐᓂᐊᕐᓂᕐᒧᑦ ᐸᕐᓇᐅᑎ ᐊᒻᒪᓗ ᑐᐊᕕᕐᓇᕐᓂᖓ. ᖃᐅᔨᒪᒐᕕᑦ ᐊᕐᕌᒍᐃᑦ ᐱᖓᓱᑦ, 
ᓯᑕᒪᕈᓕᖅᑐᑦ, ᒐᕙᒪᒃᑯᑦ ᐱᕈᖅᓯᒪᒐᔭᓐᖑᐊᖅᑑᔮᓕᕐᒪᑕ ᓯᕗᒧᑦᑎᑦᓯᒋᐊᕐᓗᑎᒃ ᑕᒪᓐᓇᓕ ᐃᓱᒪᒋᔭᕋ. 
 
ᑭᓯᐊᓂ ᐊᐃᑉᐸᖓ ᐊᐱᖅᑯᑎᒪ, ᐊᖓᓕ ᐱᔭᕇᖅᐸᓕᐊᓛᖅᑲᐅᒃ ᑖᓐᓇ ᐊᖏᕈᑎᐅᔪᖅ, ᐱᓕᕆᖃᑎᒥᓂᒃ 
ᓇᑦᓴᓛᖅᑲ, ᐃᓕᓐᓂᐊᖅᑐᓕᕆᔨᒃᑦ, ᐊᒻᒪᓗ ᓄᓇᕗᑦ ᑐᓐᖓᕝᒃᑯᑦ ᐅᖃᕈᓐᓇᕐᕕᓖᑦ ᐅᔭᕋᓐᓂᐊᕐᓂᕐᒨᖓᔪᓄᑦ 
ᐅᐱᓐᓇᕋᓂ ᐅᔭᕋᓐᓂᐊᕐᕕᐅᒍᓐᓇᖅᑐᓂᒃ ᓴᐳᔾᔨᓲᖑᒻᒪᑕ ᓂᕐᔪᑎᒃᓂᒃ ᐃᒻᒪᖃ ᒥᓂᔅᑕ ᐊᖏᖃᑎᖃᕈᓐᓇᖅᑐᖅ 
ᐃᒻᒪᖃ ᓴᖅᑮᑉᐸᑦ ᐃᓕᕆᖃᑎᖃᕐᓂᕐᒥᒃ ᐱᔭᕇᕆᐊᕐᓗᑎᒃ ᐅᔭᕋᓐᓂᐊᓂᕐᒧᑦ ᐸᕐᓇᐅᑎᓂᒃ, ᐃᑎᖅᑎᓯᒐᔭᖅᑐᖅ 
ᖃᐊᒻᒪᓗ ᒥᓂᖦᑕ ᑐᓐᖓᕕᖃᑐᐃᓐᓇᖁᓐᖏᑕᕋ ᒐᕙᒪᒃᑯᓐᓂᒃ ᑕᒪᓐᓇ ᑲᔪᓯᑎᓐᓂᐊᕐᓗᒍ.  
 
ᐊᒥᓱᐊᓗᓐᓂᒃ ᐱᓕᕆᖃᑎᖃᕐᒪᑕ ᐊᒻᒪᓗ ᐊᓪᓛᑦ ᐅᔭᕋᓐᓂᐊᖅᑏᑦ, ᑕᐃᒪᐃᒻᒪᑦ ᒥᓂᔅᑕ ᑕᒪᑦᓱᒧᖓ ᑕᓂᒪᒍᓐᓇᖅᑲ, 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᔭᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ ᐊᒻᒪᓗ 
ᐱᓕᕆᖃᑎᖃᓛᖅᑐᒍᑦ ᐃᓄᐃᐃᑦ ᑎᒥᖁᑎᖏᓐᓂᒃ ᓄᓇᕗᒻᒥ ᐊᒻᒪᓗ ᐱᓇᓱᐊᕈᓯᐅᑉ ᐅᖓᑖᓂ, ᑲᑎᖃᑎᖃᔪᔪᒍᑦ 
ᒪᕿᒪᕐᑯᓐᓂᒃ ᐊᒻᒪᓗ ᐅᖃᓕᒪᖃᑎᒋᑦᓱᒋᑦ ᐅᔭᕋᓐᓂᐊᕐᓂᐅᑉ ᒥᑦᓵᓄᑦ, ᐃᖅᑲᓇᐃᔭᕐᓂᕐᒥ ᐅᔭᕋᓐᓂᐊᕐᕕᒻᒥ ᐊᒻᒪᓗ 
ᐃᓕᓐᓂᐊᕐᓂᐅᔪᓂᒃ ᐃᖅᑲᓇᐃᔮᓄᑦ ᐅᔭᕋᓐᓂᐊᕐᕕᒻᒥ ᖃᒪᓂᑦᑐᐊᕐᒥᓗᑭᐊᖅ ᐅᕝᕙᓘᓐᓃᑦ ᕿᑎᕐᒥᐅᓂ. 
 
ᑕᐃᒪ ᑲᑎᒪᖃᑎᒋᖃᑦᑕᕐᓂᐊᖅᑲᕗᑦ ᑕᐃᒃᑯᐊ ᑐᑭᓯᒐᓱᐊᕐᓗᑕ ᐸᕐᓇᐅᑎᖃᕐᒪᖔᑕ ᐃᓕᓐᓂᐊᑎᑦᓯᓂᒧᑦ ᐃᓄᓐᓂᒃ 
ᐃᖅᑲᓇᐃᔭᖃᑦᑕᕈᒪᔪᓂᒃ ᐅᔭᕋᓐᓂᐊᕐᕕᓐᓂ. ᐄ, ᐅᖃᖅᑏ, ᐃᖅᑲᓇᐃᔭᖃᑎᒋᓂᐊᖅᑕᕗᑦ ᑕᐃᒃᑯᐊ ᐃᓄᐃᑦ 
ᖃᓄᐃᑦᑐᑐᐃᓐᓇᕐᓃᑦᑐᑦ ᑎᒥᐅᔪᓂ ᐊᒻᒪᓗ ᐅᔭᕋᓐᓂᐊᕐᑏᑦ ᑲᒻᐸᓂᐅᔪᑦ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᑎᑭᐅᑎᒍᓂ ᐃᓚᒍᑦᓯᐅᔾᔨᓂᕐᒧᑦ ᓄᓇᕗᑦ ᑐᓐᖓᕕᒃᑯᓐᓂᒃ, ᑐᓂᒪᓂᐊᖅᑲ 
ᑲᑎᒪᖃᑎᖃᕐᓂᕐᒧᑦ ᑲᒻᐳᓚᓐ ᕆᓱᐊᓯᔅᑯᓐᓂᒃ ᐃᒻᒪᖃ ᑐᓴᕆᐊᒃᑲᓐᓂᕐᓗᓂ ᐅᔭᕋᓐᓂᐊᕐᓂᕐᒧᑦ ᐸᕐᓇᐅᑎᓂᑦᑕᐅᖅᕙ 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 

ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒥᒃ. ᐄ, ᐅᖃᖅᑏ. ᐅᔭᕋᓐᓂᐊᕐᓂᕐᒧᑦ ᑲᑎᒪᓂᖃᓕᕈᑦᑕ ᑐᕌᓐᑐᒥ, 
ᑲᒻᐳᓚᓐ ᕆᓱᐊᓯᔅᑯᑦ ᑕᐃᑲᓃᓛᖅᑐᑦ ᐊᒻᒪᓗ ᐅᖃᖃᑎᒋᓛᖅᑕᒃᑲ ᑲᑎᒪᖃᑎᖃᕈᓐᓇᕐᒪᖔᑕ ᐅᕙᑦᑎᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐳᒃᑭᕐᓇᖅ. 
 
ᐊᐱᖅᑯᑦ 258–1(6): ᖁᑭᐅᑎᑖᕈᑎᖃᕐᓂᕐᒧᑦ ᑎᑎᕋᕐᕕᒃ ᐊᓪᓚᕝᕕᒃ-ᐃᖃᓗᐃᑦ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᓯᕗᓕᖅᑎᒧᑦ. ᐅᖃᖅᑏ, ᓯᕗᓕᖅᑏ 
ᖃᐅᔨᑎᑦᓯᔪᓐᓇᖅᑲ ᖃᓄᐃᓕᖓᓕᕐᒪᖔᖅ ᖁᑭᐅᑎᓕᕆᓂᕐᒧᑦ ᐊᓪᓚᕝᕕᒃ ᑕᒫᓂ ᐃᖃᓗᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᒪᔭᒃᑯᓪᓕ, ᑐᓴᕐᑎᑕᐅᓯᒪᓪᓗᖓᓗ, ᐃᖅᑲᓇᐃᔮᑦᓴᖅ 
ᒪᑐᐃᒃᑲᓐᓂᓚᐅᖅᑐᖅ ᐊᑯᓂ ᐃᓐᓄᑦᓯᒪᓚᐅᓐᖏᑦᑐᖅ. ᖃᐅᔨᒪᔭᒃᑯᓪᓕ ᐅᖃᐅᔾᔭᐅᓯᒪᓐᑯᓪᓗ ᑕᒪᓐᓇ 
ᐅᖃᐅᓯᑦᓴᑐᐊᕋ ᒫᓐᓇᐅᔪᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᓯᕗᓕᖅᑏ. ᐅᖃᖅᑏ,  ᐃᒪᓐᓇ ᑐᑭᓯᐅᒪᔭᕋ 
ᖁᑭᐅᑎᒧᑦ ᐊᑎᓕᐅᕆᓂᖅ ᐃᓱᓕᕝᕕᑦᓴᓕᒃ ᔭᓐᓄᐊᓕ 2003-ᒥ. ᑕᐃᒪᐃᒻᒪᑦ, ᖁᑭᐅᑎᒥᒃ ᐊᑎᓕᐅᕆᓂᖅ ᑕᒪᓐᓈ 
ᓱᓕᕙ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᒪᓕᒐᖅ ᒪᓕᓪᓗᒍ, ᖁᑭᐅᑎᓕᒫᖅ 
ᐊᑎᓕᐅᖅᑕᐅᓯᒪᔭᕆᐊᓖᑦ ᒐᕙᒪᑐᖃᒃᑯᑦ ᖁᑭᐅᑏᑦ ᐊᑎᓕᐅᖅᑕᐅᓂᖓᓄᑦ ᑭᓯᐊᓂ ᐅᖃᐅᑎᓯᒪᔭᕗᑦ 
ᑕᐃᒪᐃᔾᔮᓐᖏᒋᐊᑦᓴᖅ, ᓱᓕ ᐊᑐᐃᓐᓇᐅᓐᖏᒋᐊᒃᓴᑎᓐᓂᒃ ᒫᓐᓇᐅᔪᖅ ᓄᓇᕗᑦᒥ. 
 
ᓄᓇᕗᑦᒥᐅᑑᓐᖏᑦᑐᑦ ᑕᐃᒪᐃᑦᑐᑦ ᑭᓯᐊᓂᓕ ᐊᕕᑦᑐᕐᓯᒪᓂᐅᔪᑦ ᐃᓚᒋᑦ ᑲᓇᑕᒥ ᐱᔾᔪᑎᒋᓪᓗᒍ 
ᑲᑎᒪᖃᑎᖃᓚᐅᕋᒪ ᓯᕗᓕᖅᑎᐅᔪᑦ ᐃᓚᖏᓐᓂᒃ ᑕᐃᒪᐃᓕᖓᒻᒥᔪᐃᑦᑕᐅᖅ ᐊᒻᒪᓗ ᐊᐱᖅᑯᑎᒋᓯᒪᓪᓗᑎᒍ 
ᐱᖁᔭᑦᓴᖅ ᐊᑐᓕᖅᑎᑕᐅᓐᖏᑲᐃᓐᓇᖁᓪᓗᑎᒍ ᐅᕝᕙᓘᓐᓃᑦ ᑕᐃᒪᐃᓐᖏᑲᐃᓐᓇᖁᓪᓗᒍ, ᖁᑭᐅᑏᑦ 
ᐊᑎᓕᐅᖅᑕᐅᓂᖏᓐᓄᑦ ᓄᖅᑲᖓᑎᑕᐅᑲᐃᓐᓇᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓯᕗᓕᖅᑎᐅᑉ ᖃᐅᔨᒃᑲᕈᓐᓇᖅᑲᖏᑦ ᓄᓇᕗᑦᒥᐅᑦ 
ᐊᓪᓚᕝᕕᖓ ᒪᑐᒪᓚᐅᕆᐊᖓ ᐃᖃᓗᓐᓂ ᐊᑯᓂᒐᓚᒃ ᑕᒪᓐᓇ ᐱᔾᔪᑕᐅᓂᕋᕐᓗᒍ, ᑕᒪᓐᓇ ᓇᓗᓇᓐᖏᒍᑎᒋᒻᒪᐅᒃ 
ᐱᓗᐊᖅᑐᒥ ᓄᓇᓕᕋᓛᖑᓂᕐᓴᓂ ᑕᑕᑎᕆᓕᓂᐅᓐᖏᒻᒪᑕ ᐊᑎᓕᐅᕆᕕᓐᓂᒃ ᐊᒻᒪᓗ ᐃᑲᔪᖅᑎᑦᓴᖃᖃᑦᑕᕋᑎᒃ 
ᑕᑕᑎᕆᓂᕐᒧᑦ ᐊᑎᓕᐅᕆᕕᓐᓂᒃ. 

ᑕᐃᒪᐃᒻᒪᑦ ᓯᕗᓕᖅᑎᐅᑉ ᐅᖃᐅᑎᒍᓐᓇᕐᐹᑎᒍᑦ ᐃᖃᓗᓐᓂ ᐊᓪᓚᕝᕕᒃ ᐱᔪᓐᓇᕐᓂᓕᒫᖓᒍᑦ 
ᐃᑲᔪᖃᑦᑕᕋᓱᐊᕆᐊᖓ ᐃᓄᑦᑎᑐᐃᓐᓇᖅ ᐅᖃᐅᓯᓕᓐᓄᑦ ᐃᖃᓗᐃᑦ ᓯᓚᑖᓃᑦᑐᓄᑦ ᐱᓗᐊᖅᑐᒥ ᑕᑕᑎᕆᓂᕐᒥᒃ 
ᐊᑎᓕᐅᕆᕕᒻᒥᒃ ᖃᓪᓗᓈᑎᑑᑐᐃᓐᓇᖅᑐᓂᒃ, ᐃᑲᔪᖅᑕᐅᔪᓐᓇᕐᒪᖔᑕ ᓄᓇᓕᓐᓂ ᑕᓗᕐᔪᐊᓂ ᐊᓯᖏᓐᓂᓗ 
ᓄᓇᓕᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᖃᐅᔨᒃᑲᕐᓯᒪᔭᕗᑦ ᒐᕙᒪᑐᖃᒃᑯᑦ ᐊᒥᓱᒻᒪᕇᑦ 
ᓄᓇᕗᑦ ᓄᓇᓕᖁᑎᖏᓐᓂ ᑕᑕᑎᕆᔪᓐᓇᕐᓯᓚᐅᕐᓯᒪᓐᖏᒻᒪᑕ ᐊᑎᓕᐅᕆᕕᓐᓂ ᑭᓯᐊᓂ ᑕᐃᒫᑦᓴᐃᓐᓇᖅ ᓄᓇᕗᑦ 
ᑐᓐᖓᕕᒃᑯᑦ ᑲᒪᒋᓇᓱᐊᖅᑕᖓᑦᑕᐅᖅ ᑲᒪᒋᓇᓱᐊᕐᒥᔭᕗᑦ ᐃᖅᑲᖅᑐᐃᕕᒃᑯᑦ ᓵᓚᖃᕋᓱᐊᕐᓂᖅ ᐱᔾᔪᑎᒋᓪᓗᒋᑦ 
ᖁᑭᐅᑏᑦ ᓇᓗᓇᐃᔭᖅᑕᐅᒋᐊᖃᕐᓂᖏᑦ. 
 
ᑕᐃᒪᐃᒪᑦ, ᑲᓇᑕᒥ ᐃᖅᑲᖅᑐᐃᔨᕐᔪᐊᓅᕐᓂᐊᖅᑐᒍᑦ ᑕᖅᑭᕆᓂᐊᖅᑕᑎᓐᓂ ᑕᐃᒪᐃᒻᒪᑦ ᐱᔪᓐᓇᕐᓂᓕᒫᑦᑎᒍᑦ 
ᑲᒪᒋᓇᓱᐊᕐᓂᐊᖅᑕᕗᑦ ᐃᑲᔪᕈᒪᓪᓗᒋᑦ ᓄᓇᕗᑦ ᐃᓄᖏᑦ ᑭᓯᐊᓂ ᑕᑕᑎᕆᐊᓖᑦ ᐊᑎᓕᐅᕆᕖᑦ ᐊᒻᒪᓗ 
ᐸᐃᑉᐹᓕᕆᐊᕆᒋᐊᓖᑦ ᑲᒪᒋᔭᐅᔪᑦ ᒐᕙᒪᑐᖃᒃᑯᑎᒍᑦ ᑭᓯᐊᓂ ᐃᑲᔪᖅᑐᒍᑦ ᐱᔪᓐᓇᕐᓂᓕᒫᑦᑎᓐᓄᑦ ᓄᓇᕗᒻᒥᐅᓂᒃ 
ᐃᑉᐱᒋᒐᒃᑯᑦ ᑲᔪᓯᐅᑎᑦᓴᐅᑎᒋᒍᓐᓇᖏᑦᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᓯᕗᓕᖅᑎ ᑭᐅᔾᔪᑎᖓᓄᑦ. 
 
ᐅᖃᑦᑏ, ᐃᓄᐃᑦ ᑕᑕᑎᕆᓯᒪᓐᖏᑦᑐᑦ ᑕᑕᑎᕆᐊᓕᓐᓂᒃ, ᔮᓐᓄᐊᓕ 2003-ᖑᓕᖅᐸᑦ, ᖃᓄᐃᑕᐅᓂᐊᖅᑲᓪᓕ 
ᑖᒃᑯᐊ ᐃᓄᐃᑦ, ᑕᑕᑎᕆᓯᒪᓐᖏᑦᑐᑦ ᔮᓐᓄᐊᓕ 2003-ᒥ? 
 
ᓴᐳᑎᔭᐅᒋᐊᖃᖅᑐᕆᒐᒃᑭᓪᓕ. ᐃᒻᒪᖃ ᓯᕗᓕᖅᑎ ᐅᕙᑦᑎᓐᓄᑦ ᐅᖃᕈᓐᓇᑐᑦᓴᐅᔪᖅ ᑕᑐᑎᕆᓯᒪᓐᖏᑦᑐᑦ ᔮᓐᓄᐊᓕ 
2003-ᒥ, ᓴᐳᑎᔭᐅᓯᒪᒐᔭᕆᐊᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐱᔾᔪᑎᒋᑦᓱᒋᑦ ᐃᓚᖏᑦ ᐃᓄᐃᑦ ᑕᑕᑎᕆᓯᒪᔾᔮᖏᑦᑐᑦ 
ᔮᓐᓄᐊᓕ 2003-ᒥ, ᑲᑎᒪᖃᑎᖃᖃᑦᑕᕐᓯᒪᒧᒍᑦ ᑖᒃᑯᐊ ᖁᑭᐅᑎᑖᕈᑎᓄᑦ ᑕᑕᑎᕆᐊᓖᑦ ᒥᑦᓴᐃᓐᓄᑦ ᑕᐃᒪᐃᒻᒪᑦ 
ᑭᖑᕙᕆᐊᖅᑎᒐᓱᐊᕐᓯᒪᕙᕗᑦ ᒪᓕᒐᖅ. 
 
ᑭᖑᕙᕆᐊᖅᑎᓕᖅᑭᑦᑖᓯᒪᓕᖅᑕᕗᑦ ᐊᒻᒪᓗ ᓱᓕ ᑭᖑᕙᕆᐊᖅᑎᑲᓐᓂᕈᒪᔭᕗᑦ ᑎᑎᕋᖃᑦᑕᕐᓯᒪᓪᓗᑕᓗ 
ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ. ᐊᒻᒪᓗ ᐅᖃᖅᑲᐅᒐᒪᐃᓛᒃ ᐃᓱᓕᓚᐅᓐᖏᓐᓂᖓᓂ ᑏᓯᑉᐱᕆ, ᐃᖅᑲᖅᑐᐃᕕᒃᑯᑦ 
ᐅᓇᒻᒥᓱᒍᑕᐅᔪᖅ ᑲᔪᓯᓂᐊᖅᑐᖅ. 
 
ᑐᓴᕈᒪᓂᐊᖅᑐᒍᑦ ᖃᓄᐃᓕᖓᓂᐊᕐᒪᖔᖅ. ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲ ᓕᖅ. ᒪᓕᒐᓕᐅᖅᑏᑦ ᓇᓗᓇᐃᖅᓯᓕᑦ ᐊᐱᖅᓱᕐᓇᖅ ᐃᓱᓕᒻᒪᑦ. ᓅᒋᐊᕐᓗᑕ 
ᓈᓴᐅᑎᓕᒻᒧᑦ 7-ᒥᒃ. ᑐᑐ. 

ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 12-1(6): ᒥᓂᔅᑕᐃᑦ ᐅᖃᐅᓯᖓᑦ 72-1(6) ᑲᑎᒪᔨᕋᓛᓅᖅᑕᐅᔪᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᑦᓱᒍ ᒪᓕᒐᖅ 34 (5), ᐱᒋᐊᖅᑎᑦᓯᕗᖓ, ᐊᐃᐱᖅᑕᐅᑦᓱᓂ ᒥᓂᔅᑕᒧᑦ 
ᖃᒪᓂᑦᑐᐊᕐᒥᒃ, ᒥᓂᔅᑕᐅᑉ ᐅᖃᐅᓯᖓ ᓈᓴᐅᑎᓕᒃ 72-1 (6)  ᐱᒋᐊᖅᑎᑕᐅᖁᓪᓗᒍ ᑲᑎᒪᔨᕋᓛᑦ ᐃᓘᓐᓇᐃᓐᓄᑦ 
ᐅᖃᖃᑎᒌᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑎ ᐋᖅᑭᑦᑐᖅ. ᐃᑲᔪᖅᑐᖅᑐᑦ. ᐊᑭᕋᖅᑐᕐᑐᑦ. ᐱᖁᔨᕗᖓᕈᑎ ᑲᔪᓯᔪᖅ. ᒥᓂᔅᑕᐅᑉ 
ᐅᖃᐅᓯᖓ ᓈᓴᐅᑎᓕᒃ 72-1 (6) ᓅᑕᐅᔪᖅ ᑲᑎᒪᔨᕋᓛᓄᑦ ᐃᓘᓐᓇᐃᓐᓄᑦ. 
 
ᓇᓴᐅᑎᓕᒃ 7. ᑎᑎᕋᖅᓯᒪᔪᑦ ᐊᐱᖅᑯᑏᑦ. ᒪᒃᓖᓐ.  
 

ᑲᑎᒻᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 002-1(6): ᐋᓐᓂᐊᔪᖅᓯᐅᑎᑦ ᐊᓪᓚᑦᑕᐅᔪᖁᑏᑦ ᐅᔭᕋᕐᓂᐊᖅᑎᓄᑦ ᑲᖏᖅᖠᓂᕐᒥ 
ᐅᔭᕋᕐᓂᐊᕐᕕᐅᓚᐅᖅᓯᒪᔪᒥ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒻᒪᕆᐊᓗᒻᒥᒃ ᑎᑎᕋᖅᓯᒪᔪᒥᒃ ᐊᐱᖅᑯᑎᑦᓴᖃᕋᒪ. ᖃᓄᐃᓕᒋᐊᕐᕕᐅᔪᒐᒪ 
ᐅᐃᒡᒐᕐᓂᕐᒧᑦ ᖃᒪᓂᖅᑐᐊᒥ. ᐊᑯᕐᖓᓐᓂ 1959 ᐊᒻᒪᓗ 1964, ᐅᐃᖓ ᐃᖅᑲᓇᐃᔭᕐᓂᕐᒪᑦ ᐅᐊᓐᓇᖓᓂ 
ᑲᖏᖅᖠᓂᐅᑉ ᐅᔭᕋᓐᓂᐊᕐᕕᒻᒥ, ᓄᓇᐅᑉ ᐊᑖᓂ. 
 
ᑕᐃᑲᓐᖔᓚᐅᖅᓱᓂ ᐅᔭᕋᓐᓂᐊᕐᕕᒻᒥᒃ, ᖃᓂᒪᑦᑐᐹᓘᖃᑦᑕᓚᐅᖅᓯᒪᒻᒪᑦ ᐊᒻᒪᓗ ᑐᖁᓕᕋᑕᖅᓱᓂ 
ᐊᕐᕌᒍᖃᑐᐃᓐᓇᖅᓱᓂ 38-ᓂᒃ. ᑕᐃᑦᓱᒪᓂ ᐋᓐᓂᐊᕕᒃ ᐅᐃᓂᐲᒥ ᐅᖃᖅᑐᒥᓂᖅ ᐋᓐᓂᐊᖃᕐᓂᕆᐊᖓ ᐸᑎᕐᒥᒍᑦ. 
 
ᑎᑎᕋᖅᓯᒪᔪᖅ ᐊᐱᖅᑯᑎᒐ ᒥᓂᔅᑕ ᐃᐊᑦ ᐱᑯᒧᑦ, ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 
ᐅᓪᓗᒥ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᑎᕋᖅᓯᒪᔪᖁᑎᖃᖅᑲᑦ ᐅᔭᕋᓐᓂᐊᖅᑎᒥᓂᕐᓄᑦ ᓄᓇᐅᑉ ᐊᑖᓂ 
ᐅᐊᓐᓇᖓᓂ ᑲᖏᖅᖠᓂᐅᑉ ᐅᔭᕋᓐᓂᐊᕐᕕᖓᓂ 50-ᒐᓚᖓᓚᖏᓐᓂ 60-ᒐᓚᖏᓐᓂᓗ ᓄᓇᐅᑉ ᐊᑖᓂᕙ 
 
ᐊᒻᒪᓗ ᐊᐃᑉᐸᖓ, ᒥᓂᖦᑕ ᐅᕙᓐᓂᒃ ᑐᓴᖅᑎᑦᓯᒍᓐᓇᖅᑲ ᐅᔭᕋᓐᓂᐊᖅᑎᐅᖃᑦᑕᕐᓯᒪᔪᑦ ᑲᖏᖅᖠᓂᕐᒥ 
ᐋᖅᑭᑦᑕᐅᒍᓐᓇᖏᑦᑐᓂᒃ ᐋᓐᓂᐊᖅᑖᖃᑦᑕᕐᓯᒪᔪᑦ ᐊᒥᓲᒻᒪᖔᑕ. ᐊᒻᒪᓗ ᐊᐃᑉᐸᖓ, ᒥᓂᔅᑕ ᑐᑭᓯᒐᓱᐊᕈᓐᓇᖅᑲ 
ᑖᒃᑯᐊ ᐅᔭᕋᓐᓂᐊᕐᑎᒥᓃᑦ ᓇᓗᓇᐃᖅᑕᐅᓚᐅᖅᓯᒪᒻᒪᖔᑕ ᐊᓯᖏᓐᓄᑦ ᐋᓐᓂᐊᖑᔪᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᓈᓴᐅᑎᓕᒃ 7, ᑎᑎᕋᖅᓯᒪᔪᑦ ᐊᐱᖅᑯᓰᑦ. ᓈᓴᐅᑎᓕᒃ 8. ᐅᑎᖅᑐᖅ 
ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. ᓇᓴᐅᑎᓕᒃ 9. ᑭᐅᔪᖅ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᓄᑦ. ᓈᓴᐅᑎᓕᒃ 10, 
ᐊᑎᓕᐅᕈᑕᐅᓯᒪᔪᑦ. ᐊᓚᑲᓐᓄᐊᖅ. 
 

ᑲᑎᒻᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᑎᑎᖅᑲᒃᑯᑦ ᐊᐱᖅᑯᑦ 005-1(6): ᐳᐃᔾᔪᕌᕐᕕᒃ - ᓇᐅᔮᓂ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᑎᓕᐅᕈᑕᐅᓯᒪᔪᖁᑎᖃᕋᒪ ᓂᕈᐊᖅᑎᖁᑎᓐᓂᒃ 
ᕼᐋᒻᓚᒃᑯᓐᓂᑦ ᓇᐅᔮᓂ. ᑖᓐᓇ ᐊᑎᓕᐅᖅᑕᐅᓯᒪᕗᖅ 365ᓄᑦ ᓄᓇᖃᖅᑐᓄᑦ ᐳᐃᔾᔪᕌᕐᕕᒃᑖᕈᒪᔪᓂᑦ ᓄᓇᓕᓐᓂ. 

ᐅᖃᖅᑏ, ᐃᑲᔪᖅᑐᑦᑎᐊᖅᐸᒃᑲ ᓂᕈᐊᖅᑎᖁᑎᒃᑲ ᐊᒻᒪᓗ ᐃᑲᔪᖅᑐᖅᑕᐅᓪᓗᑎᑦ ᐃᒡᓗᓕᒑᖅᔪᒻᒥᐅᓄᑦ 
ᓴᓪᓕᒥᐅᓄᓪᓗ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐊᓚᑲᓐᓄᐊᖅ. ᓈᓴᐅᑖ 10, ᐊᑎᓕᐅᕈᑕᐅᓯᒪᔪᑦ. ᓈᓴᐅᑖ 11, ᐅᓂᒃᑳᑦ ᑲᑎᒪᔨᕋᓛᓂᑦ 
ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᓂᑦ. ᓈᓴᐅᑖ 12, ᐅᓂᒃᑳᑦ ᑲᑎᒪᔨᕋᓛᓂᑦ ᕿᒥᕐᕈᓇᒃᑎᓂᑦ ᒪᓕᒐᒃᓴᓂᑦ. ᑐᑑ. 
 

ᑲᑎᒻᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ 
 
ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᕆᓂᕐᒥᒃ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᓐᓄᑦ ᒪᓕᒐᕐᒥᒃ - 
ᕿᒥᕐᕈᓂᖅ 
 
ᑐᑐ: ᖁᔭᓐᓇᒦᒃ ᐅᖃᖅᑏ ᐊᒻᒪ ᑎᑎᕋᖅᑏ. ᐅᖃᖅᑏ, ᐅᓂᒃᑳᕈᒪᕗᖓ ᒪᓕᒐᒃᓴᖅ 13, ᒪᓕᒐᖅ ᐋᖅᑭᒋᐊᕆᓂᕐᒥᒃ 
ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᓐᓄᑦ ᒪᓕᒐᕐᒥᒃ ᕿᒥᕐᕈᔭᐅᓯᒪᒻᒪᑦ ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ 
ᐱᔨᑦᑎᕋᐅᑎᓄᓪᓗ ᐊᒻᒪᓗ ᒪᓕᒐᒃᓴᖅ ᐃᓱᒪᖅᓴᖅᓯᐅᕈᑕᐅᔪᓐᓇᖅᓯᑎᑕᐅᖁᓪᓗᒍ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᑐᑑ. ᐊᑐᐊᒐᕈᓯᖅ 68(5) ᒪᓕᓪᓗᒍ ᒪᓕᒐᒃᓴᖅ 13 ᐃᓕᔭᐅᓂᐊᖅᐳᖅ ᑲᑎᒪᔾᔪᑎᒃᓴᓄᑦ 
ᐅᓪᓗᑐᐃᓐᓇᕐᒧᑦ, ᓄᕕᐱᕆ 22, 2002ᒧᑦ. 
 
ᓈᓴᐅᑖ 12, ᐅᓂᒃᑳᑦ ᑲᑎᒪᔨᕋᓛᓄᑦ ᕿᒥᕐᕈᓇᒃᑎᓂᑦ ᒪᓕᒐᒃᓴᓂᑦ. ᓈᓴᐅᑖ 13, ᓴᖅᑭᑎᕆᓂᖅ ᑎᑎᖅᑲᓂᑦ. 
ᓈᓴᐅᑖ 14, ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. ᓈᓴᐅᑖ 15, ᖃᐅᔨᒃᑲᐃᓂᖅ ᐱᒋᐊᕈᑎᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᕐᓂᐊᕐᓂᕐᒥᒃ ᒪᓕᒐᒃᓴᓂᑦ. ᒥᓂᔅᑕ ᐃᖕ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 
ᒪᓕᒐᒃᓴᖅ 17 - ᑮᓇᐅᔭᓂᑦ ᐃᓚᒋᐊᖅᓯᓂᕐᒧᑦ ᒪᓕᒐᖅ, ᓈᓴᐅᑖ 1, 2002-2003 - ᖃᐅᔨᒃᑲᐃᒍᑦ 
ᒪᓕᒐᒃᓴᖅ 19 - ᑮᓇᐅᔭᖅᑐᕈᑎᒃᓴᓂᑦ ᐊᑐᓕᖅᑎᑦᑎᒍᑎᓄᑦ ᒪᓕᒐᖅ - ᖃᐅᔨᒃᑲᐃᒍᑦ 
ᒪᓕᒐᒃᓴᖅ 25 - ᒪᓕᒐᖅ ᐋᖅᑭᒋᐊᕆᓂᕐᒥᒃ ᑎᓕᐅᕈᑕᐅᔪᓂᑦ ᐊᑐᖅᑎᑦᑎᓂᕐᒧᑦ ᒪᓕᒐᕐᒥᒃ - ᖃᐅᔨᒃᑲᐃᒍᑦ 
ᒪᓕᒐᒃᓴᖅ 26 - ᐊᐅᓚᑕᐅᕝᕕᐅᖃᑎᒌᓂᑦ ᐃᑲᔪᕆᐊᖃᖅᑎᑕᐅᒍᑎᓂᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᕗᖓ ᐅᓪᓗᑐᐃᓐᓇᐅᓕᖅᐸᑦ ᓄᕕᐱᕆ 22, 
2002ᒥ ᐱᒋᐊᖅᑎᑦᑎᔪᒫᕋᒪ ᒪᓕᒐᒃᓴᖅ 17, ᑮᓇᐅᔭᓂᑦ ᐃᓚᒋᐊᖅᓯᓂᕐᒧᑦ ᒪᓕᒐᖅ, ᓈᓴᐅᑖ 1, 2002-2003ᒧᑦ. 
ᒪᓕᒐᒃᓴᖅ 19, ᑮᓇᐅᔭᖅᑐᕈᑎᒃᓴᓂᑦ ᐊᑐᓕᖅᑎᑦᑎᒍᑎᓄᑦ ᒪᓕᒐᖅ. ᒪᓕᒐᒃᓴᖅ 25, ᒪᓕᒐᖅ ᐋᖅᑭᒋᐊᕆᓂᕐᒥᒃ 
ᑎᓕᐅᕈᑕᐅᔪᓂᑦ ᐊᑐᖅᑎᑦᑎᓂᕐᒧᑦ ᒪᓕᒐᕐᒥᒃ ᐊᒻᒪᓗ ᒪᓕᒐᒃᓴᖅ 26, ᐊᐅᓚᑕᐅᕝᕕᐅᖃᑎᒌᓂᑦ 
ᐃᑲᔪᕆᐊᖃᖅᑎᑕᐅᒍᑎᓂᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᖓᓐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐃᖕ. ᓈᓴᐅᑖ 15, ᖃᐅᔨᒃᑲᐃᓂᖅ ᐱᒋᐊᕈᑎᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᕐᓂᐊᕐᓂᕐᒥᒃ ᒪᓕᒐᒃᓴᓂᑦ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᑐᒃᓯᕋᖅᐳᖓ ᒪᓕᒐᓕᐅᕐᕕᒻᒥᒃ ᖁᔭᓈᖅᑕᐅᖁᓪᓗᒍ ᐅᓪᓘᓐᓂᒃ 
ᒪᕐᕉᓐᓂᒃ ᖃᐅᔨᒃᑲᐃᔭᕆᐊᖃᕐᓂᕐᒥᒃ ᒪᓕᒐᒃᓴᓄᑦ ᓯᕗᓪᓕᖅᐹᖓᓐᓂᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᖅ 18ᒥᒃ, ᑮᓇᐅᔭᓄᑦ 
ᒪᓕᒐᖅ, 2003-200ᒃᒧᑦ ᐅᓪᓗᒥᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ, ᓱᓕ ᓈᓴᐅᑖ 15ᒦᒃᑲᑦᑕ, ᖃᐅᔨᒃᑲᐃᓂᖅ ᐱᒋᐊᕈᑎᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᕐᓂᐊᕐᓂᕐᒥᒃ ᒪᓕᒐᒃᓴᓂᑦ. ᓈᓴᐅᑖ 16, ᐱᒋᐊᖅᑎᑕᒃᓴᐃᑦ. ᒥᓂᔅᑕ ᐃᖕ. ᓈᓴᐅᑖ 17, ᓯᕗᓪᓕᖅᐹᒥᒃ 
ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᓂᔅᑕ ᐃᖕ. 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 

 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᕐᕕᒻᒥ ᑐᒃᓯᕋᕈᒪᕗᖓ ᖁᔭᓈᖅᑕᐅᖁᓪᓗᒍ ᐅᓪᓘᓐᓂᒃ 
ᒪᕐᕉᓐᓂᒃ ᖃᐅᔨᒃᑲᐃᔭᕆᐊᖃᕐᓂᕐᒥᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓᑕ ᒪᓕᒐᒃᓴᖅ 18ᒥᒃ, ᑮᓇᐅᔭᓄᑦ ᒪᓕᒐᖅ 
ᐊᑭᑐᔪᓄᑦ 2003-2004ᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐃᖕ. ᒥᓂᔅᑕ ᐊᖏᖅᑕᐅᔪᒪᕗᖅ ᖁᔭᓈᖅᑕᐅᖁᓪᓗᒍ ᐊᑐᐊᒐᕈᓯᖅ 62(1) 
ᑕᐃᒃᓱᒧᓐᖓ ᒪᓕᒐᒃᓴᒧᑦ ᐅᓪᓗᒥ ᐅᖃᓕᒫᖅᑕᐅᔪᓐᓇᖅᓯᖁᓪᓗᒍ ᓯᕗᓪᓕᖅᐹᖓᓐᓂᒃ. ᐊᖏᓐᖏᑦᑐᖃᖅᐹ?. 
ᐊᖏᓐᖏᑦᑐᖃᓐᖏᓚᖅ. ᐊᑏ ᑲᔪᓯᒋᐊᕆᑦ ᒥᓂᔅᑖ. 
 
ᒪᓕᒐᒃᓴᖅ 18 - ᑮᓇᐅᔭᓄᑦ ᒪᓕᒐᖅ ᐊᑭᑐᔪᓄᑦ 2003-2004ᒧᑦ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᐸᖅᑎᑦᑎᕗᖓ ᐊᐃᑉᐲᓪᓗᓂ ᒪᓕᒐᓕᐅᖅᑎ ᐃᖃᓗᐃᑦ 
ᐱᓇᕐᓇᖓᓄᑦ ᒪᓕᒐᒃᓴᖅ 18, ᑮᓇᐅᔭᓄᑦ ᒪᓕᒐᖅ ᐊᑭᑐᔪᓄᑦ 2003-2004ᒧᑦ ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᖓᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᕈᑦ ᐊᑐᐃᓐᓇᐅᓕᕐᐳᖅ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᑦᓴᖅ 
18 ᓯᕗᓪᓕᕐᐹᒥ ᐅᖃᓕᒫᖅᑕᐅᓯᒪᓕᕐᐳᖅ. ᐃᓚᖓ 17. ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖓ ᐱᖁᔭᑦᓴᐅᑉ. ᓯᕗᓪᓕᕐᐹᒥ 
ᐅᖃᓕᒫᖅᑕᐅᓂᖓ ᐱᖁᔭᑦᓴᓄᑦ. ᐃᓚᖓ 18. ᐊᐃᑉᐹᓂ ᐅᖃᓕᒫᖅᑕᐅᓂᖓ ᐱᖁᔭᑦᓴᐅᑉ. ᒥᓂᔅᑕ ᐃᖕ. 
 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᔅᓴᖅ 18 - ᓴᓂᕐᕙᕐᓯᓂᖅ ᑮᓇᐅᔭᓂᒃ ᐱᖁᔭᑦᓴᖅ ᐊᑭᑐᔪᖅᑑᑎᑦᓴᑦ 2003-2004 - ᐊᐃᑉᐹᓂ 
ᐅᖃᓕᒫᖅᑕᑦ 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᓯᕗᖓ, ᐊᐃᑉᐲᓪᓗᓂ ᒥᓂᔅᑕᐅᔪᖅ ᑭᒡᒐᖅᑐᐃᓪᓗᓂ 
ᕿᑭᖅᑖᓘᑉ ᓂᒋᐊᓂ, ᐱᖁᔭᑦᓴᖅ 18, ᓴᓂᕐᕙᕐᓯᓂᖅ ᑮᓇᐅᔭᓂᒃ ᒪᓕᒐᖅ, ᐊᑭᑐᔪᖅᑑᑎᑦᓴᑦ, 2003/2004, 
ᐅᖃᓕᒫᖅᑕᐅᖁᓪᓗᒋᑦ ᐊᐃᑉᐹᓂ. 
 
ᐅᖃᖅᑏ, ᑖᑦᓱᒧᖓ ᐱᖁᔭᑦᓴᒧᑦ ᒪᓕᒐᓕᐅᖅᑎᓄᑦ ᐊᖏᖅᑕᐅᒍᒪᓪᓗᑕ ᐊᑭᑐᔪᖅᑑᑎᑦᓴᑦ ᓈᒻᒪᒋᔭᐅᖁᓪᓗᒋᑦ, 
ᓄᓇᕗᑦ ᒐᕙᒪᖓᓄᑦ, ᐊᑐᕈᑎᑦᓴᐅᖁᓪᓗᒋᑦ ᐊᑭᑐᔪᖅᑑᑎᑦᓴᓄᑦ 2003/2004 ᐊᕐᕌᒍᖓᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ ᐊᑐᐃᓐᓇᐅᓕᕐᐳᖅ, ᐱᖁᔭᒃᓴᒧᑦ. ᐊᐱᖅᑯᑕᐅᔭᕇᖅᑐᖅ. ᓈᒻᒪᓴᖅᑐᑦ. 
ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᑦᓴᖅ 18 ᐊᐃᑉᐹᓂ ᐅᖃᓕᒫᖅᑕᐅᔭᕇᕐᐳᖅ ᐱᖁᔭᑦᓴᖅ ᒪᓕᓪᓗᒍ, 
ᓂᕈᐊᕈᑕᐅᔪᓐᓇᕐᐳᖅ ᑲᑎᒪᔨᕋᓛᓄᑦ. ᐊᐃᑉᐹᓂ ᐅᖃᓕᒫᖅᑕᐅᓂᖓ ᐱᖁᔭᒃᓴᐅᑉ. ᐃᓚᖓ 19. 
ᐃᓱᒪᑦᓴᕐᓯᐅᕈᑎᑦᓴᖏᑦ ᑲᑎᒪᔨᕋᓛᑦ ᐱᖁᔭᑦᓴᒧᑦ ᐊᓯᖏᓐᓄᓪᓗ. 
 
ᒥᓂᔅᑕᐅᑉ ᐅᖃᐅᓯᑦᓴᖏᑦ 72-(6) ᐊᒻᒪᓗ ᐱᖁᔭᑦᓴᖅ 18 ᒥᔅᑕ ᐃᒃᑲᕐᕆᐊᓗᒃ ᐃᑦᓯᕙᐅᑕᐅᑎᓪᓗᒍ. ᐊᒻᒪᓗ 
ᓯᕗᓂᖓᓂ ᐱᖏᐊᓐᖓᐅᑎᒋᖅᑲᐅᔭᕗᑦ ᑲᑎᒪᔨᕋᓛᑦ, ᓄᖅᑲᖓᑲᐃᓐᓇᒐᓛᓐᓂᐊᕋᑦᑕ. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᒐᓛᒃᑐᖅ 15.21 ᐅᓪᓗᒃᑯᑦ ᐊᒻᒪᓗ ᑲᔪᓯᒋᐊᒃᑲᓂᖅᑐᓂ 15.53 ᐅᓐᓄᓴᒃᑯᑦ 

ᑲᑎᒪᔾᔪᑎᔅᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᕈᑎᖃᓛᖅᑐᒍᑦ ᑲᑎᒪᔨᕋᓛᓄᑦ ᐃᓘᓐᓇᐃᓐᓄᑦ ᑖᒃᑯᓄᖓ 
ᐅᖃᐅᓯᖏᓐᓄᑦ ᒥᓂᔅᑕᐅᑉ 72-1(6). ᐱᖁᔭᑦᓴᖅ 18. ᓱᒍᒪᕙᑦ ᑲᑎᒪᔨᕋᓛᑦ. ᐊᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓯᕗᓪᓕᕐᒥ ᐱᒋᐊᕈᑎᖃᕈᒪᔪᖓ ᐱᖁᔭᑦᓴᒥᒃ 18-ᒥᒃ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐃᓄᓕᕆᔨᒃᑯᓂᓪᓗ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᐃᓕᐊᒻᔅ. ᑲᑎᒪᔨᕋᓛᖓᑦ ᐊᖏᖃᑎᖃᖅᑲᑦ ᐊᑭᑐᔫᑎᓄᑦ 
ᓇᓚᐅᑦᓵᖅᑕᐅᓯᒪᔪᓂᒃ ᑲᒪᓂᐊᕋᑦᑕ ᒥᓂᔅᑕᐅᕕᖓᓐᓄᑦ ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 2003-
2004. ᒥᓂᔅᑕ ᐱᑯ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᖃᖅᑭᑦ? 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐃᖅᑲᓇᐃᔭᖅᑎᖁᑎᒃᑲ ᐃᓚᐅᖁᓂᐊᕋᒃᑭᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐱᑯ. ᐅᖃᐅᓯᑦᓴᖃᖅᑭᑦ ᒪᑐᐃᖅᐸᓪᓕᐊᓂᕐᒧᑦ? ᑐᑭᓯᕖᑦ? ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐊᐱᕆᓂᐊᖅᑕᒃᑲ ᐃᖅᑲᓇᐃᔭᖅᑎᖁᑎᒃᑲ ᐅᕙᓐᓄᑦ 
ᐃᓚᐅᖁᓗᒋᑦ ᐅᕙᓂ ᓵᒥ ᐅᖃᖃᑎᒌᒍᑕᐅᑎᓪᓗᒍ ᐊᑭᑐᔪᑎᓄᑦ ᓇᓚᐅᑦᓵᖅᑕᐅᔪᑦ 2003-2004-ᒧᑦ 
ᒥᓂᔅᑕᐅᕕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᐊᕐᒪᑦ, ᐃᑦᓯᕙᐅᑕᐅᓪᓗᖓ, ᐃᒪᐃᒐᔪᓲᖑᒐᑦᑕ, ᒥᓂᔅᑕ ᐱᑯ, 
ᐱᒋᐊᕈᑎᖃᓲᖑᒐᑦᑕ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᓐᓅᕕᑦ ᐃᑲᔪᖅᑎᑎᑦ ᐃᓕᓐᓅᖏᓐᓂᖏᓐᓂ. 
 
ᑐᓴᕆᐊᕐᓂᐊᕐᒥᔪᒍᑦ ᐃᑦᓯᔭᐅᑕᖓᓐᓂᒃ ᑲᑎᒪᔨᕋᓛᖑᑲᐃᓐᓇᖅᑐᑦ ᑕᐅᑐᑦᑎᑎᑦ ᐃᓕᓐᓅᓚᐅᓐᖏᓐᓂᖏᓐᓂ ᓵᒧᑦ. 
ᒪᑐᐃᖅᐊᓪᓕᐊᓂᕐᒧᑦ ᐅᖃᐅᓯᑦᓴᖃᕈᕕᑦ, ᒫᓐᓇ ᑲᔪᓯᒋᐊᕈᓐᓇᖅᑐᑎᑦ ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐃᑦᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑏᑦ ᐱᕕᖃᖅᑎᑕᐅᒐᒪ ᐊᑐᐃᓐᓇᐅᑎᑦᓯᓂᕐᒧᑦ 
2003/2004 ᐊᑭᑐᔫᑎᓄᑦ ᓇᓚᐅᑦᓵᖅᓯᒪᔪᓂᒃ ᒥᓂᔅᑕᐅᕕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ. 
 
ᐱᒋᐊᓐᖏᓂᓐᓂ, ᓇᓗᓇᐃᔭᑲᐃᓐᓇᕈᒪᔭᒃᑲ ᐃᖅᑲᓇᐃᔭᖅᑎᖁᑎᒃᑲ ᑲᑎᒪᔭᒃᑲ ᐅᓪᓗᒥ ᒪᓕᒐᓕᐅᕐᕕᒻᒥ. ᐅᑯᐊᖑᔪᑦ 
ᑮᖦ ᕕᐊᔅᑦ, ᒥᓂᔅᑕᒧᑦ ᑐᖏᓕᕆᔭᐅᑲᐃᓐᓇᖅᑐᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ. ᐊᒻᒪᓗ, 
ᖃᐃᓚᖓᒻᒥᔪᖅ ᓯᐊᕈᒋᐊᖅ ᑖᓄᑦ ᒪᐃᑯᕈᒃ ᑮᓇᐅᔭᓕᕆᔨ. 
 
ᒥᓂᖦᑕᐅᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑎᒍᒥᐊᕐᒪᑦ ᐃᓘᓐᓈᒍᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐃᓄᓕᕆᓂᕐᒥᓪᓗ ᓄᓇᕗᒻᒥ. ᐃᓕᑕᕆᔭᕗᑦ, ᐃᑦᓯᕙᐅᑖᖅ, ᑎᒍᒥᐊᕐᓂᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓪᓗᓂ ᓱᓇᒃᑯᑎᖃᑦᓯᐊᕐᑐᓂᒃ ᐊᒻᒪᓗ ᐊᑐᐃᓐᓇᐅᑎᑦᓯᓗᑎᒃ ᑭᓐᖒᒪᒋᔭᐅᔪᓄᑦ 
ᓄᓇᕗᒻᒥ. 
 
ᑐᕌᒐᕆᒐᑦᑎᒍ ᐊᕐᕉᒍᐃᑦ ᖁᓕᑦ ᐃᓗᐊᓐᓂ ᐊᒡᒋᖅᑐᑦ ᓄᑖᕈᕆᐊᕆᓂᖅ ᐅᕝᕙᓘᓐᓃᑦ ᐊᓯᔾᔩᓂᖅ 
ᐃᓘᓐᓇᒐᓚᖏᓐᓂᒃᐋᓐᓂᐊᕐᕕᓐᓂᒃ ᓴᓇᔭᐅᔪᕕᓂᕐᓂᒃ 1985 ᒥᑦᓯᑎᓐᓂ ᓈᒻᒪᓈᖅᓯᒪᓂᖅᓴᐅᖁᓪᓗᒋᑦ  

ᐊᓯᔾᔨᐸᓪᓕᐊᓂᖏᓐᓄᑦ ᓄᓇᓖᑦ. ᐱᖃᓯᐅᑎᓯᒪᔪᑦ ᐊᑭᑐᔫᑎᓄᑦ ᓇᓚᐅᑦᓵᖅᑕᐅᓯᒪᔪᓄᑦ ᑮᓇᐅᔭᐃᑦ 
ᐱᔭᕇᖅᑕᐅᓂᖓᓄᑦ ᐋᓐᓂᐊᕕᐅᑉ ᒥᑦᑎᒪᑕᓕᒻᒥ ᐊᒻᒪᓗ ᑮᓇᐅᔭᐃᑦ ᓴᓇᕙᓪᓕᐊᒍᑎᑦᓴᐃᑦ ᐋᓐᓂᐊᕕᒻᒥᒃ 
ᐃᒡᓗᓕᒻᒥ. 
 
ᑮᓇᐅᔭᐃᑦ ᐱᖃᓯᐅᔾᔭᐅᓯᒪᒻᒥᔪᑦ ᓴᓇᒋᐊᕐᑕᐅᓂᖓᓄᑦ ᐋᓐᓂᐊᕕᖓᑕ ᑕᓗᕐᔪᐊᑉ. ᓇᓗᓇᐃᖅᑕᐅᓯᒪᒻᒥᔪᑦ ᑕᕝᕙᓂ 
ᐊᕐᕌᒍᒥ ᐱᖃᓯᐅᔾᔭᐅᑦᓱᑎᒃ ᐊᑭᑐᔫᑎᓄᑦ ᓇᓚᐅᑦᓵᖅᑕᐅᓯᒪᔪᑦ ᐊᑭᒋᔭᐅᔪᓄᑦ ᐊᑦᑐᐊᓂᖃᕐᑐᓄᑦ ᐱᒐᓱᓄᑦ 
ᐊᓐᓂᐊᕕᓪᓗᐊᑕᐅᔪᓄᑦ ᐃᖃᓗᓐᓂ, ᑲᖏᖅᖠᓂᕐᒥ ᐊᒻᒪᓗ ᐃᖃᓗᑦᑑᑦᑎᐊᒥ. 
 
ᐋᓐᓂᐊᕕᓕᐅᕐᓂᖅ ᐊᐅᓚᓂᑦᓴᒥᒍᑦ ᐊᐅᓚᓂᖃᑦᓯᐊᕐᑐᖅ ᓴᓇᒋᐊᖅᑕᐅᓂᖓ ᓂᕆᐅᓇᖅᓱᓂ ᐱᒋᐊᕋᔭᕆᐊᖓ 
2003 ᐱᒋᐊᖅᐸᓪᓕᐊᓕᖅᐸᑦ ᐊᒻᒪᓗ ᐱᔭᕇᕐᓗᓂ ᐃᓐᓄᒍᒫᕐᓂᐊᕐᓱᓂ 2005, ᐃᒻᒪᖃ 
ᐊᑯᓂᐅᓂᖅᐹᕆᒍᓐᓇᖅᑕᖓ 2006. ᑭᕙᓪᓕᕐᒥᒃ ᐋᓐᓂᐊᕐᕕᒃ ᖃᓄᑐᐃᓐᓇᖅ ᐊᐅᓚᓂᖃᕐᓯᒪᓕᖅᑐᖅ, 
ᐱᖃᓯᐅᑎᑦᓴᓂ ᑐᓐᖓᕕᑦᓴᖓ ᓇᐸᔪᖏᓪᓗ ᓄᓇᒨᖓᔪᑦ. 
 
ᐃᑦᓯᕙᐅᑖᖅ, ᐊᐅᓪᓛᖅᑎᑕᐅᓂᖓ ᓱᓕᕆᐊᑦᓴᐅᔫᑉ ᑎᒍᒥᐊᖅᑕᖓᑦ ᒐᕙᒪᒃᑯᑦ ᓄᓇᒻᒥ ᐃᖏᕐᕋᓯᒋᐊᖅᓯᒪᓕᖅᑯᖅ. 
ᓴᓇᔭᐅᕙᓪᓗᒋᐊᕐᓂᐊᖅᑐᖅ 2003-ᒥ, ᐊᒻᒪᓗ ᓱᓕᕆᐊᑦᓴᐅᔪᖅ ᓱᓕ ᐊᐅᓚᓂᑦᓴᒥᓄᑦ ᓈᒻᒪᓈᖅᓯᒪᔪᖅ 

ᐱᔭᕇᕈᒫᕐᓂᐊᖅᓱᓂ 2004-ᒥ. 
 
ᕿᑎᕐᒥᐅᑦ ᐋᓐᓂᐊᕐᕕᑦᓴᖓᑦ ᐊᐅᓚᓂᑦᓴᒥᓂ ᐃᖏᕐᕋᑦᓯᐊᖅᑐᖅ. ᐱᔭᕇᕈᒫᕐᓂᐊᖅᑐᖅ ᐃᓐᓄᓪᓗᓂᓗ ᔫᓂ 2004. 
 
ᐊᒻᒪᓗ, ᓇᓗᓇᐃᖅᑕᐅᒪᒻᒥᔪᖅ ᐅᕙᓂ ᐊᕐᕌᒍᒥ ᐊᑭᑐᔫᑎᓄᑦ ᓇᓚᐅᑦᓵᖅᑕᐅᓯᒪᔪᓂ, ᐊᑭᑐᔫᑎᓄᑦ ᐊᑐᖅᑐᐊᕐᓂᕐᒧᑦ 
ᐸᕐᓇᐅᑕᐅᔪᑦ ᐃᓇᖏᖅᑕᐅᓂᖓᓐᓄᑦ ST. THEREASA'S RESIDENTIAL ᐋᓐᓂᐊᕕᒃ. ᐅᖃᐅᓯᖃᒃᑲᓐᓂᕈᑕᐅᒋᐊᓕᒃ 
ᔭᐃᒥᓯ ᐊᕐᕚᓪᓗᒃ, ᐱᓕᕆᖃᑎᖃᓪᓚᕆᑦᓯᒪᔪᖅ ᑖᑦᓱᒪᓐᖓᑦ ᓴᓇᕙᓪᓕᐊᔪᓂᒃ. 
 
ᒥᓂᔅᑕᐅᕕᐅᔪᖅ ᐊᑎᓕᐅᖅᓯᒪᔪᖅ ᒪᕐᕉᓐᓂᒃ ᐊᖏᖃᑎᒌᒍᑏᓐᓂᒃ. ᐊᐃᑉᐸᖓ ᑎᑎᖅᑑᔭᖅᑕᐅᓂᖓᓄᑦ ᐋᓐᓂᐊᕕᐅᑉ 
ᐊᒻᒪᓗ ᐊᐃᑉᐸᖓ ᐊᖏᖃᑎᒌᒍᑎ ᑐᓐᖓᕕᖓᓐᓄᑦ ᐃᖅᑲᓇᐃᔮᑉ ᐃᓪᓗᓕᒑᕐᔪᒻᒥ ᐋᓐᓂᐊᕕᒻᒧᑦ. ᑭᖑᓪᓕᖅᐹᖅᓯᐅᑏᑦ 
ᑎᑎᖅᑐᒐᐃᑦ ᐱᔭᐅᓯᒪᓕᖅᑐᑦ ᐊᒻᒪᓗ ᒫᓐᓇ ᓄᑖᕈᕆᐊᖅᑕᐅᑦᓱᑎᒃ ᓴᓇᔪᓕᕆᔨᒃᑯᓐᓄᑦ. ᒥᓂᔅᑕᐅᕕᐅᔪᖅ 

ᓇᓗᓇᐃᕐᕕᐅᓯᒪᓕᑐᐊᕈᓂ, ᓴᓇᔪᓕᕆᔨᒃᑯᓐᓂᒃ, ᐊᐃᕙᓂᐅᔪᑦ ᐊᑭᑐᔫᑎᓂᒃ ᐊᑐᖅᑐᐊᕐᓂᕐᒧᑦ ᐱᒋᐊᓛᖅᑐᖅ. 
 
ᓂᕆᐅᒋᔭᐅᔪᑦ, ᐃᑦᓯᕙᐅᑖᖅ, ᓱᓕᕆᐊᖑᔪᖅ ᐱᔭᕇᕋᔭᕆᐊᖓ 2004. ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᖄᖓᒍᑦ ᑖᒃᑯᐊ 

ᐱᒻᒪᕆᐅᑏᑦ ᐊᑭᑐᔫᑎᓄᑦ ᓱᓕᕆᐊᖑᔪᑦ, ᑲᔪᓯᒍᔾᔨᕙᓪᓕᐊᒻᒥᔪᒍᑦ ᐊᖏᓪᓕᒋᐊᖅᑕᐅᖓᓂᒃ ᖃᕆᑕᐅᔭᒃᑯᑦ 
ᐋᓐᓂᐊᓯᐅᕐᑕᐅᖃᑦᑕᕐᓂᖅ ᐊᒻᒪᓗ ᐊᒥᓲᓂᖅᓴᐃᑦ ᓄᓇᓕᕗᑦ ᐊᑐᕐᓗᑕ ᑮᓇᐅᔭᖃᕐᑎᑦᓯᖃᑎᒌᒍᑎᖏᓐᓂᒃ 
ᒐᕙᒪᑐᖃᒃᑯᑦ. 
 
ᓱᓇᒃᑯᑏᑦ ᐋᖅᑭᑦᑕᐅᓯᒪᓕᑦᑐᑦ ᓄᓇᓕᓕᒫᓂ ᓇᓗᓇᐃᖅᑕᐅᓯᒪᔪᓂ ᖃᕆᑕᐅᔭᒃᑯᑦ ᑲᒪᒋᔭᑦᓴᐅᒋᐊᖏᑦ, ᐃᓕᓐᓂᐊᕐᖅ 

ᐱᔭᕇᕋᔭᖅᓱᓂ ᑖᒃᑯᓇᓂ ᐃᓘᓐᓇᖏᓐᓂ ᑕᐃᑲᓂ ᐱᓇᓱᐊᕈᓯᖓᓂ ᑏᓯᑉᐱᕆ 2, ᑕᕝᕙᓂ ᐊᕐᕌᒍᕐᒥ. ᓱᓕᔪᖅᓴᖅᑐᖓ 

ᐃᑦᓯᕙᐅᑖᖅ, ᒥᓂᔅᑕᐅᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᐊᐅᓚᓂᖃᓪᓚᕆᓐᐊᖅᑐᑦ 
ᑖᒃᑯᓇᓂ ᐊᕐᕌᒍᓂ ᐊᒡᒋᖅᑐᓂ ᐊᒻᒪᓗ ᑕᓯᐅᖅᑕᐅᓂᖅ ᐃᑲᔪᖅᓯᔭᐅᓂᕐᓗ ᒪᓕᒐᓕᐅᖅᑎᓄᑦ ᖁᔭᒋᔭᐅᓪᓚᕆᑉᐳᖅ. 
 
ᓂᕆᐅᓐᓂᖃᕐᑐᖓ ᐃᑦᓯᕙᐅᑖᖅ ᐅᖃᖃᑎᒌᒍᑎᖃᕐᓂᕐᒥᒃ ᐊᑭᑐᔫᑎᓄᑦ ᓇᓚᐅᑦᓵᕈᑎᑦᑎᓐᓂᒃ ᐊᕐᕌᒍᖓᓄᑦ 2003-
2004 ᐃᓕᑦᓯᓐᓂᒃ ᐊᒻᒪᓗ ᒪᓕᒐᓕᐅᕐᑎᓂᒃ ᐅᕙᓂ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᑯ. ᒫᓐᓇᐅᔪᖅ ᐊᐱᖅᓱᖅᑕᐅᖃᑎᒋᓂᐊᖅᑕᕐᓄᑦ 
ᐃᓚᒋᔭᐅᔪᓐᓇᖅᓯᕗᑎᑦ. 
 
ᐃᖅᓱᖅᑏ ᑕᐃᒃᑯᐊ ᐊᐱᖅᓱᖅᑕᐅᓂᐊᖅᑐᑦ ᒪᐅᓐᖓᐅᑎᓚᐅᕐᒥᒃᑭᑦ. ᒥᓂᔅᑕ ᐲᑰ, ᑭᓇᐅᒻᒪᖔᑕ ᐅᖃᐅᓯᕆᓚᐅᕐᒥᒃᑭᑦ. 
 
ᒥᓂᔅᑕ ᐃᑦ ᐲᑰ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᓴᐅᒥᓐᓃᑦᑐᖅ ᑖᓄᑦ ᒪᐃᑐᐊᒃ, ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨ 
ᐋᓐᓂᐊᖅᑐᓕᕆᔨᒃᑯᓐᓄᑦ. ᑕᓕᖅᐱᓐᓃᑦᑐᖅ ᑮᑦ ᐱᐊᔅᑦ, ᑐᖏᓕᕆᓚᐅᑲᒃᑕᕋ ᐋᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑰ. ᑲᑎᒪᔨᕋᓛᒃᑯᑦ ᐃᒃᓯᕙᐅᑕᖓᑦ ᒪᑐᐃᕈᑎᒃᓴᖃᖅᐹ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖏᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ, ᐊᒃᓱᐊᓗᒃ ᖁᕕᐊᓱᒃᐳᖓ ᐱᒋᐊᕈᑎᓂᒃ 
ᐅᖃᕈᓐᓇᕐᕕᖃᖅᑎᑕᐅᒐᒪ ᐃᓱᒪᒃᓴᕐᓯᐅᕈᑎᖃᖅᐸᓪᓕᐊᓂᐊᖅᑎᓪᓗᑕ 2003-2004-ᒥ ᐊᑭᑐᔫᑎᓄᑦ 
ᐊᑐᖅᑐᒃᓴᖏᓐᓂᒃ ᐱᓕᕆᕕᖓᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᐊᑭᑐᔫᑎᓄᑦ 
ᐊᑐᖅᑐᒃᓴᐅᔪᑦ 2003-2004-ᒥ ᓇᓗᓇᐃᕐᓯᓯᒪᕗᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕕᖓᑦ 
ᑮᓇᐅᔭᖅᑐᕈᑎᒃᓴᖃᕐᒪᑦ $60 ᒥᓕᐊᓐᓂᒃ, ᑭᒡᒐᖅᑐᐃᓪᓗᓂ ᐅᖓᑖᓂ 41 ᐳᓴᓐᖏᑕ ᒐᕙᒪᒃᑯᑦ 
ᑮᓇᐅᔭᖁᑎᓕᒫᖏᑕ ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑕᒃᓴᖏᓐᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᓴᕐᓯᕗᑦ ᐅᓄᕐᓂᖅᓴᐃᑦ ᑮᓇᐅᔭᖅᑐᕈᑎᒃᓴᐅᔪᑦ ᑖᒃᑯᓄᖓ ᐃᓕᔭᐅᖃᑦᑕᕐᒪᑕ 
ᐱᕙᓪᓕᐊᔾᔪᑎᒃᓴᕆᓂᐊᕐᓗᓂᒋᑦ ᐱᖓᓱᑦ ᓄᑖᑦ ᐋᓐᓂᐊᕕᒃᓴᐅᔪᑦ. 
 
ᓯᕗᓂᑦᑎᓐᓂ ᐅᖃᖃᑎᒋᖃᑦᑕᖅᖢᒍ ᒥᓂᔅᑕᐅᔪᖅ, ᒪᓕᒐᓕᐅᖅᑎᐅᖃᑕᐅᔪᑦ ᑐᒃᓯᕋᖃᑦᑕᕐᓯᒪᖕᒪᑕ ᑐᓴᒐᒃᓴᓂᒃ 
ᐱᔪᒪᓪᓗᑎᒃ ᖃᓄᖅ ᑮᓇᐅᔭᖃᖅᑎᑕᐅᓂᖓᑕ ᐋᖅᑭᒡᓯᒪᓂᖃᕐᒪᖓᑕ ᑖᒃᑯᐊ ᐋᓐᓂᐊᕕᒃᓴᐅᔪᑦ, ᐃᓕᓴᕐᓯᓯᒪᓪᓗᑕᓗ 
ᑕᒪᒃᑯᐊ ᒥᒃᓴᐅᓴᒃᑕᐅᓯᒪᔪᑦ ᐊᑭᒋᓂᐊᖅᑕᖏᓐᓄᑦ ᐊᒃᑐᐃᓂᖃᕐᓂᐊᕐᓂᖓᓂᒃ ᒐᕙᒪᒃᑯᑦ ᓯᕗᓂᒃᓴᒥ 
ᑮᓇᐅᔭᖁᑎᒋᓂᐊᖅᑕᖏᓐᓂᒃ. 
 
ᑭᓯᐊᓂᓕ, ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᖁᕕᐊᓱᑦᑎᐊᖅᑐᑦ ᑐᓂᔭᐅᓂᕐᒥᖕᓂᒃ ᑐᓴᒐᒃᓴᒃᑲᓐᓂᕐᓂᒃ ᑕᒪᑐᒧᖓ, 
ᒪᓕᒐᓕᐅᖅᑎᐅᖃᑕᐅᔪᑦ ᓱᓕ ᐃᓱᒫᓗᒍᑎᖃᕐᒪᑕ ᐸᕐᓇᒃᑕᐅᓂᖓᑕ ᐊᐅᓚᓂᕆᔭᖓᓂᒃ. ᐃᓘᓐᓇᖏᓐᓄᑦ 
ᐊᑭᒋᔭᐅᓂᐊᖅᑐᑦ ᒥᒃᓴᐅᓴᒃᑕᐅᓯᒪᓕᕋᓗᐊᖅᑎᓪᓗᒋᑦ ᐱᖓᓱᓄᑦ ᐋᓐᓂᐊᕕᒃᓴᐅᔪᓄᑦ,  ᑐᓂᓯᓯᒪᖏᒻᒪᑕ  ᓱᓕ 
ᑐᓴᒐᒃᓴᓂᒃ  ᓇᓗᓇᐃᕐᓯᓯᒪᔪᓂᒃ ᖃᓄᐃᑦᑐᓂᒃ ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᓂᐊᕐᒪᖔᑕ ᐊᑐᓂ ᐋᓐᓂᐊᕕᐅᔪᓂ. 
 
ᐃᓚᒋᓪᓗᒍ, ᓇᓗᓇᐃᕐᓯᓯᒪᓗᐊᖏᒻᒪᑕ ᑐᔪᕐᒥᕕᖃᐅᕐᓂᐊᕐᒪᖔᑕ ᑕᒪᒃᑯᐊ ᓄᓇᓕᖕᓂᑦ ᐊᓯᖏᓐᓂᑦ 
ᐃᓄᓕᓴᖅᑕᐅᔭᖅᑐᖅᐸᒃᑐᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᒃᐱᒍᓱᒃᐳᑦ ᑕᐃᒪᓐᓇᐃᑐᓄᑦ ᑮᓇᐅᔭᐃᑦ ᒥᒃᓴᐅᓴᒃᑕᐅᓯᒪᔪᑦ 
ᑐᑭᖃᐅᑦᑎᐊᕆᐊᖃᕐᓂᖏᓐᓂᒃ, ᑐᓐᖓᕕᖃᕆᐊᖃᖅᖢᑎᒃᓗ ᑕᒪᒃᑯᓂᖓ ᐱᓪᓚᑦᑖᖅᑐᓂᒃ 
ᐱᔨᑦᑎᕈᑎᒋᔭᐅᔭᕆᐊᖃᖅᑐᓂᒃ.  ᑲᑎᒪᔨᕋᓛᖑᔪᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ ᒪᓕᒐᓕᐅᖅᑎᐅᖃᑕᐅᔪᑦ 
ᑐᓴᐅᒪᑎᑕᐅᖁᓪᓗᒋᑦ ᐱᕕᒃᓴᖃᓕᑐᐊᕈᑎᒃ ᐸᕐᓇᒃᐸᓪᓕᐊᓂᖏᓐᓄᑦ ᐊᐅᓚᓂᐅᔪᒧᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓱᒃᐳᑦ ᐅᖃᕆᐊᒃᓴᖅ ᐱᓕᕆᕕᐅᔪᖅ ᑲᔪᓰᓐᓇᖅᑐᒃᑯᑦ ᑮᓇᐅᔭᓂᒃ 
ᐊᑐᖅᐸᓪᓕᐊᓇᓱᖕᓂᖏᓐᓂᒃ ᑭᖑᕝᕕᖅᓯᔾᔪᑕᐅᓂᐊᖅᑐᓂᒃ ᐅᕝᕙᓘᓐᓃᑦ ᓄᑖᕈᕆᐊᕈᑕᐅᓂᐊᖅᑐᓂᒃ ᓄᓇᓕᖕᓂ 
ᐋᓐᓂᐊᕕᖕᓄᑦ ᐊᕐᕌᒎᓛᖅᑐᖅ ᑮᓇᐅᔭᖅᑐᕐᓇᐅᓂᐊᖅᑐᒥ. 

ᒫᓐᓇᐅᔪᖅ ᖃᓄᐃᓕᖓᓂᕆᔭᖏᑦ ᐋᓐᓂᐊᕕᐅᔪᑦ ᐊᒃᑐᐃᓂᖃᖃᑦᑕᕐᒪᑕ ᐱᔨᑦᑎᕈᑕᐅᔪᓂᒃ ᐊᒻᒪᓗ 
ᐃᓄᒋᐊᕐᓯᕙᓪᓕᐊᓪᓗᑕ ᓱᒃᑲᔪᒥᒃ, ᑭᓯᐊᓂᓕ ᐊᒃᑐᐃᑐᐃᓐᓇᕆᐊᖃᕐᒥᔪᖅ ᐃᖅᑲᓇᐃᔭᖅᑎᑖᕋᓱᐊᕐᓂᑦᑎᓐᓂᒃ 
ᐃᓕᓐᓂᐊᕐᓯᒪᔪᓂᒃ ᐃᓂᒃᓴᐅᔪᑦ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᔭᕆᐊᖃᕐᓂᖏᓐᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᓄᑦ ᑲᑎᒪᔨᐅᖃᑕᐅᔪᑦ ᐅᓄᖅᑐᐃᕐᓱᖅᖢᑎᒃ, ᓇᓗᓇᐃᕐᓯᓯᒪᖃᑦᑕᖅᑐᑦ ᓄᓇᓕᖏᓐᓄᑦ 
ᖃᓂᓐᓂᖅᓴᐅᖁᓪᓗᒋᑦ ᑕᒪᒃᑯᐊ ᐃᓗᓯᕐᓗᒃᑐᓄᑦ ᐊᖏᕐᕋᕆᔭᐅᕙᒃᑐᑦ, ᕿᒫᕕᑦ ᐊᓯᖏᓪᓗ ᑕᒪᒃᑯᐊ ᑕᐃᒪᐃᑦᑐᓄᑦ 
ᐱᓕᕆᕕᐅᖃᑦᑕᖅᑐᑦ ᖃᓂᒃᓴᕐᓂᖅᓴᐅᓕᕈᑎᒃ ᓄᓇᓕᖏᓐᓄᑦ ᐃᓚᖏᓐᓄᑦ ᖃᓂᒋᔭᖃᕐᓂᖅᓴᐅᓗᑎᒃ ᓄᓇᓕᖏᓐᓂ 
ᐱᔨᑦᑎᕋᖅᑕᐅᔪᓐᓇᕐᓯᒐᔭᕐᒪᑕ. 
 
ᑲᑎᒪᔨᕋᓛᖑᔪᑦ ᑐᑭᓯᕗᑦ ᐱᓕᕆᕕᐅᔪᖅ ᕿᒥᕐᕈᓇᓕᕐᓂᖓᓂᒃ ᑕᒪᒃᑯᓂᖓ ᐱᔨᑦᑎᕋᕈᑕᐅᖏᑦᑐᓂᒃ 
ᐸᖅᑭᔭᐅᓂᖏᑎᒍᑦ ᐃᓐᓇᑐᖃᐃᑦ, ᓱᕈᓯᑦ ᐱᑦᑎᐊᖅᐸᖏᑦᑐᑦ, ᑭᓇᒃᑯᑐᐃᓐᓇᐃᓪᓗ ᐃᓱᒪᒥᒍᑦ ᐊᔪᕈᑎᖃᖅᑐᑦ 
ᐊᒻᒪᓗ ᑎᒥᒥᒍᑦ ᐊᔪᕈᑎᖃᖅᑐᑦ.  ᑭᑭᓪᓗᒍ ᑕᐃᓐᓇ ᐃᓗᓯᕐᓗᒃᑐᓄᑦ ᓇᔪᖅᑕᐅᕙᒃᑐᖅ ᐃᒡᓗᓕᒑᕐᔪᖕᒦᑦᑐᖅ, 
ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐊᑭᑐᔪᖅᑐᕈᑎᒃᓴᖃᖏᒻᒪᑕ ᑲᔪᓯᑎᑕᐅᓂᕆᓂᐊᖅᑕᖏᓐᓄᑦ ᐸᖅᑭᒡᖠᕐᓂᐅᕙᒃᑐᑦ 
ᓄᓇᓕᐅᔪᓂ ᑲᔪᓯᖁᓪᓗᒋᑦ. 
 
ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ ᒥᓂᔅᑕᒥᒃ ᑕᒪᑐᒥᖓ ᕿᒥᕐᕈᓇᖁᓪᓗᒍ ᖃᓄᖅᑑᕈᑎᒃᓴᐅᓂᐊᖅᑐᓂᒃ 
ᓴᓇᔪᓐᓇᕐᒪᖔᑕ ᒥᑭᓐᓂᖅᓴᐅᒐᓗᐊᒥᒃ ᐱᔨᑦᑎᕋᕐᕕᐅᓂᐊᖅᑐᓂᒃ ᓄᓇᓕᐅᔪᓂ ᐱᔭᕆᐊᖃᖅᑐᓂ. 
 
ᐸᖕᓂᖅᑑᕐᒥ ᑲᑎᒪᕐᔪᐊᕐᓂᖃᖅᑎᓪᓗᑕ, ᑲᑎᒪᔨᐅᖃᑕᐅᔪᑦ ᐃᖅᑲᐃᔪᓐᓇᖅᐳᑦ ᑲᑎᒪᐅᑎᒋᓚᐅᕋᑦᑎᒍ ᐸᕐᓇᐅᑎᐅᔪᑦ 
ᓄᓇᓕᖕᓂ ᐸᓂᖅᓰᕕᒃᓴᐅᓂᐊᖅᑐᑦ.  ᑲᑎᒪᔨᕋᓛJᑦ ᑐᓴᕈᒪᑦᑎᐊᖅᐳᑦ ᑖᒃᑯᓄᖓ ᐱᓕᕆᐊᒃᓴᐅᔪᑦ 
ᓴᖅᑭᑕᐅᓯᒪᖏᒻᒪᑕ ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᓯᒪᔪᓄᑦ ᑕᒪᑐᒧᖓ ᐸᕐᓇᐅᑎᐅᔪᑦ 
ᐊᐅᓚᔾᔭᒃᑕᐅᓯᒪᕙᓚᑦᑎᓕᕋᓗᐊᖅᑎᓪᓗᒋᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᑐᑭᓯᕗᑦ ᓴᓇᒐᓗᐊᖅᐸᑕ ᐱᖓᓱᓂᒃ ᐋᓐᓂᐊᕕᒃᓴᐅᔪᓂᒃ, ᓱᓕ 
ᑐᓐᖓᕕᖃᐃᓐᓇᕆᐊᖃᕐᓂᐊᕋᑦᑕ ᐋᓐᓂᐊᕕᓪᓚᕆᐅᔪᓂᒃ ᐊᒻᒪᓗ ᐊᓯᖏᓐᓂᒃ ᐋᓐᓂᐊᕆᐊᖅᑐᕐᕕᐅᕙᒃᑐᓂᒃ ᓄᓇᑦᑕ 
ᓯᓚᑖᓃᑦᑐᓂᒃ ᑕᒪᒃᑯᓄᖓ ᐱᑐᐃᓐᓇᐅᖏᑦᑐᓄᑦ ᐃᓅᓕᓴᖅᑕᐅᔭᕆᐊᖃᖅᑐᓄᑦ. 
 
ᑲᑎᒪᔨᐅᖃᑕᐅᔪᑦ ᐅᖃᐃᓐᓇᖃᑦᑕᕐᓯᒪᕗᑦ ᐃᓱᒫᓗᒍᑎᒥᖕᓂᒃ ᑐᔪᕐᒥᕕᖃᖅᑎᑕᐅᖃᑦᑕᕐᓂᖏᑦ ᐱᓪᓗᒋᑦ ᑕᒪᒃᑯᐊ 
ᐊᐅᓪᓚᖅᖢᑎᒃ ᐃᓄᓕᓴᖅᑕᐅᕙᒃᑐᑦ ᔭᓗᓇᐃᒧᑦ.  ᑲᑎᒪᔨᐅᖃᑕᐅᔪᑦ ᕿᓚᓈᓕᖅᐳᑦ ᑐᓂᔭᐅᓂᐊᕐᓂᕐᒥᖕᓂᒃ 
ᐅᓪᓗᒥᒧᑦ ᐊᖑᒻᒪᑎᔪᓂᒃ ᖃᐅᔨᔭᐅᔪᓂᒃ ᐱᓕᕆᕕᖕᒧᑦ ᒫᓐᓇᕋᑖᖑᓚᐅᖅᑐᖅ ᓴᖅᑭᑎᓚᐅᖅᑕᖏᓐᓄᑦ 
ᐱᔪᒪᓇᓱᒍᑎᓄᑦ ᓇᓚᐅᑦᑖᕈᑎᓄᑦ ᑐᔪᕐᒥᕕᖃᖅᑎᑦᑎᓂᐅᓂᐊᖅᑐᒧᑦ ᔭᓗᓇᐃᒥ. 
 
ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᕐᓯᒋᐊᕈᑎᒃᑲ.  ᓂᕆᐅᒃᖢᖓᓗ ᐊᑐᓂ ᑲᑎᒪᔨᐅᖃᑕᐅᔪᑦ 
ᐊᐱᖅᑯᑎᖃᕐᓂᐊᕐᓂᖏᓐᓂᒃ ᐊᒻᒪᓗ ᐅᖃᐅᓯᒃᓴᖃᕐᓂᐊᕐᓂᖏᓐᓂᒃ ᑲᑎᒪᔾᔪᑎᒋᓕᖅᑎᓪᓗᑎᒍ. ᖁᔭᓐᓇᒦᒃ 
ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕌ. ᐊᑭᑐᔪᖅᓯᐅᑎᓄᑦ 2003-2004ᒧᑦ. 
 
ᐊᔾᔨᖓᓂᒃ ᐱᖃᖅᑐᐃᓐᓇᐅᕕᓰ? ᒪᑉᐱᒐᖓ 10-4. ᐊᐱᖅᑯᑏᑦ ᒥᓂᔅᑕᒧᑦ ᐱᒋᐊᓚᐅᓐᖏᓐᓂᖏᓐᓂ ᐃᓘᓐᓇᓯᓐᓂᒃ 
ᐅᖃᕐᕕᖃᖅᑎᑦᓯᓚᖓᔪᖓ ᐊᐱᕆᖃᑦᑕᖔᕐᓂᐊᕋᑦᑕ ᑭᖑᓂᖓᓂ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑐᓐᖓᓱᑦᑎᒍᒪᕙᕋ ᒥᓂᔅᑕ ᐊᖏᔪᖅᑲᐅᑎᖁᑎᖏᓪᓗ 
ᑕᐅᑐᑦᑎᐅᓂᐊᖅᑎᓪᓗᒋᑦ ᓵᒦᓐᓂᐊᑎᓪᓗᒋᑦ ᐊᒻᒪᓗ ᑐᓐᖓᓱᑦᑎᒍᒪᒋᕙᕋ ᐃᓄᐊᐱᒃ ᐅᕙᓃᑦᑐᖅ 
ᐃᖅᑲᓇᐃᔭᖃᑎᒋᖃᑦᑕᓚᐅᕐᓯᒪᔭᕋ ᐅᐃᖓ ᐋᓐᓂᐊᕕᒻᒥ. 
 
ᐱᕕᖃᑐᐊᕋᐃᒐᓐᓄᒃ, ᓯᕗᓪᓕᕐᒥ ᓵᒋᐊᖅᑐᕐᓗ ᐅᕙᒍᒃ, 1973-ᒐᓚᒻᒥ, ᐃᔨᕋᓱᐊᖃᑦᑕᓚᐅᕐᓯᒪᒐᓐᓄᑦ ᐊᓪᓛᖅᑲᐃ 
ᓵᒋᐊᖅᑐᖅ ᐃᖅᑲᐅᒪᔪᖅ. 

ᐅᖃᕆᐊᓐᖓᕈᒪᕗᖓ ᖁᕕᐊᓱᒃᑲᑦᑕ ᐋᓐᓂᐊᕕᑦᑖᓛᓕᕆᐊᑦᓴᖅ ᓄᑖᒥᒃ ᐊᒻᒪᓗ ᐊᐱᖅᑯᑎᖃᖃᑦᑕᓚᖓᓪᓗᖓ 
ᓯᐊᕈᒃᑲᓐᓂᖅ ᖃᖓᒃᑯᑦ ᖃᓄᑎᒋ ᐊᑭᖃᕐᓂᐊᕐᒪᖔᖅ ᖃᐅᔨᓇᓱᐊᕐᓂᕐᒥᒃ, ᖃᓄᕐᓗ ᓂᕆᐅᒋᔭᖃᓚᐅᕐᒪᖔᑕ, 
ᖃᓄᐃᑦᑐᓂᓪᓗ ᐃᖅᑲᓇᐃᔭᐅᑕᐅᓂᐊᖅᑐᓂᒃ ᓂᕆᐅᓐᓂᖃᕐᒪᖔᑕ ᐊᒻᒪᓗ ᐅᓄᕐᓂᖏᓐᓂᒃ ᐊᕕᑦᑐᕐᓯᒪᓂᐅᔪᓂ. 
 
ᐅᖃᐅᓯᕆᖃᑦᑕᕐᓯᒪᔭᕋ ᐅᓇ ᑖᓐᓇ ᓄᑖᖅ ᐋᓐᓂᐊᕕᑦᓴᐅᔪᖅ ᐃᖃᓗᓐᓂ, ᑐᑦᓯᐊᕐᕕᖃᕆᐊᖃᓛᕆᐊᖓ, 
ᑐᑦᓯᐊᕐᕕᖃᕐᓗᓂ ᐊᓯᐊᒎᖓᒻᒥᓗᓂ ᐃᕐᓂᕕᐅᔪᖅ, ᑕᐃᒪᐃᒻᒪᑦ ᐊᐱᖅᑯᑎᖃᕐᕕᒋᓚᖓᔭᕋ ᑕᒪᓐᓇ ᐱᔾᔪᑎᒋᓪᓗᒍ. 
 
ᑐᑦᓯᐊᕐᕕᖃᕆᐊᖃᒻᒪᕆᑦᑐᖅ ᐱᔾᔪᑎᒋᓪᓗᒍ ᐊᒥᓱᑦ ᐋᓐᓂᐊᕐᕕᐅᔪᑦ ᖃᓪᓗᓈᓂ ᑐᑦᓯᐊᕐᕕᖃᐅᕐᒪᑕ 
ᑭᒃᑯᑐᐃᓐᓇᓄᓪᓗ ᐊᑐᖅᑕᐅᑦᓯᐊᕙᖃᑦᑕᕐᓱᑎᒃ ᐊᒻᒪᓗ ᐊᒥᓱᑦ ᓄᓇᓕᒻᒥ ᑐᑦᓯᐊᕆᐊᓲᖑᒻᒪᑕ ᐋᓐᓂᐊᕕᒻᒥ. ᑕᒪᓐᓇ 
ᐊᐱᖅᑯᑎᖃᕐᕕᒋᓚᖓᔭᕋ. 
 
ᓱᓕ, ᐅᖃᖅᑐᖃᖅᑲᐅᒻᒪᑦ ᐊᔭᐅᖅᑏᑦ ᑲᑎᒪᔨᕋᓛᖏᓐᓃᖔᖅᑐᒥᒃ ᐊᖏᕐᕋᑦᓴᐅᔪᖅ ᐊᔪᕈᑎᖃᖅᑐᓄᑦ, ᑕᒪᒃᑯᐊ 
ᐊᑐᖅᑕᐅᓂᐊᕐᐸᑕ ᑐᓴᓚᐅᓪᓚᖃᑦᑕᓲᖑᒐᑦᑕ ᑖᒃᑯᓇᓐᖔᖓᔪᓂᒃ. ᐅᖃᐅᓯᐅᒐᔪᑦᑐᕐᓕ ᐃᓱᒪᒥᓂᒃ 
ᐊᑲᐅᓐᖏᓪᓕᐅᕈᑎᓖᑦ ᑕᒻᒫᑎᕐᕕᓕᐊᖅᑕᖅᑏᑦ ᐃᓂᑦᓴᖃᑦᓯᐊᖏᒻᒪᑕ ᐱᔾᔪᑎᒋᓪᓗᒍ ᑕᒻᒫᑎᕐᕕᒻᒥ ᑐᔪᕐᒥᖃᑦᑕᖅᑐᑦ 
ᓘᑦᑕᓕᐊᕐᓯᒪᔪᑦ ᐊᔾᔨᒌᓐᖏᑦᑐᓄᑦ ᓘᑦᑖᖅᑕᐅᔭᕆᐊᖃᕐᓂᓖᑦ ᑕᕝᕙᓂᑦᓴᐃᓐᓇᖅ ᑐᔪᕐᒥᖃᑦᑕᕐᒪᑕ ᑕᒪᓱᒧᖓᓗ 
ᑐᓴᕆᐊᒃᑲᓂᕐᓂᐊᕈᒪᒋᕗᒍᑦ ᑭᓱᓂᒃ ᐃᑲᔫᑎᖃᖃᑦᑕᓂᐊᕐᒪᖔᑕ. ᐊᐱᖅᑯᑎᖃᐅᕐᓂᐊᖅᑐᖓ ᑖᒃᑯᓄᖓ, ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐅᐃᓕᐊᒻᔅ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᖏᕈᑎᒋᔭᕋ ᒪᑐᐃᕐᓯᒍᒻᒥ ᐅᖃᓕᒪᓂᐅᔪᒧᑦ ᐃᑦᓯᕙᐅᑕᐅᔪᖅ 
ᐊᔭᐅᖅᑏᑦ ᑲᑎᒪᔨᕋᓛᖏᓐᓄᑦ. 
 
ᐊᖏᖃᑎᒋᒻᒥᔭᕋ ᑐᑦᓯᕋᕐᓂᕆᖃᑦᑕᖅᑕᖓ ᐃᓄᐃᑦ ᐅᕝᕙᓘᓐᓃᑦ ᓇᓗᓇᐃᖅᑕᐅᖃᑦᑕᕐᓯᒪᔪᑦ ᐱᑕᖃᕆᐊᓖᑦ 
ᐃᓄᓐᓄᑦ ᐊᑐᐃᓐᓇᐅᑎᑕᐅᓂᐊᕐᓂᖏᑦ ᐋᓐᓂᐊᕕᑦᓴᐅᔪᒥ ᖁᔭᓐᓇᒦᕈᒪᒋᓪᓗᒍ ᓄᓇᕗᑦ 
ᓴᖅᑭᖅᑕᐅᒋᐊᓐᖓᓚᐅᕐᓯᒪᑎᓪᓗᒍᓂ, ᐃᖅᑲᓇᐃᔮᕆᖃᑦᑕᕐᓯᒪᒐᑦᑎᒍ ᐊᖏᕐᕋᐅᔪᖅ ᐊᔪᕈᑎᓕᓐᓄᑦ ᐃᓪᓗᓕᒑᕐᔪᒻᒥ. 
 
ᑕᒪᓐᓇ ᐊᑲᐅᓐᖏᓪᓕᐅᕈᑕᐅᖏᓐᓇᖅᑐᖅ ᐊᒻᒪᓗ ᐊᐱᖅᑯᑎᖃᕐᕕᒋᓚᖓᓪᓗᒍ, ᐅᖃᐅᓯᖃᖅᑲᐅᒐᕕᑦ 
ᐊᑐᖅᑐᐊᕐᓂᐊᕆᐊᑦᓴᑦᑎᒍ ᓯᕗᓂᑐᖄᓗᐊᓂ ᐸᕐᓇᐅᑎᒋᔭᕆᐊᖃᕐᐸᕗᑦ ᑐᓴᕈᒪᓂᐊᖅᑐᑦᓴᐅᒐᑦᑕ ᐃᓚᖏᓐᓂᒃ 
ᓇᓗᓇᐃᔭᕐᓯᒪᓂᖏᑕ ᑖᑦᓱᒧᖓ ᐊᒻᒪᓗ ᐊᑭᑐᔪᖅᑑᑎᑦᓴᑦ ᐊᑭᒋᓇᔭᓐᖑᐊᖅᑕᖓᓄᑦ ᕿᒥᕐᕈᐊᓂᐊᕋᑦᑎᒍ, 
ᐃᖅᑲᓇᐃᔭᕈᑕᐅᓂᐊᖅᑐᑦ ᐊᑐᐃᓐᓇᐃᑎᑕᐅᓗᑎᒃ ᖁᕕᐊᓇᒻᒪᕆᑉᐳᑦ ᕿᒥᕐᕈᐊᕆᐊᖏᓪᓗ ᓇᓗᓇᓐᖏᒍᑎᖃᕐᐳᑦ  
ᐱᐅᔫᒋᐊᖏᑦ ᐱᔾᔪᑎᒋᓪᓗᒍ ᐅᖃᐅᓯᐅᖃᑦᑕᕐᒪᑕ ᐊᑭᑐᔪᖅᑑᑎᑦᓴᓂ ᒪᓕᓪᓗᒋᑦ  ᐊᑭᑐᔪᖅᑑᑎᑦᓴᖁᑎᓯ ᑕᐃᒪᐃᒻᒪᑦ 
ᒫᓐᓇᐅᔪᖅ ᐊᑭᕋᖅᑑᑎᑦᓴᖃᓐᖏᓚᖓ, ᖁᔭᓐᓇᒦᒃ ᐅᖃᖅᑏ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐊᕐᕚᓪᓗᒃ. ᑭᖑᓪᓕᖅ ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑐᕐᓂᖃᓪᓚᕆᑦᑐᑎᑦ. ᐊᒻᒪᓗ ᒥᓂᔅᑕ ᐱᑯ 
ᐃᖅᑲᓴᐃᔭᖅᑎᖏᓪᓗ. ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᖃᐅᔨᒪᔪᖓ ᐃᖅᑲᓴᐃᔮᑦᓯᓐᓂᒃ, ᐱᓕᕆᐊᖃᓕᕋᑦᓯ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐃᓄᓕᕆᓂᕐᒥᓪᓗ, ᐊᒻᒪᓗ ᐃᓐᓄᓂᒃ, ᐊᖏᔪᐊᓗᒻᒥᒃ ᑎᒍᒥᐊᖅᑎᑕᑦᑎᒋᑦ ᐊᒻᒪᓗ 
ᐱᔭᕆᐊᑦᑐᖃᑦᑕᕐᓱᓂ ᐊᒻᒪᓗ ᖁᔭᒋᓪᓚᕆᑉᐸᑦᑎᒋᑦ ᐃᓄᓐᓂᒃ ᐱᔨᑦᓯᕋᖃᑦᑕᕋᑦᓯ. 

ᖁᔭᓐᓇᒦᕈᒪᔭᑦᓯ ᑖᑦᓱᒧᖓ. ᑕᐃᒪᐃᒐᓗᐊᖅᑎᓪᓗᒍ, ᐱᖓᓱᑦ ᓄᑖᑦ ᐋᓐᓂᐊᕖᑦ ᓴᓇᔭᐅᓂᐊᖅᑐᑦ, ᓇᓗᓇᓐᖏᑦᑐᖅ 
ᖁᔭᒋᓂᐊᖅᑕᕗᑦ ᐊᒻᒪᓗ ᖁᔭᓕᓪᓚᕆᑦᑐᖓ ᓄᑖᓂᒃ ᑖᒃᑯᓇᓐᖓᑦ ᐋᓐᓂᐊᕕᑦᑖᕐᓂᐊᕋᑦᑕ. 
ᓇᓗᓇᕈᓐᓃᐸᓪᓕᐊᑐᐃᓐᓇᕐᒪᑦ ᑐᓴᖅᐸᓪᓕᐊᖏᓐᓇᕋᑦᑕ ᐃᓗᓕᖏᓐᓂᒃ ᐊᒻᒪᓗ ᖃᖓᒃᑯᑦ ᐱᔭᕇᖅᑕᐅᒐᔭᕐᒪᖔᑕ. 
ᑕᑯᑦᓴᕈᓕᖅᑐᑦ ᐊᒻᒪᓗ ᑕᑯᓛᓕᖅᑕᕗᑦ ᓄᓇᕗᑦ ᐃᓗᐊᓐᓂ. 
 
ᐃᑦᓯᕙᐅᑖᖅ, ᐃᓱᒫᓘᑎᒋᖏᓐᓇᖅᑕᒪ ᐃᓚᖓᑦ ᐊᒻᒪᓗ ᐃᓄᖁᑎᒻᒪ ᐋᓐᓂᐊᕕᑦᑕᖃᓐᖏᒻᒪᑦ ᐃᑲᔪᖅᑐᑦᓴᒥᒃ 
ᓄᓇᕗᒻᒥᐅᓂᒃ, ᐊᖓᔪᖅᑳᕆᔭᕗᑦ ᐊᐅᓪᓚᖅᑎᑕᐅᖏᓐᓇᖃᑦᑕᕆᐊᖃᓲᖑᒻᒪᑕ ᓄᓇᓕᒻᒥᓂᒃ ᐃᑲᔪᖅᑕᐅᓂᐊᕈᑎᒃ 
ᐃᑲᔪᖅᑕᐅᒋᐊᖃᕈᑎᓪᓘᓐᓃᑦ. ᑕᒪᓐᓇ ᐃᓄᓐᓄᑦ ᐅᖁᒪᐃᑦᑐᐊᓗᒃ ᐱᓗᐊᖅᑐᒥᒃ ᕿᑐᕐᖓᖏᑦ ᓄᓇᕗᑦ 
ᓯᓚᑖᓅᕆᐊᖃᖅᑎᓪᓗᒋᑦ ᐸᐸᑕᐅᓂᐊᕈᑎᒃ. 
 
ᐅᖓᒋᖃᑦᑕᐅᑎᓲᖑᒐᑦᑕ, ᐱᓗᐊᖅᑐᒥᒃ ᕿᑐᕐᖓᑎᓐᓄ, ᐸᓂᒋᒍᑦᑎᒍ ᐃᕐᓂᕆᒍᑦᑎᒍᓘᓐᓃᑦ. ᐃᓱᒪᒋᖏᓐᓇᕋᑦᑎᒍ 
ᐱᐊᕋᕆᒋᐊᑦᑎᒍ ᐆᒻᒪᑎᑦᑎᓐᓂ ᐊᒻᒪᓗ ᕿᑐᕐᖓᕆᔭᐅᔪᑦ ᐊᐅᓪᓚᖅᑎᑕᐅᕙᑦᑐᑦ, ᐊᖓᔪᖅᑳᖏᑦᑕᐅᖅ 
ᑕᐃᒫᑦᓴᐃᓐᓇᖅ ᐃᑉᐱᓐᓂᐊᔪᖅ. ᐊᒥᓱᐊᖅᑎᖅᓱᑎᒃ ᐊᑲᐃᓪᓕᐅᕈᑎᖃᖃᑦᑕᕐᑐᑦ ᐸᐃᖑᓗᐊᒧᑦ ᐊᒻᒪᓗ ᕿᑐᕐᖓᖏᑦ 
ᐊᐅᓪᓚᖅᑎᑕᐅᒐᐃᒻᒪᑕ ᓄᓇᕗᒻᒥᒃ. 
 
ᐆᑦᑑᑎᒋᓗᒍ, ᐅᖅᓱᖅᑑᒥ, ᓄᓇᓕᖁᑎᒐ ᖃᐅᔨᒪᑦᓯᐊᕋᒃᑯ, ᐆᑦᑑᑎᖃᕋᔪᒃᑲᒪ ᐊᑑᑎᓯᒪᔪᓂᒃ ᓄᓇᓕᓐᓂ. ᐊᒻᒪᓗ 
ᓇᓗᓇᓐᖏᑦᑐᖅ ᑕᐃᒪᐃᑦᑐᖅ ᓄᓇᓕᓐᓂ ᐅᖅᓱᖅᑑᑉ ᓯᓚᑖᓂ.  
 
ᐃᓚᖓᑦ ᐃᕐᓂᖓᑦ ᐅᖅᓱᖅ ᑑᒥᐅᖅ ᐋᓐᑎᐅᕆᐅᒥᒻᒪᑦ ᐊᒻᒪᓗ ᐊᑖᑕᖓ ᓇᔭᖓᓗ ᐳᓛᕆᐊᕈᓐᓇᖃᑦᑕᖅᑑᒃ ᐊᒻᒪᓗ 
ᖁᔭᓐᓇᒦᕈᒪᔭᕋ ᒥᓂᔅᑕᐅᕕᐅᔪᖅ ᐃᑲᔪᕈᓐᓇᖅᓯᒪᒻᒪᑕ. ᐳᓛᕆᐊᕐᑕᐅᒐᒥᒃ ᐊᑐᕐᓂᖃᓪᓚᕆᑦᑐᖅ, ᑭᓯᐊᓂ 
ᕿᒪᑦᑕᐅᒋᐊᖃᕐᓂᐊᕐᒥᔪᖅ ᐅᓪᓗᓂᒃ ᖃᑦᓯᓐᓇᕈᓗᓐᓂᒃ ᓂᐅᕐᕈᕕᐅᓚᐅᖅᓱᑎᒃ. 
 
ᑕᐃᒪᐃᒻᒪᑦ ᐊᐱᖅᑯᑎᖃᓚᖓᕗᖓ ᑕᒪᑦᓱᒧᖓ. ᐱᓗᐊᖅᑐᒥᒃ ᐋᓐᓂᐊᕕᓕᐊᖅᑐᓂᒃ ᐊᐅᓪᓚᑎᑦᓯᒋᐊᖃᕋᐃᒐᑦᑕ 
ᓄᓇᕗᑦ ᓯᓚᑖᓄᑦ. ᖃᐅᔨᓴᓚᐅᕐᓕᑦ ᐱᔨᑦᓯᕋᕐᑕᐅᒍᓐᓇᕐᒪᖔᑕ ᓄᓇᕗᒻᒥ. ᑕᐃᒪᐃᒻᑦ ᐊᐱᖅᑯᑎᖃᕐᓂᐊᖅᑐᖓ 
ᑖᑦᓱᒪ ᒥᑦᓵᓄᑦ. 
 
ᐊᒻᒪᓗ, ᑕᒻᒫᑎᕐᕕᒻᒦᖃᑦᑕᕐᑐᓄᑦ, ᑕᐃᑲᓃᒋᐊᖃᖅᐸᑦᑐᓄᑦ ᐋᓐᓂᐊᕕᓕᐊᖅᑐᓄᑦ, ᐊᒻᒪᓗ ᕿᑎᕐᒥᐅᓄᑦ, ᑐᔪᕐᒥᕕᒃ, 
ᐃᓚᖓᓂ ᐃᓄᑐᖃᕐᒥᒃ ᔭᓗᓇᐃᓕᐊᕆᐊᖃᖅᑐᖃᓲᖑᒻᒥᒻᒪᑦ. ᕿᑎᒥᐅᑦ ᔭᓗᓇᐃᕝᒨᕆᐊᖃᖃᑦᑕᕐᒪᑕ 
ᐋᓐᓂᐊᕐᕕᓕᐊᖅᑐᑎᒃ ᑭᓯᐊᓂ ᐱᕕᔾᔪᐊᕋᐃᒻᒪᑕ ᐃᑦᒪᓐᑕᓐᒨᖅᑕᐅᓯᖃᑦᑕᖅᑐᑦ ᑐᔪᕐᒥᕕᖃᖅᑎᑕᐅᖃᑦᑕᖅᑐᑎᒃ. 
ᐃᑉᐱᒋᔭᐅᑦᓯᐊᑐᒻᒪᕆᐊᓗᐃᑦ ᐊᒻᒪᓗ ᖁᔭᓐᓇᒦᒃᑲᓐᓂᕈᒪᕙᕋ ᐱᓕᕆᕕᐅᔪᖅ ᐱᓕᕆᑦᓯᐊᑐᒻᒪᕆᐊᓘᖃᑦᑕᕐᓂᖏᓐᓄᑦ 
ᐃᑦᒪᓐᑕᓐᒥ ᓈᒻᒪᓯᐊᖅᑐᒥᒃ ᕿᑎᕐᒥᐅᓄᑦ ᑭᓯᐊᓂᓕ ᔭᓗᓇᐃᕝᒨᕋᐃᒻᒪᑕ ᑐᔪᕐᒥᕕᖓᓄᑦ, ᓖᓇ ᐱᑐᓴᓐ ᑐᔪᕐᒥᕕᒧᑦ 
ᐋᓐᓂᐊᕐᕕᓕᐊᖅᑐᓄᑦ, ᑕᐃᓐᓇᓗ ᐅᑐᖅᑲᒻᒪᕆᐅᓪᓗᓂ ᐊᒻᒪᓗ ᐱᓕᕆᕕᒃ ᖃᐅᔨᒪᑦᓯᐊᖅᑐᓂ ᑕᐃᑦᓱᒥᖓ, 
ᑕᐃᑦᓱᒥᖓ ᐃᓄᒻᒥᒃ. 
 
ᐊᑭᑐᔪᖅᑑᑎᑦᓴᓂ, ᑕᒻᒪᕈᒪ ᖃᐅᔨᒃᑲᓂᐊᕐᐸᖕᒪ. ᐅᕙᓂᐅᒻᒪᖔᖅ ᖃᐅᔨᒪᓐᖏᑦᑐᖓ. ᐃᓚᒋᔭᐅᒻᒪᖔᖅ ᐅᑯᓇᓂ 
ᐊᐱᖅᑯᑎᖃᔾᕙᓪᓚᐃᖏᑦᑐᖓ ᑭᓯᐊᓂ ᐊᓯᖏᓐᓂ ᐊᐱᖅᑯᑎᖃᕐᓂᐊᕐᐳᖓ ᑐᔪᕐᒥᕕᐅᔪᑦ ᒥᑦᓵᓄᑦ, 
ᓘᑦᑕᓕᐊᕋᓗᐊᕐᐸᑕ ᐃᕐᓂᔭᖅᑐᕋᓗᐊᕐᐸᑕᓘᓐᓃᑦ, ᑐᔪᕐᒥᕕᐅᔪᑦ ᑐᓐᖓᓇᑦᓴᐃᓐᓇᕆᐊᓖᑦ 
ᐊᖏᕐᕋᑦᓯᐊᕙᐅᓂᕐᓴᐅᓗᑎᓪᓗ ᓘᑦᑕᓕᐊᖅᑐᓄᑦ ᑐᔪᕐᒥᕕᒻᒧᑦ ᑐᔪᕐᒥᒋᐊᖅᑐᕐᑐᓄᑦ ᓄᓇᓕᓐᓃᖔᖅᑐᑦ. 
 
ᐊᐱᖅᑯᑎᑦᓴᖃᒃᑲᓂᕐᓂᐊᖅᑐᖓ ᐅᕙᑦᓯᐊᕈᒃᑲᓐᓂᖅ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐳᑭᕐᓇᖅ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᓇᐃᑦᑐᑯᓗᒃ. ᖁᔭᓐᓇᒦᖅᑲᕈᒪᕙᕋ ᒥᓂᔅᑕᐅᔪᖅ ᐱᖓᓱᓂᒃ 
ᐋᓐᓂᐊᕐᕕᖃᓚᖓᓕᕋᑦᑕ ᐊᕕᑦᑐᕐᓯᒪᓂᕐᓂ ᓴᓇᔭᐅᓂᐊᖅᑐᓂ ᐊᕕᑦᑐᕐᓯᒪᓂᐅᔪᓂ ᑭᓯᐊᓂ ᐃᓱᒫᓘᑎᖃᐃᓐᓇᕋᒪ 
ᐃᖅᑲᓇᐃᔭᖅᑎᓂᒃ ᑖᒃᑯᓇᓂ ᐋᓐᓂᐊᕕᓐᓂ ᓄᑖᓂ ᓘᑦᑕᓕᐊᕐᕕᓐᓂᓘᓐᓃᑦ. 
 
ᑭᓯᐊᓂᓕ ᐃᖃᓗᑦᑑᑎᐊᕐᒥ ᑐᔪᕐᒥᕕᑦᑕᖃᕆᐊᖃᓪᓚᕆᑦᑐᖅ. ᓘᑦᑕᓕᐊᕐᓯᒪᔪᑦ ᐊᑲᕐᕆᔮᖃᑦᑕᖁᒐᑦᑎᒍ ᐊᒻᒪᓗ 
ᐃᖅᑲᐅᒪᒐᒪ ᓘᑦᑕᓕᐊᖅᑐᑦ ᐊᖏᕐᕋᕆᔭᐅᔪᓂ ᑐᔪᕐᒥᖃᑦᑕᑎᓪᓗᒋ. ᑕᐃᒃᑯᐊ ᓘᑦᑕᓕᐊᕐᓯᒪᔪᑦ ᓯᖓᐃᓂᖓᑕ 
ᑭᖑᓪᓕᕐᐹᖏᓐᓃᓕᕐᓱᑎᒃ ᐃᕐᓂᓯᒪᓕᖅᑐᑎᓪᓗ ᐊᑲᕐᕆᔮᕆᐊᖃᒻᒪᕆᒻᒪᑕ ᐃᓂᖃᑦᓯᐊᕐᓗᑎᓪᓗ ᑕᐃᑲᓃᓐᓂᖏᓐᓂ 
ᐅᖃᐅᓯᖃᖅᑐᖃᖅᑲᐅᒻᒪᑦ, ᑕᒫᓂ ᑐᔪᕐᒥᕕᐅᔪᖅ, ᖃᐅᔨᒪᔭᕋ, ᒥᑭᓗᐊᕐᒪᑦ. 
 
ᐊᕐᕋᒎᕐ ᒪᕐᕉᒃ ᓈᓖᖅᑑᒃ ᐱᓚᑦᑕᐅᒋᐊᖃᓚᐅᕐᓯᒪᒐᒪ ᖃᐅᔨᓚᐅᕐᓯᒪᒐᒪ ᐊᑲᕐᕆᔮᕐᓇᖏᑦᑐᒻᒪᕆᐊᓘᒻᒪᑦ. 
ᐊᓂᓚᐅᖅᑎᓪᓗᖓ, ᐋᓐᓂᐊᕕᒻᒦᑎᓪᓗᖓ ᐃᓪᓗᕈᓯᕐᒨᖅᑕᐅᓕᖅᑎᓪᓗᖓ ᐃᓐᓇᖅᑕᖃᓚᐅᕐᒪᑦ ᐃᓪᓗᒥᐅᖃᑎᒋᓪᓗᒍ 
ᐃᓱᒪᒥᒍᑦ ᐊᑲᕐᕆᔮᕐᐸᓪᓚᐃᓚᐅᓐᖏᑦᑐᖅ ᐃᓪᓗᒥᐅᖃᑎᒋᔭᕋ. ᑲᑉᐱᐊᒋᓗᒎᓚᐅᓐᖏᑦᑐᖅ. 
ᐃᑉᐱᒍᓱᑐᐃᓐᓇᓚᐅᖅᑐᖓᓕ ᐃᓪᓗᒥᐅᖃᑎᖃᕆᐊᑦᓴᖅ ᐃᓱᒪᒥᒍᑦ ᐊᑲᐅᓐᖏᓕᐅᖅᑐᒥᒃ ᐃᑉᐱᒋᔭᐅᔭᕆᐊᓕᒻᒥᒃ 
ᑕᒪᓐᓇ ᐃᓱᒪᔾᔪᑎᒋᕙᕋ ᐱᓕᕆᕖᑦ ᐃᓱᒪᑦᓴᕐᓯᐅᕆᐊᖃᕐᓂᐊᒻᒪᕆᒋᐊᖓ ᓴᓇᖃᑦᑕᕐᓂᐊᕈᑦᓯ ᑐᔪᕐᒥᕕᓐᓂᒃ 
ᓴᓂᐊᓐᓂ ᓘᑦᑖᓕᐊᕐᕖᑦ ᐋᓐᓂᐊᕖᓪᓗ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᓚᑲᓐᓄᐊᖅ. ᐊᑎᕐᓂᒃ ᑎᑎᕐᓯᓯᒪᓐᖏᑦᑐᖓ. ᑐᑐ. 
 
ᑐᑐ: ᖁᔭᓐᓇᒦᒃ ᐃᑦᓯᕙᐅᑕᖅ. ᐃᑦᓯᕙᐅᑖᖅ, ᐊᑦᑕᓇᕐᓂᐊᖂᓐᖏᑦᑐᖅ ᐅᖃᕆᐊᑦᓴᖅ ᑖᓐᓇ ᐱᓕᕆᕕᐅᔪᖅ 
ᐊᑦᓱᕈᓐᓇᓂᕐᐹᖑᔭᕆᐊᖓ ᐊᑦᓱᕈᑎᑦᓴᐃᑦ ᐊᒥᓱᒻᒪᕆᐊᓘᑎᓪᓗᒋᑦ ᑲᒪᒋᔭᐅᔭᕆᐊᓖᑦ ᑕᐃᒪᐃᒻᒪᑦ ᓘᑦᑕᓕᐊᕐᕖᑦ 
ᓄᓇᕗᑦᒥ ᐱᑐᖃᐅᓂᕐᓴᐃᑦ ᐊᒻᒪᓗ ᐃᓚᖏᑦ ᐃᓕᓐᓂᐊᕐᕖᑦ ᐃᓚᖏᑦ ᐱᑐᖃᒻᒪᕆᐊᓘᒻᒪᑕ ᓄᓇᓕᓐᓂ ᐊᑯᓂᐊᓗᒃ 
ᐊᑐᖅᑕᐅᓪᓗᑎᒃ. ᐊᑕᐅᓯᖅ ᐃᓚᖓᓂ ᐅᖃᐅᓯᕆᖃᐅᔭᖏ ᒥᓂᔅᑕᐅᑉ ᒪᑐᐃᖅᓯᕋᑖᕐᑎᓪᓗᒍ ᐅᖃᐅᓯᕆᔭᖏᓐᓄ, 
ᐸᖅᓇᓯᒪᔭᖓᓐᓂᓕ ᐃᓗᖓᓂ ᖁᓕᓂ ᐊᖅᕌᒍᓂ ᖃᓄᐃᒋᐊᓂᐊᕐᓱᓂᒋ ᐃᓚᖏ ᐱᑐᖃᐅᓂᖅᓴᐃᑦ ᐃᓪᓘᔪᐃᑦ 
ᓴᓇᔭᐅᓚᐅᕐᓯᒪᓂᑯᐃᑦ ᑭᓪᓕᒍᑎᖃᕐᓱᓂ 1985ᒧᑦ. ᐃᓱᒪᒋᑦᓱᒋᑦᑕᐅᖅ ᐊᒥᓱᑲᓪᓚᐃᒋᐊᖏᓐᓄ ᓱᓕᒃᑲᓐᓂᖅ. 
 
ᐊᒻᒪᓗᑦᑕᐅᖅ, ᒥᓂᔅᑕ ᐅᖃᖃᐅᑦᓱᓂᑦᑕᐅᖅ ᐋᓐᓂᐊᖅᕕ ᑕᒫᓂ ᐱᓕᕆᔭᐅᕙᓪᓕᐊᒋᐊᖃᓂᐊᕐᑐ ᐊᒻᒪ 
ᓴᓇᔭᐅᕙᓪᓕᐊᒋᐊᖃᕐᓱᓂᓗ ᐱᒋᐊᓕᕋᑖᓐᓂᖓᓂ ᐊᖅᕌᒎᓛᕐᑐ. ᐊᑕᐅᓯᖅᑕᐅ ᐅᖃᐅᓯᕆᖃᐅᒻᒥᔭᖓ ᐃᑦᓯᕙᐅᑕᐅᑉ 
ᖃᓄᐃᑦᓯᒪᓂᕆᓕᕐᑕᖏᓐᓄ ᐃᓗᐊᓂ ᐊᖅᕌᒍᕋᓴᐅᓯᒪᓂᑰᓕᕐᑐᓂ. ᐊᐱᖁᑎᒋᖃᑦᑕᕐᓯᒪᒥᔭᒃᑲ ᑕᒪᒃᑯᐊ ᑕᕝᕙᓂ 
ᑲᑎᒪᕕᐅᔪᒥ. ᓂᕆᐅᓐᓂᖃᕐᓱᖓᓗ ᑕᑯᓂᐊᕆᐊᖏᓐᓄ ᓴᓇᔭᐅᓂᐊᕐᓗᑎᓪᓗ. 
 
ᐊᑕᐅᓯᖅ ᐊᐱᖁᑎᒋᔭᐅᔪᓂ ᐃᒪᐃᑦᑑᓪᓗᓂ ᐃᒻᒪᖃ ᐱᓕᕆᕕᐋ ᖃᐅᔨᓴᖅᓯᒪᓂᑰᔪᑦᓴᐅᓪᓗᑎ ᐅᕝᕙᓗ 
ᐅᓂᒃᑲᐅᑎᖃᕐᓗᑎ ᐅᕝᕙᓗ ᐸᖅᓇᓪᓗᒋ ᖃᓄᐃᑦᑑᓂᐊᕐᓂᖏᓄ ᐱᔨᑦᓯᖅᑕᐅᒍᑎᖏᓐᓄ ᐊᑐᕈᑎᐅᓂᐊᕐᑐᓄ 
ᑖᑦᓱᒧᖓ ᐃᓪᓗᑦᓴᐅᔪᒧᑦ. ᑐᓴᖅᓯᒪᓕᕋᑦᑕ ᐅᖃᐅᓯᕆᔭᐅᓯᒪᑎᓪᓗᒍ ᐊᒥᓱᐊᕐᑎ ᑕᕝᕙᓂ ᑲᑎᒪᕕᖕᒥ ᐊᑯᓂᕈᓘᓕᕐᑐ 
ᒥᑦᓵᓄ ᐃᓗᓯᖅᓱᓯᐊᖏᑦᑐᓄ ᐃᓪᓗᒋᔭᐅᕙᑦᓂᐊᕐᑐᒥ ᐃᓗᐊᓂ ᓄᓇᕗᒥ ᐊᒻᒪ ᐋᓐᓂᐊᖅᕕᕐᐸᓯᖕᒥ. 

ᐊᒥᓱᐊᕐᑎᑲᓪᓚ, ᐃᓄᐃ ᐊᑑᑎᔭᕆᐊᖃᕐᑐᐃ ᑕᒪᒃᑯᓄᖓ ᐱᔨᑦᓯᖅᑕᐅᓂᖏᓄ ᐊᒻᒪᓗ ᒥᓂᔅᑕ 
ᐅᖃᐅᓯᖃᖃᐅᑦᓱᓂᓗ ᑕᒪᑦᓱᒥᖓ ᑕᕝᕙᓂ ᑲᑎᒪᕕᖕᒥ. ᐋᓐᓂᐊᖅᕕᖕᒥ ᐃᓪᓗᕈᓯᖏᑦ ᐅᓪᓗᒥᓂᓴᐅᓗᐊᕋᑎᓪᓗ 
ᐃᓪᓗᕈᓯᖏ ᐊᒻᒪᓗ ᐊᑑᑎᔭᐅᔭᕆᐊᑐᒐᑎ ᑕᒪᒃᑯᓄᖓ ᑕᐃᒪᐃᕐᔭᖓᔪᑎᓕᖕᓄᑦ. 
 
ᐃᓱᒪᒋᔭᖃᕐᓱᖓᓗ ᐊᐱᖁᑎᑦᓴᖃᓂᐊᓂᕐᓄ ᒥᓂᔅᑕᒥ ᐃᓚᖏᓐᓄ ᐊᐱᖁᑎᓂ ᖃᓄᐃᓕᖓᓕᕐᓂᖏᓄ 
ᐊᐅᓚᒍᑎᒋᓂᐊᕐᑕᖏᓄ ᖃᐅᔨᓴᖅᑕᐅᒍᑎᓂ ᐱᓕᕆᓯᓴᔭᖏᓂ ᐃᓪᓗᒧ ᐊᒻᒪ ᖃᓄᐃᑦᑐᓪᓚᕆᐅᓂᐊᕐᓂᖏᓄ 
ᐊᑐᐃᓐᓇᐅᑎᑕᐅᒍᑎᒋᔭᐅᔪᓄ. 
 
ᐊᑕᐅᓯᖅ ᐊᓯᖏᓂᑦᑕᐅᖅ ᐊᐱᖁᑎᒋᓂᐊᕐᑐᑦᓴᐅᒻᒥᔭᕋ ᐊᒻᒪ ᖃᐅᔨᒪᖏᒃᑲᓗᐊᕐᑐᖓ ᐃᒻᒪᖃ ᒥᓂᔅᑕ 
ᑭᐅᒍᓐᓇᓂᐊᕐᒪᖔᒋᑦ, ᐅᕝᕙᓗ ᐃᒻᒪᖃ ᕿᒥᖅᕈᓇᑦᑐᓴᐅᔫᒐᓗᐊᑦ ᐃᓗᐊᓂ ᐊᑭᑐᔫᑎᓂ ᐊᑐᖅᑐᐊᓐᓂᖅᒧ 
ᐃᓕᖓᔪᑦ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓪᓗᖁᑎᖏᓐᓄ. ᓄᖑᐊᓂ ᐅᓪᓘᑉ ᐱᑕᖃᓂᐊᕐᑐᑦᓴᐅᕚ ᓇᒻᒥᓂᕆᔭᐅᔪᓂ 
ᐱᓕᕆᕕᐊᑕ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ, ᒐᕙᒪᖓ ᓄᓇᕗᑉ, ᐅᕝᕙᓗ ᓇᒻᒥᓂᕆᔭᐅᓂᐊᖃᑦ 
ᓴᓇᔨᒋᔭᖏᑦᑕ. 
 
ᐃᓚᒋᔭᖓᑦᑕᐅᖅ ᒥᓂᔅᑕᐅᑉ ᑕᐃᒎᑎᖃᐅᔭᖓ ᐃᒪᐃᑦᑑᓪᓗᓂ ᑕᒪᒃᑯᐊ ᐊᒥᓱᑲᓪᓚᐃ ᐃᓪᓘᔪᐃᑦ ᓴᕿᐸᓪᓕᐊᔪᐃᑦ 
ᐱᓕᕆᔭᐅᕙᓪᓕᐊᑦᓱᑎ ᐊᒻᒪᓗ ᐅᖃᐅᓯᕆᖃᐅᔭᖏᓐᓂ ᐅᖃᖃᐅᑦᓱᓂ ᓇᓕᒧᖓᑎᓐᓂᐊᕐᓗᒋ ᒐᕙᒪᑐᖃᒃᑯ 
ᑮᓇᐅᔭᑦᓴᒫᖏᓄ ᐃᑲᔪᖅᓱᓂᐊᕐᓗᑎ ᐱᓕᕆᕕᒋᔭᖓᓐᓂ ᐱᕙᓪᓕᐊᑎᓐᓂᐊᕐᓗᒋ ᑕᒪᒃᑯᐊ ᐃᓪᓗᐃᑦ. ᐊᐱᖁᑎᒋᔭᕋ 
ᐱᕙᓪᓕᐊᓂᖏᓄᖓᔪᓄ ᖃᓄᐃᑕᐅᕙᓐᓂᐊᓕᕐᓂᖏᓄ ᑕᒪᒃᑯᐊ. 
 
ᐊᒻᒪᓗᑦᑕᐅᖅ ᑕᒪᒃᑯᐊ ᓄᑖᑦ ᐃᓪᓗᐃᑦ ᓴᕿᐸᓪᓕᐊᑎᑕᐅᔪᐃᑦ, ᓴᕿᓯᒪᔪᐃᑦ ᑕᒪᒃᑯᐊᓗ ᐃᓗᐊᓃᒐᑎ ᑮᓇᐅᔭᐃᑦ 
ᓇᓚᐅᑦᓵᖅᑕᐅᓯᒪᔪᓂ, ᑭᓯᒥ ᐃᒪᐃᓕᓯᒪᓂᑰᑎᓪᓗᒍ ᐃᑦᓯᕙᐅᑕᖅ, ᐃᓗᐊᓂ ᐸᖅᓇᑕᐅᕙᓪᓕᐊᓂᖏᓄ 
ᖃᓄᐃᑕᐅᕙᓐᓂᐊᓂᖏᓄ ᐱᑕᖃᕆᐊᖃᕐᒪᑕᓗ ᒥᑦᓴᐅᓯᒪᔪᓂ ᓇᓚᐅᑦᓵᖅᑕᐅᓯᒪᓂᖏᓄ ᑭᓱᓄᓪᓗ 
ᐊᑭᖃᕆᐊᖃᓂᐊᓂᖏᓄ ᑲᔪᓯᑎᓂᐊᕐᓗᒋ ᑕᒪᒃᑯᐊ ᐃᓪᓗᐃᑦ. ᐊᒻᒪᓗᑦᑕᐅᖅ ᐸᖅᓇᑕᐅᒍᑎᖏᓄ ᐱᓕᕆᕕᐊᑕ 
ᐊᑑᑎᓂᐊᕐᓂᖏᓄ ᑕᒪᒃᑯᓄᖓ ᐃᑲᔪᕈᑎᑦᓴᐅᓂᐊᕐᑐᓄ. 
 
ᖃᐅᔨᒪᔪᐃᓐᓇᐅᒐᑦᑕ ᑕᐃᓐᓇ ᐱᓕᕆᕕᐅᔪᖅ ᐅᖓᕐᕙᐃᒋᐊᕐᓯᒪᓪᓗᑎ ᖃᑦᓯᐅᓂᖏᓄ ᐃᓕᖓᔪᓂ ᐃᓗᐊᓂ 
ᐊᓂᒍᖅᓯᒪᓕᕐᑐᐃᑦ ᐱᖓᓱᑦ ᐊᖅᕌᒍᓂ ᐊᒻᒪ ᐱᔾᔪᑎᑦᓯᐊᕙᑦᑐᐃᓐᓇᕐᒧ ᐱᕙᓪᓕᐊᑎᑕᐅᓇᑎ ᐃᑲᔪᕈᑎᑦᓴᐅᓂᐊᕐᑐᓄ 
ᑭᖒᒪᔭᐅᔪᓄ. ᑕᒪᒃᑯᐊ ᐃᓚᒋᓕᐅᑎᓂᐊᕐᑐᐃᑦ ᐊᒻᒪ ᖃᓄᐃᓕᖓᓂᐊᕐᒪᖔᑕ ᐊᑦᑐᐃᓂᖃᓂᐊᕐᒪᖔᑕᓗ. 
ᑕᐃᒪᐃᒐᓗᐊᕐᑎᓪᓗᒍ, ᐃᑦᓯᕙᐅᑕ, ᑕᒪᒃᑯᐊ ᐅᖃᐅᓯᕆᓪᓗᐊᑐᐃᓐᓇᕐᑕᒃᑲ. ᐊᐱᖁᑎᑦᓴᖃᕆᐊᑲᓂᓂᐊᑐᑦᓴᐅᕗᖓ 
ᐱᓕᕆᕙᓪᓕᐊᓕᕈᑦᑕ ᐱᖅᔪᐊᑦ ᓇᓚᐅᑦᓵᖅᑕᐅᓯᒪᔪᓃᓕᕈᑦᑕ. ᖁᔭᓐᓇᒦᒃ, ᐃᑦᓯᕙᐅᑖ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒫᓐᓇᐅᔪᖅ, ᓇᓗᓇᐃᓯᒪᔪᓂ ᐊᑎᖅᓂ ᐱᓯᒪᑦᓯᒍᓐᓃᕋᒪ. 
ᑲᔪᓯᒋᐊᖏᓂᑦᑎᖕᓂ ᐱᖅᔪᐊᓄ ᓇᓚᐅᑦᓵᖅᑕᐅᓯᒪᔪᓅᖏᓂᑦᑎᖕᓂ ᐱᕕᖃᑎᑦᓯᓂᐊᕋᑦᑕ ᐊᑐᐃᓐᓇᐅᑎᓪᓗᒍ 
ᐅᖃᕈᒪᓯᒪᔪᓄ ᐊᐱᖁᑎᑦᓴᓄ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑖ. ᐅᑎᒃᑲᓐᓂᕈᒪᑦᓱᖓ ᐅᖃᐅᓯᕆᖃᐅᔭᒃᑲᓄ ᐃᓕᖓᓂᖃᕐᑐᐃᑦ 
ᕿᑭᑦᑖᓗᖕᒥ ᐋᓐᓂᐊᖅᕕᖓᓄ ᑕᒫᓃᓐᓂᐊᕐᑐᒧ ᐃᖃᓗᖕᓂ. ᓴᓇᔪᖃᓛᕋᓗᐊᖄ ᑐᑦᓯᐊᖅᕕᐅᕙᒐᔭᕐᑐᒥ 
ᐃᓪᓗᖁᑎᐊᓂ ᐃᓗᐊᓂ ᐋᓐᓂᐊᖅᕕᐅᑉ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐊᑕᐅᓯᖅ ᑐᑦᓯᕋᖅᑕᐅᓯᒪᔪᓂ ᓴᕿᑕᐅᓯᒪᓂᑯ 
ᑲᑎᒪᖑᑲᐃᓐᓇᖅᑐᓂ ᐅᑯᓇᓂ ᐋᓐᓂᐊᖃᓐᓇᖏᑦᑐᓕᕆᔨᑯᓂ ᒥᑦᓴᐅᓯᓗᒍ ᐊᓂᒍᖅᓯᒪᓕᕐᑐ ᐊᖅᕌᒍᖅ 
ᐃᒪᐃᓂᐊᓚᐅᕐᓯᒪᓪᓗᑎ ᐱᑕᖃᑎᑦᓯᓂᐊᕐᓱᑎ ᐃᓪᓗᕈᓯᖅᒥ ᑐᑦᓯᐊᓐᓂᖅᓅᖓᓂᐊᕐᑐᓂ ᐊᒻᒪ 
ᑕᐃᒪᐃᓕᖓᓂᖃᕐᓯᓗᑎ. 
 
ᐃᓗᐊᓂ ᓄᑖᒥ ᐃᓪᓗᒥ ᐱᑕᖃᓂᐊᕐᓱᑎ ᐃᓕᖓᓂᖃᓂᐊᕐᓱᑎ ᐊᔾᔨᒌᖏᕈᓘᔭᕐᑐᓄ-ᐱᔾᔪᑎᐅᕙᓐᓂᐊᕐᑐᓄ 
ᐃᓪᓗᕈᓯᖅᒥ ᐊᑐᖅᑕᐅᓂᐊᕐᓱᓂ ᑐᑦᓯᐊᕕᒋᔭᐅᕙᓂᐊᕐᓱᓂ. ᑕᐃᒫᓪᓗ ᑭᐅᔭᐅᓂᐊᕐᓱᑎᓪᓗ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᖁᔭᒋᕙᒋᑦ. ᐅᖃᖃᐅᑦᓱᓕᓗ ᐱᑕᖃᓛᕆᐊᖓᓄ ᐃᓪᓗᕈᓯᖅᒥ, 
ᐊᔾᔨᒌᖏᑦᕈᓘᔭᕐᑐᓄ-ᐱᔾᔪᑎᐅᕙᓐᓂᐊᕐᑐᓄ ᐃᓪᓗᕈᓯᖅᒥ, ᑭᓯᒥ ᐃᓱᒪᑦᓱᖓ ᐃᒪᐃᑑᓂᕐᓴᐅᓂᐊᕐᓗᓂ 
ᑐᑦᓯᐊᖅᕕᓪᓚᑦᑖᓪᓚᕆᖕᒥ ᐊᒻᒪ ᖃᐅᔨᒍᒪᒐᓗᐊᕐᓱᖓᓗ ᖃᓄᐃᓪᓗᐊᑎᒋᓂᐊᕐᓂᖓᓄ ᑕᐃᓐᓇ 
ᑐᑦᓯᐊᕕᓪᓚᑦᑖᖑᓂᐊᕐᑐ. 
 
ᐊᒥᓱᑲᓪᓚᐃᑦ ᐃᓄᐃᑦ ᐃᖃᓗᖕᓂ ᐳᓛᕆᐊᕐᐸᒻᒪᑕ ᐋᓐᓂᐊᖅᕕᖕᒧ ᐊᒻᒪ ᐃᓄᐃᓪᓗ ᑕᒪᐃᓂ ᕿᑭᑦᑖᓗᖕᒥ. 
ᖃᐅᔨᒃᑲᖅᓯᒪᓕᕿᓯᐅᒃ ᓯᑎᐅᑉ ᑲᑎᒪᔨᖏ ᓇᒦᓂᐊᓂᖓᓄ ᐅᕝᕙᓗ ᓇᒥ ᓴᓇᔭᐅᓂᐊᕐᓂᖓᓄ 
ᐋᓐᓂᐊᖅᕕᑦᓴᐅᔪᖅ? 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᖃᐅᔨᒪᔪᑎᑦ, ᐱᒋᐊᓕᕋᑖᓂᖓᓂ ᐱᔭᑦᓴᐅᔪᖅ, 
ᐱᓕᕆᖃᑕᐅᓯᒪᓕᕐᓱᖓᓗ ᑕᒪᑐᒧᖓ ᐃᒪᐃᒻᒪ ᒪᓕᒐᓕᐅᖅᑎᐅᓗᖓ ᐃᖃᓗᖕᓄ ᑕᐃᒪᖓ 1995ᒥᓂ ᐃᒪᐃᑦᑐᓄ 
7ᓄ ᓇᑉᐸᖅᓗ ᐊᖅᕌᒍᓄ. 
 
ᐃᓚᖓᓐᓂ ᖃᖓᐅᓕᕋᐃᒻᒪ ᐱᕕᖃᕐᓯᒪᖃᑦᑕᕐᓯᒪᑦᓱᖓᓗ ᐅᖃᖃᑎᖃᕐᐸᑦᓱᖓ ᓇᓪᓕᐊᓂ ᐊᔾᔨᒌᖏᑦᑐᓂ 
ᑲᑎᒪᔨᐅᔪᓂ. ᐃᓱᒪᒋᑦᓱᒍ ᐱᖓᓱᐃᑦ ᒥᐊᔭᐃᑦ ᐱᓕᕆᓯᒪᓕᕐᑐᐃᑦ ᑕᒪᑐᒧᖓ ᐱᔭᑦᓴᐅᔪᒧ, ᓯᑕᒪᐃᖃᐄ ᐃᒻᒪᖃ. 
ᑕᐃᒪᐃᒧᑦ ᑲᑎᒪᔨᐅᔪᐃᑦ ᖃᐅᔨᒪᑎᑕᐅᓪᓗᑎ ᐅᓪᓗᒥᒧᓄ ᖃᓄᐃᒋᐊᓂᐊᕐᓗᑎ ᓄᓇᑦᓴᕆᓂᐊᕐᑕᖓᓄ ᐊᒻᒪ 
ᐋᖃᓘᓇ ᐱᓗᐊᖅᑐᒥ ᐊᑭᑦᓴᕆᓂᐊᕐᑕᖓᓄ ᓇᓪᓕᐊᓂ ᐃᓂᑦᓴᕆᓂᐊᕐᑕᖓᓄ ᐅᖃᖃᑎᖃᕐᓱᑎ ᑲᑎᒪᐅᔪᓂ 
ᐊᑑᑎᕙᑦᑐᓂ ᐅᖃᖃᑎᒌᓐᓂᐅᕙᑦᑐᓂ. 
 
ᐊᒻᒪ ᐅᖃᕈᒪᑦᓱᖓᑦᑕᐅᖅ ᑐᓴᐅᒪᔭᐅᑲᓂᕐᓂᐊᕐᒪ ᓱᓕᒃᑲᓐᓂᖅ, ᐃᑦᓯᕙᐅᑕ ᐅᐱᑦᓯᒪᔪᒋᐊᓪᓚᐅᑦᓱᖓᓗ 
ᐱᕙᓪᓕᐊᑎᑦᓯᓂᖏᓄ ᐊᒻᒪ ᐋᔩᖃᑎᒌᑦᓯᐊᕙᓂᖏᓄ ᐅᑯᓄᖓ ᓯᑎᐅᑉ ᑲᑎᒪᔨᖏᑦᑕ ᐊᒻᒪ ᓂᕈᐊᖅᑕᐅᓂᑰᔪᑦ 
ᑲᑎᒪᔨᐅᔪᑦ ᐊᒻᒪᓗ ᒥᐊᔭᐃᑦ ᐱᓕᕆᕙᓪᓕᐊᓯᒪᔪᓂ ᑕᒪᒃᑯᓂᖓ ᐃᓕᖓᓂᖃᕐᑐᓂ ᐱᔭᑦᓴᐅᔪᒧ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐊᑦᓱᒋᐊᓪᓚ ᑭᐅᔾᔪᑎᒋᔭᖅᓅᕕᑦ. ᐊᒻᒪᓗᑲᓐᓂᖅ, ᐅᖃᐅᓯᖃᑲᓐᓂᕈᒪᑦᓱᖓ 
ᐅᖃᐅᓯᕆᖃᐅᔭᑲᓄᑦ ᐃᓕᖓᓂᖃᕐᑐᐃᑦ ᐊᑭᒋᓂᐊᕐᑕᖏᓄ ᐃᓗᐊᓂ ᑖᒃᑯᐊ ᐱᖓᓱᐃᑦ ᐋᓐᓂᐊᖅᕖᑦ: 17 ᒥᓂᐊᓐ 
ᑖᓚᐃᑦ ᕿᑭᑦᑖᓗᖕᒥ, 16 ᒥᓕᐊᓐ ᑖᓚᐃᑦ ᕿᑎᖅᒥᐅᓄ, ᖃᓄᐃᒻᒪᓪᓕ ᑕᐃᒪᐃᓕᖓᕙ ᖃᑦᓯᐅᓂᖏᓄᖓᔪᓄ? 
 
ᑕᑯᑦᓱᒋᑦ ᕿᑎᖅᒥᐅᓄ, ᐱᓕᑕᐅᓯᒪᓪᓗᑎ ᒥᑦᓴᐅᓯᓗᒋ ᓇᑉᐸᖏ ᖃᑦᓯᐅᓂᖏᓄ ᓄᓇᓕᖏᑦᑕ ᐊᒻᒪ ᓇᑉᐸᖏ 
ᖃᑦᓯᐅᓂᖏᓄ ᐃᓄᖏᑦ, ᖃᓅᒻᒪᓪᓕ ᒥᑦᓴᐅᓯᑦᓴᒋ ᐊᔾᔨᒌᐸᓘᑦᓱᑎ ᑕᒪᐃᓄ ᕿᑭᑦᑖᓗᖕᒧ ᐊᒻᒪ ᕿᑎᖅᒥᐅᓄᑦ? 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᓇᒻᒪᐃᑦ ᓴᕿᑕᐅᓯᒪᔪᐃᑦ ᓴᕿᔮᖅᑐᐃᓪᓗ 
ᓯᐊᒻᒪᖅᓯᒪᔪᐃᑦ, ᓯᐊᒻᒪᖅᑕᐅᓯᒪᔪᐃᑦ ᐃᓗᐊᓂ ᐊᖅᕌᒍᕋᓴᐅᓕᕐᑐᓂ. ᑕᐃᒪᐃᒧ ᐆᑦᑑᑎᒋᓗᒍ, ᐃᓗᐊᓂ ᕿᑭᑦᑕᓂ 
ᖃᓄᐃᓕᖓᓂᖏᓄ, ᐊᖏᓂᖅᓴᐅᑐᐊᕐᐸ ᐃᓪᓘᔪᖅ, ᐊᑭᑐᓂᕐᓴᐅᕙᑦᑐ ᑮᓇᐅᔭᖅᑐᓂᕐᓴᐅᓪᓗᓂ. ᓱᓕᔪᕆᔭᒃᑯᓪᓕ 
ᑮᓇᐅᔭᑦᓴᒫᖃᑎᑕᐅᓪᓗᑕ 17ᓂ ᓯᕗᓪᓕᖅᐹᒧᑦ ᐊᖅᕌᒍᒧᑦ. 
 
ᐃᓗᐊᓂ ᐊᐃᑉᐸᖏᓐᓂ ᒪᖅᕉᓐᓂ ᐃᓪᓘᓐᓂ, ᒥᑭᓂᖅᓴᐅᓪᓗᑎ ᐃᓪᓗᐃᑦ ᐊᒻᒪ ᑲᑎᑦᑐ ᐊᑭᖏᓄ 
ᖃᓄᐃᒋᐊᕐᑕᐅᓯᒪᓪᓗᑎ ᓯᕗᓪᓕᖅᒥ ᐊᒻᒪ ᑭᖑᓪᓕᖅᒥ ᐊᖅᕌᒍᒥ ᐃᓕᖓᓪᓗᑎ ᐱᔭᑦᓴᒧ ᓴᕿᑕᐅᓯᒪᔪᓂ ᐃᓗᐊᓂ 
ᐱᖅᔪᐊ ᐸᖅᓇᐅᑎᖓᓂ ᐊᒻᒪ ᖃᓄᐃᓕᖓᓂᐊᕐᓂᖏᓄᓗ ᐃᓪᓘᔫᑉ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᐊᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍ): ᐊᐱᕆᓇᓱᐊᓚᐅᓚᖓᐃ ᖃᓪᓗᓈᑎᑦᑐᑦ. ᐊᐱᖁᑎᒐᓕ ᐃᒪᐃᑦᑑᓪᓗᓂ ᖃᑦᓯᓂ 
ᐊᑑᑎᓂᐊᕐᓂᖏᓄ ᐅᑯᓄᖓ ᕿᑭᑦᑖᓗᖕᒥ ᐊᒻᒪ ᕿᑎᖅᒥᐅᓂ ᐊᔾᔨᒌᐸᓘᑦᓱᑎ ᑭᓯᒥ ᖃᑦᓯᐅᓂᖏᓄ ᐊᒻᒪ 
ᓇᒻᒪᖏᓗ ᓄᓇᓕᖏᑦᑕ ᐊᔾᒌᖏᑦᑐᒋᐊᓪᓚᐅᓪᓗᑎ, ᐃᒻᒪᖃ ᓇᑉᐸᖏ ᐃᒪᐃᑦᑐᐃᑦ ᕿᑎᖅᒥᐅᓂ. 
 
ᐊᐱᕆᔪᖓᓕ: ᖃᓄᖅᓕ ᐱᔪᓐᓇᓂᕋᑦᓯ ᖃᑦᓯᐅᓂᖏᓄ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᐃᓚᖏ ᖃᓄᐃᓕᖓᓂᖏᓄ ᑲᑎᑦᑐ ᐊᑭᖏᓄ ᐃᓗᐊᓂ ᐊᕕᑦᑐᖅᓯᒪᓂᖏᑎᒍ ᐃᓗᐊᓂ 
ᐱᖅᔪᐊ ᐱᔭᑦᓴᓂ ᐃᓗᐊᓂ ᑕᓪᓕᒪᓄ ᐊᖅᕌᒍᓄ ᐸᖅᓇᐅᑦ ᐃᓕᖓᔪ ᕿᑭᑦᑖᓗᖕᒥ ᐃᓪᓗᑦᓴᒧ ᐆᑦᑑᑎᒋᓗᒍ, 
ᐃᒪᐃᑦᑐᖅ 45 ᒥᓕᐊᓐ 900 ᑕᐅᓴᓐ ᑖᓚᐃᑦ. ᑭᓯᒥ ᑕᒪᓐᓇ ᖃᓄᐃᓕᖓᓯᒪᓂᖏᓄ, ᓴᕿᓯᒪᔭᕗ ᑕᕝᕙᓂ ᐅᓪᓗᒥ 
ᐊᒻᒪ ᐃᓗᐊᓂ ᐱᖅᔪᐊ ᓇᓚᐅᑦᓵᖅᑕᐅᓯᒪᔪᓂ ᓴᕿᑕᐅᓯᒪᔪ ᑲᑎᒪᕕᖕᒥ, ᐃᒪᐃᓕᖓᓂᖃᕐᓱᑎ ᐊᖅᕌᒍᓕᒫᒧᖓᔪᓂ 
ᖃᑦᓯᐅᓂᖏᓄ. 
 
ᑕᐃᒪᐃᒧᓪᓗ, ᐱᖓᓱᐃᑦ ᐋᓐᓂᐊᖅᕕᑦᓴᐃᑦ, ᖃᓄᐃᒋᐊᕐᑕᐅᓯᒪᔪᒧ ᐃᑲᔪᖅᑕᐅᕙᑦᑐᐃᑦ ᐃᓪᓗᖓᓄ ᑲᖏᖅᓯᓂᖅᒥ 
ᐊᒻᒪᑦᑕᐅᖅ ᐃᖃᓗᑦᑑᑦᓯᐊᖅᒥ ᐊᒻᒪ ᐋᓐᓂᐊᖅᕕᐅᔪᕐᓗ ᑕᒫᓂ ᐃᖃᓗᖕᓂ. ᐊᑦᓱᓪᓕ, ᐃᒻᒪᖃ ᑕᑯᒍᕕᒋᑦ ᑕᒪᖅᒥ 
ᑲᑎᑦᑐᑦ ᐊᑭᖏᓐᓄ ᐃᓗᐊᓂ ᑕᓪᓕᒪᑦ ᐊᖅᕌᒍᐃᑦ, ᐅᔾᔨᕆᓇᔭᕐᑕᐃᑦ ᑕᐃᑯᐊ ᐊᖏᓂᕐᓴᐃᑦ ᐃᓪᓗᐃᑦ ᐱᑕᖃᕐᑐᐃᑦ 
ᐊᖏᓂᕐᓴᓂ ᓄᓇᓕᒥᐅᑕᖏᓐᓄ ᕿᑭᑦᑖᓗᖕᒥ, ᐱᑕᖃᕐᓂᕐᓴᐅᒻᒪᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑕ. ᑐᑭᓯᑦᓯᐊᕙᑦᑕᕋ ᑭᐅᔾᔪᑎᖓ ᑭᓯᒥ, ᖃᑦᓯᖏ ᐅᑯᓇᓂ 46 ᒥᓕᐊᓐ ᑖᓚᐃ, 
ᑕᒪᓐᓈ ᑮᓇᐅᔭᐃᑦ ᑕᒪᖅᒥ ᐱᔭᒥᓂᕆᑦᓱᓯᐅᒃ ᒐᕙᒪᒃᑯᓐᓂ ᐅᕝᕙᓗ ᐱᑕᖃᖃ ᑮᓇᐅᔭᑦᓴᒫᓂ ᓴᕿᓯᒪᔪᓂ ᐅᑯᓇᖓ? 
ᐃᒻᒪᖃᖃᐃ ᐅᑯᓇᖓ, ᕿᑭᑦᑖᓗ ᑯᐊᐳᕇᓴᑯᓐᓂ ᐅᕝᕙᓗ ᐊᓯᐊᓂ ᑲᑐᔾᔨᖃᑎᒌᓂ ᑕᐃᒪᐃᑦᑐᓂ? ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑖ, ᖃᑦᓯᐅᓂᖏᓄ ᓴᕿᓯᒪᔪᖅ ᐊᑎᐊᓂ ᐅᓂᒃᑲᐅᑎ ᑖ, ᐊᑎᐊᓂ 
ᐊᓐᓂᐊᖃᓐᓇᖏᑦᑐᓕᔨᑯ ᐊᒻᒪ ᐃᓄᓕᕆᔨᑯ, 99ᖑᔪᑦ ᐃᓗᐊᓂ ᑮᓇᐅᔭᐃᑦ ᓴᕿᑕᐅᓂᑯᐃᑦ ᒥᓂᔅᑖᓄ 
ᑮᓇᐅᔭᓕᕆᔨᑯ, ᑕᐃᑯᐊ ᑮᓇᐅᔭᐃᑦ ᐊᑐᖅᑕᐅᔭᕆᐊᖃᕐᑐᐃᑦ ᓴᑯᑕᐅᓗᑎ ᒐᕙᒪ ᓄᓇᕗᑉ. 
 
ᑕᐃᑯᐊᓗ ᐃᓚᒋᓕᐅᔾᔨᓯᒪᖏᑦᑐᐃᑦ ᓇᓪᓕᐊᓂ ᑮᓇᐅᔭᓂ ᐅᑯᓇᖓ ᕿᑭᑦᑖᓗ ᑯᐊᐳᕇᓴᑯᓄ ᐅᕝᕙᓗ ᐊᓯᖏᑦᑕ 
ᐱᕙᓪᓕᐊᑎᑦᓯᔪᐃᑦ ᑯᐊᐳᕇᓴᐃᑦ, ᐃᒪᐃᑦᑑᒻᒪᑕ ᐊᑑᑎᑦᓱᑎ ᓴᐳᔾᔨᑦᓯᐊᕐᓱᑎ ᐊᑐᖅᑐᐊᑎᑦᓯᓪᓗᑎ ᐊᒻᒪ 
ᑕᐃᒪᐃᒧᓪᓗ ᐃᑲᔪᖅᓂᐊᕐᒪᑕ ᐊᐅᓚᑦᓯᖃᑕᐅᓗᑎ ᓴᓇᔭᐅᓂᖓᓄ ᑕᐃᑦᓱᒪ ᐃᓪᓘᔫᑉ. ᖃᑦᓯᐅᓂᖓᓄ ᓴᕿᓯᒪᔪᖅ 
ᑮᓇᐅᔭᓂ, ᐱᑕᖃᕐᓱᑎ ᐋᕿᓯᒪᔪ ᑮᓇᐅᔭᑦᓴᓂ ᐊᒻᒪ ᖃᓄᐃᓕᖓᓂᕆᕙᑦᑕᖏ ᖃᑦᓯᐅᓂᖏᓄ 
ᖃᓄᐃᒋᐊᕐᑕᐅᓯᒪᓪᓗᑎ ᒐᕙᒪ ᓄᓇᕗᑯᓄ. 
 
ᓱᓕᔪᕆᔭᕋᓕ ᐃᒻᒪᖃ ᒪᓕᒍᕕᒋᑦ ᖃᓄᐃᓕᖓᓂᖏᓄ ᐅᓂᒃᑲᐅᑎ ᑖ 23, ᐃᓗᐊᓂ ᕿᒥᕐᕈᐊᒐᐅᑉ, ᖃᐅᔨᓇᔭᕐᑕᑎ 
ᐃᒪᐃᑦᑐᐃᑦ ᑕᓪᓕᒪᓄ ᐊᖅᕌᒍᓄ ᐱᖅᔪᐊᓄ ᐸᖅᓇᐅᑦ, ᓇᓗᓇᐃᕐᓯᓯᒪᔪᐃᑦ ᖃᑦᓯᐅᓂᖏᓄ, ᖃᓄᐃᓕᖓᓂᖓᓄ 
ᑮᓇᐅᔭᐃᑦ ᐊᒻᒪ ᖃᓄᖅᓗ ᐸᖅᓇᑕᐅᓯᒪᓂᖏᓄ ᖃᑦᓯᐅᓂᖏᓄ ᖃᓄᐃᓕᖓᓂᖏᓄ ᐊᖅᕌᒎᔪᒥ. ᑕᐃᒪᐃᒧ, 
ᐃᓱᒪᒋᔭᕋᓕ ᐊᑐᕈᑕᐅᓇᔭᕆᐊᖏᓐᓄ ᑭᒃᑯᓕᒫᓄᑦ. 
 
ᐃᓱᒪᒋᑦᓱᒍᓗ ᑕᒪᓐᓇ ᑐᑭᓯᓐᓇᓯᐊᑐᑦᓴᐅᔪ ᑭᐅᔾᔪᑎ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᐳᑭᓐᓇ. 

ᐳᑭᓐᓇ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐱᑕᖃᕐᐸᒻᒪ ᐋᓐᓂᐊᖅᕕᓕᐊᕐᐸᑦᑐᓂ ᐊᑎᐊᓃᑦᓱᑎ 
ᐃᑉᐱᒋᔭᐅᑦᓱᑎ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯᓄ ᐃᓕᖓᔪᐃ ᐃᑉᐱᒋᔭᐅᓯᐊᕆᐊᖃᕐᑐᐃᑦ. 
ᖃᑦᓯᐅᕙᑉᐸ ᐋᓐᓂᐊᖅᕕᓕᐊᕐᐸᑦᑐᐃᑦ ᓄᓇᕗᒥ ᐱᑕᖃᕐᐱᑖ ᓯᓚᑎᐊᓃᑦᑐᓂ ᐊᓯᖏᑦᑕ ᐃᑲᔪᖅᕕᐅᕙᑦᑐᐃᑦ? 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᑕᑯᒍᕕᒋᑦ ᖃᑦᓯᐅᓂᖏᓄ ᐋᓐᓂᐊᖅᕕᓕᐊᕐᓯᒪᔪᐃᑦ 
ᐅᑯᓄᖓ ᐃᖕᓇᖅᓂ ᐋᓐᓂᐊᖅᕕᓕᐊᕐᑐᓂ, ᓱᓕᔪᕆᓯᒪᔭᕗᓪᓕ ᐱᑕᖃᕐᒪ ᒥᑦᓴᐅᓯᓗᒋ 12ᓂ, ᐱᑕᖃᕐᓱᓂ 
ᒥᑦᓴᐅᓯᓗᒋ 12ᓂ ᐋᓐᓂᐊᖅᕕᓕᐊᕐᓯᒪᔪᓂ ᓯᓚᑎᐊᓂ ᐊᕕᑦᓯᒪᓂᖏᑎᒍ. ᐱᑕᖃᕐᓱᓂᑦᑕᐅᖅ ᐃᓚᖏᓂ ᓱᕈᓯᖅᓂ, 
ᒪᒃᑯᑦᑐᓂ ᓇᔫᑎᔪᓂ ᐃᑲᔪᖅᑕᐅᔭᕆᐊᖃᕐᑐᐃᑦ ᓇᔪᒐᖓᓐᓂ ᓯᓚᑎᐊᓂ ᐊᕕᑦᓯᒪᓂᖏᑎᒍᑦ. 
 
ᑭᓯᒥ ᖃᓄᑦᓯᐅᓂᖏᓄ ᐃᖕᓇᐃᑦ ᐃᓗᐊᓂ ᐃᑲᔪᖅᑕᐅᔭᕆᐊᖃᕐᑐᐃᑦ ᓇᔪᒐᖓᓐᓂ ᓯᓚᑎᐊᓂ ᐊᕕᑦᓯᒪᓂᖏᑎᒍᑦ 
ᐃᒪᐃᑦᑑᓪᓗᑎ ᒥᑦᓴᐅᓯᓗᒋᑦ 12. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑖ. ᐳᑭᓐᓇ. 
 
ᐳᑭᓐᓇ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐅᖃᐅᓯᖃᕐᑐᖓ ᑕᐃᑯᓂᖓ ᐋᓐᓂᐊᖅᕕᓕᐊᕐᐸᑦᑐᓂ 
ᐋᓐᓂᐊᖅᕕᓕᐊᕐᑐᐃᑦ ᐅᕝᕙᓗ ᐊᖏᖅᕋᕆᔭᐅᔪᒥ ᐸᕿᔭᐅᕙᑦᑐᐃᑦ. ᐃᒪᐃᒐᔪᑉᐸᒻᒪᑕ ᐊᖓᔪᖄᕆᔭᐅᔪᐃᑦ 
ᐊᐅᓪᓚᕐᑎᑕᐅᒐᔪᑉᐸᒻᒪᑕ ᑕᑯᔭᖅᑐᑎᑕᐅᑦᓱᑎ ᕿᑐᖓᖏᓐᓂ. 
 
ᖃᑦᓯᕌᓲᖑᕙ ᑮᓇᐅᔭᐃᑦ ᐊᑭᖏᓐᓄ ᐃᓕᖓᔪᐃᑦ ᐃᖏᖅᕋᔾᔪᑎᖏᓄ ᐊᒻᒪ ᐊᓯᖏᓄ ᐊᑐᕈᑎᑦᓴᕆᓂᐊᕐᑕᖏᓄ 
ᐊᐅᓪᓚᖅᑎᑕᐅᓗᑎ ᐊᖓᔪᖄᕆᔭᖏ ᑕᑯᔭᖅᑐᑎᓪᓗᒋ ᕿᑐᖓᖏᓐᓂ? ᖃᑦᓯᕌᓲᖑᕙ ᐊᑭᖏᓐᓄ ᐊᖅᕌᒍᒥ 
ᑕᐃᒃᑯᓄᖓ ᐊᖓᔪᖄᕆᔭᐅᔪᓄ ᑕᑯᔭᖅᑐᑎᑦᓱᒋᑦ ᕿᑐᖓᕆᔭᖏᓐᓂ? ᖁᔭᓐᓇᒦᒃ. 
  
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᐳᑭᓐᓇ. ᐱᓇᓱᐊᕐᑐᒍᑦ ᐱᓕᕆᔭᖃᕐᓱᑕ ᐱᖅᔪᐊᓄ ᑮᓇᐅᔭᑦᓴᒫᓄᑦ 
ᒫᓐᓇᐅᔪᖅ. ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᑕᒪᖏᑦᑐᑎᑦ, ᐅᑯᓇᓂ ᐃᓗᐊᓂ ᐱᖅᔪᐊ ᑮᓇᐅᑦᓴᒫᓂ, 
ᐱᓯᒪᖏᑕᒃᑲ ᐃᖏᖅᕋᔾᔪᑎᖏᓐᓄ ᐊᒻᒪ ᐊᐅᓚᔾᔪᑎᖏᓄ ᖃᓄᐃᓕᖓᓂᖏᓄ ᑭᓯᒥᓕ ᖃᓄᐃᓕᒍᓐᓇᓂᕆᔭᕋ 
ᑲᑎᒪᔨᒧᑦ. ᑲᒪᑎᔨ ᑕᒻᒪᖏᑦᑐᖅ. 
 
ᐃᓚᒋᔭᖓ ᐱᓯᒪᔭᑎᖕᓂ, ᐅᑯᓇᓂ ᐱᓕᕆᖃᑎᒋᑦᓱᑎᒍ ᐃᓗᐊᓂ ᑲᑎᔨᖑᑲᐃᓐᓇᐸᑦᑐᐃᑦ ᐅᑯᓇᓂ 
ᐋᓐᓂᐊᖃᓐᓇᖏᑦᑐᓕᕆᓂᖅᓂ ᐱᓇᓱᐊᕐᐸᑦᑐᐃᑦ ᐅᑎᖅᑎᓇᓱᐊᕐᓱᑎ ᐊᒻᒪ ᑲᔪᓯᖏᓐᓇᕐᓗᑎ ᐱᓯᒪᓂᐊᕐᓗᒋ 
ᑕᒪᒃᑯᓂᖓ ᓱᕈᓯᖅᓂ ᓄᓇᕗᒥ. ᑕᐃᒪᐃᒧ ᐆᑦᑑᑎᒋᓗᒍ, ᐃᑦᓯᕙᐅᑕ, ᑕᐃᒪᐃᒧᑦ ᐱᓕᕆᖃᑎᖃᕐᓯᒪᓕᕐᑐᒍ 
ᐋᔩᖃᑎᒋᑦᓯᐊᕙᑦᓱᒋ ᐃᖃᓗᑦᑑᑦᓯᐊᑉ ᐱᕙᓪᓕᐊᓂᖏᓄ ᑯᐊᐳᕇᓴᑯᖏᓂ ᑲᔪᓯᖏᓐᓇᓗᑎ ᐱᑦᑕᓯᐊᕐᑐ ᐱᓕᕆᓂᖅ 
ᐊᒻᒪ ᖃᓄᐃᒋᐊᕐᓗᑎᒍ ᐊᖏᖅᕋᕆᔭᖏᑦ ᐱᓯᒪᓂᐊᕐᓗᒋ ᑕᐃᑯᐊ ᐋᓐᓂᐊᖅᕕᓕᐊᕐᐸᑦᑐᐃᑦ ᓄᓇᕗᒦᓐᓂᐊᕐᓗᑎ. 
 
ᐱᓯᒪᖏᑕᕋᓗᐊᒃᑲ ᖃᑦᓯᕌᕐᓯᒪᓂᖏᓄ ᐅᑯᓇᓂ ᖃᑦᓯᓪᓘᓐᓃᑦ ᑮᓇᐅᔭᐃᑦ ᓴᑯᑕᐅᓯᒪᔪᐃᑦ ᐊᐅᓪᓚᑎᓐᓂᐊᕐᓗᒋ 
ᐊᖓᔪᖄᕆᔭᐅᔪᐃᑦ ᓯᓚᑎᐊᑕ ᓄᓇᕗᑉ ᐳᓛᕆᐊᖅᓱᑎ ᕿᑐᖓᖏᓐᓂ ᓇᔫᑎᔪᓂ ᐃᑉᐱᒋᔭᐅᔭᕆᐊᖃᕐᓱᑎ. 
ᐊᒥᓱᐊᕐᑎᑲᓪᓚᐅᓕᕐᑐ ᐃᒪᐃᑦᓯᒪᓪᓗᑎ, ᑕᐃᒃᑯᐊ ᓱᕈᓰᑦ ᓇᔫᑎᔪᐃᑦ ᐃᑉᐱᒋᔭᐅᔭᕆᐊᖃᕐᓱᑎ, ᐃᒪᐃᑦᑑᒐᔪᑉᐸᑦᓱᑎ 
ᐃᓗᓯᖅᓱᖏᔾᔪᑎᓖᑦ, ᐃᓱᒪᖏᑦ ᐊᑲᖅᕆᖏᔾᔪᑎᓖᑦ, ᑎᒥᒥᑎᒍᑦ ᐃᓗᓯᖅᓱᖏᔾᔪᑎᓖᑦ ᐊᒻᒪ ᐊᓯᖏᓪᓗᑦᑕᐅᖅ. 
 
ᐱᓕᑦᓯᒍᓐᓇᕋᓗᐊᕐᑐᒍ ᖃᑦᓯᐅᓂᖏᓄ ᑕᐃᑦᓱᒧᖓ ᑲᑎᒪᔨᒧ ᑭᓯᐊᓂ ᐃᓗᐊᓃᒃᑲᑦᑕ ᐱᖅᔪᐊ ᑮᓇᐅᔭᑦᓴᒫᓂ, 
ᑕᐃᒪᐃᒧᓪᓗ ᐱᓯᒪᖏᑕᕗ ᒫᓐᓇᐅᔪᖅ. ᑕᐃᒪᐃᒧᑦ, ᖃᐅᔨᒃᑲᓇᔭᖃᕋ ᑕᒪᑐᒥᖓ ᑐᑭᓯᒍᑎᒥ ᑕᐃᑦᓱᒧᖓ ᑲᑎᒪᔨᒧ 
ᐊᒡᒋᐸᓪᓕᐊᔪᓂ ᐅᓪᓗᕋᓴᓂ. ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᐳᑭᓐᓇ. 
 
ᐳᑭᓐᓇ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᑏᒎᖅ ᖃᐅᔨᒃᑲᕐᐸᖓ ᐃᑦᓯᕙᐅᑖ, ᖃᖓᑐᐃᓐᓇᒃᑯ 
ᐊᓰᓐᓇᓕᓯᒪᓕᕋᐃᒍᒪ ᐅᕝᕙᓗ ᐃᒻᒪᖃ ᐅᖃᐅᓯᖃᖏᑦᑐᐊᕈᒪ ᐱᖅᔪᐊᓄ ᑮᓇᐅᔭᑦᓴᒫᓄ. 
 
ᐃᑦᓯᕙᐅᑕ, ᕿᑎᖅᒥᐅᑉᐸᓯᖕᒥ, ᓖᓇ ᐲᑐᓴᓐ ᐃᓪᓗᖁᑎᒋᔭᕐᒥ ᔭᓗᓇᐃᕝᒥ, ᐃᓱᒪᖃᕐᓯᒪᒐᑦᑕ ᕿᑎᖅᒥᐅᑦ 
ᓄᓇᓕᖏᓐᓂᒥᐅᑕᓄ ᐃᒪᐃᖁᔨᑦᓱᑎ ᐊᓯᔾᔨᖅᑕᐅᓗᓂ ᐊᒻᒪ ᓴᓇᓯᖕᓂᕐᐸᑕ ᑕᐃᑦᓱᒥᖓ ᐋᓐᓂᐊᖅᕕᖕᒥ 
ᐃᖃᓗᑦᑑᑦᓯᐊᖅᒥ ᐊᒻᒪᓗ ᓇᓗᓇᖓ ᑲᔪᓯᖏᓐᓇᓂᐊᕐᓱᑎ ᐊᐅᓪᓚᐸᓪᓗᑎ ᔭᓗᓇᐃᕝᒧᑦ. 
 
ᓇᓗᑦᓯᐊᕐᓇᖓᓗ ᓱᓕᒃᑲᓐᓂ ᐊᑑᑎᖏᓇᓂᐊᕋᑦᑕ ᓖᓇ ᐲᑐᓴᓐ ᑐᔪᒻᒥᕕᖕᒥ ᔭᓗᓇᐃᕝᒥ, ᐃᒪᐃᑲᓗᐊᕐᐸᓪᓗ 
ᑐᖔᒍᑦ ᐃᖃᓗᑦᑑᑦᓯᐊᖅᒥ ᐋᓐᓂᐊᖅᕕ ᓴᓇᔭᐅᓂᑰᓯᒪᓕᕇᕋᓗᐊᖃᑦ. 
 
ᒥᓂᔅᑖ ᖃᐅᔨᒃᑲᐅᔪᓐᓇᖃ ᐅᕙᑦᑎᖕᓂ, ᖃᖓᒃᑰᓂᐊᕐᑐᒥ ᐃᓇᖏᖅᑕᐅᓂᐊᕐᓂᖓᓄ ᑕᐃᑦᓱᒪ ᓖᓇ ᐲᑐᓴᓐ 
ᑐᔪᖅᒥᕕᒥ ᐃᓗᐊᓃᓂᐊᕐᐹ ᐱᖅᔪᐊ ᑮᓇᐅᔭᑦᓴᒫᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᐳᑭᓐᓇ. ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᖃᓄᐃᑑᓂᖓᓄ ᑕᐃᓐᓇ ᓖᓇ ᐲᑐᓴᓐ ᑐᔪᖅᒥᕕ 
ᑕᐃᒍᖅᑕᐅᕙᑦᓯᒪᑦᓱᓂ ᐊᖅᕌᒍᕋᓴᐅᔪᓂ ᑲᑎᒪᔨᐅᔪᓄ, ᐊᒥᓱᐊᕐᑎᓗᐊᕋᓂ ᐃᓗᐊᓂ ᑲᑎᒪᔨᖑᑲᐃᓐᓇᐸᑦᑐᐃᑦ, 
ᐊᒻᒪᑦᑕᐅᖅ ᑲᑎᒪᕕᐅᔪᒥ. 
 
ᖃᐅᔨᓴᖅᓯᒪᒐᑦᑕ ᐃᑲᔪᕈᑎᑦᓴᐅᓇᔭᕐᑐᓂ ᓴᕿᑕᐅᓯᒪᔪᓂ ᕿᒥᖅᕈᕙᑦᓱᑎ ᓄᑖᖑᓂᕐᓴᒧ ᐃᓪᓗᑦᓴᒥ ᐅᕝᕙᓗ 
ᐱᓕᑦᓯᓂᐊᕐᓱᑎ ᑐᔪᒻᒥᕕᑦᓴᐅᔪᒥ ᐋᓐᓂᐊᕕᓕᐊᕐᐸᑦᑐᓄ ᐊᒻᒪ ᑕᐃᒫᕈᓘᔭᕐᓗ. ᑭᓯᒥ ᒫᓐᓇᖃᒻᒥᐅᔪᖅ, ᐃᓗᐊᓂ ᓖᓇ 
ᐲᑐᓴᓐ ᑐᔪᖅᒥᕕᖕᒥ, ᐃᓪᓘᔪᖅ ᐃᒪᐃᑦᑑᑎᑕᐅᓯᒪᑦᓱᓂ ᐊᑯᓃᖅᑐᒥ ᐊᑑᑎᓂᐊᕐᓗᓂ ᐊᑐᖅᑐᐊᕈᑎᒋᔭᐅᓯᒪᑦᓱᓂ 
ᐊᒻᒪᓗ ᐲᖅᑎᓐᓂᐊᕐᓗᒋ ᒐᕙᒪᑯ ᑖᒃᑯᓇᖓ ᐊᑐᖅᑐᐊᑎᑦᓯᓂᕐᓂ ᐃᒪᐃᓐᓇᔭᕐᒪ ᐊᑭᑐᑎᑦᓯᓂᐊᕐᓱᑎ ᐊᒥᓱᑲᓪᓚᓂ 
ᑮᓇᐅᔭᓂ. 
 
ᑕᐃᒪᐃᒧᓪᓗ, ᐃᒪᐃᒐᓱᐊᕐᓱᑕᑦᑕᐅᖅ ᕿᒥᖅᕈᓇᑦᓱᑕ ᐊᓯᖏᓐᓂ ᐃᑲᔪᕈᑎᑦᓴᐅᓇᔭᕐᑐᓂ ᐃᒪᐃᒍᓐᓇᕐᓯᓇᔭᕐᒪᑕ 
ᑭᒡᒐᖅᑐᕈᓐᓇᕐᓯᓗᑎ ᐃᒻᒥᓄ ᐃᓗᐊᓂ ᑐᑦᓯᕋᖅᑕᐅᒍᑎᐅᔪᓂ, ᐃᓱᒪᒋᓯᒪᑦᓱᑎᒍ ᐱᓕᑦᓯᒍᒪᓯᒪᑦᓱᑕ ᐃᓗᐊᓂ 
ᐊᒡᒋᖅᑐᓂ 4 ᐅᕝᕙᓗ 5 ᐱᓇᓱᐊᕈᓯᖅᓂ, ᖃᐅᔨᓇᓱᐊᕐᓗᑕ ᐃᒻᒪᖃ ᐱᑕᖃᕐᒪᖔᖅ ᐃᑲᔪᕈᑎᑦᓴᐅᔪᓄ ᐅᑯᓄᖓ 
ᖁᕝᕙᕆᐊᕐᓗᒋ ᐃᓂᒋᔭᐅᔪᓄ ᐊᑭᓕᕈᑎᓄ ᐃᓗᐊᓂ ᔭᓗᓇᐃᕝᒧ ᐅᑯᓄᖓ ᐋᓐᓂᐊᖅᕕᓕᐊᖅᐸᑦᑐᓄ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᐳᑭᓐᓇ. 
 
ᐳᑭᓐᓇ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᒥᓂᔅᑕ ᐅᖃᐅᓯᖃᓚᐅᕐᒪᑦ ᑳᓐᑐᕌᒃᓯᓂᐅᑉ ᒥᒃᓵᓄᑦ 
ᑕᐃᒪᐃᖏᓐᓂᖅᐸᓪᓘᓐᓃᑦ 99. ᖃᓄᐃᑦᑐᓂᒃ ᐱᓕᕆᕝᕕᐅᔪᓂᒃ ᐅᖃᐅᓯᖃᓚᐅᕋᕕᑦ? ᐅᖃᐅᓯᖃᓚᐅᖅᐲᑦ 
ᐃᒡᓗᖁᑎᒥᒃ ᓴᖅᑭᔮᖅᐸᕇᖅᑐᒥᒃ, ᐅᖃᐅᓯᖃᖅᐱᓪᓘᓐᓃᑦ ᓄᑖᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᕿᖅᓇᒃ. ᒥᓂᔅᑕ ᐱᑯ. 
 
ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᕿᒥᕐᕈᔪᒍᑦ ᑐᒃᓯᕋᐅᑦ ᑐᒃᓯᐅᕋᐅᑎᐅᒐᔭᖅᑐᓂᒃ. 
ᑭᒃᑯᑐᐃᓐᓇᕐᓄᑦ ᐱᐅᓯᑎᒎᕈᒪᓐᖏᑲᐃᓐᓇᕋᒃᑯ, ᐅᖃᐅᓯᕆᓗᐊᕈᒪᓐᖏᑲᐃᓐᓇᖅᑕᕋ ᑐᓴᒐᒃᓴᒐᓚᓐᓄᐊᓚᐅᖅᑎᓐᓇᒍ. 

ᐃᒃᓯᕙᐅᑖᖅ ᕿᒥᕐᕈᓇᓱᐊᕐᓂᐊᖅᑐᒍᑦ ᐊᖏᓪᓕᒋᐊᖅᓯᒪᔪᒥᒃ ᐃᓂᒃᓴᐅᒐᔭᖅᑐᒥᒃ ᐋᓐᓂᐊᕕᓕᐊᖅᐸᒃᑐᓄᑦ. 
ᐃᓚᖏᓐᓂᒃ ᐃᓱᒫᓗᒍᑎᒋᔭᕗᑦ ᐱᓕᕆᕝᕕᐅᔪᒥᒃ, ᐃᒪᐃᖅᑯᐃᔨᒻᒪᑦ, ᓄᓇᓕᐅᔪᒥ ᐃᓱᒫᓗᒍᑎᒋᔭᐅᓕᖅᓯᒪᔪᓂᒃ, 
ᐃᓚᖏᑦ ᓄᓇᓕᖕᓂ ᓯᕗᓕᖅᑎᐅᔪᑦ ᑲᑎᖃᑎᒋᓚᐅᕋᒃᑭᑦ ᐊᒻᒪᓗ ᓯᕗᓕᖅᑎᐅᔪᖅ, ᐃᖃᓗᒃᑑᑦᑎᐊᕐᒥ, ᑐᔪᕐᒥᕕᒻᒥᒃ 
ᐃᓱᒫᓗᒍᑎᖃᖅᑐᓂᒃ. 
 
ᐱᓇᓱᐊᕐᓂᐊᖅᐳᒍᓪᓕ ᑐᒃᓯᕋᐅᑎᓂᒃ, ᕿᒥᕐᕈᓇᓱᐊᕐᓗᑕ, ᐱᕕᒃᓴᖅᑕᖃᕐᒪᖔᑦ ᐊᖏᓪᓕᒋᐊᖅᓯᒪᔪᒥᒃ 
ᑐᔪᕐᒥᕕᐅᔪᓐᓇᕋᔭᖅᑐᒥᒃ ᐊᑐᐃᓐᓇᐅᔪᖅ ᔭᓗᓇᐃᕝᒥ. ᑕᐃᒪᐃᒻᒥᑎᓪᓗᒍ, ᐊᑐᕐᑐᐊᕐᓂᕐᒧᑦ ᖃᓄᐃᓕᖓᓂᐅᔪᑦ 
ᐃᓂᖓᓃᑦᑐᖅ ᓖᓇ ᐱᐅᓴᓐ ᑐᔪᕐᒥᕕᒻᒥ, ᐊᒃᓱᕈᓐᓇᖅᑑᒐᔭᕐᒪᑦ ᐱᖅᑎᓐᓇᓱᐊᕋᓗᐊᕈᑦᑕ ᐊᑐᕐᑐᐊᕐᓂᒃᑯᑦ 
ᒐᕙᒪᒃᑯᓐᓄᑦ ᐊᑭᓕᒐᒃᓴᐅᓗᐊᕋᔭᖏᑦᑐᒥᒃ. ᑕᐃᒪᐃᒻᒪᑦ ᐃᓱᒪᓕᐅᕈᑎᐅᓂᐊᕐᑐᖅ ᑐᒃᓯᕋᐅᑎᓄᑦ 
ᐱᓇᓱᐊᕈᓯᐅᓂᐊᖅᑐᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᑯ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᒫᓐᓇᐅᔪᖅ ᒪᒃᐱᖅᑐᒐᐃᑦ ᐊᑐᓂ ᕿᒥᕐᕈᔪᒪᕙᒃᑲ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨ ᓇᓗᓇᐃᖅᓯᕋᑖᕐᒪᑦ ᒪᒃᐱᖅᑐᒐᐃᑦ ᐊᑐᓃᕈᒪᓪᓗᓂᒋᑦ. 
ᒪᒃᐱᖅᑐᒐᖅ 10-4. 10-4. 10-5. ᑕᕝᕙᓂ ᒪᒃᐱᖅᑐᒐᕐᒦᑦᑐᐃᓐᓇᐅᕕᓰ? 
 
ᐋᓐᓂᐊᖃᕐᓇᖏᑦᑐᓕᕆᓂᖅ ᐊᒻᒪᓗ ᐃᓅᓯᓕᕆᔨᒃᑯᑦ, ᐊᒡᓚᕝᕕᐅᑉ ᓇᐃᒡᓕᒋᐊᖅᓯᒪᔪᖅ ᓇᓗᓇᐃᖅᑕᐅᓯᒪᓂᖓ, 
ᐊᖓᔪᖅᑳᖃᕐᕕᒃ. 10-6 ᐃᓚᒋᒻᒪᒍ, ᑕᐃᒪᐃᒻᒪᑦ, ᐊᖓᔪᖅᑳᖃᕐᕕᐅᑉ ᓇᓗᓇᐃᔭᖅᑕᐅᓯᒪᓂᖓ. ᕿᑭᖅᑖᓗᒻᒥ, 
ᑲᑎᓕᒫᕐᓗᒍ ᕿᑭᖅᑕᓗᒻᒥᐅᓂ, 25,620. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐊᑭᓕᐅᑕᐅᔪᓐᓇᕋ.ᔭᕐᒪᑦ ᑕᒫᓂ ᐃᖃᓗᖕᓂ ᐋᓐᓂᐊᕕᒃ 
ᐃᓇᖏᕈᑎᒋᓗᒍ. ᐊᒻᒪᓗ ᐃᒻᒪᖄ, ᐊᓯᖏᓐᓄᓪᓗᖃᐃ, ᒥᓂᔅᑕ ᓇᓗᓇᐃᖅᓯᖅᑲᐅᒻᒪᑦ ᒪᑐᐃᖅᓯᔾᔪᑎᒋᔭᖓᓂ 
ᐅᖃᐅᓯᒃᓴᖓᓂ ᐅᒃᐱᕈᓱᒻᒪᑦ ᑕᒪᑐᒪᓂ ᐅᑭᐊᒃᓵᒥ ᐱᒋᐊᕐᓂᐊᕋᓱᒋᓕᓚᐅᕐᒪᒍ. 
 
ᓄᑖᕈᕆᐊᖅᓯᒪᔪᒥᒃ ᑐᓴᖅᑎᑕᐅᔪᒪᑐᐃᓐᓇᖅᐳᖓ, ᑭᓱᑦ ᒫᓐᓇᐅᔪᒥ ᓇᒦᓕᕐᒪᖔᑕ ᐋᓐᓂᐊᕕᒻᒧᑦ ᐊᒻᒪᓗ 
ᐊᐅᔭᐅᓂᐊᖅᑐᒥ ᑭᓱᑦ ᐱᕙᓪᓕᐊᓕᕐᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᑯ. 
 
ᒥᓂᔅᑕ ᐱᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᓕᕆᕝᕕᒻᒧᑦ ᖃᓄᐃᓕᐅᕐᓂᐅᔪᑦ ᖃᓄᐃᓕᖓᓂᖏᑦ, 
ᓂᕆᐅᒃᑐᒍᑦ ᑎᓯᐱᕆᒥ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ, ᐸᕐᓇᒍᑎ ᐋᓐᓂᐊᕕᐅᑉ ᐋᖅᑭᒃᓯᒪᒐᔭᕐᓂᖓᓄᑦ 
ᐱᔭᕇᖅᓯᒪᓕᒐᔭᖅᑕᕗᑦ. 
 
ᐋᖅᑭᒃᓯᒪᓂᐊᓂᕆᔭᖓ ᑖᓐᓇ ᐱᕙᓪᓕᐊᑎᑕᐅᓂᐊᕐᑐᖅ ᑲᔪᓰᓐᓇᕐᓂᐊᕐᒪᑦ ᑭᓯᐊᓂ ᐄᐳᕈ 2003-ᒥ. ᓂᕆᐅᒃᑐᒍᑦ 
ᒫᔨ 2003-ᖑᓕᖅᐸᑦ, ᑐᒃᓯᕋᐅᑏᑦ ᐱᓕᕆᕝᕕᐅᒐᔭᖅᑐᒧᑦ ᐊᒻᒪᓗ ᐋᓐᓂᐊᕕᐅᑉ ᑐᓐᖓᕕᖓ 
ᐅᐸᓗᖓᐃᔭᖅᑕᐅᒐᔭᕐᓗᓂ. ᑭᖑᓂᐊᒍᓪᓗ ᐃᒃᓯᕙᐅᑖᖅ, ᐅᖃᕋᔭᖅᑐᒍᑦ ᓴᓇᔭᐅᕝᕕᐅᓂᐊᕐᑐᖅ ᐱᒋᐊᓕᕋᔭᕐᓗᓂ 
ᓯᑎᐱᕆ 2003-ᒥ, ᐋᓐᓂᐊᕕᒃ ᐱᔭᕇᖅᑕᐅᓯᒪᓕᕋᔭᕐᓗᓂ, ᐃᓗᐊ 2005-ᒥ ᐊᒻᒪᓗ ᑕᐃᔅᓱᒪᓂᐊᓕᖅᐸᑦ 
ᐃᓄᖃᕈᓐᓇᖅᓯᓗᓂ ᐃᒃᓯᕙᐅᑖ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᑯ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐃᒃᓯᕙᐅᑖᖅ, ᐅᖃᖅᑲᐅᒐᒪ ᒪᑐᐃᖅᓯᔾᔪᑎᒋᔭᓐᓂ ᐅᖃᐅᓯᒃᓴᒃᑯᑦ, ᐃᒃᓯᕙᐅᑕᖅ 
ᑲᑎᒪᔨᕋᓛᓄᑦ, 6 ᐅᕝᕙᓘᓐᓃᑦ 8 ᑕᖅᑭᓄᑦ ᐅᖓᓯᓐᓂᖃᑐᐃᓐᓇᓕᕋᑦᑕ ᐋᓐᓂᐊᕕᒃᓴᖅ 
ᐱᓕᕆᐊᖑᕙᓪᓕᐊᓕᕋᔭᕐᓗᓂ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐋᓐᓂᐊᕕᒃᓴᒥ ᖃᓄᐃᑦᑐᓂᒃ ᐊᐅᓚᓂᖅᑕᖃᕋᔭᕐᒪᖔᑦ? ᐅᐃᓕᐊᒻᔅ ᐃᓚᖓ 
ᐅᐊᑦᑎᐊᖅ ᐅᖃᐅᓯᕆᖅᑲᐅᔭᖓᑐᑦ, ᑐᔅᓯᐊᕐᕕᖃᕐᓂᕐᒥ ᑕᐃᒪᑲᓂ ᑭᓯᐊᓂᓕ ᐊᓯᐊᓂᑦᑕᐅ ᐅᖃᐅᓯᐅᖅᑲᐅᒻᒥᔪᖅ 
ᐃᓪᓗᒥᑦ ᑕ`ᒫᓂ ᐱᓇᓱᐊᕈᓯᕐᒥᑦ ᐅᖃᐅᓯᐅᖅᑲᐅᒻᒥᔪᖅ ᑕᒪᒃᑯᐊ ᐃᓱᒪᖏᑎᒍᑦ ᐃᑲᔪᖅᑕᐅᒋᐊᓕᓐᓂᒃ ᐊᒻᒪᓗ 
ᐃᓱᒪᓪᓗᖓ ᒥᓂᔅᑕᖓ ᐅᖃᕈᓐᓇᕐᒪᖔᖅ ᐊᐅᓚᓂᖃᕐᓂᖏᓐᓂ, ᖃᐅᔨᒪᒐᓗᐊᖅᑐᖓ ᑕᒪᒃᑯᐊ ᕿᒥᕐᕈᔭᐅᓚᐅᕐᖓᑕ 
ᐋᓐᓂᐊᕕᔅᓴᐅᒐᔭᖅᑐᓂᒃ. 
 
ᐅᓂᒃᑳᕈᓐᓇᖅᑮᑦ ᑕᒪᔅᓱᒪ ᒥᔅᓵᓄᑦ ᐅᕙᑦᑎᓐᓄ ᖃᓄᐃᓪᓘᓪᓚᕆᓐᓂᐊᕐᒪᖔᑕ ᑕᒪᔅᓯᖓ ᓄᑖᖑᔪᒥᒃ ᐊᒻᒪᓗ 
ᖃᓄᐃᓕᔭᐅᓂᐊᕐᒪᖔᖅ ᐱᑐᖃᐅᔪᖅ? ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑑ. ᐲᑯ. 
 
ᒥᓂᔅᑕᐅ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᔅᓯᕙᐅᑖ, ᑕᐃᓐᓇ ᓄᑖᖑᔪᖅ ᐊᑐᖅᑕᐅᑲᐃᓐᓇᓛᖅᑐᖅ 
ᐋᓐᓂᐊᕕᐅᓗᓂ 35-ᓄᑦ, ᑖᓐᓇ ᓱᓕᔪᖅ. ᐃᔅᓯᕙᐅᑕᖅ, 35-ᓂᒃ ᐃᓪᓕᖃᕋᔭᖅᑐᖅ. ᖃᐅᔨᓴᖅᑕᐅᕕᖃᕐᓗᓂ, 
ᐱᓚᑦᑐᐃᕕᖃᕐᓗᓂᓗ, ᖃᐅᔨᓴᕐᕕᑦᑕᖃᕐᒥᓗᓂ ᐱᓚᑦᑐᐃᕕᑎᑐᑦ, ᖃᐅᔨᓴᕐᕕᑦᑕᖃᕐᒥᓗᓂ ᓱᓇᒃᑯᑖᕐᓂᑦ 
ᐊᔾᔨᓕᐅᕆᕕᖃᕐᓗᓂ, ᐊᓂᖅᑎᕆᔪᓄᓪᓗ ᐊᑐᖅᑕᐅᔪᓐᓇᖅᑐᓂᒃ ᐱᑕᖃᕐᓗᓂ, ᒪᒥᓴᕐᕕᒥᓪᓗ. ᐋᒡᒐ, ᐃᔅᓯᕙᐅᑕᖅ, 
ᑲᔪᓯᑐᐃᓐᓇᓛᖅᑐᖅ. 
 
ᐅᓪᓗᒥᑦ ᐊᑕᐅᓯᕐᒥᑦ ᐱᓚᑦᑐᐃᖃᑦᑕᕋᔭᖅᑐᑦ, ᐄᔭᒐᖅᑖᕐᕕᖃᓪᓗᓂ, ᑐᐊᕕᕐᓇᖅᑐᒃᑯᕕᖃᕐᓗᓂ, ᐊᓪᓚᕕᒻᒥᑦ, 
ᐃᑲᔪᖅᑎᓂᒃ ᐃᓚᖓᓪᓗ ᑲᑎᒪᔨ ᐊᐱᕆᖅᑲᐅᒻᒥᔪᖅ ᐅᐊᑦᑎᐊᕈ, ᐊᓂᕐᓂᑭᖃᑦᑕᖅᑐᓄᑦ ᐊᑐᖅᑕᐅᔪᓐᓇᖅᑐ 
ᑐᖁᖓᔪᓄᓪᓗ ᐱᑕᖃᕐᓗᓂ ᐋᓐᓂᐊᕕᒻᒥ ᑐᔅᓯᐊᕐᕕᖃᕐᓗᓂᓗ. 
 
ᐋᓐᓂᐊᕕᑐᖃᕐᓕ ᐃᔅᓯᕙᐅᑕᖅ, ᒫᓐᓇ ᐋᓐᓂᐊᕕᐅᔪᖅ, ᓄᑖᖅ ᐱᔭᕇᖅᑕᐅᓯᒪᓕᖅᑲᑦ ᑕᐃᒪᐃᒃᑲᑦ, ᐸᕐᓇᓯᒪᒻᒥᔪᐊ 
ᐊᑦᑐᐊᓂᖃᕋᔭᕐᖓᑕ ᑖᒃᑯᐊ ᒪᕐᕉᒃ ᐋᓐᓂᐊᕕᐅᒐᔭᖅᖅᑐᖅ ᓱᓪᓗᑯᑖᖃᕐᓗᓂ. ᐱᓱᕝᕕᖃᕐᓗᓂᓗ ᐃᓄᓐᓄᑦ ᐊᒻᒪᓗ 
ᑲᓱᖅᓯᒪᒐᔭᖅᑑᒃ ᑖᒃᑯᐊ ᐊᒻᒪᓗ ᐃᓚᖏᓐᓂ ᐊᓪᓚᕕᑦᑕᖃᕋᔭᖅᑐᓂ ᐊᒻᒪᓗ ᐱᑐᖃᐅᓂᖅᓴᒥ, 
ᓘᑦᑖᒃᑯᕕᑦᑕᖃᕋᔭᖅᑐᖅ ᐊᓯᖏᓐᓂᓪᓗ. ᑖᒃᑯᐊ ᒪᕐᕉᒃ ᑲᓱᖅᓯᒪᒐᔭᖅᑐᖅ ᓄᑖᕐᓗ ᐱᑐᖃᐅᓂᖅᓴᓪᓗ ᑕᐃᒫᔅᓴᐃᓐᓇᖅ 
ᐊᐅᓚᓂᖃᕋᔭᖅᑐᑎᒃ ᒪᓕᒃᑲᔭᓐᖏᑦᑐᕐᓕ. ᐊᒻᒪᓗ ᑕᐃᒪᐃᑉᐳᑦ ᐃᔅᓯᕙᐅᑕᖅ, ᐱᒻᒪᕆᐅᔪᖅ ᑖᓐᓇ ᓄᑖᖅ 
ᐋᓐᓂᐊᕕᔅᓴᐅᔪᖅ ᑲᔪᓯᒋᐊᖃᓕᖅᑐᖅ. 
 
ᐅᑕᖅᑭᕕᖓᓪᓕ, ᐊᑕᐅᓯᐅᓐᖏᑦᑐᓂᒃ ᐱᑕᖃᕐᖓᑦ ᐊᑐᐃᓐᓇᐅᒍᓐᓇᖅᑐᓂᒃ ᕿᒥᕐᕈᒻᒥᒐᑦᑕ ᑕᒪᒃᑯᓂᖓ 
ᐱᕙᓪᓕᐊᒍᑕᐅᒍᓐᓇᖅᑐᓂᒃ ᑐᔪᕐᒥᕕᐅᒐᔭᖅᑐᓂᒃ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐲᑰ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᐃᒪᓐᖓᓂ ᐅᖃᐅᓯᐅᖅᑲᐅᒻᒪᑦ ᒥᓂᔅᑕᐅᔪᖅ, ᐅᖃᑐᐃᓐᓇᕈᒪᒻᒥᔪᖓ ᒫᓐᓇ 
ᕿᒥᕐᕈᕙᓪᓕᐊᒻᒪᑕ ᐅᑕᖅᑭᕕᐅᒐᔭᖅᑐᓂᒃ ᐊᒻᒪᓗ ᐊᓯᖏᓐᓂ ᑕᐃᒪᑦᑑᒍᓐᓇᖅᑐᒥᒃ ᐱᑕᖃᖅᐸᓪᓚᖏᑦᑐᖅ ᑕᓪᓕᒪᓄᑦ 
ᐸᕐᓇᐅᑎᐅᔪᓂᒃ. 

ᐃᓱᒪᑐᐃᓐᓇᖅᑐᖓ ᒥᓂᔅᑖ ᐅᖃᕈᓐᓇᕐᒪᖔᖅ ᑕᒪᓐᓇ ᐱᖃᐅᓯᒐᔭᕐᒪᖔᖅ ᐊᑭᑐᔫᑎᓄᑦ ᐸᕐᓇᐅᑎᖏᓐᓂ 
ᓯᕗᓪᓕᖅᐸᐅᑎᒋᐊᓪᓕᒃ. ᖁᔭᓐᓇᒦᒃ. ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑑ, ᐲᑰ.  
 
ᒥᓂᔅᑕᐅ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᔅᓯᕙᐅᑖ, ᐃᓗᐊᓂ ᐊᓐᓂᐊᖅᑕᐃᓕᒪᓂᕐᒧᑦ 
ᓇᓪᓕᐅᒃᑯᒫᖃᑦᑕᖏᑦᑐᓄᑦ ᐃᑲᔫᓯᐊᕐᓂᑦ, ᐊᑐᐃᓐᓇᐅᑎᑕᐅᔪᖅ ᒐᕙᒪᑐᖃᒃᑯᓐᓂ, ᐋᓐᓂᕕᒻᒧᑦ ᑳᓐᑐᓛᖑᔪᖅ 
ᑐᓂᔭᐅᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᖏᓐᓂ ᐊᐅᓚᑦᑎᓂᐊᖅᑐᑎᒃ ᒥᓂᔅᑕᐅᔪᑦ ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ 
ᐃᓪᓗᓕᐅᓂᐊᖅᑐᓂᒃ ᐱᓕᕆᐊᔅᓴᓃᑦᑐᓂᒃ ᑕᐃᒪᓕ ᐃᓗᐊᓃᒃᑲᔭᖏᑦᑐᑦ ᐊᑭᑐᔫᑎᓄᑦ ᐱᓕᕆᐊᔅᓴᖏᓐᓂ ᓄᓇᕗᑦ 
ᒐᕙᒪᒃᑯᓐᓂ. 
 
ᑕᐃᒪᓕ, ᐆᑦᑑᑎᒋᓗᒍ, ᓄᑖᖅ ᐋᓐᓂᐊᕕᔅᓴᖅ ᓴᓇᔭᐅᕙᓪᓕᐊᔪᖅ ᐅᐃᓂᐹᒻᒥ, ᐊᑐᖅᑐᐊᖅᑕᐅᓂᐊᕋᓗᐊᖅᓪᓗᒍ 
ᓄᓇᕗᑦ ᒐᕙᒪᒃᑯᖏᓐᓄᑦ, ᐋᓐᓂᐊᕕᓕᐊᖅᓯᒪᔪᓂᒃ ᐅᑕᖅᑭᕕᒻᒥ, ᐊᑭᑐᔫᑎᐅᖏᑦᑐᓃᑦᑐᑦ ᓄᓇᕗᑦ ᒐᕙᒪᒃᑯᖏᓐᓂ. 
ᑕᐃᒫᓪᓕ ᓴᖅᑭᔮᓐᖏᓚᖅ ᐊᑭᑐᔫᑎᓄᑦ ᐸᕐᓇᐅᑎᖏᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐲᑰ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑭᐅᑦᑎᐊᖅᑕᐃᑦ, ᑕᐃᒪᓕ ᑲᒪᒋᔭᐅᒃᑲᓐᓂᕆᐊᖃᕐᓂᖓᓐᓂ ᐱᑕᖃᓐᖏᓚᖅ 
ᑭᓯᐊᓂᓕ ᐊᓯᐊᓂᑦᑕᐅ ᐊᐱᖅᑯᑎᔅᓴᖃᕐᒥᔪᖓ. 
 
ᐃᔅᓯᕙᐅᑕᖅ, ᐅᖃᖅᑲᐅᒐᒪ ᓯᕗᓪᓕᖅᐹᒥ ᐅᖃᕆᐊᓐᖓᕋᒥ ᖃᐅᔨᒪᓪᓗᑕᓗ ᑕᒪᒃᑯᐊ ᒐᕙᒪᑯᑦ ᑲᒪᖃᑦᑕᐸᓪᓕᐊᒻᒪᑕ 
ᐊᑦᑐᐊᔪᓄᑦ ᐋᓐᓂᐊᖅᑐᓕᕆᓂᕐᒨᖓᔪᓂᒃ , ᑖᒃᑯᐊ ᐋᓐᓂᐊᕕᒻᒧ ᑕᒫᓐᓃᒃᑲᔭᓐᖑᐊᖅᑐᖅ 50-ᒥᓕᐊᓂᒃ 
ᐱᓕᕆᐊᖏᓐᓄᑦ. 
 
ᒥᓂᔅᑕ ᐅᖃᕈᓐᓇᖅᑲ ᐊᓯᖏᓐᓂ ᑮᓇᐅᔭᕐᓂᑦ ᐱᓂᐊᕐᒪᖔᑕ? ᖃᐅᔨᒪᔪᖓ ᒐᕙᒪᑐᖃᒃᑯᓐᓂ ᑐᓂᕐᕈᑎᓂᒃ 
ᕿᓂᖃᑦᑕᖅᓯᒪᒐᔅᓯ ᐊᒻᒪᓗ ᑕᐃᒪᐃᓪᓗᐊᕋᔭᖅᑐᓂᒃ ᑕᐃᒫᖑᕙᓪᓚᐃᔪᖅ, ᐊᕝᕙᓪᓗᐊᖏᓐᓂ ᒥᓂᔅᑕ ᑕᐃᒫᒃᑯ 
ᐅᓂᒃ̀ᑳᖅᓯᒪᔪᖅ ᒐᕙᒪᑐᖃᓐᓄᑦ. 
 
ᑐᓴᕈᒪᑐᐃᓐᓇᖅᑐᖓ ᑭᖑᓂᖃᑦᑎᐊᓚᐅᕐᒪᖔᖅ ᑕᒪᑐᒥᓐᖓ ᐱᓇᓱᒃᑎᓪᓗᒍ ᐊᒻᒪᓗ ᐋᒡᒐᐅᒍᓂ ᖃᖓ 
ᓂᕆᐅᒋᔭᖃᖅᐸ ᐃᑲᔪᖅᑕᐅᓂᐊᕐᓂᕐᒥᒃ ᑕᒪᑐᒥᓐᖓ. ᐊᒻᒪᓗ ᐱᓂᐊᓐᖏᑯᑦᑎᒍᓗ ᖃᓄᖅ 
ᐊᑦᑐᖅᑕᐅᓂᖃᕐᓂᐊᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ. ᐅᖃᐅᑎᓚᐅᕋᒃᑯᐃᓛᒃ ᐸᑐᕆᓴ ᐱᐅᓪ ᓰᐲᓰᒃᑯᓐᓂᑦ 
ᒫᓐᓇᕋᑖᖑᓚᐅᖅᑐᖅ ᑮᓇᐅᔭᓕᕆᓂᕐᒧᑦ ᐋᖅᑭᓱᖅᓯᒪᔭᑦᑎᓐᓂᑦ ᐋᓐᓂᐊᕕᒻᒧᑦ. ᑕᒪᓐᓇ ᐱᒻᒪᕆᐅᓱᒋᕙᕋ 
ᐅᖃᐅᓯᐅᒋᐊᖓ ᑕᕝᕙᓂ ᒐᕙᒪᒃᑎᓐᓂᑦ, ᓯᕗᓕᐅᖅᑎ ᐊᒻᒪ ᑮᓇᐅᔭᓕᕆᓂᕐᒧᑦ ᒥᓂᔅᑕ ᐅᕙᖓᓗ 
ᐋᑐᕚᒨᖃᑦᑕᓚᐅᕋᑦᑕ ᐊᒥᓱᐊᖅᑎᑲᓪᓚᒃ ᑮᓇᐅᔭᓕᕆᓂᕐᒧᑦ ᐋᓐᓂᐊᕕᓐᓄᑦ. 
 
ᐅᐸᖃᑦᑕᖅᓯᒪᕗᖓ ᐅᖃᐅᓯᖃᖅᑐᖓ ᑲᓇᑕᒥ ᐊᖏᔪᖅᑲᐅᑏᑦ ᐋᓐᓂᐊᖅᑐᓕᕆᓂᕐᒧᑦ, ᐃᓚᐅᖃᑕᐅᓪᓗᑎᒃ ᓴᓂᑐ 
ᒪᐃᑯ ᑰᕕᐅᑉ ᑲᑎᒪᔨᕋᓛᖏᑦ ᑲᑎᒪᓐᓇᕐᓂᑦ ᓴᓂᑐᓂᒃ ᐃᐊᑦᒪᓐᑕᓐ ᐋᓪᕘᑕᒥ. ᐊᒻᒪ ᑲᒥᓴᓇ ᕉᒪᓇᐅ, 
ᑕᒪᐅᓐᖓᕈᓐᓇᓚᐅᖅᑐᖅ ᓄᓇᕗᒻᒧᑦ ᒪᓕᑦᑐᓂ ᐸᓐᓂᖅᑑᒧᑦ ᖃᖁᔨᒋᐊᖅᑐᓂ ᖃᓄᐃᓐᓂᕆᔭᑦᑎᓐᓂᑦ. 

ᓂᕆᐅᑉᐳᒍᑦ, ᐃᒃᓯᕙᐅᑖᖅ, ᒫᓐᓇᐅᔪᖅ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᓕᕆᐊᖅ 
ᒐᕙᒪᑐᖃᒃᑯᓐᑎᒍᑦ, ᑖᒃᑯᐊ ᐃᓱᓕᕝᕕᖃᕋᓗᐊᖅᑎᓪᓗᒋᑦ $20-ᒥᓕᐊᓂᒃ, ᐃᓱᒪᕗᒍᓪᓕ ᓄᓇᕗᒻᒥ ᒐᕙᒪᒃᑯᑦ 
ᐃᑲᔪᖅᑕᐅᒃᑲᓐᓂᐊᕐᔪᒋᐊᖓ.  
 
ᐊᒻᒪ ᐅᖃᐅᑎᒋᐊᕈᒪᕙᒋᑦ, ᐃᒃᓯᕙᐅᑖᖅ, ᒪᓕᑦᑐᒋᑦ ᐋᓐᓂᐊᖅᑐᓕᕆᓂᕐᒧᑦ ᐱᑕᖃᕆᐊᓖᑦ, ᓄᓇᓖᑦ ᐊᑐᖅᐸᑦᑕᖏᑦ 
ᐊᐅᓚᔪᓐᓇᖁᓪᓗᒋᑦ ᐊᓯᖏᓪᓗ ᐊᒥᓱᑦ ᓄᓇᓖᑦ ᑕ-ᕙᓂ ᑲᓇᑕᒥ ᐅᖃᐅᓯᖃᖃᑦᑕᕐᒪᑕ ᐊᔾᔨᒌᒥᑦ 
ᐱᓕᕆᖃᑦᑕᐅᑎᓂᕐᒥᑦ. ᓄᓇᕗᒻᒥ ᒐᕙᒪᒃᑯᑦ ᐃᓚᐅᖃᑕᐅᔪᒪᒋᕗᑦ. ᑕᑯᓐᓇᑐᐃᓐᓇᓐᖑᕋᑦᑕ, 
ᐃᑲᔪᖅᑕᐅᒃᑲᓐᓂᕆᐊᖃᕋᑦᑕ. ᑕᒪᒃᑯᐊ ᐱᓕᕆᐊᑦ ᐊᑭᖃᕐᒪᑕ ᑕᒫᓂ $80-ᒥᓕᐊᓂᒃ ᒪᓕᒐᓕᐅᖅᑎᐅᑉ 
ᐅᖃᐅᓯᕆᖅᑲᐅᔭᖏᓐᓂᑦ ᐅᐊᑦᑎᐊᕈ. 
 
ᑕᐃᒃᑯᐊ ᐋᓐᓂᐊᕖᑦ ᐱᓕᕆᒐᓱᐊᑦᑎᐊᖅᓯᒪᕙᕗᑦ ᐱᔪᓐᓇᕐᓂᓕᒫᑦᑎᒍᑦ, ᐊᑭᑐᔪᓄᑦ ᐸᕐᓇᐅᑎᒃᑯᑦ ᐱᓕᕆᐊᖑᔪᒃᑯᑦ. 
ᑕᐃᒪᐃᒻᒪᑦ ᑕᑯᖃᑦᑕᖅᐸᕗᑦ ᐅᓪᓗᒥ ᐊᑭᑐᔪᓄᑦ ᐸᕐᓇᐃᓕᓂᖅ ᐅᖃᐅᔾᔨᒋᐊᕈᑎᒋᓯᒪᔭᖏᒍᑦ ᑮᓇᐅᔭᓂᑦ 
ᓈᓴᐃᔨᕐᔪᐊᑉ ᑲᓇᑕᒥ, ᐊᒻᒪ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ. 
 
ᓂᕆᐅᒃᑲᔭᖅᐳᒍᑦ ᐃᓱᐊᓂᑦ ᐋᔩᖃᑎᖃᐃᓐᓇᕈᑦᑕ ᑮᓇᐅᔭᓕᕆᔩᑦ ᒥᓂᔅᑕᖓᓐᓂᑦ, ᐊᒻᒪ ᓯᕗᓕᐅᖅᑎᒥᑦ 
ᐊᓕᓐᓂᓪᓗ, ᑐᓂᕐᕈᑎᑕᖃᖅᑐᒻᒪᕆᐅᑐᐃᓐᓇᕆᐊᖃᕐᒪᑦ ᖃᖓᑐᐃᓐᓇᖅ, ᑐᓂᔭᐅᔪᓂᒃ ᐅᕙᑦᑎᓐᓄᑦ ᑖᒃᑯᓄᖓ 
ᐋᓐᓂᐊᕕᓐᓄᑦ. 
 
ᑕᕝᕙᓂᔅᓴᐃᓐᓇᖅ ᐃᒃᓯᕙᐅᑖᖅ, ᐅᖃᐅᑎᒋᐊᕈᒪᕙᒋᑦ ᑲᒥᓴᓇ ᕉᒥᓇᐅᑉ ᐅᓂᒃᑳᓕᐊᖓᓂᑦ, ᑲᓇᑕᒥ 
ᐅᓂᒃᑳᓕᐊᖑᔪᖅ ᐅᖃᓕᒫᖅᑕᐅᓚᐅᖅᑐᖅ ᕉᒥᓇᐅᒧᑦ ᑲᓇᑕᒥ ᐊᖏᔪᖅᑳᕐᒧᑦ ᐱᓇᓱᐊᕈᓯᐅᓛᖅᑐᒥᑦ ᐃᒻᒪᖃ 
ᑎᓴᒻᒥᕐᒥᑦ ᑲᓇᑕᒥ ᑲᑎᒪᕕᔾᔪᐊᕐᒥ, ᐅᖃᐅᓯᐅᔪᒻᒪᕆᐳᓛᖅᐳᖅ ᓄᓇᕗᒻᒥ ᐱᑕᖃᕆᐊᖃᖁᔭᐅᔪᑦ, ᓄᓇᓖᑦ 
ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᑕᖃᕆᐊᓖᑦ, ᐅᑭᐅᖅᑕᖅᑑᑉ ᒥᔅᓵᓄᑦ, ᐅᖓᓯᑦᑐᒥᐅᑦ ᐊᒻᒪ 
ᓄᓇᓕᕋᓛᖑᓂᖅᓴᓂᑦ ᑲᓇᑕᒥ. 
 
ᓂᕆᑉᐳᒍᑦ ᑕᐃᑲᓐᖓᑦ ᕉᒥᓇᐅᑉ ᐅᓂᒃᑳᓕᐊᕈᓚᐅᖅᑕᖓᒍᑦ ᕕᕝᕗᐋᕆᒥᑦ ᒫᔅᓯᒥᓪᓘᓐᓃᑦ ᑮᓇᐅᔭᑎᒍᑦ 
ᐸᕐᓇᐅᑎᓕᕆᓕᖅᐸᑕ ᒐᕙᒪᑐᖃᒃᑯᑦ ᑕᐃᑲᓂ ᐃᑲᔪᑐᐃᓐᓇᕆᐊᖃᕐᒪᑕ ᓄᓇᕗᒻᒥ ᒐᕙᒪᒃᑯᓐᓂᑦ ᑕᒪᒃᑯᓄᖓ 
ᐱᑕᖃᕆᐊᓕᒻᒪᕆᐅᔪᓄᑦ ᐃᓪᓗᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕ ᐱᓕᕆᐊᖃᖅᑎᐊᖅᑐᒻᒪᕆᐅᓚᖅᐳᖅ ᑭᐅᖃᑦᑕᖅᑐᓂ ᐅᕙᖓ 
ᐊᐱᖅᑯᑎᓕᒫᐸᓗᖏᓐᓂᑦ, ᐃᒻᒪᖃ ᑖᓐᓇ ᐊᐱᖅᑯᑦ ᑕᑭᓗᐊᖅᑲᐅᒻᒪᑦ ᑭᐅᓇᓱᐊᕆᐊᖓ ᖃᓄᐃᓕᐅᕐᓂᕐᒪᖓᑕ 
ᑮᓇᐅᔭᑎᒍᑦ ᐸᕐᓇᐅᑎᓕᕆᑎᓪᓗᒋᑦ. ᒥᓂᔅᑕ ᐅᖃᕈᓐᓇᖅᐸᑦ ᖃᓄᖅ ᐊᑦᑐᐃᓂᖃᕈᓐᓇᕐᒪᖔᖅ ᑖᒃᑯᐊ ᐃᓪᓗᐃᑦ 
ᐊᒻᒪ ᒐᕙᒪᕗᑦ, ᑮᓇᐅᔭᐃᑦ ᑐᓂᐅᔭᓐᓂᖏᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇᐅᔪᕐᓕ, ᒪᒃᓖᓐ ᐅᖃᐅᑎᓚᐅᕐᒪᖓ ᓯᕗᓂᑦᑎᓐᓂᑦ 
ᑕᑯᓐᓇᕈᓐᓇᖏᒻᒪᑦ ᖃᓄᐃᓐᓂᐊᕐᒪᖔᑕ. ᐅᖃᐅᑎᔪᒪᕙᒋᑦ ᖃᐅᔨᒪᓐᖏᓐᓇᒪᑦᑕᐅᖅ ᖃᓄᐃᓕᖓᓂᐊᕐᒪᖔᖅ 
ᓯᕗᓂᔅᓴᕗᑦ. ᐅᖃᐅᑎᔪᒪᕙᔅᓯᓕ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᒍᑦ ᐃᑲᔪᖅᑕᐅᓂᐊᓐᖏᑯᑦᑕ ᑖᒃᑯᓄᖓ ᐃᓪᓗᓄᑦ,  

ᓄᓇᕗᒻᒥᓪᓕ ᒐᕙᒪᒃᑯᑦ ᐊᔅᓱᕈᕐᓇᖅᑐᒦᓐᓂᐊᖅᐳᑦ ᓂᕈᐊᕋᓱᓪᓗᑕ ᐊᓯᖏᓐᓂᑦ ᐱᓕᕆᐊᓂᑦ ᐊᒻᒪ ᐱᔨᑦᓯᕐᓂᐅᔪᓂᑦ. 
 
ᑕᕝᕙᓂᔅᓴᐃᓐᓇᖅ ᑮᓇᐅᔭᓕᕆᓂᕐᒧᑦ ᒥᓂᔅᑕ ᓇᓗᓇᐃᖅᓯᑦᑎᐊᖅᑲᐅᒻᒪᑦ ᐅᓪᓗᒥ ᐅᖃᓕᒫᖅᑐᓂ ᐊᑭᑐᔪᓄᑦ 
ᑮᓇᐅᔭᑎᒍᑦ ᓇᓚᐅᑦᑖᖅᑕᐅᓯᒪᔪᓂᒃ, ᐊᑭᔅᓴᖏᓐᓄᑦ ᑖᒃᑯᐊ ᐃᓪᓗᐃᑦ, ᐊᒻᒪ ᐅᖃᐅᔾᔨᒋᐊᕈᑕᐅᒐᔪᑦ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᒪᓕᒐᓕᐅᕐᕕᒻᒥᑦ ᑕᕝᕙᓂ ᐊᒻᒪ ᑮᓇᐅᔭᓂᒃ ᓈᓴᐃᔨᕐᔪᐊᒧᑦ ᑲᓇᑕᒥ. ᑮᓇᐅᔭᑎᒍᑦ 
ᐸᕐᓇᐅᑎᓕᐅᕈᑎᒋᓯᒪᕙᕗᑦ. 
 
ᑕᕝᕙᓂᔅᓴᐃᓐᓇᖅ ᓯᕗᓕᐅᖅᑎ ᓇᓗᓇᐃᖅᓯᑦᑎᐊᖅᓯᒪᕗᑦ ᐱᕕᔅᓴᖅᑕᖃᕐᒪᑦ ᓂᐅᕕᑦᑎᐊᒻᒪᕆᒍᓐᓇᖅᑐᑎᒍ 
ᐃᓪᓗᐃᑦ, ᐃᒪᐃᒃᑲᔭᓕᖅᐳᒍᓪᓕ ᑖᒃᑯᓄᖓ ᑮᓇᐅᔭᓄᑦ ᑕᐃᒪᐃᒍᓐᓇᕐᓗᑕ.  
 
ᒪᓕᒐᓕᐅᖅᑎ ᓱᓕᕗᕐᓕ, ᒐᕙᓚᑐᖃᒃᑯᑦ ᐃᑲᔪᕐᓂᐊᖅᐸᑕ ᑮᓇᐅᔭᑎᒍᑦ ᑖᒃᑯᓄᖓ ᐃᓪᓗᓄᑦ, 
ᐊᔅᓱᕈᕐᓇᖅᑐᒦᑦᑐᐃᓐᓇᐅᓂᐊᖅᐳᒍᑦ. ᑕᒪᓐᓇᓕᖃᐃ ᐱᓕᕆᐊᕆᒍᑦᑎᒍ ᑎᑭᑉᐸᑦ ᐱᓕᕆᐊᕆᔭᔅᓴᕗᑦ. 
 
ᒫᓐᓇᐅᔪᖅᓕ, ᑮᓇᐅᔭᓕᕆᔨᑯ ᒥᓂᔅᑖᑦ ᐱᓕᕆᓯᒪᔪᖅ ᐱᓕᕆᑦᓯᐊᕐᓱᓂᓗ ᐅᑯᓇᓂ ᖃᑦᓯᐅᒋᐊᖃᓂᖏᓄ ᐊᒻᒪ 
ᐱᓕᑦᓯᑦᓱᓂ ᖃᑦᓯᐅᒋᐊᖃᓂᖏᓄ ᑭᖒᒪᔭᐅᔪᓂ ᑮᓇᐅᔭᑦᓴᒫᓂ ᐊᒻᒪ ᑕᐃᒪᐃᒧᓪᓗ ᐊᒻᒪ ᑕᐃᒪᐃᒻᒪ, ᐃᑦᓯᕙᐅᑖ, 
ᐋᕿᑕᐅᓯᒪᔪᐃᑦ ᑮᓇᐅᔭᑦᓴᐃᑦ ᒫᓐᓇᒧᓄᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓛᓕ ᐃᓱᒪᕋᑖᖏᑲᓗᐊᕐᑐᖓ ᐊᐱᕆᒋᐊᒥ ᒥᓂᔅᑕ ᐃᒻᒪᖃ ᕿᒥᖅᕈᓂᐊᖁᓪᓗᒍ 
ᓯᕗᓂᕆᓂᐊᕐᑕᑎᖕᓄ ᐃᒪᐃᒃᑲᓗᐊᕐᒪ ᐃᓚᖓᓐᓂ, ᖃᓄᐃᓕᓂᖓᓄ ᒥᓂᔅᑕᐅᑉ ᑭᐅᔾᔪᑎᖏᓄ ᐃᓱᒪᒋᔪᓐᓇᕐᓱᒍ 
ᑕᐃᒪᐃᒍᓐᓇᑐᑦᓴᐅᒋᐊᖓᓄ. ᐃᓚᒋᓕᐅᔾᔨᑲᐃᓐᓇᕐᒪ ᐊᐱᖁᑎᒋᓂᐊᑐᐃᓐᓇᕐᑕᖕᓄ ᐊᐱᖁᑎᒋᔪᒪᖃᐅᔭᕋᓄ 
ᑕᐃᑦᓱᒧᖓ. 
 
ᐃᓛᖃᐄ, ᐅᑎᖅᕕᒋᓗᒍ ᑕᒪᑦᓱᒧᖓ, ᐃᒻᒪᖃ ᑕᒪᓐᓇ ᐊᑑᑎᕙᓪᓕᐊᖏᑉᐸ, ᑕᒪᓐᓇ ᑮᓇᐅᔭᑦᓴᒫ ᐅᑯᓇᖓ 
ᒐᕙᒪᑐᖃᑯᓐᓂ, ᐱᑕᖃᖄ ᑲᔪᓯᖏᓐᓇᓂᐊᕐᓗᑎ ᐊᑑᑎᒍᑎᑦᓴᒥ ᐃᒪᐃᓂᐊᕋᑦᑕ ᖃᐅᔨᒪᓂᐊᕋᑦᑕ ᖃᓄᐃᑑᓂᖏᓂ 
ᐊᑦᑐᐃᔪᓂ ᖃᓄᐃᓐᓂᕆᔭᑎᖕᓂ ᒐᕙᒪᐅᑦᓱᑕ. 
 
ᒥᓂᔅᑕᓗ ᐅᖃᖃᐅᑦᓱᓂ, ᐃᒪᐃᒋᐊᖃᕋᐃᒍᑦᑕ ᐱᔭᕆᐊᑐᔪᒃᑰᕆᐊᖃᕈᑦᑕ ᓇᓪᓕᐊᓂ ᐱᔭᑦᓴᐅᔪᓂ ᐊᒻᒪ 
ᐱᔨᑦᓯᖅᑕᐅᓂᖏᓄ ᐊᒻᒪ ᐊᓯᖏᓐᓄᕈᓘᔭᕐᓗ. ᐅᑯᓄᖓ ᑕᒪᑦᑎᖕᓄ ᑕᒪᖅᒥᓕᒫᑎᖕᓄ, ᕿᓚᒥᐅᓂᕐᓴᐅᔪᒃᑯ 
ᖃᐅᔨᓴᕋᐃᓐᓂᕐᓴᐅᕙᒃᑯᑦᑕ ᐊᑦᑐᐃᓯᒪᓂᖏᓄ ᖃᓄᐃᑑᓂᖏᓄ, ᐊᑲᐅᓈᓂᖅᓴᐅᒻᒪ. 
 
ᐊᐱᕆᔪᒪᑦᓱᒍ ᒥᓂᔅᑕ ᐱᓕᑦᓯᓂᐊᕐᓗᓂ ᑐᑭᓯᒍᑎᑦᓴᓄ, ᐃᓕᖓᓂᖃᕐᑐᓂ ᖃᓄᐃᓕᓯᒪᓂᕆᔭᖏᓄ 
ᐱᔪᓐᓇᓯᐊᓂᐊᕐᑐᒧ ᒥᓂᔅᑕᖓ ᑮᓇᐅᔭᓕᕆᔨᑯ ᐅᕝᕙᓗ ᐃᓕᖓᓂᖃᖃ ᐱᓕᕆᕕᑐᐊᖓᓐᓄ ᐃᒪᐃᓂᐊᕐᓗᑎ 
ᐱᓕᑦᓯᓂᐊᕐᓱᑎ ᐅᕙᑦᑎᖕᓂ ᐃᓚᖏᓐᓂ ᐊᔾᔨᒌᖏᓐᓂᖏᓂ ᖃᓄᐃᑑᒍᑎᖏᓄ ᐊᒻᒪ ᐃᑲᔪᕈᑎᑦᓴᐅᔪᓄ 
ᕿᒥᖅᕈᒍᑎᒋᓂᐊᕐᓗᒋ ᐱᔪᓐᓇᓯᒍᑦᑕ, ᑲᑎᒪᔨᐅᓗᑕ ᑕᕝᕗᖓ ᒪᓕᒐᓕᐅᖅᕕᖕᒧ, ᕿᒥᖅᕈᓇᓪᓗᑕ ᐊᒻᒪ 
ᑐᑭᓯᓇᓱᐊᕐᓗᑕ ᖃᓄᐃᑦᑐᓂ ᐃᑲᔪᕈᑎᑦᓴᕆᓂᐊᕐᑕᑎᖕᓄ ᐊᑑᑎᓂᐊᕐᑕᑎᖕᓄ ᐅᓪᓗᒥᐅᔪᖅ. ᑕᐃᒪᐃᒧᑦ, 
ᕿᒥᖅᕈᓇᓪᓗᑕ ᓇᓪᓕᐊᓂ ᐊᔾᔨᒌᖏᖅᑐᓂ ᐃᑲᔪᕈᑎᑦᓴᐅᔪᓄ ᐊᐱᕆᔪᒪᑦᓱᒍᓗ ᐃᒻᒪᖃ ᐱᓕᑦᓯᒍᓐᓇᖃ ᑕᐃᑯᓂᖓ 
ᑐᑭᓯᒍᑎᖏᓐᓄ ᑲᑎᒪᔨᐅᔪᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᐱᑰ. 

ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐃᑉᐸᑦᓴᖅ, ᐅᖃᐅᓯᖃᓚᐅᖅᑐᒍ ᐊᑑᑎᔭᐅᔪᓂ ᐹᖅᓲᓪᒥ 
ᓱᖅᕋᓇᖅᑑᓪᓗᓂ ᐊᑑᑎᒍᑎᐅᓪᓗᓂ ᐃᑲᔪᕈᑎᐅᑦᓱᓂ ᐃᓚᖏᓐᓄ ᐃᓄᖕᓄ ᐃᓱᒪᖃᓗᐊᕐᐸᑦᑐᓄ ᐊᒻᒪ 
ᐊᓯᕈᓘᔭᖏᓄᓪᓗ ᐱᓗᐊᖅᑐᒥ ᐃᓱᒪᓂᖅᓗᖃᓗᐊᕐᑐᓄᖓᔪᓄ. 
 
ᐅᖃᕆᐊᕈᒪᑦᓱᖓᓗ ᐃᓕᖕᓄ ᐃᑦᓯᕙᐅᑖ, ᐱᔭᕆᐊᑐᔾᔭᖏᓚᒍᓪᓕ ᐊᑑᑎᔭᕆᐊᑐᖏᑦᑐᒍ ᐹᖅᓲᓪᒥ 
ᑕᐃᒪᐃᑦᑐᖃᕋᓗᐊᕐᐸ ᐱᔾᔪᑎᖓᓗ ᐃᓱᒪᔮᓗᐊᖅᓂᐅᔪᖅ ᐊᑑᑎᔭᐅᓗᐊᖏᒻᒪ ᑕᒫᓂ. ᑖᑦᓱᒪᓕ ᐃᓪᓘᔫᑉ 
ᖃᓄᐃᓕᖓᓂᖓᓄ ᐃᓚᖃᕐᓱᑎ ᑮᓇᐅᔭᓕᕆᔨᑯ ᒥᓂᔅᑖᓂ ᐊᒻᒪ ᒪᓕᒐᓕᐅᖅᑏᑦ ᑲᑎᒪᔨᖏᓪᓗ, ᐊᒻᒪᓗᑦᑕᐅᖅ 
ᐃᓚᒋᓗᒋ ᑲᑎᒪᔨᖏ ᑲᑎᒪᔨᖑᑲᐃᓐᓇᖅᑐᐃᑦ ᐅᑯᓇᓂ ᐋᓐᓂᐊᖃᓐᓇᖏᑦᑐᓕᕆᓂᖅᓂ, ᕿᒥᖅᕈᓇᑦᓯᒪᓪᓗᑎ 
ᓇᓪᓕᐊᓂ ᐱᔭᑦᓴᐅᔪᓂ ᑲᔪᓯᖏᓇᓂᐊᖅᓗᑎ ᐃᒻᒪᖃᓗ ᐊᑑᑎᓕᕐᓂᖓᓄᓗ. 
 
ᒫᓐᓇᐅᔪᖅᓕ ᑮᓇᐅᔭᑦᓴᒫᓂ ᖃᑦᓯᐅᓂᖏᓄ ᓴᕿᓯᒪᓕᕐᓱᑎ ᐊᒻᒪ ᖁᔭᒋᑦᓱᒍ ᖃᓄᐃᓕᓂᖓᓄ ᑲᑎᒪᔨ, ᐃᒪᐃᒻᒪ 
ᐋᖃᓘᓇ, ᐃᒻᒪᖃ ᐊᑑᑎᔭᕆᐊᖃᓯᖕᓂᖃ ᐃᒪᐃᑦᑎᓪᓗᒍ ᐊᖅᕌᒍᓕᒫᕐᓯᐅᑎᓄ ᖃᓄᐃᓕᖓᓂᖏᓄ 
ᐱᕙᓪᓕᐊᓂᖏᓄ, ᐃᒪᐃᓐᓂᐊᖄ ᑲᔪᓯᖏᓐᓇᓂᐊᕐᓱᓂ ᐊᑑᑎᓂᐊᖃ. 
 
ᐊᒻᒪ ᓴᕿᑕᐅᓇᔭᕐᓱᓂ ᐃᓚᒋᓕᐅᑎᓯᒪᓗᑎ ᑲᑎᒪᔨᐅᔪᐃᑦ ᐊᒻᒪᓗᑦᑕᐅᖅ ᑮᓇᐅᔭᓕᕆᔨᑯ ᐊᐅᓚᑦᓯᔨᖏ ᑲᑎᒪᔨᖏᑦ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᐊᑎᐊᓃᑦᑐᒍ ᐱᖅᔪᐊ ᑮᓇᐅᔭᑦᓴᒫᓂ. ᑕᐃᒪᐃᒧ ᐃᒻᒪᖃ 
ᐱᓇᓱᐊᕐᓗᑕ ᐊᒻᒪ ᐊᓰᓐᓇᓕᑦᑕᖅᐸᖏᓪᓗᓯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓱᒪᖃᖃᐅᒐᒪᓕ ᓈᒻᒪᓴᓂᖃᓂᑎᖕᓂ ᖃᑦᓯᐅᓂᖏᓄ ᒫᓐᓇᐅᔪᖅ 
ᐃᒪᐃᒍᓐᓇᓂᖃᕐᑐᓂ ᐊᑦᑐᐃᓂᖃᕈᓐᓇᕐᑐᓂ ᓯᕗᓂᕆᓂᐊᕐᑕᑎᖕᓂ ᖃᓄᐃᓂᕆᓂᐊᕐᑕᖏᓄ, ᑕᐃᒪᓕ 
ᖃᐅᔨᒪᔭᕆᐊᖃᓕᖁᒍ ᑕᒪᐃᓂ ᑐᑭᓯᒍᑎᓂ ᐃᒪᐃᓂᐊᕋᑦᑕ ᑐᑭᓯᑲᓂᕐᓂᐊᕋᑦᑕ ᐃᓱᒪᓴᖅᓯᐅᕈᑎᑦᓴᓄ. ᑕᐃᒫᓪᓕ 
ᑕᐅᑐᑦᑐᖓ. 
 
ᐃᓕᖓᔪᑦ ᒥᓂᔅᑕ. ᐱᑰᑉ ᐅᖃᐅᓯᕆᖃᐅᔭᖓᓄ, ᐃᒻᒪᖃᓗ ᑐᓵᓐᓂᕈᕕᐅᒃ ᒥᓂᔅᑕ ᐃᖕ ᐅᖃᐅᓯᕆᖃᐅᔭᖏ ᐅᓪᓗᒥ, 
ᕿᒥᖅᕈᓇᑦᑐᒍ ᐅᑯᓂᖓ 74 ᒥᓕᐊᓐ ᑖᓚᓂ ᐊᑑᑎᔪᓂ ᑕᕝᕙᓂ ᐊᖅᕌᒍᒥ. ᑕᐃᑲᓂᐅᓛᕐᑐᒥ 
ᕿᒥᖅᕈᓇᑦᓯᐊᕆᐊᖃᓪᓚᕆᓛᖅᑐᒍ ᐃᒻᒪᖃ ᑮᓇᐅᔭᑦᓴᐃᑦ ᐊᑐᐃᓐᓇᐅᓛᖅᐸᑕ ᑕᒪᐃᓂ ᑖᒃᑯᓇᓂ ᐃᓪᓗᓂ. ᑕᒪᒃᑯᐊ 
ᐸᖅᓇᑕᐅᔪᐃᑦ ᐱᓕᕆᔭᐅᔪᓐᓇᕐᑐᐃᑦ ᐸᖅᓇᑕᐅᓗᑎ, ᐊᒻᒪ ᐋᕿᑕᐅᓗᑎ ᒫᓐᓇᐅᔪᖅ, ᐱᕕᑭᓕᖅᓱᑕᓗ ᐊᒻᒪ 
ᓄᖑᑉᐸᓪᓕᐊᑦᓱᑎᓪᓗ ᑮᓇᐅᔭᐃᑦ. 
 
ᑕᒪᒃᑯᓄᖓ ᐱᔾᔪᑎᐅᔪᓄ, ᐊᐱᖁᑎᒋᕙᒃᑲ ᐊᐱᖁᑎᒃᑲ ᐃᑦᓯᕙᐅᑖ. 
 
ᑐᓴᓗᐊᖃᐅᒻᒥᒐᒃᑯ ᐅᓪᓗᒥᒋᐊᖅ ᒥᓂᔅᑕ ᑕᐃᒎᔾᔨᑎᓪᓗᒍ ᓯᕗᓂᕆᓂᐊᖅᑕᑎᖕᓄ ᐃᓚᒋᓕᐅᔾᔨᑦᓱᓂ 
ᐊᐱᖁᑎᒋᓂᐊᖅᑕᓐᓅᕙᖓ ᐊᒻᒪ ᐊᐱᖁᑎᒋᖃᐅᑦᓱᒍᓗ, ᐃᒪᐃᑦᑑᑦᓱᓂ, ᓄᖑᐊᓂ ᐅᓪᓘᑉ, ᑕᒪᒃᑯᐊ ᐃᓪᓗᐃᑦ 
ᓴᓇᔭᐅᓂᖏᓂ, ᑲᔪᓯᖏᓐᓇᓂᐊᖄᑦ ᐊᑐᖅᑐᐊᖅᑕᐅᓗᑎ ᐃᓪᓗᐃᑦ ᐅᕝᕙᓗ ᓇᒻᒥᓂᕆᔭᐅᓂᐊᖃ ᒐᕙᒪᑯᓄ? 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᒥᓂᔅᑕ ᐱᑰ. 
 
ᒥᓂᔅᑕ ᐱᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᔪᓯᒋᐊᖅᓯᒪᓕᖅᐳᒍᑦ ᐊᒻᒪᓗ ᐊᒥᓲᖏᑦᑐᓄᑦ ᐊᕐᕌᒍᓄᑦ 
ᐸᕐᓇᒍᑎᖃᓕᖅᓯᒪᓕᖅᐳᒍᑦ ᐊᑐᕐᑐᐊᓂᕐᒧᑦ ᓂᐅᕕᕋᔭᕐᓂᕐᒧᑦ ᓇᓖᕌᕈᑎᒃᓴᓂᒃ ᑯᐊᐳᕇᓴᒃᑯᓐᓄᑦ ᕿᑎᕐᒥᐅᓂ 
ᐊᒻᒪᓗ ᕿᑭᖅᑖᓗᒃ ᑯᐊᐳᕇᓴᒃᑯᓐᓂᒃ ᐃᖃᓗᐃᑦ ᐋᓐᓂᐊᕕᒃᓴᖓᓄᑦ. 
 
ᑕᐃᒫᒃᓴᐃᓐᓇᐅᒻᒥᑎᓪᓗᒍ, ᓯᕗᓕᖅᑎ ᐋᖅᑭᐅᒪᑎᑦᑏᓐᓇᖅᓯᒪᕙᐃᑦ, ᑖᓐᓇ ᐊᖏᖃᑎᒌᒍᑦ ᐊᑎᓕᐅᖅᑕᐅᓯᒪᕚ 
ᓄᓇᕗᑦ ᒐᕙᒪᒃᑯᓐᓂ ᓂᐅᕕᕈᓐᓇᖅᓯᒃᑲᓐᓂᕋᔭᕐᓗᑎᒃ ᐋᓐᓂᐊᕕᒻᒥᒃ ᖃᖓᒃᑯᑐᐃᓐᓇᒃᑯᑦ ᐅᓪᓗᖓᓂ ᐊᑐᕐᑐᐊᕐᓂᐅᑉ  

ᐅᓪᓗᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᑯ. ᑖᓄᓪᑦ ᑲᑎᒪᕕᒻᒧᑦ ᑐᓐᖓᓱᒋᑦ, ᖁᕐᓗᒃᑐᒥᐅᑦ ᐃᓕᓐᓂᒃ 
ᑕᕝᕙᓃᖁᔨᔪᒃᓴᐅᓚᐅᕈᓗᐊᖅᑐᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᖅᐹ, ᑖᒃᑯᐊ ᐊᑐᕐᑐᐊᕐᓂᐅᔪᑦ ᕿᒥᕐᕈᓪᓗᒋᑦ, ᑭᒡᓕᖃᖅᐹᑦ ᐅᕝᕙᓘᓐᓃᑦ 
ᒥᑭᓐᓂᖅᐹᖓᒍᑦ ᐅᕝᕙᓘᓐᓃᑦ ᖁᑦᑎᓐᓂᖅᐹᖓᒍᑦ ᑭᒡᓕᖓ ᐊᑭᖓ ᐱᓕᕆᐊᕆᓇᓱᓪᓗᒍ ᐊᑐᖅᑐᐊᕐᓂᒃᑯᑦ 
ᐊᖏᖅᑕᐅᒐᔭᖏᓐᓂᖓ ᓂᐅᕕᕐᓂᕐᒧᑦ, ᓲᕐᓗ, ᐊᑭᖓ ᐊᑐᕐᓗᒍ ᐊᑐᕐᑐᐊᕐᓂᒃᑯᑦ ᓴᓇᓐᖏᖔᕐᓗᒍ? ᐱᔾᔪᑎᒋᓪᓗᒍ 
ᕿᒥᕐᕈᖅᑲᐅᒐᒪ ᐊᑭᓕᒐᒃᓴᐅᒃᑲᓐᓂᕋᔭᕐᓗᒍ ᓇᓪᓕᐊᑐᐃᓐᓇᖅ ᓇᓖᕌᕈᑎᒃᓴᖅ ᐱᓇᓱᐊᖅᑕᐅᒐᔭᕐᓂᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐱᑯ. 
 
ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓄᑦ ᐊᐅᓚᑦᓯᒋᐅᖅᓴᓂᖅ ᐊᑐᖅᑕᐅᖃᑦᑕᕐᒪᑦ 
ᓯᕗᒧᐊᒃᑎᑦᑎᔭᕌᖓᑦᑕ ᐊᒥᓲᓂᐅᔪᓂᒃ ᑖᒃᑯᐊ ᓯᕗᒧᐊᒃᑎᑕᐅᖃᑦᑕᖅᑐᑦ ᑲᑎᒪᕕᒻᒧᑦ ᐅᓪᓗᒥ ᐊᑭᑐᔫᑎᑦ 
ᓇᓚᐅᑦᑖᖅᑕᐅᓯᒪᔪᑦ 2003 – 2004-ᒧᑦ. 
 
ᖃᖓᑐᐃᓐᓇᒃᑯᑦ ᓯᕗᒧᐊᒍᑎᖃᕈᓐᓇᕋᕕᑦ ᐊᑐᖅᑐᐊᕐᓂᕐᒧᑦ ᐊᖏᖃᑎᒌᒍᑎᒥᒃ, ᐊᑭᓕᖅᑕᐅᔭᕆᐊᖃᖅᑐᖃᕐᓗᓂ 
ᑕᒪᔅᓱᒧᖓ ᐱᔾᔪᑎᒋᓪᓗᒍ ᐊᓯᖏᑦ ᑲᑐᔾᔨᖃᑎᒌᖑᔪᑦ ᐊᑭᓕᒐᒃᓴᓕᐅᕐᒪᑕ. ᑕᒪᓐᓇ ᐱᓕᕆᐊᖃᕐᓂᕐᒧᑦ 
ᐊᑭᓕᕆᐊᖃᕐᒪᑦ, ᓂᕆᐅᒃᑐᒍᑦ ᑕᒪᓐᓇ ᐱᔾᔪᑎᐅᒐᔭᕐᓗᓂ ᐊᑐᖅᑐᐊᕐᓂᕐᒧᑦ ᐊᖏᖃᑎᒌᒍᑎᒥᒃ 
ᐋᔩᖃᑎᒌᓕᑕᐃᓐᓇᖅᐸᑕ ᐊᒻᒪᓗ ᑭᖑᓪᓕᖅᐹᖅᓯᐅᕈᑕᐅᓕᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᑯ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ ᕿᑭᖅᑕᓂ ᐋᓐᓂᐊᕕᒻᒧᑦ, $50 ᒥᓕᐊᓐᓄᑦ ᖃᓂᐸᓗᒃᑑᒻᒪᑦ. ᓂᕆᐅᒃᐲᑦ, ᐊᒻᒪᓗ 
ᖃᐅᔨᒪᓪᓗᖓ ᑮᓇᐅᔭᓕᐅᕋᓱᐊᖏᑦᑐᓯ, ᓯᕗᓂᒃᓴᑦᑎᓐᓂᒃ ᑕᑯᔪᓐᓇᖏᓐᓇᑦᑕ, ᐊᒻᒪᓗ ᐱᖃᓐᓇᕆᔭᕋ 
ᓇᓚᐅᑦᑕᐃᔨᕕᓂᖅ ᖃᓄᐃᒍᒫᕐᓂᐊᖅᓯᒪᔪᓄᑦ ᑕᒫᓃᒍᓐᓃᕐᒪᑦ ᑕᐃᒪᐃᒻᒪᑦ ᑐᓐᖓᕕᒋᔪᓐᓇᓐᖏᓚᐃᑦ, ᑭᓯᐊᓂ 
ᐊᑭᓕᒐᒃᓴᖅᑕᖃᐅᕐᓂᐊᕐᒪᑦ ᐊᒻᒪᓗ ᖃᐅᔨᒪᔪᑎᑦ, ᓱᕐᕋᓇᖅᑐᓂᒃ ᐃᓱᒫᓗᓐᓇᖏᑦᑐᓂᓪᓗ ᐄᔭᒐᖃᕆᐊᖃᕐᓂᐊᖅᑐᒍᑦ 
ᐊᒻᒪᓗ ᑕᐃᒪᐃᑦᑐᓅᕐᓂᐊᖏᒃᑯᕕᑦ ᓄᓇᓯᐅᑎᐅᑉ ᓯᕗᓂᐊᓄᐊᓕᕋᔭᕋᕕᑦ. 
 
ᑭᓯᐊᓂ ᑖᓐᓇ $46 ᒥᓕᐊᓐ ᐋᓐᓂᐊᕕᒻᒧᑦ ᓈᒻᒪᒃᑑᕚ ᐊᑭᓕᕆᐊᓕᒃ ᓇᓚᐅᑦᑖᖅᑕᐅᓯᒪᔪᖅ ᐊᒻᒪᓗ ᖃᐅᔨᒪᒐᕕᑦ 
30 ᐳᓴᓐᑎᒧᑦ ᓇᓕᖅᑯᑦᑎᖏᓐᓇᕕᑦ, ᐃᓛᓐᓂᒃᑯᑦ ᐊᑭᑐᔫᑎᑦ ᐱᓇᓱᐊᖅᑕᐅᓚᖓᔪᑦ ᓇᓕᖅᑯᑦᑎᓯᒪᖃᑦᑕᖏᒻᒪᑕ 
20 ᐅᕝᕙᓘᓐᓃᑦ 30 ᐳᓴᓐᑎᒧᑦ. ᑖᓐᓇ ᑮᓇᐅᔭᕐᔪᐊᒻᒪᕆᐊᓘᒻᒪᑦ. 
 
ᑖᓐᓇ ᐊᐱᖅᑯᑎ ᑭᐅᔪᓐᓇᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐱᑯ. 
 
ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᑎᔪᒪᕙᒋᑦ ᐊᒥᓲᓂᖏᑦ 
ᓇᓚᐅᖅᑯᑦᑎᓯᒪᐸᓗᒃᑑᓪᓗᑎᒃ. ᐊᑭᑦᑐᕆᐊᖅᑕᐅᓯᒪᓕᕐᒪᑕ ᐊᒻᒪᓗ ᖁᕝᕙᕆᐊᖅᑕᐅᓯᒪᓪᓗᑎᒃ ᑐᓐᖓᓂᖃᖅᑐᒥᒃ 
ᑲᔪᓰᓐᓇᖅᑐᑦ ᑮᓇᐅᔭᑦ ᐅᖃᐅᓯᐅᓯᒪᔪᑦ ᐱᒋᐊᓕᖅᑎᓪᓗᒍ ᐃᓕᔭᐅᓯᒪᔪᑦ ᑖᒃᑯᐊ ᓯᕗᒧᐊᒃᑎᑕᐅᓯᒪᔪᑦ. 
 
ᓲᕐᓗ, 1997-ᒥ, 1998-ᒥ ᑕᐃᔅᓱᒪᓂᐅᑎᓪᓗᒍ ᐃᓕᔭᐅᓚᐅᕐᑐᖅ ᑲᑎᓕᒫᕐᓗᒍ $25 ᒥᓕᐊᓐᖑᓚᐅᕐᒪᑦ 1997, 
1998 ᐃᒡᓗᓕᐅᕐᓂᕐᒧᑦ ᐊᑭᖓ. ᑕᒫᓂ ᐃᖃᓗᖕᓂᑐᐊᖅ ᖃᐅᔨᒪᒐᑦᑕ ᐃᒡᓗᓕᐅᕐᓂᕐᒧᑦ ᐊᑭᖏᑦ  

ᐊᑭᑦᑐᕆᐊᖅᓯᒪᓕᕐᒪᑕ $120 ᒥᓕᐊᓐᒥᑦ ᐃᓯᒐᒃ ᐆᒃᑑᑎᒋᓪᓗᒍ ᐃᓗᐊ. $175 ᐃᓯᒐᒃ ᐃᓗᐊᑕ ᐆᒃᑑᑎᒍᓪᓗᒍ. 
ᑕᐃᒪᐃᒻᒪᑦ ᑖᒃᑯᐊ ᐱᕈᖅᑎᑦᑕᕆᐊᖃᓚᐅᕋᑦᑎᒍᑦ ᐸᕐᓇᒃᓯᒪᓂᐅᔪᑦ ᐃᓗᐊᓂ. ᐃᓕᓐᓂᒃ ᐱᖁᔨᕗᒍᑦ ᐃᒃᓯᕙᐅᑖᖅ, 
$50 ᒥᓕᐊᓐ ᐊᒥᓲᓂᖓ ᐃᓚᓕᐅᑎᓯᒪᕗᑦ ᐸᕐᓇᒃᓯᒪᓂᐅᔪᓄᑦ ᑖᒃᑯᐊ ᐅᖃᐅᓯᕆᕋᑖᖅᑕᕗᑦ ᐊᒻᒪᓗ 
ᓇᓚᐅᑦᑎᖅᑯᑎᔪᒥᒃ ᐊᑭᖃᕋᔭᕐᒪᑕ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᑕᐃᒪᐃᓕᖃᑦᑕᕐᒪᑕ ᓴᓇᔪᖃᖅᑎᓪᓗᒍ ᐊᒻᒪᓗ ᐊᓯᖏᑦ, ᑖᒃᑯᐊ ᑭᒡᓕᖏᑕ ᓯᓚᑎᐊᓂ, 
ᐊᒥᓲᓂᖓᑕ ᓯᓚᑖᒍᑦ ᑮᓇᐅᔭᑦ ᐊᑐᖅᑐᒃᓴᓕᕆᐊᓯᒪᔭᒃᑯᑦ ᐊᒻᒪᓗ ᑖᒃᑯᐊ ᐋᖅᑭᒃᓯᒪᕙᕗᑦ ᐱᔾᔪᑎᒃᑯᑦ ᒪᓕᓪᓗᒍ 
ᐊᒥᓲᓂᖏᑦ ᐅᖃᖅᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᑯ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓘᑉ ᓱᓇᒃᑯᑖᖏᓐᓂᒃ ᐊᒻᒪᓗ ᐱᖁᑎᓂᒃ ᐱᖃᕋᕕᑦ 1.1 ᐊᒻᒪ 
ᐊᕐᕌᒎᓂᐊᖅᑐᓂᑦ 5.7. ᑕᒪᒃᑯᐊ ᐊᑐᖅᑕᐅᕙᑦᑐᑦ ᐊᓯᔾᔨᖅᐸᓪᓕᐊᒻᒪᑕ ᐊᒻᒪ ᐱᔨᑦᓯᕐᓂᑦ ᐊᖏᓕᕇᓐᓂᖏᑦ 
ᓇᓗᓇᐃᖅᑲᐅᔭᑎᑦ ᐅᐊᑦᑎᐊᕈ ᐃᓪᓗᑖᖅᑎᑦᑎᓂᐊᕋᕕᑦ, ᑕᒪᓐᓇ ᐊᑭᓪᓚᑦᑖᖑᕚ ᐃᓪᓗᒥᐅᑕᓄᑦ ᑕᐃᒃᑯᓄᖓ 
ᐃᓪᓗᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 
 
ᒥᓂᔅᑕ ᐃᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖᖅ, ᓱᓕᕗᖅ ᐅᖃᐅᓯᖓ, ᐃᓚᖓᑦ ᐃᓱᒫᓘᑎᒋᔭᑦᑕ ᒫᓐᓇᐅᔪᖅ 
ᐆᑦᑑᑎᒋᓗᒍ, ᑕᐃᓐᓇ ᐃᓕᓐᓂᐊᖅᑎᓄᑦ ᓇᔪᕐᕕᒥᓂᖅ, ᐱᔪᓐᓇᖏᓐᓇᑦᑕ ᑕᐃᒃᑯᓂᖓ ᓈᒻᒪᑦᑐᓂᑦ ᐱᓚᑦᑐᐃᕕᓐᓂᑦ 
ᐃᓪᓕᕐᓂᑦ, ᑕᒪᒃᑯᐊ ᑲᐃᓪᓗᐊᕈᑏᑦ ᐃᓪᓖᑦ ᐊᓯᖏᓪᓗ ᐱᔾᔪᑎᒋᓪᓗᒍ ᓱᓪᓗᑯᑖᖏᑦ ᓈᒻᒪᖏᒻᒪᑕ ᓂᕈᑭᓗᐊᕐᒪᑕ 
ᑕᐃᑲᓂ ᐅᑭᕕᑐᖃᕐᒥᑦ. 
 
ᑕᐃᒪᐃᒻᒪᑦ, ᐃᓪᓗᓕᐅᕐᓂᐊᕈᔅᓯ ᓄᑖᕐᒥᑦ ᐋᖅᑮᒋᐊᖅᓯᓐᓈᕆᐊᖃᕋᔭᖅᐳᓯ, ᑕᒪᒃᑯᐊ ᐊᑐᖅᑐᑦ ᐊᒻᒪ ᐱᐅᓂᖅᐹᓂᒃ 
ᐋᓐᓂᐊᓯᐅᖅᑎᓕᕆᔾᔪᑎᖃᕐᓗᑎᒃ. ᐊᑭᖏᑦ ᐊᑭᑦᑐᖅᐸᓪᓕᐊᖏᓐᓇᕐᒪᑕ. 
 
ᐅᖃᐅᓯᒋᐊᕈᒪᕙᒋᑦ ᒫᓐᓇ, ᐃᒃᓯᕙᐅᑖᖅ, 2002-ᖑᒻᒪᑦ. ᐊᒻᒪ 2003-ᕈᕇᓛᓕᕆᓪᓗᓂ. ᑕᐃᓐᓇ ᐋᓐᓂᐊᕕᒃ 
ᐊᑐᐃᓐᓇᐅᓕᖅᐸᑦ ᐃᓯᖅᑕᐅᔪᓐᓇᓕᕐᓗᓂ , ᐊᒻᒪ ᐃᓗᓕᔅᓴᖏᑦ ᒪᕐᕉᓐᓂᒃ ᐱᖓᓱᓂᓪᓘᓐᓃᑦ ᐊᕐᕌᒍᓂᑦ, ᑕᒪᒃᑯᐊ 
ᐃᓱᒪᒋᒋᐊᖃᕐᒥᒻᒪᑕ ᐊᑭᑦᑐᖅᐸᓪᓕᐊᔪᑦ ᐊᓯᖏᓪᓗ ᐊᒻᒪ ᓇᓚᐅᑦᑖᕐᓗᑕ ᓯᕗᕐᖓᒍᑦ ᑕᒪᒃᑯᐊ 
ᐊᑭᒋᒐᔭᓐᖑᐊᖅᑕᖏᓐᓂᑦ. 
 
ᑕᒪᑐᒥᖓ ᖃᐅᔨᓴᓕᕈᔅᓯ, ᓇᓚᐅᑦᑖᖅᑕᐅᓂᖏᑦ, ᓴᖅᑮᒻᒪᑕ ᖃᐅᔨᓴᖅᑕᐅᔪᓂᒃ ᐱᑕᖃᕆᐊᖃᖁᔭᐅᔪᓂᑦ ᑕᕝᕙᓂ 
ᐅᖃᐅᓯᕆᔭᑦᑎᓐᓄᑦ. ᑕᐃᒃᑯᐊ ᐊᑭᖏᑦ ᒪᓕᓐᓂᐊᕐᒪᑕ ᐊᑭᑦᑐᖅᐸᓪᓕᐊᔪᓂᑦ. ᐊᒻᒪ ᐊᑭᖏᐅᔪᑦ ᐊᓯᔾᔨᖅᐸᓪᓕᐊᔪᑦ 
ᐊᕐᕌᒎᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑭᐅᔾᔪᑎᑦᑎᐊᕙᒻᒪᕆᐅᕗᖅ. ᓂᕆᐅᒃᑲᔭᕋᒪ ᑭᐅᔭᐅᑦᑎᐊᕆᐊᖓ $55-
ᒥᓕᐊᓕᕆᑎᓪᓗᑕ ᑖᒃᓰᔭᖅᑐᓄᑦ ᐊᑭᓕᖅᓱᖅᑕᐅᔪᓂᒃ ᐋᓐᓂᐊᕕᒻᒨᖅᑲᖅᑐᓂᒃ. 
 
ᐅᖃᖅᑲᐅᒐᒪ ᐅᐊᑦᑎᐊᕈ, ᑲᑉᐱᐊᓱᑦᑐᒻᒪᕆᐳᒐᔭᖅᐳᖓ ᐊᑭᖏᑦ ᑎᑭᓐᓂᖅᐸᑕ 10 ᐅᕝᕙᓘᓐᓃᑦ 15%-ᓄᑦ ᐱᓪᓗᒍ 
$65-ᒥᓕᐊᕌᓕᕇᕐᒪᑕ ᐊᑭᐅᔪᑦ ᐋᓐᓂᐊᕕᒻᒧᑦ. ᐊᐱᖅᑯᑎᒐᓕ, ᐱᔾᔪᑎᖃᓪᓚᑦᑖᓐᖏᑦᑐᑦᖅ ᐊᑭᑐᔪᓄᑦ ᐊᐱᖅᑯᑎᒐ.  

ᖃᑦᑎᓂᑦ ᒥᓂᔅᑕ ᑮᓇᐅᔭᓂᒃ ᐊᑐᓐᖏᓂᖅᓴᐅᓂᐊᖅᑐᒋᕙ ᐃᓪᓗᒧᑦ ᐊᒻᒪ ᐅᑎᖅᑎᑦᑎᓂᐊᖅᑐᒋᕙ ᑕᕝᕗᖓ 
ᕿᑭᖅᑖᓗᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓇᓗᓇᐃᖅᓯᑦᑎᐊᕈᒪᑐᐃᓐᓇᖅᐳᖓ ᒪᒃᓖᓐᒧᑦ ᐊᒻᒪ 
ᑕᖅᑲᒃᑯᓄᖓᓕᒫᖅ ᑖᓐᓇ ᒐᕙᒪᐅᔪᖅ ᑕᑯᒋᐊᕐᓂᐊᕐᒪᑦ ᐊᑭᖏᓐᓂᑦ ᑖᒃᑯᐊ ᐃᓪᓗᐃᑦ, ᐱᒻᒪᕆᐅᓪᓗᓂ. 
 
ᐊᒻᒪ ᖃᐅᔨᒪᒋᐊᕋᓱᐊᕋᑦ ᑮᓇᐅᔭᕗᑦ ᐊᑐᑦᑎᐊᕈᒪᓪᓗᑎᒃᑯ ᐊᑭᓕᐅᑎᒋᖃᑦᑕᖅᑕᕗᑦ. ᑕᐃᒫᒃ ᐅᖃᓚᐅᖅᑎᓪᓗᖓ, 
ᖃᖓᑐᐃᓐᓇᐅᓐᖏᑦᑐᖅ, ᐃᓪᓗᓕᐅᕐᓂᖅ ᓄᑖᒥᒃ ᑲᖏᖅᖠᓂᕐᒥᐅᒐᓗᐊᖅᐸᑦ ᐅᕝᕙᓘᓐᓃᑦ ᐃᖃᓗᑦᑑᑦᑎᐊᕐᒥᑦ 
ᑕᒫᓃᓘᓐᓃᑦ ᐃᖃᓗᓐᓂᑦ, ᑮᓇᐅᔭᓂᒃ ᐊᑐᓐᖏᓂᖅᓴᐅᒐᓱᐊᕐᓂᖅ ᒐᕙᒪᒃᑯᓐᓄᑦ. 
 
ᐱᔨᑦᓯᖅᑎᐊᕐᓂᖅᓴᒥᑦ ᔾᔪᑎᖃᖅᐳᖅ 2002-ᒥᑦ ᑕᐅᕗᖓᓗ. ᐆᑦᑑᑎᒋᓗᒍ, ᑖᓐᓇ ᐃᓪᓗ ᓴᓇᔭᐅᓚᐅᖅᓯᒪᒻᒪᑦ 
1962-ᖑᑎᓪᓗᒍ ᐃᓄᖏᑦ 1000-ᖑᑎᓪᓗᒋᑦ ᐊᒻᒪ ᕿᑭᖅᑖᓗᒻᒥ 1500-ᖑᑎᓪᓗᒋᑦ. 
 
ᖁᓖᕋᖅᑎᓗᐊᖅᑐᖅ ᐃᓄᒋᐊᓐᓂᖅᓴᐅᓕᕐᒪᑕ ᐅᓪᓗᒥ, ᐃᒃᓯᕙᐅᑖᖅ. ᖃᐅᔨᓚᐅᓐᖏᓚᒍᑦ ᖃᑦᑎᓂᒃ 
ᑮᓇᐅᔭᖅᑐᖏᓐᓂᖅᓴᐅᒐᔭᕐᒪᖔᑦᑕ. ᐅᖃᕈᓐᓇᖅᐳᖓᓕ ᖃᐅᔨᒪᓂᕋᕐᓗᖓ ᐊᑐᓐᖏᓂᖅᓴᐅᒐᔭᕋᑦᑕ ᑮᓇᐅᔭᓂᒃ 
ᑭᓯᐊᓂ ᐊᑭᑦᑐᕆᐊᕋᔭᕆᓪᓗᑎᒃ ᓴᓇᔨᓄᑦ ᐊᑭᓕᐅᑕᐃᑦ ᐊᓯᖏᓐᓄᓪᓗ. ᑕᕝᕙᓂᔅᓴᐃᓐᓇᖅ, ᑲᔪᓯᒋᐊᖅᑎᓪᓗᑕ 
ᐊᕐᕌᒍ 2002, 2005, 2006, ᐱᐅᕚ ᐋᓐᓂᐊᕕᓕᐊᖅᑐᓕᒫᓂᒃ ᐊᐅᓪᓚᑎᑦᑎᖃᑦᑕᕆᐊᖓ? 
 
ᑐᓴᖃᑦᑕᖅᓯᒪᒐᑦᑕ ᒪᓕᒐᓕᐅᖅᑎᓂᑦ ᑕᕝᕙᓂ ᐊᒥᓱᐊᖅᑎᖅ, ᑭᐅᔾᔪᑎᐅᔪᖅ ᐋᒡᒐᐅᒻᒪᑦ. ᑲᒪᒋᔪᓐᓇᕋᓗᐊᕋᑦᑎᒃᑯ 
ᐊᖏᕐᕋᒥᓂᒃ ᖃᓂᓐᓂᖅᓴᐅᓗᑎᒃ ᐊᒻᒪ ᓄᓇᕗᒻᒦᓪᓗᑎᒃ, ᑮᓇᐅᔭᐃᔭᖅᑕᐅᔪᑦ ᓄᓇᕗᒻᒥ ᐱᐅᓂᖅᓴᐅᕗᑦ 
ᖃᓪᓗᓈᓄᑦ ᑮᓇᐅᔭᐃᔭᕐᓂᕐᒥᑦ. ᑭᓲᕙᑦ ᑐᐊᕕᕐᓇᖅᑐᑦ ᑖᒃᑯᓂᖓ ᐃᓪᓗᓕᐅᓵᖁᔨᓂᕐᒧᑦ ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᖃᑦᑕᕋᕕᓐᖓ ᐅᕙᖓ ᑐᓴᕈᒪᔭᖏᓐᓂᑦ. ᑕᐃᒪᐃᒻᒪᑦ, ᐄ, ᐅᖃᖅᑎᓪᓗᖓ 
ᑮᓇᐅᔭᓂᒃ ᐊᑐᓐᖏᓂᖅᓴᐅᓂᐊᕐᓂᕋᖅᑐᖓ, ᒐᕙᒪᒃᑯᓐᓂᑦ ᑕᕝᕙᓂ ᐅᖃᐅᓯᐅᖏᓐᓇᖅᑑᔮᖅᐸᑦᑐᓂ. ᐊᒥᓲᓂᖏᑦ 
ᑮᓇᐅᔭᐃᑦ ᐊᑭᓕᐅᑎᒋᓂᐊᖅᑕᕗᑦ ᐋᓐᓂᐊᕕᒻᒧᑦ ᐃᖃᓗᓐᓂᑦ, ᐅᖃᖅᐸᒻᒪᑲ ᒥᑭᔫᓐᖏᒻᒪᑕ. 
 
ᑕᐃᒪᐃᒻᒪᑦ ᓂᕆᐅᑉᐳᖓ, ᐱᔪᓐᓇᑦᑎᐊᖅᑐᒥᑦ ᒥᓂᔅᑕᖃᕐᕕᖃᕋᔅᓯ, ᐃᓪᓗᓕᐅᖅᑎᓪᓗᓯ ᐊᒻᒪ ᐊᐅᓚᑦᑎᒍᔅᓯ 
ᒪᑕᒃᑯᓂᖓ ᐃᓪᓗᓂᑦ ᑮᓇᐅᔭᓂᒃ ᐊᑐᓐᖏᓂᖅᓴᐅᓂᖅᑕᖃᕐᓂᐊᕐᒪᑦ ᐊᐅᓪᓚᑎᑦᑎᖃᑦᑕᓐᖏᖔᕐᓗᑎᒃ ᖃᓪᓗᓈᓄᑦ 
ᐋᓐᓂᐊᕕᓕᐊᖅᑐᓂᒃ. ᐅᕝᕙᓘᓐᓃᑦ ᑭᓱᒥᑦ ᐱᔾᔪᑎᖃᕋᔭᖅᐸᑦ ᐊᓯᐊᒍᑦ ᐋᓐᓂᐊᕕᓕᐅᕐᓂᕐᒥᑦ? 
 
ᐊᑭᓕᕈᓐᓇᖅᓯᓂᐊᕋᑦᑎᒃᑯ ᓯᕗᓂᔅᓴᖅᑎᓐᓂᑦ. ᐃᓪᓗᕐᔪᐊᓕᐅᕈᓐᓇᕋᔅᓯ ᑭᓯᐊᓂ ᑮᓇᐅᔭᖃᕈᓐᓇᕋᔭᕋᑦᑕᓗ 
ᐊᐅᓚᓪᓗᑎᒃᑯ ᐅᕝᕙᓘᓐᓃᑦ ᖃᖓᑕᓲᒃᑯᑦ ᑎᑭᖃᑦᑕᕐᓂᐊᖅᐸᑦ ᑕᒪᐅᖓ ᐸᐃᑉᐹᖅᑖᓕᕐᓗᑎᒃ ᒪᓐᑐᕆᐊᒨᕈᑎᔅᓴᒥᑦ 
ᐋᑐᕚᒧᓪᓘᓐᓃᑦ. 
 
ᑭᐅᔾᔪᑏᑦ ᐅᕙᓐᓅᕋᓱᐊᕋᒃᑯ, ᐄ, ᑖᓐᓇ ᐃᓪᓗ ᐊᐅᓚᓂᖃᕐᕕᐳᔪᓐᓇᕐᓂᐊᕐᒪᑦ ᐊᒥᓱᑦ ᐃᓄᐃᑦ ᖃᓪᓗᓈᓄᑦ  

ᐊᐅᓪᓚᖅᑎᑕᐅᖃᑦᑕᖁᓇᒋᑦ. ᑕᒪᓐᓇ ᓱᓕᕚ, ᒥᓂᔅᑖ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ, ᒥᓂᔅᑕ ᐲᑰ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᔅᓯᕙᐅᑖᖅ, ᖃᐅᔨᓚᐅᖅᑐᒍᑦ ᐊᒻᒪᓗ ᕿᒥᕐᕈᓪᓗᖏᑦ 
ᐊᑭᒋᒐᔭᖅᑕᖏᑦ ᐃᓚᐃᓐᓇᖏᑦ ᐱᓐᖐᓐᓇᕈᓐᓇᑦᑐᑎᒃ ᐊᒻᒪᓗ ᖃᑦᑏᓐᓇᐅᓂᖅᓴᓂᒃ ᐊᒻᒪᓗ ᐅᖃᕈᒪᓪᓗᖓᓗ 
ᑕᒪᓐᓇ ᐱᓕᕆᐊᓪᓚᕆᓐᖏᑦᑐᖅ ᐅᕝᕙᓘᓐᓃᑦ ᐱᓕᕆᑎᑦᑎᑲᓐᓂᕋᓱᐊᕐᓂᕐᒥᑦ. 
 
ᑭᓯᐊᓂᓕ, ᐃᓗᐊᓂ ᐊᕐᕌᒍᑕᒫᕐᓄ ᐊᒥᓱᕈᕆᐊᖃᖅᑐᓄᑦ ᐊᒻᒪᓗ ᐊᐅᓪᓚᔾᔪᑎᐅᒐᔭᖅᑐᓂᒃ ᒥᐊᓂ, ᓂᕆᐅᓇᕋᔭᖅᑐᖅ 
ᑕᒫᓂ $12-ᒥᓕᐊᓂᒃ ᐊᕐᕌᒍᑕᒫᕐᒪᑦ ᐊᒥᓱᕈᕆᐊᕋᔭᖅᑐᑦ ᑕᒪᒃᑯᓂᖓᓕᒫᖅ ᐃᓪᓗᖁᑎᐅᔪᓄᑦ. 
 
ᐅᖃᖅᑲᐅᒻᒥᔪᒍᑦ ᐃᔅᓯᕙᐅᑖᖅ ᐊᒥᓲᓂᖏᑦ ᐊᕐᕌᒍᑕᒫᕐᒧᑦ ᐊᒻᒪᓗ ᖃᑦᑏᓐᓇᕈᕆᐊᖃᕐᓂᖏᓐᓂᑦ ᑕᒫᓂᖃᐃ $11.6-
ᒥᓕᐊᓂᑦ ᑕᒫᓂᖃᐃ $4.4-ᒥᓕᐊᓃᒃᑲᔭᖅᑐᑦ ᑲᖏᖅᖠᓂᕐᒥᑦ, ᑕᒫᓃᑦᑐᐅᖃᐃᑦ ᐃᖃᓗᑦᑑᑦᑎᐊᕐᒥ, ᐊᒻᒪᓗ 
ᐊᓯᖏᓐᓂ ᑎᑎᕋᖅᓯᒪᔪᓂᒃ ᐃᖃᓗᓐᓂ ᐱᔨᑦᑎᕋᐅᑎᖃᖅᑐᓪᓗᒋᑦ ᐅᓪᓗᒥᐅᓕᖅᑐᖅ ᐊᑐᐃᓐᓇᐅᔪᑦ ᓄᑖᖑᔪᑦ 
ᐃᓪᓗᖁᑎᐅᔪᑦ ᑲᑎᒃᑲᔭᖅᑐᑦ ᐊᑐᓐᖏᓐᓂᖅᓴᐅᓗᑎᒃ 11.6-ᓂᒃ. ᑕᒫᓂ ᓂᕆᐅᑦᑐᒍᑦ ᐊᑐᖅᑕᐅᒐᔭᓐᖑᐊᖅᑐᑦ 
ᐲᖅᓯᔨᐅᓚᐅᖅᑎᓐᓇᒋᑦ $1-ᒥᓕᐊᓂᒃ ᐊᑐᓐᖏᓂᖅᓴᐅᒐᔭᓐᖑᐊᖅᑐᑦ, ᑕᒪᒃᑯᐊ ᐅᓕᖃᐅᓯᕆᔭᕗᑦ 
ᐊᒥᓱᕈᑎᑦᑎᑎᑐᐃᓐᓇᓂᐅᖅᓴᐅᔪᑦ. 
 
ᐅᖃᕈᒪᓪᓗᖓ ᐃᔅᓯᕙᐅᑖ ᑕᒪᒃᑯᐊ ᐱᐅᔪᑦ ᐊᒥᓲᓂᖏᑦ ᐊᒻᒪᓗ ᒪᒃᓖᓐ ᐅᖃᖅᑲᐅᔪᖅ 
ᖃᓄᐃᒋᐊᖅᑕᐅᒍᓐᓇᓂᖅᑕᐅᔪᑦ ᐋᓐᓂᐊᕕᓕᐊᖅᐸᑦᑐᓄᑦ. ᐱᔨᑦᑎᕋᐅᑎᑕᖃᒃᑲᓐᓂᕆᐊᓕᒃ ᑕᒫᓂ, ᒫᓐᓇ 
ᑕᐃᒪᐃᒃᑲᑦᑕ ᐊᖏᕐᕋᑎᓐᓂ ᖃᒪᓂᑦᑐᐊᕐᒥ, ᒪᑐᐃᖅᓯᓯᒪᔪᒍᑦ ᐃᓐᓇᕐᓄᑦ ᐋᓐᓂᐊᕕᓕᐅᕐᕕᐅᔪᓐᓇᖅᑐᓂᒃ ᑕᐃᒫ 
ᐃᓐᓇᐃᑦ ᖃᒪᓂᑦᑎᐊᕐᒥ ᐊᐅᓪᓚᖅᑎᑕᐅᒋᐊᖃᕐᓂᐊᖏᒻᒪᑕ ᐊᖏᕐᕋᖓᓐᓂ. 
 
ᐊᒻᒪᓗ ᑕᐃᒪᐃᒍᒫᓐᓂᐊᖅᑐᑎᓪᓗ ᐃᔅᓯᕙᐅᑖᖅ ᐊᕕᑦᑐᖅᓯᒪᔪᓂᒃ ᐋᓐᓂᐊᕕᓕᐊᕐᕕᓐᓂᒃ. ᐱᑕᖃᖅᑐᓂ ᐃᖃᓗᓐᓂ, 
ᑲᖏᖅᖠᓂᕐᒥᑦ ᐃᖃᓗᑦ̀ᑑᑦᑎᐊᕐᒥᓪᓗ, ᐃᑲᔪᕐᓂᖃᕐᖓᑕ ᐋᓐᓂᐊᕕᓕᐊᖅᐸᑦᑐᓂᒃ ᖃᓂᓐᓂᖅᓴᐅᓲᖑᒻᒪᑕ 
ᐊᖏᕐᕋᖏᓐᓄᑦ. ᐊᒻᒪᓗ ᑕᒪᓐᓇ ᑮᓇᐅᔭᓂᒃ ᐊᑐᓐᖏᓂᖅᓴᐅᖃᑦᑕᕋᔭᖅᑐᑕ ᐱᐅᓂᖅᓴᐅᓪᓗᓂ ᑭᓯᐊᓂᓕ 
ᖃᐅᔨᒪᓪᓗᑕᑦᑕᐅ ᐊᑭᖏᑦ ᐊᑐᖅᑕᐅᓐᖏᓂᖅᓴᐃᓪᓗ ᐱᓯᒪᔭᐅᒍᓐᓇᖅᑐᑎᒃ ᒐᕙᒪᒃᑯᓐᓄ. ᖁᔭᓐᓇᒦ ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑰ, ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ ᐃᔅᓯᕙᐅᑕᖅ. ᐱᒋᐊᕈᑕᐅᔪᓄᑦ ᓇᓗᓇᓐᖏᑦᑐᖅ ᖃᓄᐃᓐᓂᖏᓐᓂ ᐃᑉᐱᒋᔭᖏᓐᓂ ᐊᓯᔩᓲᑦ. 
ᓄᑖᕐᓂᑦ ᓴᓇᔪᖃᕐᓂᐊᖅᑐᑦ, ᑕᒪᓐᓇ ᐱᔭᕆᐊᑭᑦᑐᖅ, ᑕᒪᒃᑯᐊ ᐃᖅᑲᓇᐃᔭᖅᑏᑦ ᐊᒻᒪᓗ ᓄᓇᓕᓐᓂᒃ ᓄᓇᕗᒻᒥ 
ᐱᓕᕆᔨᒻᒪᕆᓐᓂᒃ ᐱᑕᖃᕐᖓ ᐊᒻᒪᓗ ᐃᓄᓐᓂᒃ ᐃᖅᑲᓇᐃᔮᑦᑖᕈᓐᓇᖅᑐᑎᒃ ᖃᓄᐃᑦᑐᑐᐃᓐᓇᕐᓄᑦ ᐃᖅᑲᓇᐃᔮᕐᓄᑦ. 
 
ᖃᑦᑎᓂᒃ ᐃᖃᓗᓐᓅᑎᑦᑎᒋᐊᖃᖅᑐᒋᕕᑦ ᐃᓄᓐᓂᒃ ᐃᖅᑲᓇᐃᔭᕋᔭᖅᑐᓂᒃ ᐊᐅᓚᑦᑎᒐᔭᖅᑐᓂᒃ? ᖁᔭᓐᓇᒦᒃ 
ᐃᔅᓯᕙᐅᑖᖅ 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ, ᒥᓂᔅᑕ ᐲᑰ. 

ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᔅᓯᕙᐅᑖᖅ, ᐊᕐᕌᒍᓂᒃ ᐱᖓᓱᓂᒃ ᐊᓂᒍᖅᑐᓂᒃ, 
ᖃᑦᑏᓐᓇᓪᓚᕆᐅᒻᒪᑕ ᑕᒪᒃᑯᐊ ᐋᓐᓂᐊᓲᖅᑏᑦ ᑲᓇᑕᒥᓕᒫᒥ ᐱᓗᐊᖅᑐᓂ ᐋᓐᓂᐊᓲᖅᑎᓂᒃ. 
 
ᑕᖅᑭᒐᓚᐃᑦ ᐊᓂᒍᖅᓯᒪᓕᖅᑎᓪᓗᒋᑦ ᑕᒪᒃᑯᐊ ᖃᐅᔨᓯᒪᔭᕗᑦ ᓴᖅᑭᖃᑦᑕᖅᑐᑦ ᐊᑲᐅᓐᖏᓕᐅᕈᑎᐅᔪᑦ ᑕᐃᑲᓂ 
ᓯᑖᓐᑕ ᐋᓐᓂᐊᕕᖓᓐᓂ ᔨᐊᓗᓇᐃᒥ ᐊᑲᐅᓐᖏᓕᐅᕈᑎᖃᖃᑦᑕᖅᓯᒪᔪᑦ ᒪᑐᔭᐅᓯᒪᓂᖓᓐᓂ ᐃᓚᖓ ᐊᓯᖏᓐᓂᓪᓗ. 
 
ᓄᓇᕗᒻᒥ ᐋᖅᑭᔅᓯᒪᔪᑦ ᐃᖅᑲᓇᐃᔮᕐᓂᑦ; ᑕᒪᒃᑯᓂᖓ ᐋᖅᑭᔅᓯᓯᒪᔪᒍᑦ. ᑲᑎᒪᔨᐅᓪᓗᑕ ᖃᐅᔨᒪᔪᒍᑦ, ᒪᕐᕉᓐᓂᒃ 
ᐊᕐᕌᒎᓐᓂᒃ ᐊᓂᒍᖅᑑᓐᓂᒃ ᓴᖅᑮᓚᐅᖅᓯᒪᔪᒍ ᓇᐅᔭᖅ ᐅᓂᒃᑳᕐᒥᑦ, ᐅᖃᐅᓯᖃᖅᑐᓂᒃ ᐃᖅᑲᓇᐃᔭᖅᑎᑦᑎᓂᕐᒥᑦ 
ᐊᒻᒪᓗ ᐱᓯᒪᑦᑎᓂᒥᑦ ᐊᒻᒪᓗ ᐃᑲᔪᖅᑐᐃᓂᕐᒥᑦ ᒪᓕᒐᓕᐅᖅᑎᐅᖃᑎᑦᑎᓐ, ᒫᓐᓇ ᑎᒍᒥᐊᓕᖅᑐᒍᑦ ᐊᒻᒪᓗ 
ᐊᓐᓂᐊᖅᑐᓕᕆᓂᕐᒧᑦ ᐃᓐᓂᐊᕈᑎᑕᖃᓕᖅᑐᓂ. ᐊᒻᒪᓗ ᒫᓐᓇ ᐋᖅᑭᔅᓯᒪᓕᖅᑐᒍᑦ, ᐃᓚᖏᓪᓗ ᐃᖅᑲᓇᐃᔭᖅᑐᑎᒃ 
ᐱᐅᓂᖅᐹᖑᖃᑕᐅᓂᐊᖅᑐᑎᓪᓗ ᑕᒪᒃᑯᐊ. 
 
ᐃᓚᖓᑦᑕᐅ ᐃᓱᒫᓘᑎᒋᔭᐅᔪᖅ ᐅᖃᐅᓯᐅᖅᑲᐅᒻᒥᔪᖅ ᑲᑎᒪᔨᒧᑦ ᐊᒻᒪᓗ ᐃᓄᓐᓄᑦ ᑕᒪᒃᑯᐊ ᖃᓄᖅ 
ᐃᖅᑲᓇᐃᔭᖅᑎᖃᕐᓂᐊᖅᑲᑦ ᓄᑖᕐᒥ ᐋᓐᓂᐊᕕᒻᒥ. 
 
ᐃᔅᓯᕙᐅᑕᖅ, ᐱᒻᒪᕆᐅᓂᐊᖅᑐᖅ ᑕᒪᒃᑯᐊ ᓇᓗᓇᐃᖅᑕᐅᓯᒪᑦᑎᐊᐊᖃᖅᑐᑎᒃ ᐱᔭᕆᐊᑭᓐᓂᖅᓴᐅᒐᔭᕐᖓᑦ 
ᐃᖅᑲᓇᐃᔭᖅᑎᖃᕐᓗᓂ ᐋᓐᓂᐊᕕᒻᒥ ᐱᔭᕆᐊᑭᓐᓂᖅᓴᐅᔭᖅᑐᓕᓐᓂ ᐃᖅᑲᓇᐃᔭᖅᑎᖃᕋᓱᐊᕐᓗᓂ 
ᐋᓐᓂᐊᕕᑐᐃᓐᓇᕐᒥᑦ ᓄᓇᓕᓐᓂᒃ. ᓚᐃᓴᔅᓯᑖᖅᑎᑦᑎᓇᓱᐊᖅᑎᓪᓗᑕ ᐋᓐᓂᐊᓲᖅᑎᓄᑦ ᑭᒃᑯᓐᓂ ᑲᒪᒋᔭᐅᒐᔭᖅᑐᑦ, 
ᑭᒃᑯᓐᓂ ᖃᐅᔨᓴᖅᑕᐅᖃᑦᑕᕋᔭᖅᑲᑦ, ᑭᒃᑯᑦ ᐃᖅᑲᓇᐃᔭᖅᑎᐅᒐᔭᖅᑐᑦ ᖃᐅᔨᓴᕐᕕᒻᒥ, ᑕᒪᒃᑯᐊᒐᓚᐅᒻᒪᑕ ᓄᓇᓕᓐᓂᒃ 
ᐋᓐᓂᐊᕕᖏᓐᓂ, ᑕᒪᒃᑯᐊ ᖃᐅᔨᒪᔨᑕᐅᓂᐊᖓᑕ ᐱᓕᕆᔪᓐᓇᕆᐊᖃᖅᑐᑎᓪᓗ ᐃᖅᑲᓇᐃᔭᖅᑎᑖᕋᓱᐊᖅᑐᓂᒃ 
ᐱᔭᕆᐊᑐᒻᒪᑦ. 
 
ᐋᓐᓂᐊᕕᒻᒥ ᐋᓐᓂᐊᓲᖅᑎᐅᓂᐊᖅᑐᒃ ᐱᔭᕆᐊᑭᓐᓂᖅᓴᐅᔪᖅ ᐃᖅᑲᓇᐃᔭᖅᑎᑖᕋᓱᐊᖅᑐᓂ ᐊᔾᔨᒋᓐᖏᑕᖏᓐᓂ 
ᐱᔪᓐᓇᕐᓂᖃᕐᖓᑕ. ᑕᒪᓐᓇᓕ ᐊᑲᐅᓐᖏᓕᐅᕈᑎᐊᓘᓗᐊᓐᖏᑦᑐᖅ. ᖁᔭᓐᓇᒥᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑰ, ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ ᐃᔅᓯᕙᐅᑕᖅ. ᐱᓕᕆᑦᑎᐊᖅᓯᒪᔪᓂᑦ ᐲᑯ ᐊᒻᒪᓗ ᖁᔭᒋᔭᕆᐊᖃᖅᑕᑎᑦ ᑕᒪᒃᑯᐊ 
ᐃᖅᑲᓇᐃᔭᖅᑏᓇᑎᑦᑎᓇᓱᐊᕐᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᑖᕐᓂᕐᒧᑦ ᓄᓇᕗᒻᒥ. ᐊᐃᑉᐸᖓᓐᓃᕐᐸᓪᓚᐃᔪᓂᒃ 
ᐱᑕᖃᓐᖏᑦᑎᐊᒻᒪᕆᑦᑐᓂᓪᓕ ᐱᖓᓱᓂᒃ ᐊᕕᑦᑐᖅᓯᒪᔪᓂᒃ ᐱᓕᕆᐊᕆᔭᕆᐊᖃᖅᑕᕐᓂᑦ. ᑭᐊᓂᓕ ᑭᐅᔪᓐᓇᖅᑭᐅ 
ᐊᐱᖅᑯᓯᕆᔭᕋ. ᖃᓄᑎᒋ ᐃᓄᓐᓂᒃ ᐃᖅᑲᓇᐃᔭᖅᑎᑖᕆᐊᖃᕋᔭᖅᑭᑕ ᐋᓐᓂᐊᕕᔅᓴᒥ? ᖁᔭᓐᓇᒦᒃ. ᐃᔅᓯᕙᐅᑕᖅ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓱᒪᒋᕋᑖᖅᑕᕋ ᑭᐅᔾᔪᑎᑦᓯᐊᕙᖕᒧ ᑕᐸᐃᖅᓯᒪᓗᐊᒧ 
ᑕᐸᐃᓂᐊᕐᑐᕆᕋᑖᕋᓗᐊᕋᒃᑯ ᑭᓯᐊᓂ ᑕᐃᒪᐃᒐᓂ. 
 
ᐱᓯᒪᖏᑕᒃᑲ ᖃᑦᓯᐅᓂᖏᓄ ᐃᓗᐊᓂ ᐃᓚᒋᓕᐅᑎᓯᒪᔪᐃᑦ ᐃᖃᓇᐃᔮᑦᓴ ᐊᖅᕌᒍᒧ. ᑕᐃᒪᐃᒻᒪ ᐃᓚᒋᔭᐅᔪᖅ 
ᐱᓕᕆᕙᓪᓕᐊᔭᑦᑎᖕᓂ ᒫᓐᓇᐅᔪᖅ, ᐃᑦᓯᕙᐅᑕ, ᑭᓯᐊᓂᑦᑕᐅᖅ ᐱᓕᐅᑎᒋᓂᐊᕐᑕᕗ ᑐᑭᓯᒍᑎᐅᔪᐃᑦ ᑲᑎᒪᔨᓄ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᒪᒃᓖᓐ. 

ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐅᖃᖃᐅᑦᓱᖓᑦᑕᐅᖅ, ᐃᒻᒪᖃ ᐃᓚᓐᓇᕆᓯᒪᔭᕋ ᓈᔅᑐᑖᒪᔅ ᑕᒡᒐᐅᓂᖅᐸᑦ ᓱᓕ, 
ᓇᓗᓇᔾᔭᖏᒻᒥᔪᖅ ᖃᓄᐃᓂᕆᔭᓇᕐᑕᓐᓂᐅᕕᑦ ᑭᒡᒍᖅᑐᐃᓇᔭᕐᒥᔪᖅ ᐃᓕᑦᓯᖕᓄ ᐃᖃᓇᐃᔭᖅᑎᓄ ᐃᒪᐃᓐᓇᔭᕐᓱᓯ 
ᑲᔪᓯᓂᖃᓯᕐᕈᓐᓇᓗᑎ ᑕᒪᓐᓇ ᐱᒻᒪᕆᐅᔪᖅ ᐋᓐᓂᐊᖅᕕᑦᓴᐅᔪᖅ ᓄᓇᕗᒧ. 
 
ᒥᑕᐅᑎᒋᒍᒪᔾᔭᑐᐃᓐᓇᔾᔭᖏᑦᑕᕋ ᑕᒪᓐᓇ ᑭᓯᒥ, ᖃᓄᐃᓕᒐᓱᐊᓂᕆᔭᕋᓕ ᑕᕝᕙᓂ, ᒥᓂᔅᑖ, ᐃᒪᐃᒻᒪ ᐃᒻᒪᖃ 
ᐱᓕᑦᓯᖃᓐᓂᕈᕕ ᐃᓚᒋᐊᕈᑎᓂ 40ᓂ ᐅᕝᕙᓄ 50ᓂ ᐃᓄᖕᓂ ᑕᕝᕗᖓ, ᖃᓪᓗᓈᓃᖔᖅᓯᒪᔪᓂ, ᖃᐅᔨᒪᓕᑕᖅᓂ 
ᐅᕝᕙᓗ ᑭᓱᑐᐃᓐᓇᖅᓂ, ᐊᖏᓛᖅᓕ ᐃᓱᒪᒋᔭᕗᖕᓂ ᒫᓐᓇᐅᔪᖅ ᐃᖃᓗᖕᓂ ᐊᒻᒪ ᐊᓯᖏᓐᓂ ᓄᓇᓕᐅᔪᓂ 
ᐃᒪᐃᑦᑐᓪᓗᑎ ᐃᓪᓗᐃᑦ. 
 
ᑕᐃᒪᐃᒧ ᐃᒪᐃᑦᓱᑕ ᓴᓇᕙᓪᓕᐊᑦᓱᑕ ᑖᑦᓱᒥᖓ ᑕᑯᒥᓇᖅᑐᒥ ᐋᓐᓂᐊᖅᕕᑦᓴᒥ ᐊᒻᒪ ᐱᓕᑦᓯᓂᐊᕐᓱᑕᓗ 
ᐃᖃᓇᐃᔭᖅᑎᑦᓴᖏᓐᓂ. ᑕᐃᒪᐃᒧ ᐃᖃᓇᐃᔮᑦᓴᐃᓗ ᓴᕿᐸᑦᓱᑎ ᑭᓯᐊᓂ ᐃᓪᓗᓴᖃᑎᑕᐅᒐᑎᓪᓗ. ᐊᒻᒪ 
ᑲᑎᒪᔨᐅᖃᑎᒐ, ᑐᑐ, ᐅᖃᐅᓯᖃᖃᐅᑦᓱᓂᑦᑕᐅᖅ ᐊᓯᐊᓂ ᐃᓱᒫᓘᑎᒥ ᐃᓗᐊᓂ ᑐᔪᒥᕕᐅᕙᑦᑐᐃᑦ 
ᐊᓯᒋᓴᐅᑦᓱᓂᑦᑕᐅᖅ ᐅᖃᐅᓯᕆᔭᓂ. 
 
ᖃᐅᔨᒪᒐᓗᐊᕐᑐᖓ ᐱᓕᕆᔪᐹᓘᕙᒃᑲᓗᐊᕐᑐᑎᑦᑕᐅᖅ ᐊᒻᒪ ᐱᓕᕆᕖᖓᐸᑦᓱᑎᓪᓗ ᐱᓕᕆᕕᒋᔭᖅᓂᐅᕕᑦ 
ᖃᐅᔨᒪᓇᓱᐊᕐᓱᑎ ᐱᑦᑕᓯᐊᕋᓗᐊᕐᒪᖔᑕ. ᐃᓱᒪᒋᓚᐅᕐᓯᒪᖏᓚᐃᑦ ᐃᓱᒪᒋᔭᐅᕙᑦᑐ ᐱᓕᑕᐅᓂᐊᕐᓗᑎ ᐃᖃᓇᐃᔭᖅᑏᑦ 
ᐃᓪᓗᑦᓴᒫᖏᓐᓄ ᑖᒃᑯᓄᖓ ᐃᖃᓇᐃᔭᖅᑎᓄ ᐃᖃᓇᐃᔭᖅᑎᑖᕆᓂᐊᖅᑕᓐᓅᕕᑦ? ᐃᒻᒪᖃ ᐱᑕᖃᖏᑯᑦᓯ 
ᐃᖃᓇᐃᔭᖅᑎᓄ ᐃᓪᓗᓴᒫᓂ, ᐃᒪᐃᓂᐊᕐᑐᑦᓴᐅᒐᑦᓯ ᐱᓕᒍᓐᓇᖏᓪᓗᒋ, ᐊᒻᒪ ᐃᒪᐃᓕᕐᓗᓂ ᐋᓐᓂᐊᖅᕕᑦᓴᐅᔪᖅ 
ᖃᖃᐅᑉ ᖄᖓᓃᓪᓗᓂ ᑕᑉᐹᓂ, ᐃᒪᐃᒻᒪᓪᓗ ᐃᖃᓇᐃᔭᖅᑎᑖᕆᐊᖃᓂᐊᕐᓱᑎᓗ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᓯᕗᓕᐅᖅᑎ ᐅᖃᓚᐅᖅᑐ ᐅᕙᖕᓄ ᐃᑉᐸᑦᓴᖅ 
ᐅᓪᓛᖓᓐᓂ ᐃᒪᐃᑉᐸ ᐃᒻᒪᖃ ᐋᓐᓂᐊᖅᕕᑦᓴᖅ ᓴᓇᔭᐅᓕᖅᐸ ᐊᒻᒪ ᖃᖓᐅᓛᖅᓱᓂᑭᐊᖅ, ᐃᒪᐃᒋᐊᖃᓂᐊᕋᒪ 
ᐱᓇᓱᐊᓂᐊᕐᓗᖓ ᐱᑕᖃᑎᑦᓯᓂᐊᖅᓗᑕ ᐃᓪᓗᑦᓴᒫᖃᑎᓂᐊᕐᓗᒋᑦ. ᑕᒪᓐᓇ ᐃᓚᒋᔭᐅᓚᕆᒋᐊᓕ ᐃᓗᐊᓂ 
ᐸᖅᓇᑕᐅᔪᓂ ᖃᓄᐃᒋᐊᑕᐅᓂᐊᕐᑐᓂ. 
 
ᐅᖃᓚᐅᖅᓱᖓᓗ ᓯᕗᓕᐅᖅᑎᒧ ᐃᑉᐸᑦᓴᖅ ᐃᒪᐃᒻᒪ ᐋᖃᓘᓇ ᓱᓕᔪᓪᓚᕆ ᐊᒻᒪ ᐃᒻᒪᖃᓗ ᑕᐃᓐᓇ 
ᐋᓐᓂᐊᖅᕕᑦᓴᒫᖅ ᑲᔪᓯᔭᐅᑎᑕᐅᓂᐊᕐᐸᑦ, ᐱᔭᕆᐊᖃᕋᑦᑕ ᑲᔪᓯᑎᓯᓂᐊᕐᓗᑕ ᐊᒻᒪ ᐱᑕᖃᓂᐊᖅᓱᑎ 
ᐃᖃᓇᐃᔭᖅᑎᖏᑦ ᐃᓪᓗᑦᓴᒫᖃᑎᑕᐅᓗᑎᑦᑕᐅᖅ. ᐊᒻᒪᓗ ᑕᐃᒪᐃᒧ ᒐᕙᒪᑯ ᐱᓕᑦᓯᓯᒪᔪᐃᑦ ᓴᖀᓯᒪᑦᓱᑎ ᐊᑎᐊᓂ 
ᖃᓄᐃᒋᐊᖃᕐᑕᐅᓂᐊᕐᑐᓂ ᐃᓗᐊᓂ ᐃᓪᓗᓕᕆᔨᑯ ᒥᓂᔅᑖᓄᑦ, ᐃᓚᖏᓪᓗ ᑕᒪᒃᑯᐊ ᐃᓚᒋᓕᐅᑎᓂᐊᕐᑐᐃᑦ 
ᐃᓪᓗᑦᓴᕆᔭᐅᓂᐊᕐᑐᓄ ᐊᒻᒪ ᖃᓄᕈᓘᔭᖅᓗᑦᑕᐅᖅ, ᑕᐃᒪᐃᒧ ᐱᑕᖃᓂᐊᕐᓱᑕ ᑕᒪᒃᑯᓂᖓ ᐱᔭᑦᓴᐅᔪᓂ. 
 
ᓱᓕᒃᑲᓂᖅᑕᐅ, ᓱᓕᔪᕆᓯᒪᒥᔭᕗ ᖃᑦᓯᐅᓂᖏᓄ ᐅᑯᓇᓂ ᓄᑖ ᐃᖃᓇᐃᔭᖅᑎᓂ ᐅᕗᖓ ᐋᓐᓂᐊᖅᕕᑦᓴᒧᑦ, 
ᖃᐅᔨᒪᓕᑕᓪᓚᕇᑦ ᐃᒪᐃᑦᑐᐃᑦ, ᐃᑦᓯᕙᐅᑕ, ᐃᒻᒪᖃ ᒥᑦᓴᐅᓯᓗᒋ ᖃᓂᒋᔭᖃᓂᐊᕐᑐᐃᑦ 12ᓂ, ᐊᑯᓐᓂᐊᓂ 12ᓗ 
ᐊᒻᒪ 14 ᓄᑖᑦ ᐃᖃᓇᐃᔭᖅᑏᑦ ᐊᖅᕌᒍᒧᑦ ᐊᑐᐃᓐᓇᐅᖏᑦᑐᐃᑦ ᓱᓕ ᒫᓐᓇᐅᔪᖅ ᐃᓗᐊᓂ ᐋᓐᓂᐊᖅᕕᑦᓴᐅᑉ 
ᐃᖃᓗᖕᓂ. 
 
ᐱᓕᒍᓐᓇᓂᐊᕐᑕᕗ ᐃᓪᓗᓴᒫᖃᕐᑎᓐᓂᐊᕐᓗᒋ. ᑕᐃᒪᑦᑕᐅᖅ ᓱᓕᒃᑲᓐᓂᖅ ᓯᕗᓕᐅᖅᑎ ᐅᖃᖃᐅᑦᓱᓂᑦᑕᐅᖅ, 
ᐱᔭᕆᐊᖃᕋᑦᑕ ᐱᕙᓪᓕᐊᑎᖕᓂᐊᕐᓗᒋ ᑕᐃᓐᓇ ᐋᓐᓂᐊᖅᕕᑦᓴᒫᖅ ᐱᔭᕇᖅᑕᐅᓯᒪᓕᕐᐸᑦ, ᐃᓗᐊᓂ ᐱᖓᓱᑦ 
ᓯᑕᒪᓪᓘᓐᓃᑦ ᐊᖅᕌᒍᐃᑦ, ᐱᔭᕇᖅᑕᐅᓯᒪᓕᕐᑎᓪᓗᒍ ᐊᒻᒪ ᐊᐅᓚᓂᖃᓕᕐᑎᓪᓗᒍ ᒥᑦᓴᐅᓯᓗᒋᑦ 2005/2006ᓗ, 
ᐃᒪᐃᓂᐊᕐᓱᓂᓗ ᐃᓪᓗᑦᒫᖃᑎᑕᐅᓗᑎ. 
 
ᑕᒪᓐᓇ ᐱᓕᕆᔭᕆᐊᓕᖓ ᐱᓕᕆᕕᐊᑕ ᐱᓇᓱᐊᕐᐸᓪᓕᐊᓱᓂᐅ ᒫᓐᓇᐅᔪᖅ ᐃᓚᒋᓕᐅᑎᓯᒪᑦᓱᑎᓗ ᐊᓯᖏ 
ᐱᓕᕆᕕᐅᔪᐃᑦ ᐃᓗᐊᓂ ᒐᕙᒪᑯ ᐃᓗᓕᖃᕐᑐᐃᑦᑕᐅᖅ ᐃᖃᓇᐃᔭᖅᑎᖏᑦᑕ ᐃᓪᓗᓴᖏᓐᓄ ᐃᓱᒪᒋᔭᐅᓯᒪᔪᓄ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᒪᒃᓖᓐ. 

ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᑖᓐᓇᓕ ᑭᖑᓪᓕᐸᐅᑎᓪᓗᒍ ᐅᖃᐅᓯᕆᓂᐊᕐᑕᕋ ᐊᐱᖁᑎᒋᓂᐊᕐᓱᒍ. 
ᑐᑭᓯᓂᓗᑕᐃᓕᖓᖓᐄ, ᐊᑭᕋᖅᑐᔾᔭᖏᓐᓇᒪ ᑖᑦᓱᒥᖓ ᐋᓐᓂᐊᖅᕕᑦᓴᒫᒥ ᐃᖃᓗᖕᓃᓐᓂᐊᕐᑐᒥ. 
ᑕᑉᐱᑯᖓᓚᐅᕐᓯᒪᒐᒪ ᑕᑯᔭᐅᕕᑦᓴᖃᕐᓱᖓ ᐊᑕᐅᓯᐊᖑᒐᓗᐊᖅ ᐊᒻᒪ ᐃᔾᔪᕈᓱᐃᕿᑦᓱᖓ ᖃᓄᐃᓕᖓᓂᖓᓄ 
ᐋᓐᓂᐊᖅᕕᐅᑉ ᐊᒻᒪ ᐃᓱᒪᒋᑦᓱᒍ ᐊᓯᔾᔨᖅᑕᐅᒋᐊᖃᓂᕆᐊᖓᓄ ᐊᖅᕌᒍᒐᓴᑦ ᐊᓂᒍᖅᓯᒪᓕᕐᑐᐃᑦ ᑕᐃᑦᓱᒪᓂ 
ᑲᑎᒪᔨᐅᑎᓪᓗᑎ ᒪᓕᒐᓕᐅᖅᕕᖕᒧ ᔭᓗᓇᐃᕝᒥ ᐊᒻᒪ ᐱᑕᖃᓚᐅᖅᓯᒪᑦᓱᓂ ᑮᓇᐅᔭᓂ ᓴᓂᖅᕙᑦᑕᐅᓯᒪᔪᓂ 
ᑕᐃᑦᓱᒪᓂᐅᑎᓪᓗᒍ ᐋᓐᓂᐊᖅᕕᑦᓴᐅᔪᒧᑦ. 
 
ᑭᓱᒧᒃᑭᐊᖅ ᐱᔾᔪᑎᖃᕐᓱᑎ ᐊᑑᑎᔭᐅᓚᐅᖅᓯᒪᓇᑎ ᑮᓇᐅᔭᑦᓴᒫᖑᓚᐅᕐᓯᒪᔪᐃᑦ ᐊᒻᒪ ᖃᐅᔨᒪᔾᔭᖏᑦᑐᖓ 
ᓱᒻᒪᐅᓂᖓᓄ. ᑐᓵᖏᓐᓇᐸᑦᑐᖓ ᓱᒻᒪᐅᓂᖓᓄ ᓴᓇᔭᐅᒪᐃᑦᑑᓂᖓᓄ. ᐃᑲᔪᖅᓱᑐᒋᐊᓪᓚᐅᑦᓱᖓᓕ ᑖᓐᓇ 
ᐋᓐᓂᐊᖅᕕᑦᓴᒫᖅᒧ ᐊᒻᒪ ᐃᓱᒪᒋᑦᓱᒍᑦᑕᐅᖅ ᑭᓇᒃᑯᑐᐃᓐᓇᖅᓄ ᓄᓇᕗᒥ ᐃᓱᒪᒋᔭᐅᕙᑦᑐᑦᓴᐅᓱᓂ. 
 
ᐃᒻᒪᖃᓕ ᑖᓐᓇ ᐋᓐᓂᐊᖅᕕᑦᓴᒫᖅ ᓴᓇᔭᐅᑉᐸ, ᐃᓚᖏ ᓄᑲᖅᑎᐅᓂᕐᓴᐃᑦ ᐃᓄᐃᑦ ᓄᓇᕗᒥ ᑕᐃᑯᖓᕐᐸᓛᖅᒥᒪᑕ 
ᐋᓐᓂᐊᖅᕕᑦᓴᒧ ᐊᒻᒪ ᑕᑯᔭᖅᑐᐸᓛᕐᒥᑦᓱᑎ ᐱᐅᓂᖓᓄ ᐊᒻᒪᓗ ᐃᒻᒪᖃ ᐃᓱᒪᒋᐊᑲᓂᕈᓐᓇᑐᑦᓴᐅᓛᕐᒥᒪᑕ 
ᐋᓐᓂᐊᖃᓐᓇᖏᑦᑐᓕᕆᓂᖅᓄᖓᔪᓂ ᓄᓇᕗᒥ. ᐊᒻᒪ ᐃᓱᒪᒋᑦᓱᒋᑦᑕᐅᖅ ᑕᐃᒪᐃᓛᖁᓇᕋᓗᐊᖅᓱᑎ. 
 
ᐅᐱᒍᒋᑦᓱᒋᑦᑕᐅᖅ ᐱᓇᓱᐊᓂᕆᔭᖅᓅᕕᑦ ᐋᓐᓂᐊᓯᐅᖅᑎᓂ ᓄᓇᕗᒧ, ᐊᑑᑎᓂᐊᕐᓗᑎ 
ᐃᓕᓐᓂᐊᕋᑦᓴᕆᓂᐊᕐᑕᖏᓄ ᐊᒻᒪ ᐋᓐᓂᐊᓯᐅᖅᑎᕈᕐᓂᐊᕐᒪᑕ ᐊᒻᒪ ᐃᓱᒪᒋᑦᓱᒍᓗ ᑲᔪᓯᖏᓇᓂᐊᕐᓗᑎ ᑕᒪᓐᓇ 
ᓯᕗᓂᕆᓂᐊᖅᑕᑎᖕᓂ. ᐃᒪᐃᓕᖃᐅᑦᓱᖓᑦᑕᐅᖅ, ᐃᓚᖃᕐᓱᑎ ᓄᑖ 55ᒥ 65 ᒥᓕᐊᓐ ᑖᓚᓂ ᐋᓐᓂᐊᖅᕕᑦᓴᒫᓄ, 
ᐃᖃᓗᖕᓂ ᐊᕕᑦᓯᒪᓂᖓᑎᒍ, ᐃᓱᒪᒋᑦᓱᒍᓗ ᐃᑲᔪᓂᖃᓂᐊᕐᓂᖓᓄ ᐊᒥᓱᓄ ᐃᓄᖕᓄ ᐃᑲᔪᖅᑕᐅᒋᐊᖃᕐᑐᓄ 
ᐋᓐᓂᐊᒋᔭᖏᓐᓄ. 
 
ᖁᔭᓐᓇᒦᕈᒪᑦᓱᒋᓪᓗ ᑭᐅᔾᔪᑎᒋᔭᖅᓅᕕᑦ. ᑕᐃᒪᓕᑦᑕᐅᖅ, ᑕᐃᒪᖓᓪᓗ ᓱᓕᖏᓐᓇᓂᕋᕐᐸᑦᓱᑎ, ᐊᒻᒪ ᓯᕗᒧᑦᓯᐊᕐᓱᑎ 
ᐊᒻᒪ ᓇᐃᓈᖅᓯᒪᕙᑦᓱᑎ. ᑕᐃᒪᓗ ᐱᔭᕇᖅᓱᖓ ᐅᖃᐅᓯᑦᓴᑲᓂ ᐃᑦᓯᕙᐅᑕ. ᖁᔭᓐᓇᒦᒃ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᑖᒃᑯᐊ ᐱᐅᔪᒻᒪᕆᐅᕋᑖᖅᑐᐃᑦ ᐊᐱᖁᑏᑦ ᐊᒻᒪᓗ ᐅᖃᐅᓯᑦᓴᐃᑦ. 
ᑕᐃᑦᓱᒪᓂᐅᑎᓪᓗᒍ ᓄᓇᑦᓯᐊᖅᒥ ᒪᓕᒐᓕᐅᖅᕕᖕᒥ, ᐱᑕᖃᕖᖓᖃᑦᑕᓚᐅᕐᓯᒪᒻᒪ ᐱᔭᑦᓴᕋᓴᓂ 
ᑭᖒᒪᓚᐅᕐᓯᒪᔭᑎᖕᓂ ᐱᓕᕆᔭᐅᕙᓪᓕᐊᓇᑎᓪᓗ ᐅᓪᓗᒥᒧᓄᑦ. ᐱᔭᕆᐊᖃᓕᕋᑦᑕᓕ ᐱᓕᕆᕖᖓᓂᐊᕐᓗᑕ ᑕᒪᒃᑯᐊ 
ᐱᕙᓪᓕᐊᑎᓐᓂᐊᕐᓗᒋᑦ ᐊᑑᑎᓂᐊᓪᓚᕆᓪᓗᑎ. ᖁᔭᓐᓇᒦᒃ, ᒥᓂᔅᑕ ᐱᑰ. 
 
ᒥᓂᔅᑕ ᐱᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒻᒪᕆᐅᖅᑰᕐᒪᑦ ᐅᖃᐅᓯᕆᒃᑲᓐᓂᕐᓗᒍ ᐊᒻᒪᓗ ᐊᒥᓱᓂᒃ ᓄᑖᓂᒃ 
ᐃᓄᖁᑎᑖᖅᓯᒪᓕᖅᑐᒍᑦ ᐱᓗᐊᖅᑐᒥᒃ ᓲᕐᓗ ᐃᖃᓗᖕᓄᑦ ᓅᑉᐸᓪᓕᐊᔪᑦ. 
 
1995-ᖑᑎᓪᓗᒍ, ᓂᕈᐊᖅᑕᐅᓚᐅᖅᓯᒪᑎᓪᓗᖓ 13-ᒋᓕᖅᑕᖓᓂ ᒪᓕᒐᓕᐅᕐᕕᒻᒧᑦ ᓄᓇᑦᓯᐊᕐᒥ, ᑭᖑᓂᑦᑎᐊᖓᒍᑦ ᐹᓪ 
ᒫᑎᓐ ᓇᑲᑎᕆᓚᐅᖅᓯᒪᑎᓪᓗᒍ ᑮᓇᐅᔭᑦ ᐊᑐᖅᑐᕕᓂᕐᓂᒃ $62 ᒥᓕᐊᓐ ᑮᓇᐅᔭᓄᑦ ᒐᕙᒪᒃᑯᓐᓂᑦ ᓄᓇᑦᓯᐊᕐᒥ 
ᔭᓗᓇᐃᕝᒥ. 
 
1997-ᖑᓕᖅᑎᓪᓗᒍ, ᐃᒃᓯᕙᐅᑖᖅ, ᒐᕙᒪᒃᑯᑦ ᓄᓇᑦᓯᐊᕐᒥ ᐊᑭᓕᒃᓴᖃᓚᐅᕐᒪᑕ ᐊᒻᒪᓗ ᑕᐃᒪᐃᒻᒪᑦ ᒐᕙᒪᒃᑯᑦ 
ᕿᓂᕋᓱᐊᓕᓚᐅᕐᑐᑦ ᐊᑭᓕᖅᓱᕆᐊᓕᓐᓄᑦ ᓇᑲᑎᕆᓇᓱᐊᕐᓂᕐᒥᒃ ᐃᓚᒋᔭᐅᓪᓗᑎᒃ ᕿᑲᕆᐊᕈᓯᐊᑦ ᐲᖅᑕᐅᓪᓗᑎᒃ 
ᓂᐅᕐᕈᑎᖃᕋᓱᐊᖅᑎᓪᓗᒋᑦ ᐃᖅᑲᓇᐃᔭᖅᑎᑦ ᐃᒡᓗᖁᑎᒃᓴᖏᓐᓂᒃ ᐊᓯᖏᓐᓂᓪᓗ. ᐊᔾᔨᐅᖏᑦᑐᒥᒃ ᑮᓇᐅᔭᓕᕆᓂᕐᒧᑦ 
ᐊᕐᕌᒍᒋᓚᐅᕐᒪᒍ. 
 
ᑕᐃᒪᐃᑦᓴᐃᓐᓇᐅᒻᒥᑎᓪᓗᒍ, ᐃᒃᓯᕙᐅᑖᖅ, ᓇᓗᓇᐃᖅᑕᐅᓯᒪᔪᑎᒍᑦ, ᐱᒻᒪᕆᐅᒻᒪᑦ ᐅᖃᐅᓯᕆᓗᒍ 1988-ᖑᑎᓪᓗᒍ 
ᐋᓐᓂᐊᖃᕐᓇᖏᑦᑐᓕᕆᓂᖅ ᓅᑕᐅᓚᐅᖅᓯᒪᖕᒪᑦ ᒐᕙᒪᑐᖃᒃᑯᓐᓂᑦ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ, 
ᐊᖏᖅᑕᐅᓯᒪᓇᓱᐊᑦᑎᐊᓚᐅᕐᐳᖅ ᐃᒃᓯᕙᐅᑖᖅ, ᐃᖃᓗᐃᑦ ᐋᓐᓂᐊᕕᖓ ᓄᑖᕈᕆᐊᖅᑎᑕᐅᓗᓂ ᐊᒻᒪᓗ ᓄᑖᒥᒃ 
ᐋᓐᓂᐊᕕᓕᐅᕐᓗᑎᒃ ᐃᓅᕕᒻᒥ. 
 
ᒥᓂᔅᑕᐅᑉ ᑐᖏᓕᖓ ᑕᐃᔅᓱᒪᓂᐊᑎᓪᓗᒍ ᐹᑉ ᑰᓱᓪ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᑎᓕᐅᓚᐅᖅᓯᒪᖕᒪᑦ 1989-ᖑᑎᓪᓗᒍ 
ᐅᖃᕐᓗᓂ ᐃᖃᓗᖕᓂ ᐋᓐᓂᐊᕕᓕᐅᕈᒪᓂᕐᒧᑦ ᐊᒻᒪᓗ ᓄᑖᕈᕆᐊᖅᑎᑕᐅᓐᖏᖔᕐᓗᓂ. ᑮᓇᐅᔭᖅ ᓴᓂᕐᕙᒃᑕᐅᓚᐅᕐᑐᖅ  

ᒐᕙᒪᑐᖃᒃᑯᓐᓂ ᑮᓇᐅᔭᖅᑖᕋᓱᐊᕐᓂᖓᒍᑦ, ᑖᒃᑯᐊ ᑮᓇᐅᔭᑦ ᐊᑐᖅᑕᕕᓂᕐᓃᑎᑕᐅᓚᐅᕐᒪᑕ. 
 
ᒐᕙᒪᒃᑯᑦ ᑮᓇᐅᔭᓕᐊᖑᓯᒪᔪᓂᒃ ᐊᕕᒃᑐᐃᔭᕆᐊᖃᕐᓂᖅᐸᑕ ᐊᒻᒪᓗ ᑕᐃᒪᐃᓕᔪᕕᓂᐅᑉᐸᑕ ᐃᖕ 
ᐅᖃᐅᓯᕆᖅᑲᐅᔭᖓᑐᑦ ᐱᔾᔪᑎᒋᓪᓗᒍ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᐅᓚᐅᕐᒪᑦ ᐊᒻᒪᓗ ᐅᖃᐅᑎᔪᓐᓇᖅᐸᒋᑦ 
ᐃᖕ ᐱᓇᓱᐊᑦᑎᐊᓚᐅᕈᓗᐊᕐᒪᒃ. ᑲᔪᓰᓐᓇᓚᐅᕐᑐᖅ, ᓯᕗᒧᐊᓚᐅᕐᑐᖅ, ᐃᒃᓯᕙᐅᑖᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᒥᓂᔅᑕᐅᑎᓪᓗᖓ ᐋᓐᓂᐊᕕᖃᓕᕋᓱᐊᖅᑎᓪᓗᒍ ᐊᒻᒪᓗ ᑲᔪᓯᑦᑎᐊᓚᐅᖏᒻᒪᑦ ᐊᒻᒪᓗ ᑕᐃᒪᐃᒻᒪᑦ ᑖᓐᓇ ᒥᓂᔅᑕ 
ᑲᔪᓯᓂᖃᑦᑎᐊᕈᒪᕗᖅ ᐃᖕ ᑲᔪᓯᔾᔪᑎᒋᓚᐅᓐᖏᑕᖓ ᑕᐃᔅᓱᒪᓂᐅᑎᓪᓗᒍ, ᐱᔾᔪᑎᒋᓚᐅᖏᒻᒪᒍ ᓲᖁᐃᒻᒪ 
ᐱᓇᓱᐊᑦᑎᐊᕐᓂᖅᐹᖓᒍᑦ ᐱᓇᓱᐊᓚᐅᕐᒪᑦ. 
 
ᑕᐃᒪᐃᒻᒪᑦ, ᑖᔅᓱᒧᖓ ᐃᒃᓯᕙᐅᑖᖅ, ᖁᔭᓕᕗᖓ ᒪᓕᒐᓕᐅᖅᑎᑦ ᐅᖃᐅᓯᖏᓐᓂᒃ ᐊᒻᒪᓗ ᐅᖃᕈᒪᓪᓗᖓ 
ᐱᒻᒪᕆᐅᓂᖓᓄᑦ ᐊᒃᓱᕈᓐᓇᖅᑑᓚᐅᕐᒪᑦ ᐃᖃᓗᖕᒥᐅᑕᐅᓪᓗᓂ, ᐃᓄᒃ ᐋᓐᓂᐊᕕᓕᐊᖅᐸᒃᑐᖅ ᐊᒻᒪᓗ ᑕᑯᓪᓗᓂ 
ᑭᖑᕙᕆᐊᖅᑕᐅᖏᓐᓇᕐᓯᒪᐃᓐᓇᕐᓂᖓᓄᑦ. ᓂᕆᐅᒃᐳᖓ ᑮᓇᐅᔭᖅ ᑕᑯᒃᓴᐅᑎᑕᐅᓕᕐᓂᐊᕐᓗᓂ ᑮᓇᐅᔭᑦ 
ᐊᑐᖅᑐᒃᓴᓂ ᒫᓐᓇᒥ, ᓯᕗᒧᐊᕈᓐᓇᖅᓯᓗᑕ ᐊᒻᒪᓗ ᐅᐱᕐᖓᒃᓵᖑᓂᐊᖅᑐᒥ ᐊᒻᒪᓗ ᑕᑯᔪᓐᓇᖅᓯᓗᑕ 
ᓴᓇᔭᐅᓪᓚᕆᓕᖅᑎᓪᓗᒍ ᓄᓇᖃᕐᕕᒋᓂᐊᖅᑕᖓᓂ ᐃᓚᒋᔭᐅᓗᓂ ᑕᐃᑲᓂ ᐊᕙᑎᖓᓂ ᑯᕕᓂᑯᖓ 
ᓴᓗᒻᒪᖅᓴᖅᑕᐅᓗᓂ ᐊᒻᒪᓗ ᐱᓕᕆᐊᖑᐃᓐᓇᕐᓗᑎᒃ ᐱᓕᕆᐊᖑᔭᕆᐊᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᑯ. ᓇᐃᓈᕆᐊᕐᓗᒍ ᑭᐅᓇᓱᐊᕈᓐᓇᖃᑦᑕᕈᕕᑦ. ᐊᒥᓱᒻᒪᕆᐅᒻᒪᑕ 
ᐊᐱᖅᑯᑎᒃᓴᓂᒃ ᐊᐱᕆᔪᒪᔪᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᑎᓐᓂᐊᖅᐸᒻᒪ ᐊᐱᖅᑯᑎᖃᖅᑐᕕᓂᐅᒍᒪ ᐊᑭᑐᔫᑎᑦ 
ᓇᓚᐅᑦᑖᖅᑕᐅᓯᒪᔪᑦ ᓯᓚᑖᓃᑦᑐᒥᒃ, ᐃᒃᓯᕙᐅᑖᖅ. 
 
ᐃᖃᓗᒃᑑᑦᑎᐊᕐᒥ, ᑐᒃᓯᕋᐅᑎᑕᖃᕐᒪᑦ ᐋᓐᓂᐊᕕᓕᐅᖅᑐᖃᕋᔭᕐᓗᓂ. ᐋᓐᓂᐊᕕᒃ ᖃᔅᓯᓂᒃ ᐃᒡᓗᕈᓯᖃᕋᔭᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇᐅᔪᖅ ᐱᔾᔪᑎᖃᖅᑐᒍᑦ ᐊᑭᑐᔫᑎᑦ ᓇᓚᐅᑦᑖᖅᑕᐅᓯᒪᔪᓂᒃ, ᕿᑭᖅᑖᓗᒻᒥᐅᓄᑦ. 
ᕿᑎᕐᒥᐅᓄᑦ ᐱᔾᔪᑎᖃᓕᕈᑦᑕ ᑕᐃᓐᓇ ᐊᐱᖅᑯᑎᒋᔪᓐᓇᕐᓂᐊᖅᑕᐃᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᐅᑕᖅᑭᓂᐊᓕᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᕿᒥᕐᕈᖅᑲᐅᒐᒪ ᕿᑭᖅᑖᓗᒻᒥ, ᕿᑭᖅᑖᓗᒃ ᐊᖓᔪᖅᑳᖃᕐᕕᒻᒥ ᑕᒫᓂ 
ᐊᒻᒪᓗ ᐱᔾᔪᑎᒋᖅᑲᐅᒻᒪᖔᖅᐱᐅᒃ ᐊᒃᑐᐊᖓᓂᖃᕐᒪᖔᑦ ᐊᑭᑐᔫᑎᑦ ᐸᕐᓇᒍᑎᓄᑦ ᑐᑭᓯᕆᐊᕈᑎᓂᑦ. ᐃᓱᒪᔪᖓ, 
ᐱᑕᖃᕐᒪᖔᑦ ᑕᕝᕙᓂ ᑕᑯᓐᖏᑕᓐᓂᑦ, ᑕᒪᓐᓇ, ᖃᐅᔨᒪᔭᐃᑦ, ᒐᕙᒪᒃᑯᑦ ᐱᓕᕆᐊᕆᓇᓱᐊᕐᓂᐊᖅᑕᖓᓂᒃ ᑕᒪᑐᒪᓂ 
ᐊᕐᕌᒍᒥ ᐸᖕᓂᕐᑑᒥ ᑭᒡᓕᖃᖅᑐᒥᒃ ᐸᓂᕐᓰᕕᓐᓂᒃ ᓄᓇᓕᐅᔪᓂ ᐊᒻᒪᓗ ᐱᑕᖃᖏᒻᒪᑦ. ᓂᕆᐅᓚᐅᕈᓗᐊᕋᒪ 
ᐅᖃᐅᓯᐅᓚᐅᖅᓯᒪᑎᓪᓗᒍ ᐊᒻᒪᓗ ᑕᐃᒪᐃᓕᐅᕐᓂᐊᕐᓂᕋᓚᐅᕐᒪᑕ, ᐊᑭᑐᔫᑎᑦ ᐸᕐᓇᒍᑎᓕᐅᕐᓗᑎᒍᑦ ᑕᐃᒪᐃᒻᒪᑦ 
ᐃᓱᒪᓚᐅᕋᒪ ᒥᓂᔅᑕ ᐅᕙᑦᑎᓐᓂᒃ ᑐᓴᖅᑎᑦᑎᔪᓐᓇᕐᒪᖔᑦ ᑖᒃᑯᐊ ᐱᓕᕆᕝᕕᐅᓂᐊᖅᑐᑦ ᓇᒦᒃᑲᔭᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐱᑯ. 

ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐸᓂᖅᓴᕐᓂᖅ ᐱᓕᕆᐊᖑᕗᖅ 
ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. ᑕᒪᓐᓇ ᑕᑯᔅᓴᒥᑦ ᐱᓕᕆᕙᑦᑕᖃᓐᖏᒻᒪᑦ, ᐊᒻᒪᓗ 
ᑕᐃᒪᐃᒻᒪᑦ, ᑮᓇᐅᔭᖅ ᐃᓂᖃᖅᑎᑕᐅᕗᖅ ᐊᐅᓪᓚᑦᑎᓂᕐᒥᑦ ᑮᓇᐅᔭᖃᕐᓂᐅᔪᓂᑦ ᐸᓂᖅᓴᓂᕐᒧᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᕗᖓ ᐃᓛᓐᓂᒃᑯᑦ ᐱᓕᕆᐊᖑᔪᑦ ᐋᖅᑭᑐᖅᓯᒪᑦᑎᐊᕆᐊᖃᕐᓂᖏᓐᓂ 
ᐱᓕᕆᐊᖑᔪᓂᑦ ᐊᒻᒪᓗᑦᑕᐅ ᐃᓱᒪᒋᕗᖓ ᑕᒪᓐᓇ ᐅᖃᐅᓯᐅᔪᖅ ᐊᑕᖏᖅᓯᒪᓐᖏᑦᑐᓂᑦ. ᑕᒪᓐᓇ ᐱᓕᕆᐊᖑᔪᖅ 
ᓇᒦᕝᕕᔅᓴᖃᕐᑎᓐᓇᒍ. ᑖᒃᑯᐊ ᐱᓕᕆᔨᐅᔪᑦ ᓇᒥ ᐸᕐᓇᐅᑎᖃᖅᑲᑦ ᐊᐅᓚᑕᐅᒐᔭᕐᓂᖏᓐᓂ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᐃᔅᓯᕙᐅᑖᖅ, ᐅᖃᐅᓯᖃᓕᕋᐃᒐᑦᑕ ᐸᓂᖅᓴᐃᓂᑉᒥᑦ, ᐅᖃᐅᓯᖃᖅᐸᑉᐳᒍᑦ ᑎᒥᐅᑉ 
ᐅᐃᕆᓯᒪᓂᖏᑕ ᐊᐅᓚᑦᑎᓂᕐᒥᑦ, ᑕᒪᓐᓇ ᑎᒥᒃ ᐅᐃᕆᓯᒪᓚᐅᖅᑎᓪᓗᒍ ᐊᐅᓚᒐᓱᓐᓂᖅ ᑕᕝᕙᐅᒍᓃᑎᓪᓗᒍ 
ᐅᐃᕆᓯᒪᔾᔪᑎᐅᔪᖅ ᑕᒪᓐᓇ ᐊᑐᖅᑕᐅᑎᓪᓗᒍ ᐸᓂᖅᓯᓂᕐᒥᑦ. ᑕᒪᓐᓇᐅᕗᖅ ᐱᓕᕆᐊᖑᔪᖅ. ᑕᒪᓐᓇ 
ᐃᓂᖃᕆᐊᖃᕐᒥᒻᒪᑦ ᐸᓂᖅᓯᕐᕕᐅᒐᔭᖅᑐᖅ. ᑕᒪᓐᓇᓕ ᑐᑭᖃᓐᖏᓚᖅ ᓄᑖᕐᒥᑦ ᓴᓇᔭᕆᐊᖃᕐᓂᑎᓐᓂ.. 
 
ᐅᖃᖅᓯᒪᕗᒍᓪᓕ, ᐃᔅᓯᕙᐅᑖᖅ, ᑕᒪᓐᓇ ᐸᓂᖅᓴᕐᓂᐅᔪᖅ ᐊᐅᓚᑎᑕᐅᓂᐊᖅᑯᑦ ᐊᒻᒪᓗ ᐃᓂᖃᖅᑎᑕᐅᓗᑎᑦ 
ᒥᑭᔫᔪᓂᑦ ᓄᓇᓕᐅᔪᓂᑦ ᑐᓂᔭᐅᓯᒪᓐᖏᑦᑐᓂᑦ ᐃᖅᑲᓇᐃᔮᓂᑦ. ᐊᒻᒪᓗᑦᑕᐅ ᖃᐅᔨᓴᖅᑯᒍᑦ ᑕᐃᒪᐃᑦᑐᓂᑦ, ᓱᕐᓗ 
ᐃᕝᕕ ᓄᓇᖁᑎᒋᔭᖓᓂᑦ, ᐃᓂᑕᖃᕋᓗᐊᕐᖓᑦ, ᐊᐅᓚᑕᐅᓪᓗᓂᑦᑕᐅᖅ, ᐃᓂᖃᖅᑯ ᐱᔭᕇᕐᕕᐅᑦᑎᐊᕈᓐᓇᖅᑐᒥ. 
ᓄᓇᐃᑦ, ᐃᔅᓯᕙᐅᑖᖅ, ᐃᖅᑲᓇᐃᔮᓂᑦ ᓅᑦᑏᓂᖅᑕᖃᓐᖏᓚᖅ ᐃᓕᔅᓯ ᓄᓇᒋᔭᖓᓄᑦ. ᐅᕙᓐᓄᑦ ᐅᐸᒍᑎᓯᒪᕗᑎᑦ 
ᐊᒻᒪᓗ ᓯᕗᓕᐅᖅᑎᒧᑦ ᐱᓇᓱᐊᕈᓰᑦ ᐊᓂᒍᖅᓯᒪᓕᖅᑐᑦ ᓄᓇᔅᓯ ᖃᐅᔨᓵᖑᖁᓪᓗᒍ. 
 
ᑕᒪᓐᓇ ᐃᓂᖃᕐᕕᐅᒐᔭᖅᑐᖅ ᑕᕝᕙᐅᑉᐸ ᓄᓇᔅᓯᓐᓂ, ᑕᒪᓐᓇ ᐸᓂᖅᓴᐃᓂᖅ ᐊᑐᖅᑕᐅᔪᓐᓇᕋᔭᖅᑯ. ᑕᒪᓐᓇ 
ᑮᓇᐅᔭᓂᑦ ᐊᖏᔪᓄᑦ ᓴᓂᕝᕙᖅᑕᐅᓯᒪᔪᓃᓐᖔᕆᐊᖃᕋᔭᓐᖏᓚᖅ ᑕᒪᓐᓇ ᐃᓂᖃᑦᑕᐅᑎᒋᑉᐸᑦ ᐅᕝᕙᓘᓐᓃᑦ 
ᑮᓇᐅᔭᐃᑦ ᐊᐅᓚᑦᑎᓂᕐᒧᑦ ᐸᓂᖅᓂᕐᒧᑦ, ᐊᑐᕋᓱᒃᑲᔭᖅᑯᒍᓪᓕ ᑕᕝᕙᐅᑦᑕᐅᑎᒋᔪᒥᑦ. 
 
ᓯᕗᓕᐅᖅᑎ ᐅᖃᖅᑲᐅᒻᒪᑦ, ᐃᔅᓯᔭᐅᑖᖅ, ᑕᒪᓐᓇ ᓅᑕᐅᒐᔭᖅᑐᖅ ᐄᖅᑲᓇᐃᔮᓂᑦ ᓅᕝᕕᐅᓯᒪᓐᖏᑦᑐᒧᑦ 
ᓄᓇᓕᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᖅᑲᕋ ᒥᓂᔅᑕ ᐅᖃᐅᓯᕆᑦᑎᐊᕈᓐᓇᕋᑖᕐᖓᒍ. ᑕᒪᓐᓇ 
ᐅᖃᐅᓯᕆᔭᐅᖃᑦᑕᓚᐅᖅᓯᒪᒻᒪᑦ ᓄᑖᕐᒥᑦ ᐃᓂᑖᕋᔭᕐᓂᖓᓄᑦ ᓄᓇᓕᓐᓄᑦ ᐃᖅᑲᓇᐃᔮᓂᑦ ᓅᕝᕕᐅᓯᒪᓐᖏᑦᑐᓂᑦ 
ᑕᒪᒃᑯᐊ ᐱᓕᕆᐊᖑᔪᑦ ᐊᒻᒪᓗ ᖃᐅᔨᓇᖅᓯᕗᖅ ᑕᐃᒪᐃᔾᔮᖏᒻᒪᑦ. ᑕᒪᓐᓇ ᐊᑐᖅᑕᐅᓂᖃᕐᓂᐊᖅᑯ ᐃᓂᐅᔪᓂᑦ 
ᐊᒥᓱᓗᐊᕐᑕᐅᑎᒋᔪᓂᑦ ᑕᒪᒃᑯᐊ ᓄᓇᓕᐅᔪᓂᑦ ᐊᐅᓚᑦᑎᔪᓐᓇᕋᔭᖅᑐᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑖ. ᐊᐱᖅᑯᓯᒥᑦ ᑐᓴᕋᑖᓐᖏᓐᓇᒪ, ᐃᔅᓯᕙᐅᑖᖅ. ᐅᖃᐅᓯᕆᔭᐅᔪᖅ  
ᑕᐸᓲᑕᐅᔮᕐᖓᑦ. ᐅᖃᕈᒪᕗᖓ ᑲᑎᒪᔨᐅᔪᒧᑦ ᑭᓇᐅᓐᖏᑐᕐᓘᓐᓃᑦ, ᓯᕗᓕᐅᖅᑎᓘᓐᓃᑦ 
ᓴᓇᓂᐊᕐᓂᕋᓚᐅᖅᓯᒪᓐᖏᓚᖅ ᓄᑖᕐᒥᑦ. ᐊᒻᒪᓗᑦᑕᐅ ᐅᖃᐅᓚᐅᖅᓯᒪᓐᖏᒻᒪᕆᑉᐳᖓ ᑕᕝᕙᓂ ᒪᓕᒐᓕᐅᕐᕕᑎᓐᓂ  

ᐅᕝᕙᓘᓐᓃᑦ ᓇᒥᑐᐃᓐᓇᖅ ᐱᓕᕆᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯ ᐊᒻᒪᓗ ᐃᓄᓕᕆᔨᒃᑯᑦ ᓴᓇᓂᐊᕐᓂᕋᖅᑐᒋᑦ 
ᑕᐃᒪᐃᑑᔪᒥᑦ. ᐅᖃᐅᓯᖃᖅᐸᓚᐅᖅᑯᒍᓪᓕ ᓴᖅᑮᓂᐊᕐᓂᕋᖅᑐᑕ ᐸᓂᖅᓴᐃᓂᕐᒧᑦ ᐱᓕᕆᐊᖑᔪᒥᑦ. ᑕᐃᒫᒃ 
ᐅᖃᖅᓯᒪᕗᒍᑦ. ᓄᓇᓕᒻᒥᓪᓗ ᐃᖅᑲᓇᐃᔮᓂᑦ ᓅᕝᕕᐅᓯᒪᓐᖏᑦᑐᓂᑦ. 
 
ᓱᕐᓗ, ᐃᔅᓯᕙᐅᑖᖅ, ᑕᖅᑲᐅᖓᕐᓂᕈᑕ ᐊᑐᖅᑐᐊᕐᓗᑕ ᐃᓪᓗᒥᑦ ᑕᐃᒪᐃᑦᑐᒧᑦ ᐊᐅᓚᕕᐅᒐᔭᖅᑐᒥᑦ, ᑕᒪᓐᓇ 
ᓄᑖᖑᑐᐃᓐᓇᕆᐊᖃᖅᑯ ᓴᓇᔭᐅᒋᖅᓯᒪᔪᒥᑦ. ᓱᕐᓗ, ᐃᔅᓯᕙᐅᑖᖅ, ᑲᖏᖅᖠᓂᕐᒥ ᐊᒻᒪᓗ ᐃᖃᓗᑦᑑᑦᑎᐊᕐᒥ 
ᐃᓂᒋᔭᖏᑦ ᐃᓪᓕᖃᕐᖓᑕ ᐊᑕᖏᖅᓯᒪᓂᐊᓐᖏᑦᑐᒧᑦ ᐸᓂᖅᓴᓂᕐᒧᑦ ᐅᐃᕆᓯᒪᓂᖏᓐᓂ 
ᐊᐅᓚᑦᑎᑦᑎᐊᕋᓱᐊᕐᓂᕐᒧᑦ. ᑕᒪᓐᓇ ᐃᓚᒋᕙᐅᒃ ᐸᓂᖅᓴᓂᕐᒧᑦ. ᐅᖃᐅᓯᖃᖅᓯᒪᕗᒍᑦ, ᐃᔅᓯᕙᐅᑖᖅ, ᑕᒪᓐᓇ 
ᑕᑯᓐᓇᖅᑐᒍ ᐸᓂᖅᓴᕐᓂᐅᔪᖅ ᐊᓯᖏᓪᓗ. 
 
ᑕᒪᓐᓇ ᒪᕐᕉᓐᓂᒃ ᐊᑑᑎᖃᕈᓐᓇᕐᖓᑦ ᖃᓄᐃᓕᔭᐅᔪᓇᕐᓂᖏᓐᓄᑦ ᐅᐃᕆᓯᒪᓂᐅᔪᑦ. ᐊᑕᐅᓯᖅ ᑎᒥᖓ 
ᐊᐅᓚᒐᓱᓕᖅᑎᓪᓗᒍ ᑕᕝᕙᐅᒍᓃᑎᓪᓗᒍ ᐅᐃᕆᔾᔪᑕᐅᓯᒪᔪᖅ, ᑕᒪᓐᓇ ᐃᓄᒃ ᑎᒥᓪᓚᑦᑖᖓ ᐅᐃᕆᔅᓯᒪᑎᓪᓗᒍ 
ᐊᖓᔮᕐᓇᖅᑐᒧᑦ ᐅᕝᕙᓘᓐᓃᑦ ᐃᒥᐋᓗᒻᒧᑦ ᐊᒻᒪᓗ ᑕᒪᓐᓇ ᑲᒪᒋᔭᐅᒐᔭᖅᑯ ᐊᐅᓚᑦᑎᑦᑎᐊᕋᓱᐊᕐᓂᕐᒥᑦ, ᑕᒪᓐᓇ 
ᐱᑕᖃᕆᐊᖃᓪᓚᕆᒃᑲᔭᕐᖓᑦ ᐃᓂᖃᑦᑎᐊᕐᓗᓂ ᐊᒻᒪᓗ ᐅᓪᓗᓕᒫᖅ ᖃᐅᑕᒫᖅ ᑲᒪᒋᔭᐅᓗᑎᑦ. ᐃᒪᐃᖔᕐᓗᓂ 
ᐃᑲᔪᕐᓂᕐᒥᑦ ᐅᖃᐅᓯᒃᑯᑦ, ᐃᑲᔪᕐᓗᒋᑦ ᐱᔾᔪᑎᒋᓪᓗᒍ ᐅᐃᕆᔅᓯᒪᓂᐅᔪᖅ, ᑕᒪᓐᓇ ᐊᔾᔨᒋᓐᖏᓐᓂᕙᐅᖅ 
ᑲᒪᒋᔭᐅᓂᖓᑕ ᑖᒃᑯᐊ ᐊᑐᖅᑕᐅᑦᑎᐊᕈᓐᓇᖅᑯᑦ ᓄᓇᓕᓕᒫᐸᓗᓐᓂᑦ ᐊᒻᒪᓗ ᐊᐅᓚᑕᐅᓪᓗᑎᑦ ᓄᓇᓕᓐᓂ 
ᖃᓄᐃᓐᖏᓂᕐᒧᑦ ᐃᑲᔪᖅᑎᐅᔪᓄᑦ, ᐅᕝᕙᓘᓐᓃᑦ ᐋᓐᓂᐊᕕᒃᑯᑎᒍᑦ. 
 
ᑕᒪᓐᓇ ᑐᑭᓯᓇᖅᓯᑦᑎᐊᖅᑐᔅᓴᐅᕗᖅ ᐅᖃᐅᓯᕆᖅᑲᐅᔭᖓᑕ ᑲᑎᒪᔨᐅᔫᑉ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᑦᑎᒪᑕᓕᒻᒥ, $4.4 ᒥᓕᐊᓐᓂᑦ ᑮᓇᐅᔭᖅᑕᖃᖅᑯ. ᑕᒪᓐᓇ 
ᑐᑭᓯᑦᑎᐊᕈᒪᕙᕋ ᑕᒪᓐᓇ ᐊᓯᔾᔩᓂᐊᕐᒪᖔᖅ ᐋᓐᓂᐊᕕᐅᔪᖅ ᐅᕝᕙᓘᓐᓃᑦ ᐊᑐᑕᐅᕙᑦᑐᓂᑦ ᐋᓐᓂᐊᕕᒻᒦᑦᑐᓂᑦ 
ᐊᓯᖏᓐᓄᓪᓗ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᑮᓇᐅᔭᖅ ᐋᖅᑭᑦᑕᐅᓯᒪᔪᖅ ᒥᑦᑎᒪᑕᓕᒻᒧᑦ $8.995 ᒥᓕᐊᓐ 
ᑮᓇᐅᔭᑦ ᐱᖃᓯᐅᑎᓯᒪᓪᓗᑎᑦ ᓄᑖᑦ ᐊᑐᖅᑕᐅᒋᐊᖃᖅᐸᑦᑐᑦ ᑭᓱᑐᐃᓐᓇᐃᑦ ᐊᒻᒪᓗᑦᑕᐅ ᓴᓇᔭᐅᓂᖓᓄᑦ ᓄᑖᕐᒥᑦ 
ᐋᓐᓂᐊᕕᔅᓴᒥᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 2003/2004-ᒥ, ᑮᓇᐅᔭᐃᑦ ᓴᓂᕐᕙᖅᑕᐅᔪᓂᑦ, $4.4 ᐊᒻᒪᓗᑦᑕᐅ 
ᑮᓇᐅᔭᓂᑦ ᐊᑐᖅᑕᐅᓚᐅᕆᕗᑦ ᐊᕐᕌᓂ ᐊᒻᒪᓗ ᐊᐱᖅᑯᓯᕆᓂᐊᖅᑕᕋ ᑕᒪᔅᓱᒪ ᑎᑎᖅᓯᒪᔪᒧᑦ $4.4 ᒥᓕᐊᓐ 
ᑮᓇᐅᔭᑦ. 
 
ᑕᒪᓐᓇ ᑭᓱᒧᓪᓚᑖᖅ ᐊᑐᖅᑕᐅᓂᐊᖅᑲ? ᑕᒪᒃᑯᓄᖓᐅᕚ ᐊᑐᖅᑕᐅᕙᑦᑐᓄᑦ, ᓱᓇᑯᑖᖏᓐᓄᑦ ᐅᕝᕙᓘᓐᓃᑦ 
ᓴᓇᔭᐅᓂᖓᓄᑦ ᐊᓐᓂᐊᕕᐅᑉ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᒪᓐᓇ ᐸᕐᓇᑕᐅᓂᖓ ᐊᑐᖅᑕᐅᕙᑦᑐᖅ, ᐊᕐᕌᒍᓐᓄᑦ 
ᒪᕐᕉᓐᓄᒃ ᐸᕐᓇᑕᐅᓯᒪᕙᑉᐳᖅ ᐊᖏᔫᑎᓪᓗᒍ ᑲᒪᒋᔭᐅᔪᖅ ᐃᒪᐃᑐᒥᑦ ᓱᕐᓗ. ᑮᓇᐅᔭᐃᑦ 2003/2004, $4.445 
ᒥᓕᐊᓐ ᑮᓇᐅᔭᐃᑦ ᐱᖃᓯᐅᑎᓯᒪᕗᑦ ᐱᔭᕇᖅᑕᐅᓂᖓᓂ ᐋᓐᓂᐊᕕᐅᑉ, ᐱᔭᕇᖅᑕᐅᑦᑎᐊᓂᐊᕐᖓᑦ. 

ᑲᑎᒪᔨᐅᔫᑉ ᐅᖃᕋᑖᕐᖓᑦ, ᑕᒪᓐᓇ ᐱᖃᓯᐅᑎᓯᒪᕗᖅ ᑮᓇᐅᔭᐃᑦ ᓄᑖᓄᑦ ᐊᑐᖅᑕᐅᕙᑦᑐᓄᑦ ᐊᓯᖏᓐᓄᓪᓗ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐊᐱᖅᑯᓯᔅᓴᖃᒃᑲᓂᖅᑮᑦ? ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐅᖃᕋᑖᕋᕕᑦ, ᐱᖃᓯᐅᑎᓯᒪᓂᕋᖅᑐᒍᑦ ᐊᑐᖅᑕᐅᕙᑦᑐᓂᑦ ᐊᓯᖏᓐᓂᓪᓗ. ᑭᓱᓂᑦ 
ᐊᔅᓯᔾᔩᓂᐅᓴᕕᑖ? ᑕᒪᒃᑯᐊ ᓄᑖᑦ ᐊᒻᒪᓗ ᐊᑐᖅᑕᐅᕙᑦᑐᑦ ᐊᓯᖏᓪᓗ? ᓄᑖᑦᑎᐊᓂᑦ ᐱᖃᕐᓂᐊᖅᑭᑖ ᑕᕝᕗᖓ 
ᓄᑖᒧᑦ ᐋᓐᓂᐊᕕᒻᒧᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᑕᐃᒪᐃᒐᔪᑦᑐᒍᑦ ᐃᔅᓯᕙᐅᑖᖅ, ᓄᑖᓂᑦ ᐋᖅᑭᔅᓯᔪᒪᓪᓗᑕ ᓄᑖᒧᑦ ᐋᓐᓂᐊᕕᒻᒧᑦ. ᑲᑎᒪᔨ 
ᐅᖃᑦᑎᐊᖅᑯ. ᑕᒪᑐᖓ, ᑕᒪᒃᑯᐊ ᐊᑐᖅᑕᐅᕙᑦᑐᑦ ᐊᓯᔾᔨᕐᓗᒋᑦ ᐅᓪᓗᒥᒧᑦ ᓄᑖᓂ ᐊᑐᖅᑕᐅᕙᑦᑐᓂᑦ 
ᐊᓯᔾᔨᖔᕐᓗᒋᑦ ᐋᓐᓂᐊᕕᒻᒦᑦᑐᑦ. 
 
ᓱᕐᓗ, ᐃᓪᓖᑦ, ᓱᓇᒃᑯᑖᑦ ᐋᓐᓂᐊᕕᒻᒥ, ᐊᔾᔨᓕᐅᕈᑕᐅᕙᑦᑐᑦ ᐊᓯᖏᓪᓗ. ᑕᒪᒃᑯᐊ ᐊᑐᖅᑕᐅᕙᑦᑐᑦ ᐋᓐᓂᐊᕕᒻᒥ 
ᐊᓯᔾᔨᖅᑕᐅᒐᔭᖅᑯᑦ ᐊᒻᒪᓗᑦᑕᐅ ᓄᑖᓂ ᐲᑕᕐᓗᑎᑦ ᖃᐅᔨᓴᕐᓂᕐᒧᑦ ᑕᕝᕙᓂ ᐋᓐᓂᐊᕕᒻᒥ. 
 
ᐱᐅᒐᔭᓐᖏᒻᒪᑦ ᓅᑦᑎᕐᓗᓂ ᓄᑖᒧᑦ ᐊᒻᒪᓗ ᑭᓱᑯᑦᑎᖏᑦ ᐱᑐᖃᐅᓗᑎᑦ. ᑕᒪᓐᓇ ᑮᓇᐅᔭᓂᑦ ᐊᑐᖅᑕᐅᓂᐊᖅᑐᓂᑦ 
ᐋᖅᑭᔅᓯᒪᑦᑎᓂᖅ ᐊᑕᖏᖅᑕᐅᖁᓪᓗᒋᑦ, ᐱᐅᓂᖅᐹᓂᑦ ᐱᓗᑕ ᒥᑦᑎᒪᑕᓕᒻᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐊᑎᕐᓂᑦ ᐱᓯᒪᑦᑎᒍᓐᓃᕋᒪ. ᖃᑏᓇᐅᓗᐊᕋᑦᑕ. 
ᖃᑦᑏᓇᐅᓗᐊᕋᑦᑕ. 
 
ᖁᔭᓐᓇᒦᒃ. ᐋᓐᓂᐊᖃᓐᖏᑦᑐᓕᕆᔨᒃᑯᓃᖅᑲᐅᔪᒍᑦ ᐊᒻᒪᓗ ᐃᓄᓕᕆᔨᒃᑯᓐᓂ. ᐊᕕᑦᑐᖅᓯᒪᔪᐃᑦ ᐊᐅᓚᑕᐅᔪᑦ, 10-
ᕗ6, ᖃᓄᐃᓕᐅᕐᓂᖏᑦ, ᕿᑭᖅᑖᓗᒃ. ᑲᑎᑦᑐᒍ, $25 ᒥᓕᐊᓐ 620 ᑕᐅᓴᓐ ᑮᓇᐅᔭᑦ. ᐊᖏᖅᑐᑦ? 10-7, 
ᖃᓄᐃᓕᐅᕐᓂᖏᑦ, ᑭᕙᓪᓕᖅ, $13 ᒥᓕᐊᓐ 425 ᑕᐅᓴᓐ ᑮᓇᐅᔭᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᕆᔪᒪᕗᖓ ᐱᔾᔪᑎᖃᖅᑐᖅ ᓇᐅᔮᑦ ᐊᓐᓂᐊᕕᖓᓂᑦ. 
ᑕᐃᓐᓇ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒧᑦ ᑎᑎᖅᑐᒐᐅᕚ ᐋᓐᓂᐊᕕᒻᒧᑦ ᐅᕝᕙᓘᓐᓃᑦ ᑭᖑᕝᕖᓂᕐᒨᕙ ᐋᓐᓂᐊᕕᒻᒧᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓪᓗ ᓇᐅᔮᓂᑦ ᓴᓇᔭᐅᓚᐅᖅᓯᒪᕗᖅ 17 ᐊᕐᕌᒍᐃᑦ 
ᓈᓕᖅᑐᑦ. ᐊᒻᒪ ᐆᒪᔪᒃᑯᕕᑦᑎᑑᖓᓪᓗᓂ ᓴᓇᔭᐅᓯᒪᓂᖓ ᐅᖃᐅᑎᔪᓐᓇᖅᐸᒋᓪᓗ, ᐊᒥᓱᐊᖅᑎᑲᓪᓚᒃ, ᑕᐃᓐᓇᐃᓛᒃ 
ᐃᓪᓗ ᐱᐅᓐᖏᒻᒪᑦ. 
 
ᐱᐅᓐᖏᓂᖅᐹᖑᖅᑰᖅᑐᓂ ᐃᓯᖃᑦᑕᖅᓯᒪᔭᓐᓂᑦ. ᑯᑐᖅᐸᑦᑐᓂ ᖁᓛᒍᑦ ᐊᓯᖏᓐᓂᓪᓗ. ᐃᓄᖃᕆᐊᖓ 
ᐋᓐᓂᐊᓯᐅᖅᑎᓂᒃ ᐱᐅᓐᖏᒻᒪᑦ. ᑮᓇᐅᔭᐃᑦ, ᒪᓕᒐᓕᐅᖅᑎ ᓱᓕᕗᖅ, ᑮᓇᐅᔭᐃᑦ ᖃᓄᐃᑦᑑᓂᐊᕐᒪᖔᖅ ᐃᓪᓗ  

ᑐᕌᖓᕗᑦ, ᐊᒻᒪ ᑮᓇᐅᔭᐃᑦ ᓄᑖᒧᑦ ᐃᓪᓗᒧᑦ ᖃᓄᐃᑦᑑᓛᕐᒪᖔᖅ ᑐᕌᖓᕗᑦ ᐋᓐᓂᐊᓯᐅᖅᑎᓄᑦ, 
ᐋᓐᓂᐊᕕᒻᒥᐅᑕᐅᓂᐊᓐᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᕝᕕᖅᑕᐅᓂᐊᕆᕚ ᐋᓐᓂᐊᕕᒃ ᓇᐅᔮᓂᑦ? 
ᒥᑭᓗᐊᖅᑐᒻᒪᕆᐅᒻᒪᑦ. ᐸᕐᓇᐅᑎᖃᖅᐲᑦ ᐋᓐᓂᐊᕕᒃ ᑭᖑᕝᕕᓛᕆᐊᖓ ᓇᐅᔮᓂᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᕗᖅ ᐅᖃᐅᓯᕆᕋᑖᖅᑕᖓ. ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ 
ᐸᕐᓇᐅᑦ, $6.7-ᒥᓕᐊᓐ ᐸᕐᓇᐅᑎᓕᐅᖅᑕᐅᓯᒪᕗᑦ ᑭᖑᕝᕕᖅᑕᐅᓂᐊᕐᓂᖓᓄᑦ ᐋᓐᓂᐊᕕᒃ ᐊᒻᒪ ᐱᒋᐊᕋᔭᖅᑐᓂ 
2005-2006-ᒥ ᐊᒻᒪ ᐱᔭᕇᖅᑕᐅᓗᓂ 2007-2008-ᒥ. 
 
ᐅᖃᐅᑎᔪᓐᓇᖅᐸᒋᑦ ᐃᒃᓯᕙᐅᑖᖅ, ᑮᓇᐅᔭᐃᑦ ᐊᑐᐃᓐᓇᐅᓐᓂᖅᐸᑕ, ᑕᒪᓐᓇ ᐱᓕᕆᐊᖅ ᑲᔪᓯᑎᒃᑲᔭᕋᒃᑯ 
ᕿᓚᒻᒥᐅᓂᖅᓴᒧᑦ ᐊᑭᑐᔪᓄᑦ ᐸᕐᓇᐅᑎᓂᑦ, ᖃᓪᓕᒋᐊᕐᓗᒍ ᒫᓐᓇᒥᑦ, ᐊᒻᒪ ᑕᐃᓐᓇ ᐱᓕᕆᐊᖅ ᐸᓐᓂᖅᑑᒥ. 
ᑕᒪᒃᑮᑦ ᓴᓇᔭᐅᒋᐊᖃᕐᒪᑎᒃ ᑭᓯᐊᓂ ᐊᑐᕋᔅᓴᖅᑕᖃᓐᖏᓇᑦᑕ. 
 
ᑖᓐᓇ ᐃᓚᒋᔭᐅᖃᑕᐅᕗᖅ ᓯᕗᓪᓕᐅᔾᔭᐅᒋᐊᓕᓐᓂᑦ ᒥᓂᔅᑕᖃᕐᕕᒻᒥᑦ ᐊᒻᒪ ᕆᓂᐅᓇᖅᐳᖅ ᐊᕐᕌᒎᓂᐊᖅᑐᓂᑦ, 
ᐱᕕᔅᓴᖅᑕᖃᕐᓂᖅᐸᑦ, ᐃᓚᓕᐅᑎᒐᔭᕋᑦᑎᒃᑯ ᐊᑭᑐᔪᓄᑦ ᐸᕐᓇᐅᑎᓂᒃ. ᑭᓯᐊᓂ ᑕᒪᓐᓇ ᐊᔅᓱᒻᒪᕆᒃ 
ᐱᓕᕆᐊᕆᒋᐊᖃᕋᑦᑎᒃᑯ ᒪᓕᒐᕐᓂᒃ ᒪᓕᖁᓪᓗᑕ, ᐊᔅᓱᒻᒪᕆᒃ ᓴᓇᔭᐅᑦᑎᐊᕆᐊᓕᓐᓄᑦ ᐊᒻᒪ ᓄᑖᓐᖑᖅᑎᑕᐅᔪᓄᑦ 
ᐊᑭᓕᐅᑕᐅᒋᐊᖃᕋᔭᖅᑐᑦ ᐊᐅᓚᓂᖃᖁᓪᓗᒍ ᒪᕐᕉᓂᐊᖅᑑᓐᓂᒃ ᐊᕐᕌᒎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᒋ6ᓕᓂᕐᒥ, ᑭᕙᓪᓕᕐᒥ ᐋᓐᓂᐊᕕᒃ, ᐃᓗᓕᖏᑦ ᐊᑐᖅᑐᑦ, $15-ᒥᓕᐊᓐ. 
ᐊᖁᓚᐅᕋᒪ ᑕᐅᕗᖓ ᐃᓂᖃᕐᕕᖓᓄᑦ ᓯᕗᓪᓕᖅᐹᒥ ᑕᑯᓪᓗᒍ ᑲᖏᖅᖠᓂᕐᒦᑎᓪᓗᖓ ᑕᑯᑐᐃᓐᓇᖅᑐᒍ 
ᐊᖏᔪᐊᓘ ᔮᓐᖏᒻᒪᑦ. 
 
ᖃᓄᐃᓕᐅᕐᕕᐅᔪᓐᓇᕐᓂᐊᖅᐸ ᑲᖏᖅᖠᓂᕐᒥᑦ ᐋᓐᓂᐊᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᕐᕉᒃ ᐋᓐᓂᐊᕖᒃ, ᐋᓐᓂᐊᕕᒃ ᐊᒻᒪ ᐃᓪᓗ 
ᐃᖃᓗᑦᑑᑦᑎᐊᕐᒥ ᑕᐃᒫᔅᓴᐃᓐᓇᐸᓗᒃ ᐊᐅᓚᓂᖃᕐᓂᐊᖅᐴᒃ ᐃᖃᓗᓐᓂᑎᑐᑦ ᑭᓯᐊᓂ ᐱᓚᑦᑐᐃᕕᑦᑕᖃᕋᔭᓐᖏᓚᖅ.  
 
ᐱᑐᐃᓐᓇᐅᓐᖏᑦᑐᓂᒃ ᐋᓐᓂᐊᕕᑦᑕᖃᕋᔭᖅᐳᖅ. ᑭᒍᓐᓂᐊᕐᕕᑦᑕᖃᕐᓗᓂ. ᐊᖏᓪᓕᒋᐊᕈᓐᓇᕋᔭᖅᐳᑦ ᐱᔨᑦᓯᕐᓂᐅᔪᑦ 
ᒫᓐᓇᓂᑦ ᐊᑐᐃᓐᓇᐅᔪᓂᑦ. ᐆᑦᑑᑎᒋᓗᒍ, ᐊᒥᓱᕈᕆᐊᕋᔭᖅᐳᑦ ᐃᕐᓂᖃᑦᑕᖅᑐᑦ ᐊᓯᖏᓪᓗ.  

ᖁᓕᓂᒃ ᐋᓐᓂᐊᕕᒻᒥᑦ ᐃᓂᓪᓚᖓᔪᓄᑦ ᐃᓪᓕᖅᑕᖃᕋᔭᖅᐳᖅ ᑎᑭᑎᑦᑎᖃᑦᑕᕐᓗᑎᒃ ᑲᖏᖅᖠᓂᕐᒧᑦ 
ᐊᐅᓪᓚᖅᑎᑕᐅᓐᖏᖔᕐᓗᑎᒃ ᑰᔾᔪᐊᕌᐱᒃᑯᑦ ᐅᕝᕙᓘᓐᓃᑦ ᐅᐃᓂᐸᒡᒧᑦ. ᐊᒥᓱᑲᓪᓚᐅᒐᔭᖅᐳᑦ ᐊᓯᖏᑦ 
ᐱᔪᓐᓇᕐᓂᐅᓕᖅᑐᑦ ᐊᖏᓪᓕᒋᐊᕐᓗᑎᓪᓗ ᑲᒪᒋᔭᐅᖃᑦᑕᕐᓂᖏᑦ ᐋᓐᓂᐊᕕᒻᒥᑦ ᑲᖏᖅᖠᓂᕐᒥᑦ. ᐊᒻᒪᓗᑦᑕᐅᖅ 
ᐃᖃᓗᑦᑑᑦᑎᐊᕐᒥ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᐊᑐᕋᐃᒐᒃᑯ ᐅᖃᐅᓯᖅ ᑮᓇᐅᔭᖅᑐᖏᓐᓂᖅᓴᖅ ᐃᓕᓐᓄᑦ; 
ᓇᒻᒥᓂᖅ ᓴᐳᔾᔨᓕᖃᑦᑕᕋᕕᑦ ᐅᖃᐅᓯᖃᖅᑎᓪᓗᑕ ᐋᓐᓂᐊᖅᑐᓕᕆᓂᕐᒥᑦ. ᑭᓯᐊᓂ ᐃᓚᖏᑦ ᐃᖅᑲᓇᐃᔭᖅᑎᓄᑦ 
ᐊᑭᓕᖅᓲᑏᑦ ᐊᑭᑦᑐᖅᐸᓪᓕᐊᒻᒪᑕ ᓄᓇᕗᒻᒥ ᐅᓪᓗᒥ ᐋᓐᓂᐊᖅᑐᓕᕆᓂᖅ ᐊᐅᓚᑕᔅᓴᐅᔮᕈᓐᓃᕐᒪᑦ. 
 
ᑕᒪᒃᑯᓂᖓ ᐊᑭᐅᔪᓂᑦ ᐱᑐᐃᓐᓇᐅᑎᑦᑎᖃᑦᑕᕆᐊᖃᓐᖏᓇᑦᑕ ᓱᒃᑲᔪᒥᑦ ᐊᑭᑦᑐᖅᐸᓪᓕᐊᑎᓪᓗᒋᑦ, ᐊᓯᖏᑦ 
ᐱᓕᕆᐊᑦ ᐊᑦᑕᓇᖅᑐᒦᒻᒥᒻᒪᑕ. ᐅᖃᖃᑎᖃᓚᐅᖅᓯᒪᒐᒪ ᒪᐃᔭᒥ ᑰᔾᔪᐊᕌᐱᒻᒥᑦ ᒪᕐᕉᒃ ᐊᕐᕌᒎᒃ ᓈᓕᖅᑑᒃ. ᒪᒃ ᔅᐸᓐᔅ 
ᐱᖃᓪᓇᕆᒐᒃᑯ, ᐱᖃᓐᓇᕆᒐᕕᐅᓪᓗ. ᐅᖃᓚᐅᕐᒪᑦ 85%-ᓂᒃ ᐊᑐᖅᑕᐅᖃᑦᑕᕐᒪᑦ ᑰᔾᔪᐊᕌᐱᒻᒥᑦ ᐋᓐᓂᐊᕕᒻᒥᑦ 
ᑭᕙᓪᓕᕐᒥᐅᓄᑦ. 
 
ᖃᑦᑏᓐᓇᕈᕐᔪᐊᕐᓂᐊᖅᑐᒋᕕᒋᑦ ᐋᓐᓂᐊᕕᒻᒥ ᐊᑐᖃᑦᑕᖅᑐᑦ, ᑕᒪᒃᑯᐊ ᑲᖏᖅᖠᓂᕐᒥᑦ ᐋᓐᓂᐊᕕᖓ ᐱᔭᕇᕐᓂᖅᑲᑦ? 
ᖁᔭᓐᓇᒦᒃ, ᐃᔅᓯᕙᐅᑕ 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ, ᒥᓂᔅᑕ ᐲᑰ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᔅᓯᕙᐅᑖᖅ, ᐅᖃᕆᐊᕈᒪᑐᐃᓐᓇᖅᑐᖓ ᑲᑎᒪᓪᓗᑕ ᐅᓪᓗᒥ ᐊᒥᓱᑦ 
ᐊᖏᔪᖅᑲᐅᑎᖏᑦ ᐋᓐᓂᐊᓲᑎᓄᑦ, ᐊᓐᓂᐊᓲᖅᑏᑦ ᐊᓐᓂᐊᕕᒻᒥ ᕿᑭᖅᑖᓗᒻᒥᑦ. 
 
ᐅᖓᑖᓂ ᒪᒃᓖᓐ ᐊᒻᒪᓗ ᓈᓚᑦᑐᑎᒃ ᓄᑖᕐᒥᑦ ᐋᓐᓂᐊᕕᑦᑖᕐᓂᐅᓂᐊᖅᑐᒥᒃ ᑭᕙᓪᓕᕐᒥ ᐊᒻᒪᓗ ᕿᑭᖅᑖᓗᒻᒥ 
ᓄᓇᕗᒻᒥ. ᑭᐅᓗᒍ ᒪᒃᓖᓐ ᐊᐱᖅᑯᓯᖓ, ᑮᓇᐅᔭᓗᐊᖅᑐᐊᓗᓐᓂᒃ ᐱᐅᔅᓴᐸᓐᖏᓇᑦᑕ. 
 
ᐅᖃᕈᒪᓪᓗᖓ ᐃᓕᓐᓄᑦ ᐃᔅᓯᕙᐅᑕᖅ, ᐅᖃᐅᓯᐅᖃᐅᔪᑦ ᖃᐅᔨᓴᖅᑎᖓᓐᓄ ᑲᓇᑕᒥ ᑕᒪᒃᑯᐊ ᐊᐅᓚᔾᔪᑎᓄᑦ 
ᐊᑭᓕᐅᑏᑦ ᓄᓇᕗᑦ ᒐᕙᒪᒃᑯᖏᓐᓂ ᐋᓐᓂᐊᖅᑐᓕᕆᔨᒃᑯᓐᓂ ᐃᓄᓕᕆᔨᒃᑯᓂᓪᓗ ᓈᒻᒪᓚᐅᓐᖏᑦᑐᑦ ᑕᐃᒪᓕ 
ᑮᓇᐅᔭᒃᑯᓐᓃᑦ ᑐᓂᐅᔭᓚᐳᖅᑐᑦ ᐱᓕᕆᐊᔅᓴᓄᑦ ᐊᕐᕌᓂ. 
 
ᑭᓯᐊᓂᓕᑲᑎᒪᔨ ᐅᖃᐅᓯᖃᖅᑕᐅᒻᒥᔪᖅ ᐊᑕᐅᓯᕐᒥᑦ ᐃᔅᓯᕙᐅᑖᖅ, ᐅᐊᑦᑎᐊᕈ ᐅᖃᐅᓯᕆᖅᑲᐅᒻᒥᔭᐃᑦ. ᐃᔅᓯᕙᐅᑕᖅ, 
ᐅᖃᖅᑲᐅᒻᒥᔪᑎᑦ ᑕᒪᒃᑯᐊ ᐲᔭᐃᕕᐅᓚᐅᖅᑎᓐᓇᒋᑦ ᐊᑭᓕᐅᑎᔅᓴᐃᑦ ᐊᐅᓚᔾᔪᑎᓄᑦ ᒪᓕᑦᑐᑦ ᑕᒪᒃᑯᓂᖓ ᑲᓇᑕᐅᑉ 
ᑭᓇᐅᔭᓕᐊᓕᒫᖏᑦ, ᐃᔅᓯᕙᐅᑖᖅ ᐅᖃᖅᑲᐅᒐᕕᑦ ᓄᓇᕗᒻᒥ, ᐋᓐᓂᐊᖅᓕᑐᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᐅᓚᔾᔪᑎᓄᑦ 
ᐊᑭᓕᐅᑎᖏᑦ 17%-ᖑᓪᓗᑎᒃ ᓄᓇᕗᑦ ᒐᕙᒪᒃᑯᓐᓂ ᓈᒻᒪᖏᑦᑐᑦ ᐊᒻᒪᓗ ᓱᓪᓗᑎᒃ ᐃᔅᓯᕙᐅᑖᖅ. 
 
17%-ᒥᑦ ᑖᒃᑯᐊ ᑲᓇᑕᐅᑉ ᑮᓇᐅᔭᓕᐊᓕᒫᖏᓐᓂ, ᒫᓐᓇᐅᔪᖅ ᐊᑐᖅᑕᐅᖃᑦᓲᖅ ᓄᓇᕗᑦ ᒐᕙᒪᒃᑯᖏᓐᓂ 
ᐋᓐᓂᐊᖅᓕᑐᕆᔨᒃᑯᓐᓄᑦ ᑕᒪᒃᑯᓂᖓᓕ ᑲᒪᒋᔭᐅᓪᓗᑎᒃ ᑲᓇᑕᒥ. ᐱᖓᓱᐊᖅᑎᓐᖑᐊᒻᒪᕆᑦᑐᒋᑦ ᑮᓇᐅᔭᓂᒃ 
ᐊᑐᖃᑦᑕᖅᑐᒍᑦ ᐃᔅᓯᕙᐅᑕᖅ, ᐊᓯᖏᑦᑎᑐᑦᑕᐅ ᐋᓐᓂᐊᖅᑐᓕᕆᓂᕐᒥᑦ ᑲᓇᑕᐅ ᑮᓇᐅᔭᓕᐊᓕᒫᖏᓐᓂ ᐊᒻᒪ 
ᐃᓗᓕᖏᓐᓂ ᒪᒃᓖᓐ ᐅᖃᐅᓯᕆᖅᑲᐅᔭᖓ ᓱᓕᔪᖅ ᐅᖃᖅᑐᓂᑦ ᑕᒪᒃᑯᐊ ᓈᒻᒪᖏᒻᒪᑕ, ᓱᓕᔪᑦ. 
ᖃᓄᑦᑑᕋᓱᐊᕋᓗᐊᕈᑦᑕ ᑕᒪᔅᓱᒥᖓ ᐱᔪᓐᓇᔾᔮᖏᑦᑐᒍᑦ ᕿᓚᒥᕈᓘᑎᓪᓗᒍ. 

ᐄ, ᓱᓕᔪᑎᑦ ᐃᔅᓯᕙᐅᑕᖅ, ᐅᖃᓕᒫᒻᑕᑎᑦ ᑲᓇᑕᐅᑉ ᑮᓇᐅᔭᓕᒫᖏᑦ ᐊᒥᓲᓂᖏᑦ ᑲᓇᑕᒧᑦ ᐋᓐᓂᐊᖅᑐᓕᕆᒃᑯᑦ 
ᐅᖃᓕᒫᒐᖓᓐᓄᑦ ᐊᒻᒪᓗ ᖃᐅᔨᓴᖅᑕᐅᔪᓂᒃ ᐊᓯᖏᓐᓄᑦ ᓇᒻᒥᓂᖃᖅᑎᐅᔪᓄᑦ. ᖁᔭᓐᓇᒦᒃ ᐃᖕ ᖁᔭᓐᓇᒦᓪᓗ 
ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑰ. ᑭᐅᔭᐃᖅᑲᐃ ᓇᐃᑦᑑᑎᒋᐊᖃᑦᑕᕈᕕᐅᒃ. ᖁᔭᓐᓇᒦᒃ. 
ᐊᓯᖏᓐᓂᓪᓗ? ᒪᒃᓖᓐ. 
 
ᒪᒃᓖᓐ: ᖁᔭᓕᕗᖓ ᐅᖃᐅᑎᒐᕕᐅᒃ ᑕᐃᒫᒃ; ᓇᐃᑦᑑᑎᔾᔫᒥᖃᑦᑕᕐᓗᒋᑦ ᐊᒻᒪᓗ ᐅᖃᖅᑕᐅᑎᒋᓗᒋᑦ. ᑭᓯᐊᓂᓕ 
ᐊᐱᖅᑯᓯᕆᔭᓐᓂᒃ ᑭᐅᖁᑦᑕᕋᓗᐊᖅᑲᕋ. ᖃᐅᔨᒪᔪᓯ, ᐊᖏᕐᕋᓐᓅᕈᓐᓇᖅᑐᖅ ᐅᓐᓄᒃ ᐅᕙᑦᑎᓐᓄᑦ ᐃᓄᑑᓐᖑᕈᓂ 
ᐊᒻᒪᓗ ᐅᖃᐅᓯᖃᕐᓗᓂ ᐃᕝᕕᑦ ᒥᔅᓵᓄᑦ, ᖃᓄᐃᑦᑐᑐᐃᓐᓇᕐᓂᑦ ᐅᖃᐅᓯᖃᕈᓐᓇᑦᑎᐊᖅᑐᓂ ᑐᓐᖓᓱᑦᑎᐊᖅᑐᓂᓗ 
ᑕᐃᒪᐃᒍᒪᓐᓂᕈᓂ ᐊᖏᕐᕋᖅᓯᒪᑎᓪᓗᖓ. ᐊᐱᕆᕗᖓᓕ ᐊᒻᒪᓗ ᖃᐅᒪᔪᑎᑦ, ᐊᑐᕐᓗᑎᒃ ᑕᒪᒃᑯᓂᖓᕈᔪᒃ, 
ᑭᐅᔭᐅᖁᑦᑕᕋᓗᐊᖅᑲᕋ ᐊᐱᖅᑯᓯᐅᕋᑖᖅᑐᖅ, ᖃᐅᔨᒪᔪᖓ ᒥᓂᔅᑕᐃᑦ ᑕᐃᒪᐃᓐᖏᓐᓇᖏᒻᒥᔪᑦ ᐅᕙᓐᓄᒃ 
ᓂᓪᓕᐊᖃᑎᖃᕈᓂ ᐊᒻᒪᓗ ᐃᓛᓐᓂᑯᓪᓗ ᐅᖃᖃᑎᒋᖃᑦᑕᕈᒪᓇᒍ ᐊᓪᓚᕕᑦᑎᓐᓃᑦᑎᓪᓗᑕ ᓈᓚᒍᒪᓐᓇᒍᓗ 
ᓂᓪᓕᐊᑎᓪᓗᒍ ᐅᐱᓐᓇᕋᓂ ᑐᕚᕆᔭᕆᐊᖃᖅᑕᕗᑦ ᑭᐅᓂᐊᕐᓂᖓᓐᓂ ᐊᐱᖅᑯᓯᐅᔪᒥᒃ ᐊᐱᖅᑯᓯᕆᔭᓐᓂᒃ. 
ᐃᒻᒥᓅᖓᔪᓂᒃ ᐊᐱᖅᓱᖏᑦᑐᖓ, ᐊᐱᕆᑐᐃᓐᓇᖅᑐᖓ. 
 
ᐊᐱᖅᑯᓯᐅᖅᑲᐅᔪᖅ, ᑖᓐᓇ ᓄᑖᖅ ᑲᖏᖅᖠᓂᕐᒥᑦ ᓴᓇᔭᐅᓂᐊᖅᑐᖅ, ᒪᓕᑦᑐᑎᒃ ᖃᓄᐃᑦᑑᓂᐊᕐᓂᖏᓐᓂ, 
ᐊᑐᖅᑕᐅᓂᐊᕐᓂᖏᓐᓂ ᑰᒑᕐᔪᒻᒥ ᐋᓐᓂᐊᕕᖓᓐᓂ ᐊᖅᑕᐅᒍᓐᓃᕋᔭᖅᑐᖅ 85%-ᒥᑦ ᐊᑐᖅᑕᐅᖃᑦᑕᕐᖓᑦ ᑕᐅᓐᓇ 
ᑭᕙᓪᓕᕐᒧᑦ. 
 
ᐊᑭᔅᓴᕆᒐᔭᓐᖑᐊᖅᑕᖏᓐᓂ ᑲᒪᓯᒪᕕᑦ ᐅᕝᕙᓘᓐᓃᑦ ᐊᑐᑐᐃᓐᓇᕐᓂᐊᖅᑲᕗᑦ ᑰᒑᕐᔪᒦᑦᑐᖅ ᖃᑦᑎᕌᕋᔭᖅᑲᓗᕕ 
ᖁᔭᓐᓇᒦᑦ, ᐃᔅᓯᕙᐅᑕᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ, ᒥᓂᔅᑕ ᐲᑰ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᔅᓯᕙᐅᑖᖅ, ᑭᐅᓗᒍ ᐊᐱᖅᑯᓯᕆᔭᐃᑦ ᐊᒻᒪᓗ 
ᖃᑦᑏᓐᓇᐅᓂᖅᓴᐅᓕᐊᕋᕙᖅᑐᑦ ᖃᑦᑏᓐᓇᕈᖅᐸᓪᓕᐊᓪᓗᑎᓪᓗ ᒫᓐᓇ ᐊᓪᓛᒃ ᓂᓪᓕᐊᑎᓪᓗᑕ ᐆᑦᑑᑎᒋᓪᓗᒍ 
ᐃᕐᓂᐊᖑᕙᑦᑐᑦ ᐊᒥᓲᓂᖏᑦ. ᑭᐅᓇᓱᐊᕐᓗᒍᑦ ᓇᐃᑦᑑᑎᒐᓱᐊᕐᓗᒍ ᐊᐱᖅᑯᓯᕆᔭᓐᓄᑦ ᐄ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑰ. ᑕᐃᒪᐃᑦᑑᔭᕆᐊᖃᖅᑐᖅ ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᔅᓯᕙᐅᑕᑦᑎᐊᕙᐅᔪᓂᑦ ᐅᕙᓐᓄᑦ ᑕᒪᓐᓇ ᐱᔭᐃᑦ. ᖁᔭᓐᓇᒦᕈᒪᕙᒋᑦ 
ᐃᑲᔪᕐᓂᕐᓄᑦ ᐊᒻᒪᓗ ᑭᐅᔪᓐᓇᖅᑲᐅᒐᕕᑦ ᐲᑯᒧᑦ ᖃᐅᔨᒍᒪᔭᕐᓂᑦ ᐊᒻᒪᓗ ᐅᖃᕈᒪᓪᓗᖓ ᐃᑲᔪᖅᑐᖅᑎᐊᖅᑲᒋᑦ ᐲᑯ 
ᐱᒋᐊᕈᑎᒋᔭᕐᓂᑦ ᐋᓐᓂᐊᕕᓕᐅᕋᓱᐊᕐᓂᕐᓂᑦ ᐱᖓᓱᓂᒃ ᐊᕕᑦᑐᖅᓯᒪᔪᓂᒃ. ᓱᓕᑦᑎᐊᖅᑐᖓ. 
 
ᒫᓐᓇᓕ, ᐊᐱᖅᑯᑎᔅᓴᑲᓐᓂᕋ ᐊᒻᒪᓗ ᐊᑦᑐᐊᓪᓗᓂ ᐊᑭᑐᔫᑎᓄᑦ. ᑲᖏᖅᖠᓂᕐᒥᑦ ᐋᓐᓂᐊᕕᔅᓴᖓᓐᓂ 
ᐅᖃᖅᑲᐅᒐᕕᑦ ᐊᔾᔨᒌᓐᖏᑦᑐᓂᒃ ᐊᐅᓚᓂᖃᕐᓂᐊᕐᖓᑕ. ᐊᐱᖅᑯᓯᕆᔭᕋᓕ ᑕᐃᒪᐃᑦᑐᒥᒃ ᓴᓇᓗᓯ, ᐊᒻᒪᓗ 
ᐊᑐᐃᓐᓇᐅᑎᑦᑎᓂᐊᖅᑐᓯᓗ ᐱᔨᑦᑎᕋᐅᑎᓂᒃ ᐊᓯᖏᓐᓂᓪᓗ, ᐅᖃᐅᑎᒍᓐᓇᕿᓐᖔ ᖃᑦᑎᓂᒃ ᐃᖅᑲᓇᐃᔮᕐᓂᑦ 
ᓴᖅᑮᓂᐊᕐᒪᖔᑕ ᑲᖏᖅᖠᓂᕐᒧᑦ, ᑕᒪᒃᑯᓂᖓ ᐅᖃᐅᓯᖃᖅᑐᖓ ᓴᓗᒻᒪᖅᓴᐃᔨᓂᒃ, ᐅᐊᔭᓕᕆᔨᓂᒃ, ᐃᑲᔪᖅᑎᓂᒃ, 
ᐋᓐᓂᐊᓲᖅᑎᓄᑦ ᐃᑲᔪᖅᑎᓂᒃ, ᐊᒻᒪᓗ ᐊᓯᖏᓐᓂ ᓄᑖᕐᓂᑦ ᐃᖅᑲᓇᐃᔮᖑᔪᓐᓇᖅᑐᓂᒃ ᐃᓄᓐᓄᑦ  

ᑲᖏᖅᖠᓂᕐᒥᐅᑕᕐᓄᑦ ᐃᖅᑲᓇᐃᔮᖑᔪᓐᓇᖅᑐᓂᒃ ᒪᑐᐃᕐᓂᖅᑲᑦ ᓄᑖᖑᔪᖅ ᐋᓐᓂᐊᕕᔅᓴᖅ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᓇᐃᓈᖅᓗᒍ ᑭᐅᔾᔪᑎ ᐃᒪᐃᓂᐊᕐᓱᑎ ᐱᑕᖃᓂᐊᕐᓱᓂ 
ᖁᕝᕙᕆᐊᖅᑐᓂ ᐃᖃᓇᐃᔭᖅᑏᑦ ᐊᖅᕌᒍᒧ ᐃᓗᐊᓂ ᑲᖏᖅᓯᓂᖅᒥ. ᓂᕆᐅᓐᓂᖃᕋᓗᐊᕐᑐᒍ ᑕᐃᒃᑯᐊ 
ᖁᕝᕙᕆᐊᖅᑐᐃᑦ ᐃᖃᓇᐃᔭᖅᑏᑦ ᐊᖅᕌᒍᒧ ᐊᑑᑎᓂᐊᕐᓱᑎ ᐃᑲᔪᖅᓱᕈᑎᑦᓴᐅᓂᐊᕐᓱᑎ ᐱᔪᒥᓇᕆᐊᑲᓂᕐᓂᐊᓗᑎ 
ᐃᓚᖏᓄ ᐋᓐᓂᐊᓯᐅᖅᑎᓄ ᐊᒻᒪᑦᑕᐅᖅ ᐱᓕᕆᔭᐅᓂᖏᓄ ᐃᖃᓇᐃᔭᖅᑎᐅᔪᐃᑦ ᐊᒻᒪ ᐊᓯᕈᓘᔭᖏᓗᑦᑕᐅᖅ. 
 
ᐱᑕᖃᖏᑲᓗᐊᕐᑐᒍ ᖃᓄᐃᒍᑎᑦᓴᐅᓂᐊᕐᑐᓄ, ᒫᓐᓇᐅᔪᖅᓕ ᓂᕈᐅᓐᓂᖃᕋᓗᐊᕐᑐᒍ ᐱᑕᖃᓂᐊᕆᐊᖏᓐᓄ 
ᒥᑦᓴᐅᓯᓗᒋ 8ᓂ 12ᓄ ᐅᓪᓗᓕᒫᖅᓯᐅᕐᐸᑦᑐᐃᑦ ᐃᖃᓇᐃᔭᖅᑎᓄ ᑲᖏᖅᓯᓂᖅᒧ. ᑐᕋᐃᓐᓇᕐᑐ ᖃᓄᐃᓕᖓᓂᖓᓄ 
ᐃᓗᐊᓂ ᐋᓐᓂᐊᖅᕕᑦᓴᐅᑉ ᐃᒪᐃᓂᐊᕐᑐᑦᓴᐅᑦᓱᑎ ᑐᕋᐃᓐᓇᕐᑐᒥᓂᐊᕐᓱᑎ ᑲᖏᖅᓯᓂᖅᒥ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐱᐅᔪᖅ ᑐᓴᕆᐊᒥ ᑖᓐᓇ. ᐊᒻᒪ ᐊᑉᐸᖅᑎᖕᓇᓱᐊᔾᔨᖏᑦᑕᒋᑦ ᓇᓪᓕᐊᓄ 
ᖃᑦᓯᐅᓂᖏᓄ ᐃᓗᐊᓂ ᑭᓯᒥ 12ᖑᒻᒪᑕ ᓄᑖᑦ ᐃᓂᑦᓴᐃᑦ ᓴᕿᑕᐅᓯᒪᔪᐃᑦ ᑲᖏᖅᓯᓂᖅᒧ ᐊᒻᒪ 
ᐅᖃᕆᐊᑲᓂᕈᒪᑦᓱᖓᓗ, ᐃᑲᔪᖅᓱᕆᐊᓪᓚᑦᓱᖓᓗ ᑖᑦᓱᒧᖓ ᐋᓐᓂᐊᖅᕕᑦᓴᒫᒧᑦ ᑭᕙᓪᓕᖅᒥ. 
 
ᐃᓄᖏ ᑭᕙᓪᓕᐅᑉ ᓂᕆᐅᑦᓯᒪᓂᖃᓕᕐᒪᑕ ᐅᖓᑎᐊᓄ 20ᓄ ᐊᖅᕌᒍᓄ ᑖᑦᓱᒥᖓ ᓄᑖᒥ ᐋᓐᓂᐊᖅᕕᑦᓴᒫᒧ 
ᐅᖃᕆᐊᑲᓐᓂᕈᒪᑦᓱᖓᓗ ᒥᓂᔅᑕᐅᓪᓗᑎ ᐱᕙᓪᓕᐊᑎᓕᑕᐃᓇᕐᓂᐅᕕᑦ ᓴᕿᑎᐸᓪᓕᐊᑦᓱᒍ ᐃᓄᖏᓐᓄ ᑭᕙᓪᓕᖅᒥ 
ᐱᔾᔪᑎᖓᓗ ᖃᐅᔨᒪᒐᒪ ᓄᓇᓕᒋᔭᕐᓂᐅᕙᖓ ᐱᑕᖃᕐᒪ ᐃᓱᒫᓘᑎᒋᔭᐅᔪᓂ ᐃᒪᐃᑦᑎᓪᓗᒍ ᐃᖕᓇᐃᑦ 
ᐊᐅᓪᓚᖅᐸᒋᐊᖃᕐᐸᒻᒥᔪᐃᑦ ᖃᒪᓂᖅᑐᐊᖅᒥ ᐅᐃᓂᐸᐄᒧ ᖃᐅᔨᓴᖅᑕᐅᒋᐊᕐᑐᑐᐃᓐᓇᕐᑐᓄ ᐅᕝᕙᓗ 
ᖃᐅᔨᓴᖅᑕᐅᒋᐊᖃᕐᑐᑐᐃᓐᓇᕐᓄ. 
 
ᐊᒻᒪᓗ ᐊᑭᖏᑦ ᐅᑯᓇᓂ ᒐᕙᒪ ᐱᓗᐊᑦᑕᒻᒪᕆᒻᒪᑕ ᐊᐅᓪᓚᑎᑦᓯᒋᐊᖃᓕᕋᐃᑦᒐᑦᓯ ᑕᑯᔭᐅᓂᐊᑐᐃᓐᓇᕐᓱᓂ ᐃᑲᖅᕋᐅᑉ 
ᓇᑉᐸᐃᓐᓇᖓᓄᑦ ᐱᓗᐊᑦᑕᒻᒪᕆᒻᒪᑦ. ᐅᑎᖅᔭᐅᑦ ᖃᖓᑦᑕᐅᑎᖏᓄ ᒪᖅᕉᓐᓄ ᐃᓅᓐᓄ ᐃᒪᐃᑦᑑᑦᓱᓂ ᒥᑦᓴᐅᓯᓗᒋ 5ᒥ 6 
ᑕᐅᓴᓐ ᑖᓚᓄᑦ, ᑕᐃᒪᐃᒧ ᐃᓱᒪᒋᒐᓗᐊᖅᑕᕋ ᑖᓐᓇ ᓄᑖᖅ ᐋᓐᓂᐊᖅᕕᑦᓴᒫᖅ ᐱᓕᑦᓯᓂᐊᕐᓱᑎ ᑕᒪᒃᑯᓇᖓ 
ᐊᐅᓚᒍᑎᑦᓴᕆᓂᐊᕐᑕᖏᓄ ᒫᓐᓇᐅᔪᖅ ᓴᕿᓯᒪᖏᑦᑐᓂ ᐱᓕᐅᑎᐅᓂᐊᕐᑐᓂ ᑲᖏᖅᓯᓂᖅᒧ ᒫᓐᓇᐅᔪᖅ. 
 
ᐅᖃᕆᐊᑲᓂᖁᖓ ᒥᓂᔅᑕᒧ ᓴᖀᓯᒪᑦᓯᐊᓂᐊᓄ ᐃᑲᔪᖅᑎᑦᓯᐊᕙᐅᒋᐊᖓᓄ ᐊᒻᒪ ᐃᓱᒪᒋᓯᒪᔭᖏᓄ ᑕᒪᒃᑯᓄᖓ 
ᐋᓐᓂᐊᖅᕕᑦᓴᒫᓄ ᐱᕙᓪᓕᐊᓕᑕᐃᓐᓇᓂᖏᓄ. 
 
ᑭᓯᐊᓂᑦᑕᐅᖅ ᑭᖑᓪᓕᖅᐹᒥ ᐊᐱᖁᑎᒐ ᒥᓂᔅᑕᒧᑦ, ᐃᑦᓯᕙᐅᑖ, ᐃᒪᐃᑦᑑᑦᓱᓂ, ᐃᓱᒪᖃᓚᐅᕐᓯᒪᕚ ᒥᑦᓵᓄ 
ᐃᒻᒪᖃᓗ ᓴᕿᓯᒪᔪᑦᓴᐅᓱᓂᐅ ᓯᓚᑖᓄ ᖃᐅᔨᓴᓕᑕᖅᓄ, ᐃᖃᓇᐃᔭᖅᑏᑦ ᐃᓪᓗᓴᒫᕆᓂᐊᕐᑕᖏᓄ ᐃᓱᒫᓘᑎᐅᔪᓄ 
ᓱᓕᒃᑲᓐᓂᖅ, ᐱᔾᔪᑎᖓ ᐃᒪᐃᒻᒪ, ᑕᒪᖅᒥ ᓇᓪᓕᐊ ᓄᓇᓕᐅᔪᐃᑦ ᓄᓇᕗᒥ, ᑲᖏᖅᓯᓂᖅᓗ 
ᐃᓪᓗᑦᓴᐃᓐᓂᐊᖅᓂᖓᓄ. ᖁᔭᓐᓇᒦᒃ, ᐃᑦᓯᕙᐅᑕ.  
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᓯᕗᓕᐅᖅᑎ ᒫᓐᓇᖃᒻᒥᒐᓚ ᑎᒃᑯᐊᖅᓯᓚᐅᕐᓱᓂ ᒥᓂᔅᑕᒥ 
ᐱᓕᕆᐊᖃᓂᐊᕐᓱᓂ ᖃᑦᓯᐅᓂᕆᔭᖏᓄ ᐅᑯᓇᓂ ᒐᕙᒪ ᓄᓇᕗᒧᑦᑕᐅᖅ. ᐃᓚᒋᓂᐊᕐᑕᖏᓄ ᐃᓕᖓᓂᐊᕐᑐᐃ 
ᑕᒪᒃᑯᓄᖓ ᐱᕙᓪᓕᐊᓂᐊᕐᓗᑎ ᐃᖃᓇᐃᔭᖅᑎᑖᕐᐸᓪᓕᐊᓗᑎ ᐃᓄᖕᓂ ᓯᓚᖅᔪᐊᒦᖔᕆᐊᖃᖃᑕ 
ᐊᑑᑎᓂᐊᕐᓱᑎᑦᑕᐅᖅ ᑕᐃᒫᒃ, ᐱᓗᐊᖅᑐᒥ ᐋᓐᓂᐊᖃᓐᓇᖏᑦᑐᓕᕆᓂᖅᓄ ᖃᐅᔨᒪᓕᑕᖅᓂ 
ᐊᑑᑎᓯᒪᓂᑰᑦᓱᑕᑦᑕᐅᖅ ᐱᓕᕆᓂᖃᑦᓯᐊᕐᓯᒪᓪᓗᑎ ᐃᓗᐊᓂ ᐃᓚᖏᓐᓂ ᓯᓚᖅᔪᐊᑉ ᐊᑎᐊᓂ ᐋᓐᓂᐊᓯᐅᖅᑎᓂ 
ᑕᒪᐅᖓᖅᓯᒪᔪᓂ, ᐊᑑᑎᓯᒪᓂᖃᑦᓯᐊᕐᓱᓂᓗ ᐱᑦᑕᓯᐊᕐᓯᒪᓪᓗᑎ ᑕᒪᑦᑎᖕᓄ. 
 
ᐃᓕᖓᔪᑦ ᑐᔪᒻᒥᓂᐅᕙᑦᑐᓂ ᐃᓕᖓᓂᖃᕐᑐᓄ, ᐃᑦᓯᕙᐅᑕ, ᑭᐅᔾᔪᑎᖓ ᐄᖕ. ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐊᑕᐅᓯᑲᓐᓂᖅ ᑭᖑᓪᓕᖅᐹ ᐊᐱᖁᑎ. ᑭᖑᓪᓕᖅᐸᐅᑎᖕᓂᐊᕐᑕᕋ ᐊᐱᖁᑎᒃᑲᓂ, 
ᐃᑦᓯᕙᐅᑖ. 
 
ᑕᐃᓐᓇ ᐃᓕᖓᓂᖃᓂᐊᖄ ᐃᓱᒪᒋᔭᐅᓯᒪᔪᖅ ᑐᔪᒥᕕᑦᓴᐅᓂᐊᖅᑐ ᑲᖏᖅᓯᓂᖅᒥ, ᐃᓄᒋᔭᖏᓐᓄ ᐊᖅᕕᐊᑦ, 
ᑎᑭᕋᖅᔪᐊᖅ, ᐃᖃᓗᑦᑑᑦᓯᐊᖅ, ᖃᒪᓂᖅᑐᐊᖅ, ᓇᐅᔮᑦ ᐊᒻᒪ ᓴᓪᓖᑦ, ᐊᑑᑎᓂᐊᕐᐸᑦᑐᐃᑦ 
ᐊᐅᓪᓚᖅᑎᑕᐅᕙᓂᐊᕐᓱᑎ ᐊᑑᑎᓂᐊᕐᓱᑎ, ᑐᑭᓯᑎᓯᒋᐊᕈᓐᓇᓂᐊᖀᑦ ᐊᒻᒪ ᐊᐅᓚᓂᖃᑦᓯᐊᓂᖓᓄ 
ᑐᔪᒻᒥᕕᑦᓴᐅᔪᒥ ᐱᕙᓪᓕᐊᒐᓱᐊᓂᖓᓄ ᑖᑦᓱᒪ ᐋᓐᓂᐊᖅᕕᑦᓴᒫᖑᔫᑉ ᐊᒻᒪ ᐊᐅᓚᓂᐊᕐᓗᓂ? ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᑭᐅᔾᔪᑎᒐ ᐄᖕ, ᐸᖅᓇᑕᐅᓯᒪᔪᖅ ᐃᒪᐃᓂᐊᕐᓱᑎ 
ᐱᑕᖃᕐᓗᑎ ᐃᓪᓗᑦᓴᒫᒥ ᐱᑕᖃᕐᓗᓂ ᐱᔭᕇᖅᑕᐅᖏᓐᓂᖓᓂ ᑲᖏᖅᓯᓂᖅᒥ ᐋᓐᓂᐊᖅᕕᑦᓴᒫ ᒪᑐᐃᖏᓐᓂᖓᓂ. 
 
ᐃᓱᒪᖃᕐᓯᒪᒐᓗᐊᕋᑦᑕ ᐱᒋᐊᓕᕋᑖᓐᓂᖓᓂ ᐊᖅᕌᒎᑉ ᐊᑑᑎᓂᐊᕐᓗᑕ ᐅᓪᓗᓕᒫᖅᓯᐅᑉᐸᑦᑐᒥ ᐃᖃᓇᐃᔭᖅᑎᒧ 
ᓂᕆᐅᒋᔭᐅᓯᒪᔪᓂ ᐃᓱᒪᒋᔭᐅᓯᒪᔪᓂ ᑐᔪᒻᒥᕕᖕᒧ ᐊᑐᐃᓐᓇᐅᔪᓂ ᑲᖏᖅᓯᓂᖅᑑᖏᑦᑐᒧ ᑭᓯᒥᑦᑕᐅᖅ 
ᐃᖃᓗᑦᑑᑦᓯᐊᖅᒧ ᑕᒪᐃᓄ ᑕᐃᒃᑯᓄᖓ ᐋᓐᓂᐊᖅᕕᑦᓴᐅᔪᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᐱᑰ. ᕼᐊᕕᐅᔭᖅ. 
 
Hᐊᕕᐅᔭᖅ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᓯᕗᓪᓕᖅᐹᒥ ᒪᒥᐊᒍᒪᑦᓱᖓ ᑭᖑᕙᖅᓂᕐᓂᐅᕙᖓ 
ᑲᑎᒪᓂᖃᓚᐅᕐᓱᖓᓗ ᔭᓗᓇᐃᕝᒥ. 
 
ᐃᒻᒪᖃ ᐃᓗᐊᓃᑦᑐᑦᓴᐅᕗᓯ 10-6ᒥ? ᐊᐱᕆᔪᒪᑦᓱᖓ ᐊᐱᖁᑎᒥ ᐃᓕᖓᓂᖃᕐᑐᒥ ᐋᓐᓂᐊᖃᓐᓇᖏᑦᑐᓕᕆᔨᑯ 
ᐃᓪᓗᖁᑎᖓᓄ ᐃᖃᓗᑦᑑᑦᓯᐊᖅᒥ. ᐆ, ᐆᑮ, ᐊᐱᕆᓂᐊᖁᖓ ᑭᓪᓕᒍᑎᑐᐅᕈᑦᑎᒍ ᑕᒪᒃᑯᐊ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᐃᓗᐊᓃᑦᑐᒍᑦ 10-7, $13-ᒥᓕᐊᓐ 425-ᑕᐅᓴᓐ. ᐊᖏᖅᐱᓰ? ᒪᑉᐱᖅᑐᒐᖅ 10-8-ᒥᒧᑦ. 
ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᒪᒥᐊᓇᖅ ᑐᐊᕕᓕᖅᑰᕋᑖᕋᒪ. ᐊᐱᖅᑯᑎᖃᕈᒪᕗᖓ ᐋᓐᓂᐊᕕᒻᒧᑦ ᐃᖃᓗᑦᑑᑦᑎᐊᕐᒥ. 
ᕿᑎᕐᒥᐅᑦ ᐊᑐᖃᑦᑕᕆᐊᖃᕋᔭᕐᒪᑕ ᐋᓐᓂᐊᕕᒻᒥᑦ, ᐅᖃᐅᓯᖃᕈᒪᕗᖓ ᐃᓱᒫᓘᑎᒋᔭᐅᓚᐅᖅᑐᒥᑦ ᓂᕈᐊᖅᑎᒋᔭᓐᓄᑦ 
ᖁᕐᓗᖅᑐᕐᒥ. 
 
ᐃᓪᓗᑕᖃᕋᔭᖅᐹ ᓲᕐᓗ ᑐᔪᕐᒥᕕᒻᒥᑦ ᐋᓐᓂᐊᕕᓕᐊᖅᑐᓄᑦ, ᐋᓐᓂᐊᕕᒃ ᒪᑐᐃᖅᐸᑦ ᐊᐅᓚᓂᖃᓕᖅᐸᓪᓗ 
ᐃᖃᓗᑦᑑᑦᑎᐊᕐᒥ. ᐅᖃᐅᔾᔨᒋᐊᕈᒪᕗᖓ ᒪᑕᒃᑮᒃ ᐃᓪᓗᓕᐅᖅᑕᐅᖁᓪᓗᒋᒃ ᐊᑕᐅᑦᑎᒃᑯᑦ, ᐃᓱᒫᓘᑎᑕᖃᐃᓐᓇᖅᐸᒻᒪᑦ 
ᐋᓐᓂᐊᕕᓕᐊᖅᑐᑦ ᑎᑭᑎᑕᐅᔪᑦ ᓇᔪᕐᕕᔅᓴᖃᐃᓐᓇᖃᑦᑕᖏᒻᒪᑕ. ᑕᒪᓐᓇ ᐊᐱᖅᑯᑎᒐ ᑐᑭᓯᔪᒪᕗᖓ 
ᐃᓕᔭᐅᓂᐊᕐᒪᖔᖅ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑎᓃᓐᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐸᕐᓇᐅᑎᖃᕋᔭᖅᐳᒍᑦ ᐋᓐᓂᐊᕕᓕᐊᖅᑐᓄᑦ 
ᑐᔪᕐᒥᕕᒻᒥᑦ ᐃᖃᓗᑦᑑᑦᑎᐊᕐᒥ. ᐸᕐᓇᐅᑎᐅᒐᔭᖅᐳᕐᓕ ᐃᒃᓯᕙᐅᑖᖅ, ᐊᑐᕐᓗᑎᒃᑯ ᑐᔅᓯᕋᐅᒻᒧᑦ ᐸᕐᓇᐅᑦ.  

ᑕᐃᑲᓂᔅᓴᐃᓐᓇᒐᓚᒃ ᐱᓕᕆᐊᕆᓕᕈᑦᑎᒃᑯ ᑐᔅᓯᕋᐅᒻᒧᑦ ᐸᕐᓇᐅᑦ ᑲᖏᖅᖠᓂᕐᒥ. 
 
ᑖᓐᓇ ᐊᑭᑐᔪᓄᑦ ᐸᕐᓇᐅᑎᐅᓐᖏᒻᒪᑦ, ᐃᒃᓯᕙᐅᑖᖅ, ᐱᓪᓗᒍ ᑕᒪᓐᓇ ᐱᓕᕆᐊᖑᒻᒪᑦ ᓇᓪᓕᐅᒃᑯᒫᖃᓐᖏᑦᑐᓄᑦ 
ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᓄᑦ ᐱᓕᕆᐊᒃᑯᑦ. ᐊᒻᒪ ᐅᑎᖅᑎᑕᐅᓗᑎᒃ ᐊᑭᓕᖅᓱᖅᑕᐅᔪᒃᑯᑦ ᐊᑭᓖᕕᒃᑯᑦ 
ᓄᓇᕗᒻᒥ ᒐᕙᒪᒃᑯᓐᓄᑦ. ᓄᓗ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᐅᖃᐅᓯᕐᓄᑦ, ᐱᔾᔪᑎᒋᓪᓗᒍ ᑕᒪᓐᓇ 
ᐃᓱᒫᓘᑎᐅᖏᓐᓇᖃᑦᑕᕐᒪᑦ ᑕᑯᒋᐊᖓᓗ ᐱᐅᕗᖅ ᐸᕐᓇᐅᑎᓂᒃ. ᑕᒪᑐᒥᖓ ᐅᖃᐅᓯᖃᕐᓂᑎᓐᓂᑦ ᕿᑎᕐᒥᐅᓂᑦ, 
ᐃᒃᓯᕙᐅᑖᖅ, ᐊᐱᕆᔪᒪᕗᖓ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑏᑦ ᒥᔅᓵᓄᑦ, ᐱᓪᓗᒍ ᐃᓚᖏᑦ ᐅᖃᐅᓯᐅᕙᑦᑐᑦ ᑕᕝᕙ 
ᓃᓐᖏᑦᑐᑦ ᐊᐱᖅᑯᑎᒋᔪᒪᕙᒃᑲ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓚᖏᑦ ᐱᓕᕆᐊᑦ ᓱᓕ ᐅᖃᐅᓯᕆᓯᒪᓐᖏᓇᑦᑎᒃᑯ 
ᐊᑭᑐᔪᓄᑦ ᐸᕐᓇᐅᑎᓂᒃ ᒪᓕᑦᑐᒋᑦ ᐊᑭᖏᑦ ᐅᖃᐅᓯᐅᒋᐊᓖᑦ ᐊᑐᐃᓐᓇᐅᔪᑦ ᑮᓇᐅᔭᐃᑦ. ᑮᓇᐅᔭᐃᑦ 
ᐊᑐᐃᓐᓇᐅᑎᑕᐅᔪᑦ ᐅᕙᑦᑎᓐᓄᑦ ᒥᓂᔅᑕᖃᕐᕕᐅᓪᓗᑕ. ᑕᒪᓐᓇ ᐅᖃᐅᓯᐅᖃᑦᑕᖁᕙᒃᑲᑦᑎᒍ. ᑕᒪᓐᓇ 
ᐱᓕᕆᐊᕆᓕᕇᕋᑦᑎᒃᑯ ᒫᓐᓇᐅᔪᖅ. ᑭᐅᔭᔅᓴᕆᕙᕋ ᐊᐱᖅᑯᑎᒋᕋᑖᖅᑕᖓ. 
 
ᑐᓐᖓᓱᑦᑎᒍᒪᕙᕋ ᒪᓕᒐᓕᐅᖅᑎ ᐃᖃᓗᓐᓄᑦ ᐅᑎᕐᒥᒻᒪᑦ. ᑭᖑᓂᖃᖃᑦᑕᓚᐅᕐᒪᑦ ᒪᕐᕉᓐᓂᒃ ᐅᓪᓘᓐᓂᒃ 
ᒪᓕᒐᓕᐅᕐᕕᒻᒥᑦ ᑲᑎᒪᓂᖃᖅᑎᓪᓗᑕ ᐅᖃᐅᓯᒃᑯᑦ ᐊᐱᖅᑯᑎᖃᑦᑎᐊᒃᑲᒻᒪᕆᐅᕙᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑎᓂᒃ, 
ᐊᐱᖅᑯᑎᖃᒃᑲᓐᓂᕈᒪᕗᖓ ᖃᐅᔨᒪᔪᐃᓐᓇᐅᒐᑦᑕ ᓄᓇᓖᑦ ᓄᓇᕗᒻᒥ ᐱᕈᖅᐸᓪᓕᐊᒻᒪᑕ ᐊᒥᓱᕈᖅᐸᓪᓕᐊᓪᓗᑎᓪᓗ. 
ᖃᐅᔨᒪᕗᒍᑦ ᕿᑐᕐᖓᕗᑦ ᒪᒃᑯᑦᑐᖁᑎᕗᓪᓘᓐᓃᑦ ᐊᑲᐅᓐᖏᓕᐅᕈᑎᓕᐅᖅᑐᒥᓂᐅᑎᓪᓗᒋᑦ 
ᐱᓯᒪᔭᐅᑲᐃᓐᓇᕆᐊᖃᖅᐸᒻᒪᑕ ᓄᓇᓕᓐᓂᑦ. 
 
ᐃᓚᖏᑦ ᐊᐅᓪᓚᖅᑎᑕᐅᒋᐊᖃᖃᑦᑕᑎᓪᓗᒋᑦ ᓄᓇᓕᖏᓐᓂᑦ, ᐃᓱᒫᓘᑎᐅᔪᖅ ᑕᒪᓐᓇ ᐃᑲᔫᑎᖃᖅᑰᔨᓐᖏᒻᒪᑦ 
ᒪᒃᑯᑦᑐᓄᑦ ᐊᓂᒡᒎᑎᒐᓱᐊᖅᑎᓪᓗᒋᑦ ᐊᑲᐅᓐᖏᓕᐅᕈᑎᖏᓐᓂᑦ. ᐃᓗᐊᖏᔾᔪᑎᓂᒃ ᑭᓯᐊᓂ ᒪᒃᑯᒃᑐᖁᑎᖃᕈᕕᑦ 
ᓄᓇᓕᐅᔪᒥ ᐃᓗᐊᖏᔾᔪᑎᖃᖅᑐᖅ ᓄᓇᒋᔭᖓᓃᑎᑕᐅᔭᕆᐊᓕᒃ ᐃᓚᒋᔭᖏᓐᓄᑦ ᐊᒻᒪᓗ ᐱᖃᓐᓇᕆᔭᖏᓐᓄᑦ 
ᐃᑲᔪᖅᑕᐅᔪᓐᓇᕐᓗᑎᒃ ᐱᓕᕆᐊᖃᕋᓱᐊᕐᓂᕐᒧᑦ ᐃᓗᐊᖏᔾᔪᑎᒋᔭᖏᓐᓂᒃ. 
 
ᑕᒪᓐᓇ ᑕᑯᔪᒪᔭᕋ 5 ᐊᕐᕌᒍᓄᑦ ᐸᕐᓇᒍᑎᐅᓂᐊᖅᑐᒥ ᐃᒡᓗᖃᓕᖅᑎᑕᐅᔪᓐᓇᕐᓗᑎᒃ ᓄᓇᓕᐅᔪᓂ. ᒪᕐᕉᒃ 
ᐱᖓᓱᓄᓪᓘᓐᓃᑦ ᐊᕐᕌᒍᓄᑦ ᑕᒪᔅᓱᒥᖓ ᐊᐱᖅᑯᑎᖃᖅᓯᒪᓕᕋᒪ ᐊᒻᒪᓗ ᑕᒪᓐᓇ ᑕᑯᔪᒪᔭᕋ ᒪᒃᑯᒃᑐᐃᑦ 
ᓄᓇᒋᔭᖓᓃᖏᓐᓇᕈᓐᓇᕐᓗᑎᒃ ᐃᓗᐊᖏᔾᔪᑎᖃᓕᕌᖓᒥᒃ. 

ᐅᔾᔨᕈᓱᒃᑐᖓ ᒥᓂᔅᑕ ᑕᒪᔅᓱᒥᖓ ᐱᓕᕆᐊᖃᕈᒪᔪᖅ ᐃᓱᒫᓗᒍᑎᖃᖅᑎᓪᓗᑕ ᖁᕐᓗᒃᑐᒥ. 
 
ᑕᒪᓐᓇ ᑕᑯᔪᒪᕙᕋ ᐃᓱᒫᓗᒍᑕᐅᔪᖅ ᐱᑕᖃᓕᖅᑎᓪᓗᒍ ᐋᓐᓂᐊᕕᒻᒥᒃ, ᐊᖏᕐᕋᕆᔭᐅᒐᔭᖅᑐᓂᒃ ᓄᓇᓕᐅᔪᒥ 
ᐅᕝᕙᓘᓐᓃᑦ ᐊᕕᒃᑐᖅᓯᒪᓂᐊᓂ ᒪᒃᑯᒃᑐᐃᑦ ᐊᖏᕐᕋᖏᓐᓄᑦ ᖃᓂᓐᓂᕐᓴᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᒥᓂᔅᑕ ᐱᑯ. 
 
ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓚᒋᒻᒪᒍ ᐊᒃᓱᕈᓐᓴᖅᑐᒥᒃ ᐃᓱᒪᓕᐅᕆᔭᕆᐊᖃᖅᑎᓪᓗᑕ 
ᒐᕙᒪᐅᓪᓗᑕ ᐊᒻᒪᓗ ᓯᕗᓂᒃᓴᒥ ᒐᕙᒪᐅᓂᐊᖅᑐᓂᑦ. ᒫᓐᓇᐅᔪᖅ, ᓇᓕᒧᓕᖅᑎᓐᓇᓱᐊᖅᓯᒪᔭᕋᓗᐊᕗᑦ ᐱᖓᓱᑦ 
ᐋᓐᓂᐊᕕᒃᓴᐃᑦ ᐊᒻᒪᓗ ᓄᓇᓕᖕᓂ ᐋᓐᓂᐊᕕᐅᔪᑦ ᑖᒃᑯᐊ ᐊᓯᔾᔨᕋᓱᐊᖅᓯᒪᔭᕗᑦ ᐊᒻᒪᓗ ᐊᒥᓲᓗᐊᖏᑦᑐᑦ 
ᐱᑐᖃᐅᓕᕐᒪᑕ. 
 
ᓴᖅᑭᑎᑦᑎᔪᒪᖕᒥᔪᒍᑦ ᐃᓐᓇᑐᖃᐃᑦ ᑲᒪᒋᔭᐅᕝᕕᒋᒐᔭᖅᑕᖏᓐᓂᒃ, ᐊᑯᓂᐅᓂᐊᖅᑐᒧᑦ ᐃᓐᓇᑐᖃᐃᑦ ᐃᒡᓗᖁᑎᖓᑐᑦ 
ᖃᒪᓂᖅᑐᐊᒥ ᐃᒡᓗᑐᖃᕕᓂᖅ ᓄᑖᕈᕆᐊᖅᑕᐅᓪᓗᓂ ᐊᒻᒪᓗ ᓴᖅᑭᑦᑎᒃᑲᓐᓂᕈᒪᔪᒍᑦ ᐃᓗᓯᕐᓗᒃᑐᓄᑦ 
ᓇᔪᒐᐅᒐᔭᖅᑐᒥᒃ, ᑕᐃᒪᐃᒻᒪᑦ ᓱᓕ, ᑐᓐᖓᓂᖃᕋᔭᕐᒥᔪᖅ ᐊᑭᑐᔫᑎᑦ ᑮᓇᐅᔭᓄᑦ ᑖᒃᑯᐊ ᑕᖅᑳᓃᑦᑐᑦ. ᐊᒥᓱᑦ 
ᐱᔭᐅᔭᕆᐊᖃᕐᒪᑕ ᐊᑐᓂ ᐱᓕᕆᕝᕕᐅᔪᓂ ᒐᕙᒪᒃᑯᓐᓂ ᐊᒻᒪᓗ ᒐᕙᒪᒃᑯᑦ ᑭᓱᓕᒫᓂᑦ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᓂᕐᒥ, ᐋᓐᓂᐊᕖᑦ ᐊᒻᒪᓗ ᐃᓗᓯᕐᓗᒃᑐᓄᑦ ᐃᒡᓗᐃᑦ ᐱᔭᐅᔭᕆᐊᖃᓪᓚᕆᒻᒪᑕ ᐊᒻᒪᓗ 
ᑲᒪᒋᔭᐅᕝᕕᐅᔭᕆᐊᓖᑦ ᑕᐃᒪᐃᒻᒪᑦ, ᑐᓐᖓᓂᖃᕐᒪᑕ ᓱᓕ ᐊᑐᐃᓐᓇᐅᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᑯ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᐱᔾᔪᑎᖃᕈᓐᓇᕈᒪ ᐃᓚᖓ C-24. ᐅᓇ 
ᐊᑑᑎᒋᓐᖑᐊᕐᓗᒍ, 2005 – 2006, ᐱᓇᓱᐊᖅᑕᐅᔪᑦ ᐃᓚᓕᐅᑎᓯᒪᖏᒻᒪᑕ. ᐱᐅᔪᖅ ᐸᕐᓇᐃᓂᖅᑕᖃᐅᒻᒪᕆᒻᒪᑦ. 
 
ᓯᕗᓂᒃᓴᑦᑎᓐᓂ ᑕᑯᔪᒪᔪᖓ ᑭᓱᑦ ᐱᔭᐅᔭᕆᐊᖃᕐᒪᖔᑕ 5 ᐊᕐᕌᒍᓄᑦ ᐊᑭᑐᔫᑎᑦ ᐸᕐᓇᒍᑎᒋᓂᐊᖅᑕᑦᑎᓐᓂ ᐊᒻᒪᓗ 
ᐸᕐᓇᒍᑎᓄᐊᖅᑕᐅᖏᑦᑐᕕᓂᐅᔭᕌᖓᑕ ᐃᓗᐊᖏᔾᔪᑎᓂᒃ ᐱᑕᖃᕐᓂᕐᓴᐅᖅᑯᐃᔨᓕᖃᑦᑕᕐᒪᑦ. ᐱᓇᓱᐊᖅᑕᐅᔪᓪᓗ 
ᐊᕐᕌᒍᓄᑦ ᐅᖓᓯᒃᓯᕙᓪᓕᐊᑐᐃᓐᓇᓕᖃᑦᑕᕐᒪᑕ ᑖᒃᑯᐊ ᐱᓕᕆᕝᕕᐅᔪᑦ 
ᐱᓕᕆᐊᖑᒃᑲᓐᓂᕋᔭᖅᑐᕕᓂᐅᒐᓗᐊᖅᑎᓪᓗᒋᑦ. 
 
ᑖᒃᑯᐊ ᐱᔾᔪᑎᒃᓴᐅᔪᑦ ᖃᖓᒃᑯᑦ ᑕᑯᔪᓐᓇᖅᓯᓂᐊᖅᐸᕗᑦ 5 ᐊᕐᕌᒍᓄᑦ ᐊᑭᑐᔫᑎᓄᑦ ᐸᕐᓇᒍᑎᒧᐊᑦᑕᐅᓯᒪᔪᓂ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᑐᔫᑎᑦ ᓇᓗᓇᐃᔭᖅᓯᒪᔪᖏᓐᓃᑦᑐᒍᑦ. ᐊᐱᖅᑯᑎᒋᔭᐃᑦ ᐊᐱᖅᑯᑎᑦᑎᐊᕚᓗᒃ 
ᑭᓯᐊᓂ ᖃᐅᑉᐸᒧᖅᑲᐃ ᑕᒪᓐᓇ ᐱᓕᕆᐊᕆᖔᕈᕕᐅᒃ ᐱᔾᔪᑎᒋᓪᓗᒍ ᒫᓐᓇ ᐊᑭᑐᔫᑎᑦ 
ᓇᓗᓇᐃᔭᖅᓯᒪᓂᖏᓐᓃᓐᓇᑦᑕ. ᐱᓕᕆᐊᕆᓯᑐᐊᕈᑦᑎᒍᑦ ᑕᒪᔅᓱᒧᖓ ᐊᐱᖅᑯᑎᖃᕈᓐᓇᖅᓯᓂᐊᕋᓗᐊᕐᑐᑎᑦ. 
ᖁᔭᓐᓇᒦᒃ, ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᑕᒪᓐᓇ ᐊᐱᖅᑯᑎᒋᓂᐊᖅᑕᕋ ᐱᔾᔪᑕᐅᓕᑐᐊᖅᐸᑦ ᖃᐅᑉᐸᖅᑲᐃ. 5 ᐊᕐᕌᒍᓄᑦ 
ᐸᕐᓇᒍᑎᐅᑉ ᐃᓗᐊᓃᓕᕇᒻᒪᑦ. ᑭᐅᑎᓚᐅᕐᓚᒍᐊᐄ ᒥᓂᔅᑕ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐃᒻᒪᖃ ᒪᓕᑦᑯᕕᒋᑦ ᖃᓄᐃᓕᖓᓂᖏᓄ ᐱᖅᔪᐊᓄ 
ᐸᖅᓇᐅᑎᓂ, ᐊᒻᒪ ᑲᔪᓯᓗᑎ ᑭᓪᓕᒍᑎᓗᑎ 2007/2008ᒧᑦ, ᐱᑕᖃᕐᒪ ᐳᓴᖏᓐᓂ ᐃᓗᐊᓂ ᑕᒪᐃᓂ  

ᐱᓕᕆᕕᐅᔪᑦ ᑮᓇᐅᔭᑦᓴᒫᖏᓐᓄ ᐃᒪᐃᑦᑐᓄ, ᓯᕗᒧᑦᑎᐸᓪᓕᐊᓗᑎᒍ ᐃᓗᐊᓂ ᐱᖅᔪᐊᓄ ᐸᖅᓇᑕᐅᓂᖏᓄ 
ᐱᕙᓪᓕᐊᓂᖏᓄ ᐊᒻᒪ, ᐊᒡᒋᖏᓐᓂᖓᓂ 2007/2008ᓗ, ᑕᑯᒍᕕᒋᑦ ᐅᑯᓇᓂ ᑲᑎᑦᑐᓂ ᐅᑯᓄᖓ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯ ᐊᑎᐊᓃᑦᑐᐃᑦ ᑕᐃᑦᓱᒪ ᒪᑉᐱᒐᐅᑉ, ᐆᑦᑑᑎᒋᓗᒍ, ᐃᒪᐃᑦᑑᒻᒪ 3.9 
ᒥᓕᐊᓐ ᑖᓚᐃᑦ. 
 
ᑕᐃᒪᐃᓕᖓᓚᐅᕐᓯᒪᔪᐃᑦ ᑕᐃᑦᓱᒪᓂ. ᖃᓄᐃᒐᓱᐊᓐᓂᕆᕙᓪᓕᐊᔭᕋᓕ, ᐃᑦᓯᕙᐅᑕ, ᐊᒻᒪ ᐅᖃᖃᑎᖃᖃᐅᑦᓱᖓ 
ᑕᒪᐃᓂ ᐱᓕᕆᖃᑎᒋᔭᑲᓂ ᑕᕝᕙᓂ, ᕿᒥᖅᕈᓇᓗᑕ ᐅᑯᓂᖓ ᐱᖅᔪᐊᓄ ᐸᖅᓇᐅᑎᒥ ᐊᒻᒪ ᖃᐅᔨᓇᓱᐊᕐᓗᑕ 
ᓇᓪᓕᐊᓂ ᐱᔭᑦᓴᐅᒍᓇᓂᐊᕐᑐᓂ ᐅᑯᓄᖓ ᐃᓚᖏᓐᓂ ᐱᔭᑦᓴᓂ ᐅᖃᐅᓯᕆᔭᐅᔪᓂ ᐅᔾᔨᕆᔭᑎᖕᓂᓪᓗ 
ᑭᖒᒪᔭᐅᔪᓂ. 
 
ᐆᑦᑑᑎᒋᓗᒍ, ᐱᓇᓱᐊᕋᓗᐊᕋᒪ ᐃᓇᖏᖅᑎᑕᐅᑎᖕᓇᓱᐊᕐᓗᒍ ᐅᖁᒪᐃᓂᓂᐊᖅᕕ. ᑕᐃᑦᓱᒪᓂᐅᑎᓪᓗᒍ 
ᑭᖒᒪᑦᓯᔪᖃᓚᐅᕐᓯᒪᒪ ᓇᔪᒐᖑᓂᐊᕐᑐᒥ ᐊᒻᒪ ᐃᓪᓗᖃᕐᑎᑕᐅᓗᑎᓗ ᐃᖕᓇᐃᑦ. ᐊᒻᒪᓗ ᖃᓄᒋᐊᑲᓐᓂ 
ᐱᓕᑦᓯᒍᓐᓇᓂᐊᓂᕐᓄ ᑕᒪᒃᖁᓂᖓ ᐋᓐᓂᐊᖅᕕᑦᓴᐅᔪᓂ ᐃᓗᐊᓂ ᐱᖅᔪᐊᓄ ᐸᖅᓇᐅᑎᓂ? ᑕᐃᒪᐃᒧ, 
ᐱᓕᕆᕙᓪᓕᐊᔭᕗᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᑕᐃᒪᐅᕚ? ᐳᑭᓐᓇ. 
 
ᐳᑭᓐᓇ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᓕᖓᔪᐃᑦ ᐅᑯᓄᖓ ᐋᓐᓂᐊᖅᕕᑦᓴᒫᓄ ᓴᓇᔭᐅᓛᖅᑐᓄ 
ᕿᑎᖅᒥᐅᓂ, ᐃᓱᒫᓘᑎᖃᕋᒪ ᐃᒪᐃᒧᑦ, ᕿᑎᖅᒥᐅᕐᐸᓯᖕᒥ, ᐃᓗᐊᓂ 5 ᓇᓗᓇᐃᖅᓯᒪᔪᐃᑦ ᓄᓇᓕᐅᔪᓂ 
ᐊᑑᑎᓂᐊᕐᒪᑕ ᓄᑖᒥ ᐋᓐᓂᐊᖅᕕᑦᓴᒫᒥ ᓴᓇᔭᐅᓛᖅᑐᒥ ᐃᖃᓗᑦᑑᑦᓯᐊᖅᒥ, ᐱᑕᖃᓂᐊᕐᓱᓕᓗ ᐅᖅᓱᖅᑑᖅᒥ ᐊᒻᒪ 
ᖃᐅᔨᒪᔪᐃᓐᓇᐅᑦᓱᑕᓗ ᐱᔭᕆᐊᖃᓪᓚᕆᓐᓂᐊᕐᒪᑕ ᓇᔪᒐᖃᕐᕕᖕᒥ ᐅᕝᕙᓗ ᑐᔪᒻᒥᕕᑦᓴᒥ. 
 
ᒥᓂᔅᑕᓗ ᐃᒪᐃᓕᖃᐅᑦᓱᓂ, ᐅᖃᖃᐅᑦᓱᑎᓪᓗ ᕿᓈᓂᑦᓯᖕᓂ ᑭᓇᒥ ᑳᓐᑐᕌᑦᑕᐅᓂᐊᕐᑐᒥ ᑕᐃᒃᑯᓄᖓ 
ᐱᔨᑦᓯᖅᑕᐅᓂᖏᓄ ᓇᓪᓕᐊᓅᖓᒋᐊᖏᓄ. ᐱᑕᖃᐃᓐᓇᓂᐊᕐᓱᓂᓗ ᐊᒥᓱᓂ ᐋᓐᓂᐊᖅᕕᓕᐊᕐᐸᓂᐊᕐᑐᓂ 
ᐊᑑᑎᕙᓂᐊᕐᑐᓂ ᑕᒪᒃᑯᓂᖓ ᐱᔨᑦᓯᖅᑕᐅᓂᖏᓄ ᐋᓐᓂᐊᖅᕕᖕᒧ ᕿᑎᖅᒥᐅᓂ. ᐱᑕᖃᓪᓚᕆᒋᐊᖃᕐᒪ ᑐᔪᒥᕕᑦᓴᒥ 
ᐊᒻᒪ ᓱᓕᓗᑕ ᐱᑕᖃᓪᓚᕆᓂᐊᓂᖓᓄ ᑐᔪᒥᕕᑦᓴᒥᑦ. 
 
ᒥᑭᔪᑐᐃᓐᓇᐅᖏᑦᑐᒥ ᐃᓪᓗᒥ ᑭᓯᒥ ᑐᔪᒻᒥᕕᓪᓚᕆᒻᒥ ᐊᖏᔪᑲᓪᓚᐅᓗᓂ ᓇᔪᖅᑕᐅᔪᓐᓇᓂᐊᕐᒪ ᖃᑦᓯᑲᓪᓚᓄ 
ᐋᓐᓂᐊᖅᕕᓕᐊᕐᑐᓄ ᐊᐅᓪᓚᐸᓐᓂᐊᕐᑐᓄ ᑕᐅᓄᖓ. ᐱᔭᕆᐊᖃᓪᓚᕆᓂᐊᕋᑦᑕ ᐊᖏᓂᖅᓴᒥ ᑐᔪᒻᒥᕕᖕᒥ. ᒥᓂᔅᑖ 
ᖃᐅᔨᒃᑲᐃᒍᓐᓇᓂᐊᖃ ᐅᕙᑦᑎᖕᓂ ᐱᑕᖃᓪᓚᕆᓂᐊᓂᖓᓄ ᑐᔪᒻᒥᕕᐅᔪᒥ ᑕᐃᒃᑯᓄᖓ ᐋᓐᓂᐊᖅᕕᓕᐊᕐᐸᑦᑐᓄ 
ᐊᑐᖅᐸᓂᐊᕐᑕᖓᓄ. ᖁᔭᓐᓇᒦᒃ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᐳᑭᓐᓇ. ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐱᑕᖃᖅᑐ ᒪᖅᕉᓐᓂ ᐱᔭᑦᓴᐅᔫᓐᓂ ᐃᓗᐊᓂ ᑖᑦᓱᒪ. 
ᐊᑕᐅᓯᖅ ᐅᑯᑎᒎᓇ ᑐᑦᓯᕋᐅᑎᒃᑯ ᐱᕙᓪᓕᐊᓂᖏᓂ ᐃᓕᖓᔪ ᐃᖃᓗᑦᑑᑦᓯᐊᖅᒧ. ᐊᒻᒪ ᐊᐃᑉᐸᖓ ᐊᑕᐅᓯᖅ 
ᐊᑎᐊᓃᑦᑐ ᐱᖅᔪᐊᓄ ᑮᓇᐅᔭᑦᓴᒫᓂ ᑕᑯᓚᖓᔭᐃᑦ ᑕᐃᓐᓇ ᓄᓇᕗ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒥ 
ᓴᖀᕕᐅᓯᒪᓪᓗᑎ 2.2 ᒥᓕᐊᓐ ᑖᓚᓂ ᐃᓗᐊᓂ ᐃᖃᓗᑦᑑᑦᓯᐊᖅᒥ ᐃᓕᖓᔪ ᓄᑖᖅ ᓄᓇᕗ ᐅᑭᐅᖅᑕᖅᑐᒥ 
ᓯᓚᑦᑐᓴᖅᕕᖕᒥ ᐃᓕᓐᓂᐊᖅᑎᓄ ᐃᓪᓗᑦᓴᒫᖏᓐᓄ. 
 
ᐱᕕᖃᖄ ᑕᑯᓇᒋᐊᒥ ᐃᒻᒪᖃ ᐊᑑᑎᔪᓐᓇᓂᐊᓗᒋᑦᑕᐅᖅ ᐋᓐᓂᐊᖅᕕᓕᐊᖅᑐᓄᑦ? ᖃᓄᐃᒋᐊᕐᕕᑦᓴᐅᕚ ᑕᐃᓐᓇ 
ᐱᔭᑦᓴᐅᔪᖅ ᐊᒻᒪ ᐃᓚᒋᓕᐅᑎᓗᒋᑦ? 
 
ᐆᑦᑑᑎᒋᓗᒍ, ᐃᑦᓯᕙᐅᑕ, ᑕᒫᓂ ᐃᖃᓗᖕᓂ, ᐃᓕᓐᓂᐊᖅᑎᓄ ᐊᖏᕋᕆᔭᐅᕙᓚᐅᕐᓯᒪᔪᖅ ᐃᓕᓐᓂᐊᖅᕕᐊᓗᖕᒧ 
ᐃᓕᓐᓂᐊᖅᑎᓄ ᐊᑑᑎᔭᐅᓕᕐᒪ ᑐᔪᒻᒥᕕᐅᖔᓕᕐᓱᓂ. ᑕᐃᒪᐃᒧ, ᐱᑕᖃᕐᒪ ᐃᓄᐃᓴᑦᑑᒐᓗᐊᓂ ᐱᔭᑦᓴᐅᔪᓂ. 
ᓇᓪᓕᐊᒍᑐᐃᓐᓇᖅ ᐅᕝᕙᓗ ᐊᓯᐊᒍᑦ, ᐃᑦᓯᕙᐅᑖ, ᐅᖃᕆᐊᕈᓐᓇᕐᑐᖓ ᐃᓕᖕᓄ ᐱᑕᖃᓂᐊᕐᒪ ᑐᔪᒻᒥᕕᖕᒥ ᐅᕝᕙᓗ 
ᐃᓪᓗᓂ ᑐᔪᒻᒥᕙᖕᓂᐊᕐᑐᓄ ᐋᓐᓂᐊᖅᕕᓕᐊᕐᑐᓄ ᐃᖃᓗᑦᑑᑦᓯᐊᖅᒥ ᐊᒻᒪ ᑲᖏᖅᓯᓂᖅᒥ ᓯᕗᖓᒍᑦ 
ᑐᔪᒻᒥᕕᑦᓴᐅᔪᖅ ᐱᔭᕇᖅᑕᐅᖏᓐᓂᖓᓂ ᐅᕝᕙᓗ ᐃᓪᓘᔪᖅ ᒪᑐᐃᖏᓐᓂᖓᓂ ᑕᒪᐃᓂ ᓄᓇᓕᐅᔪᓂ. ᖁᔭᓐᓇᒦᒃ, 
ᐃᑦᓯᕙᐅᑕ.  

ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᐱᑰ. ᑕᐃᒪᐅᕚ? ᐊᓚᑲᓐᓄᐊ. 
  
ᐊᓚᑲᓐᓄᐊ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᓕᕆᐊᕆᓚᐅᖅᑕᒃᑲ, ᐊᐱᖅᑯᑎᖃᒃᑲᓂᕐᓂᐊᕋᒪ 
ᑖᔅᓱᒥᖓᔅᓴᐃᓐᓇᖅ. ᐋᓐᓂᐊᕕᒃ ᐃᖃᓗᑦᑑᑦᑎᐊᕐᒥ, ᖃᑦᑎᓂᒃ ᐃᓪᓕᕐᓂᑦ ᐅᕝᕙᓘᓐᓃᑦ ᖃᑦᑎᓂᒃ 
ᐃᓪᓕᕈᓯᖃᕐᓂᐊᖅᐸ ᑕᐃᑲᓂ? ᒥᓂᔅᑕ ᑕᒪᑐᒥᖓ ᖃᐅᔨᒪᕚ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᐄ, ᓱᓕᕗᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ, ᑭᐅᔾᔪᑎᓐᓂᒃ ᑐᓴᓐᖏᓐᓇᒪ. ᑭᐅᔪᓐᓇᖅᐱᐅᒃ ᐊᐱᖅᑯᑦ? 
 
ᒥᓂᔅᑕ ᐃᐊᑦ ᐲᑯ: ᑭᐅᔾᔪᑎᒐ, ᐄ, ᐊᒥᓲᓂᖏᑦ ᐃᓪᓖᑦ 10. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᓕᐅᓂᐊᖅᐸᑕ ᐃᓪᓖᑦ ᐊᒻᒪ ᑕᑯᓐᓇᖅᑐᒋᑦ ᐊᒥᓲᓂᖏᑦ 
ᕿᑎᕐᒥᐅᓂᑦ ᑕᑯᓐᓇᖅᑐᒍᓗ ᒫᓐᓇᐅᔪᖅ ᑐᔪᕐᒥᕕᒃ ᐋᓐᓂᐊᕕᓕᐊᖅᑐᓄᑦ ᔭᓗᓇᐃᒥ, ᐊᒥᒐᕐᓂᐊᖅᐳᑦ ᐃᓂᔅᓴᕐᒥᑦ 
ᐃᓘᓐᓇᖏᓐᓄᑦ, ᕿᑎᕐᒥᐅᑦ ᐃᓄᒋᐊᓐᓂᖏᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᓚᐅᓐᖏᓂᑦᑎᓐᓂᑦ ᑐᔅᓯᕋᐅᒻᒥᑦ, ᖃᐅᔨᒋᐊᖅᑳᕋᓱᐊᖅᐳᒍᑦ 
ᐊᒥᓲᓂᖏᓐᓂᑦ ᐊᒥᓲᓂᖏᑦ ᐋᓐᓂᐊᕕᓕᐊᖃᑦᑕᖅᑐᑦ ᒥᔅᓵᓄᑦ ᐃᓪᓗᒦᒃᑲᔭᖅᑐᑦ. ᐅᖃᖅᑎᓪᓗᑕ ᖁᓕᓂᒃ ᐃᓪᓕᕐᓂᑦ, 
ᐆᑦᑑᑎᒋᓗᒍ, ᐃᒃᓯᕙᐅᑖᖅ, ᑕᓪᓕᒪᐅᑐᐃᓐᓇᕆᐊᖃᖅᐳᑦ ᐋᓐᓂᐊᕕᓕᐊᖅᓯᒪᔪᑦ ᐃᖃᓗᑦᑑᑦᑎᐊᕐᒥᑦ ᑐᔪᕐᒥᔪᑦ. 
 
ᑕᒪᓐᓇ ᑐᑭᖃᖅᐳᖅ ᓯᓚᑖᓐᓃᓐᖔᓐᖏᒻᒪᑕ ᓄᓇᓕᖓᑕ ᑕᐃᒪᐃᒻᒪᓪᓗ ᑐᔪᕐᒥᑎᒋᐊᖃᕋᔭᓐᖏᓚᕗᑦ. ᑕᐃᒪᐃᒻᒪᑦ 
ᑕᒪᒃᑯᐊᖑᕗᑦ ᐱᓕᕆᐊᖑᒋᐊᓖᑦ ᑐᔅᓯᕋᐅᑎᓕᐅᓚᐅᓐᖏᓂᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏᑦ ᑎᑎᖅᑲᖅᓯᒪᔪᑦ ᑕᒫᓃᓚᐅᖅᐳᑦ 10-8. ᓇᓗᓇᐃᖅᓱᖅᓯᒪᔪᑦ ᐊᑭᑐᔪᓄᑦ. 
ᕿᑎᕐᒥᐅᓄᑦ $16-ᒥᓕᐊᓐ, 745-ᑕᐅᓴᓐ. ᐊᖏᖅᐱᓰ? ᑲᑎᑦᑐᒋᑦ. ᐊᑑᑎᖃᑦᑎᐊᖅᑐᑦ ᐱᖁᑏᑦ. $55-ᒥᓕᐊᓐ, 790-
ᑕᐅᓴᓐ. ᐊᖏᖅᐱᓰ? ᑭᖑᓪᓕᕐᒧᑦ ᒪᑉᐱᖅᑐᒐᕐᒧᑦ. ᑐᑭᓯᒋᐊᕈᑦ ᑲᑎᒪᔾᔪᑎᔅᓴᖅ. 10-9. ᐊᖏᖅᑐᐃᓐᓇᐅᕕᓰ? ᒪᒃᓖᓐ. 
 
ᒪᒃᓖᓐ: ᓇᐃᑦᑐᒥᑦ ᐊᐱᖅᑯᑎᔅᓴᖃᕋᒪ ᑕᒪᑐᒪ ᒥᔅᓵᓄᑦ ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᓕᒑᕐᔪᒻᒧᑦ 
ᐋᓐᓂᐊᕕᖓᓐᓄᑦ, ᐊᑭᑐᔪᓄᑦ ᐊᑐᖅᑐᐊᕐᓂᖅ, ᐊᑭᑐᔪᓄᑦ ᐊᑐᖅᑐᐊᕐᓂᖅ ᐃᓪᓗᒧᑦ. ᑖᓐᓇᐅᕚ? ᑕᑯᔪᓐᓇᖅᐲᑦ 
ᓯᕗᓂᔅᓴᖅᑎᓐᓂᑦ ᐊᑭᐅᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 

ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓲᕙᑦ ᑲᑎᑦᑐᒋᑦ ᐊᑭᖏᑦ, ᐊᑭᒋᒐᔭᖅᑰᖅᑕᖏᑦ ᐃᓪᓗᓕᐅᕐᓂᕐᒧᑦ 
ᐊᑐᖅᑐᐊᕐᓂᕐᒧᑦ ᐊᑭᖏᑦ. ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑏᓪᓗ ᐊᑭᐅᒧᑦ ᐃᓪᓗᓄᑦ ᐃᓛᒃᑰᖅᓯᒪᓪᓗᑎᒃ ᐊᑭᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᒃᑲᐃᕈᔪᒃᑲᒪ ᐅᓐᓄ ᒫᓐᓇ. ᑕᑯᔾᔮᓐᖏᓚᒎᑦ ᓯᕗᓂᔅᓴᖅᑎᓐᓂᑦ 
ᐊᑭᓕᐅᑕᐅᓂᐊᖅᑐᓂᒃ ᐊᑭᑐᔪᓄᑦ, ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑏᓪᓗ ᑐᕌᖓᓐᖏᑦᑐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓚᐅᑦᑖᖅᓯᒪᔭᕗᑦ ᒫᓐᓇ ᐱᐅᓂᖅᐸᐅᕗᑦ. 
ᐅᖃᕈᓐᓇᓐᖏᓚᖓ ᐊᖏᓪᓕᒋᐊᓐᖏᒍᓐᓇᕆᐊᖓ $50 ᐅᕝᕙᓘᓐᓃᑦ $100 ᐅᕝᕙᓘᓐᓃᑦ $1000-ᑖᓚᓂᒃ. 
 
ᐅᖃᐅᑎᔪᓐᓇᖅᐸᒋᓪᓕ ᑖᒃᑯᐊ ᐃᓘᓐᓇᖏᑦ ᐱᐅᓂᖅᐹᑦ ᓇᓚᐅᑦᑖᖅᓯᒪᔭᕗᑦ ᐊᑐᐃᓐᓇᐅᔪᑦ ᐅᕙᑦᑎᓐᓂᓄᓄᑦ 
ᑐᐊᕕᕐᓇᖅᑑᒐᔭᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓪᓗᓕᒑᕐᔪᒻᒥᑦ ᐋᓐᓂᐊᕕᒻᒧᑦ. ᑕᕝᕙᐃᓐᓇᐅᕚᑦ? ᑖᒃᑯᐊ ᑮᓇᐅᔭᐅᕚᑦ 
ᓇᔪᕐᕕᐅᔪᒥᑦ ᐃᓪᓗᒧᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑮᓇᐅᔭᐃᑦ ᓄᑖᒧᑦ ᐋᓐᓂᐊᕕᓕᐊᕐᓂᕐᒨᕗᑦ 
ᐃᓪᓗᓕᒑᕐᔪᒻᒥᑦ ᐱᓕᕆᔾᔪᑕᐅᓪᓗᑎᒃ ᐃᖅᑲᓇᐃᔮᖃᓐᖏᑦᑐᒧᑦ ᓴᐃᓐ ᑐᕇᓴ ᐋᓐᓂᐊᕕᐅᓚᐅᖅᑐᒧᑦ 
ᑐᓂᔭᐅᓚᐅᖅᑐᒧᑦ ᐃᔅᓯᕋᕐᔪᐊᓄᑦ ᑭᕙᓪᓕᕐᒥ. ᑖᒃᑯᐊᖑᕗᑦ ᑮᓇᐅᔭᐃᑦ ᑭᖑᕙᓚᐅᖅᑐᑦ ᒪᓕᒐᓕᐅᕐᕕᒻᒥᑦ 
ᒪᕐᕉᓕᖅᑑᓐᓂᒃ ᐊᕐᕌᒎᓐᓂᒃ ᐊᒻᒪ ᐱᓕᕆᐊᖃᕐᓂᐊᕐᓂᕋᖅᓯᒪᓪᓗᓂ ᓯᕗᓕᐅᖅᑎ ᐃᓪᓗᓕᒑᕐᔪᒃ ᒐᕙᒪᒃᑯᑦ 
ᐃᖅᑲᓇᐃᔮᖏᓐᓂᑦ ᓄᑦᑎᕐᕕᐅᓯᒪᓐᖏᒻᒪᑦ ᓄᓇᓕᕋᓛᖑᓂᖅᓴᐅᓪᓗᓂᓗ, ᑕᐃᓐᓇ ᐃᖅᑲᓇᐃᔮᖃᕐᕕᒻᒪᕆᐅᒻᒪᑦ 
ᐋᓐᓂᐊᕕᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᐊᐱᖅᑯᓯᐅᒌᖅᓯᒪᕙᓪᓚᐃᔪᖅ, ᑭᓯᐊᓂ 
ᐊᐱᕆᒃᑲᓐᓂᕈᒪᕙᕋ, ᐅᖃᖅᓯᒪᔪᖅᑕᖃᕐᖓᑦ ᐅᕝᕙᓘᓐᓃᑦ ᑭᓇᑭᐊᖅ ᐅᖃᓚᐅᕐᖓᑦ ᑕᐃᒃᑯᐊ 
ᐱᔪᓐᓇᐅᑎᖃᓐᖏᑦᑐᑦ, ᑕᐃᒃᑯᓄᖓ ᐊᖏᕐᕋᖅᑕᖃᕆᐊᖃᕋᓗᐊᕐᖓᑦ. 
 
ᒥᓂᔅᑕᐅᔪᖅ ᐅᖃᖅᓯᒪᒻᒪᑦ ᑕᐃᒪᐃᑦᑐᒥᑦ ᐱᑕᖃᕐᓂᐊᕐᓂᕋᐃᓪᓗᓂ ᐱᓇᓱᐊᕈᓰᑦ ᒪᕐᕈᐸᓘᓐᓂᑦ. ᐱᑕᖃᕇᖅᑳ 
ᐃᓂᔅᓴᒥᑦ ᐊᑐᖅᑕᐅᒐᔭᖅᑐᒥᑦ ᐃᓄᓐᓄᑦ ᐊᔅᓱᕉᑎᖃᖅᑐᓄᑦ ᐃᓱᒪᒥᒍᑦ? 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ, ᑐᑭᓯᑦᑎᐊᐸᓪᓚᐃᖏᓐᓇᒃᑯᑦ ᐊᐱᖅᑯᓰᑦ. ᐅᖃᐅᓯᕆᑦᑎᐊᑲᓐᓂᑲᐃᓐᓇᕉᒃ? 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᔭᐅᑖᖅ. ᕿᒥᕐᕈᐊᕋᑦᑕ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᓂᑦ ᐊᖏᔪᓄᑦ 
ᓴᓇᓂᕐᓄᑦ. ᒥᓂᔅᑕᐅᔪᖅ ᐅᖃᖅᓯᒪᒻᒪᑦ ᐊᐱᕆᔭᐅᓚᐅᖅᑎᓪᓗᒍ ᐱᓇᓱᐊᕈᓰᖅᑲᐃ ᒪᕐᕉᓕᖅᑑᒃ 
ᒪᑐᐃᖅᑐᖃᓛᕐᓂᐊᕐᓂᖓᓄᑦ ᐱᒡᒐᐅᑎᓕᓐᓄᑦ. ᐃᓂᔅᓴᖅᑕᖃᖅᑳ ᓴᓇᓯᒪᑦᑕᐅᑎᒋᔪᒥᑦ ᑕᕝᕙᓂ ᐊᑐᖅᑕᐅᒐᔭᖅᑐᒥ 
ᐃᖃᓗᓐᓂ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᑕᕝᕙᑐᐊᑦ. ᖁᔭᓐᓇᒦᒃ. ᐅᑎᕐᓗᑕ 10-9. ᐊᖏᖅᑭᓰ? 
 
ᐅᑎᕐᓗᑕ 10-4. ᐊᖏᖅᑭᓰ ᓯᐊᕈᐊᐃ. ᐱᓕᕆᕕᐅᒃ ᑲᑎᓐᓂᖏᑦ. ᑲᑎᑦᑐᒋᑦ ᐊᖏᔪᑦ ᑮᓇᐅᔭᐃᑦ ᐊᑐᖅᑕᐅᓂᐅᓴᔪᑦ, 
$55 ᒥᓕᐊᓐ 790 ᑕᐅᓴᓐ ᑮᓇᐅᔭᑦ. ᐊᖏᖅᑭᓰ? 
 
ᐊᖏᖅᑭᓰ ᑖᒃᑯᐊ ᐱᔭᕇᕋᑦᑎᒍ ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ ᑮᓇᐅᔭᐃᑦ 
ᓴᓂᕐᕙᖅᑕᐅᓯᒪᔪᓂᑦ? 
 
ᒫᓐᓇᐅᔪᑦ ᖁᔭᓐᓇᒦᕈᒪᕙᕋ ᒥᓂᔅᑕ ᐲᑯ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᐊᔪᓐᖏᑎᐊᖅᑐᓂᑦ ᐃᖅᑲᓇᐃᕙᖅᑎᖃᕋᕕᑦ. 
ᐃᕝᕕᑑᓪᓗᑎᑦᑎ ᑭᐅᖃᑦᑕᕋᕕᑦ ᐊᒻᒪᓗ ᐃᓕᓐᓂᑦ ᐅᖃᐅᔾᔨᓯᒪᑦᑎᐊᖏᓐᓇᖅᑐᑎᑦ ᑕᐃᒪᐃᑦᑐᔅᓴᐅᕗᖅ. 
 
ᐅᖃᕆᐊᕈᒪᒍᕕᑦ ᓄᖅᑲᐅᓯᕐᓗᑎᑦ, ᑐᓐᖓᓱᑦᑎᐊᖅᑯᑎᑦ ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑖᖅ. ᕿᓚᒥᑯᓗᒃ, ᖁᔭᓐᓇᒦᕈᒪᕙᒃᑲ ᐃᖅᑲᓇᐃᔭᖅᑎᒃᑲ. ᐊᒻᒪᓗᑦᑕᐅ 
ᐃᓚᓕᐅᑎᓗᒋᑦ, ᐊᓕᐊᓇᐃᒍᓱᑲᐃᓐᓇᐸᒃᑲᑦᑕ ᑕᐸᓱᖃᑦᑕᐅᑎᓪᓗᑕ ᑭᓯᐊᓂᓕ ᑕᒪᓐᓇ 
ᐊᑲᐅᓐᖏᓕᐅᕈᑎᖃᒻᒪᕆᒻᒪᑦ ᐊᒻᒪᓗ ᑭᒡᒐᖅᑐᐃᒐᑦᑕ ᐃᓄᓐᓂᑦ, ᑕᐃᒪᐃᖁᒥᓇᕋᓗᐊᖅᑯ ᐱᓇᓱᐊᕈᓰᓐᓂᒃ ᒪᕐᕉᓂᒃ 
ᐃᓱᒪᒥᒍᑦ ᐊᔅᓱᕈᖅᑐᓄᑦ ᐊᖏᕐᕋᑖᕐᕕᔅᓴᖅ ᒪᑐᐃᖅᑕᐅᖁᓪᓗᒍ, ᐃᔅᓯᕙᐅᑖᖅ, ᑕᒪᒃᑯᓇᓐᖓᑦ 
ᐊᑲᐅᓐᖏᓕᐅᕈᑕᐅᔪᓂᑦ ᐊᑲᐅᓯᕚᓪᓕᑎᑦᑎᖁᒥᓇᕋᓗᐊᖅᑯ ᑕᕝᕙᓂ ᐃᖃᓗᓐᓂ. ᖁᔭᓐᓇᒦᒃ ᐊᒻᒪᓗ ᖁᔭᓐᓇᒦᒃ 
ᑲᑎᒪᔨᕋᓛᓄᑦ ᐊᒻᒪᓗ ᖁᔭᓐᓇᒦᒃ ᑐᓴᕋᓐᓈᕆᐊᖅᑐᖅᓯᒪᔪᓄᑦ ᐊᒻᒪᓗ ᑕᖅᑳᓂ ᑏᕖᒃᑯᑦ ᑕᑯᓐᓇᖅᑐᑦ ᐊᒻᒪᓗ 
ᐊᐅᓪᓚᖅᓯᒪᔪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑯ. ᖁᔭᓐᓇᒦᒃ, ᐃᓕᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᓐᓄᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᒪᕗᖓ ᓄᖅᑲᕈᒪᓕᖅᑐᖓ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᒪᓯᒪᔪᖃᖅᑯ ᓄᖅᑲᕈᒪᓕᖅᑐᒥ. ᐊᖏᖅᑐᑦ? ᐋᒡᒑᖅᑐᑦ? ᐅᖃᖅᑎ 
ᖃᐃᔪᓐᓇᖅᓯᔪ. 
 
ᐅᖃᖅᑎ: ᐃᒃᓯᕙᐅᑖ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᕋᓛᑦ ᐱᓕᕆᖃᑖᖅᐳᑦ ᒪᓕᒐᒃᓴᖅ 18ᒥ, ᐊᒻᒪ ᑲᔪᓯᒋᐊᒃᑲᓐᓂᕈᒪᕗᑦ. 
ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᐅᓂᒃᑳᖓᑦ ᐊᖏᖃᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖ. ᐱᒋᐊᖅᑎᑕᐅᔪᖃᕐᒪᑦ, ᐊᐃᑉᐲᔪᖃᖅᐹ ᐱᒋᐊᖅᑎᑕᒧᑦ? ᒥᓂᔅᑕ ᐃᖕ. 
ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ? ᐊᖏᓐᖏᑦᑐᑦ? ᐱᒋᐊᖅᑕᖅ ᑲᔪᓯᕗᖅ. ᓈᓴᐅᑖ 21, ᐱᖓᔪᐊᓐᓂᒃ 
ᐅᖃᓕᒫᕐᓂᖅ ᒪᓕᒐᒃᓴᓂᑦ. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᑦ ᐃᓕᓐᓂᐊᖅᑐᓕᕆᓂᕐᒧᑦ ᐋᓐᓂᐊᖅᑐᓕᕆᓂᕐᒧᓪᓗ 
ᑲᑎᒪᓂᐊᖅᑐᑦ ᐅᓪᓛᖑᓂᐊᖅᑐᒥ 9:00ᒧᐊᖅᐸᑦ ᓇᓄᖅ ᐃᒡᓗᕈᓯᕐᒥ. 
 
ᑲᑎᒪᔾᔪᑎᒃᓴᐃᑦ ᕿᑎᖅᑰᒧᑦ ᓄᕕᐱᕆ 21ᒧᑦ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 21 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 18 

• ᒥᓂᔅᑕᐃᑦ ᐅᖃᐅᓯᖓᑦ 72-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᓄᖅᑲᖓᓚᐅᑲᓚᐅᓐᖏᓂᑦᑎᓐᓂ ᒪᓕᒐᓕᐅᖅᑏᑦ ᐃᖅᑲᐃᑎᔪᒪᕙᒃᑲ ᖃᐅᑉᐸᑦ 
11:00ᒧᐊᖅᐸᑦ ᐅᓪᓛᒥ ᑕᕝᕙᓂ ᒪᓕᒐᓕᐅᕐᕕᒻᒥ ᑲᑎᒪᓂᐊᕐᒪᑕ ᒪᓕᒐᓕᐅᖅᑎᓕᒫᑦ. 
 
ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᕿᑎᖅᑰᖑᓇᓱᓐᓂᖓᓂ ᓄᕕᐱᕆ 21, 2002ᒥ 1:30ᒧᐊᖅᐸᑦ ᐅᓐᓄᓴᒥ. 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 6:22ᒧᐊᖅᑎᓪᓗᒍ ᐅᓐᓄᓴᒥ

